PAGE  
4

Монгол Улсын Их Хурлын 2009 оны хаврын ээлжит чуулганы 2009 оны 04 дүгээр сарын 30-ны өдөр (Пүрэв гараг)-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Өглөөний нэгдсэн хуралдаанд ирвэл зохих 75 гишүүнээс 49 гишүүн ирж, 65.3 хувийн ирцтэй байв. Үүнд:


Чөлөөтэй: Н.Алтанхуяг, Р.Амаржаргал, Д.Балдан-Очир, Ж.Батсуурь, Х.Баттулга, Г.Батхүү, С.Баяр, Л.Болд, Р.Буд, Р.Гончигдорж, Л.Гүндалай, Ц.Дашдорж, С.Ламбаа, Ц.Мөнх-Оргил, Э.Мөнх-Очир, С.Оюун, Д.Оюунхорол, Ш.Сайхансамбуу, Х.Тэмүүжин, Д.Тэрбишдагва, Ч.Улаан, Ч.Хүрэлбаатар, Ц.Элбэгдорж, Д.Энхбат;

Өвчтэй: Д.Арвин, Д.Одбаяр;


Хоцорсон: Н.Батбаяр - 2.15, С.Баярцогт – 1.50, Л.Гантөмөр – 0.40, З.Энхболд – 0.30;

Нэг. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга Ц.Цолмон, мөн газрын мэргэжилтэн Ч.Дондогмаа, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Ж.Нарантуяа, Хууль зүйн байнгын хорооны зөвлөх Б.Баасандорж, референт Э.Ганболд нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Ж.Сүхбаатар танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Д.Дондог, П.Алтангэрэл нарын асуусан асуултад УИХ-ын гишүүн Ж.Сүхбаатар, Х.Жекей нар хариулж, тайлбар хийв. 

Хууль зүйн байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Нэг. Хууль зүйн байнгын хорооны дэмжсэн саналууд.

Д.Дэмбэрэл: - 1. УИХ-ын гишүүн Су.Батболд, Р.Буд нарын гаргасан, Байгаль орчин, хүнс, хөдөө аж ахуйн байнгын хороо болон Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 141, 142, 143, 144, 145, 147 дахь хүснэгтэд заасан хуулийн төслүүдийг санаачлах гишүүдэд уг төслүүдийг боловсруулах ажлын хэсэгт орсон УИХ-ын гишүүдийн нэр зааж оруулах гэсэн саналыг дэмжье. 

Зөвшөөрсөн:
28

Татгалзсан:

18

Бүгд:


46

60.9 хувийн саналаар дэмжигдлээ.

2. УИХ-ын гишүүн П.Алтангэрэл, З.Алтай, Р.Буд, Ц.Цэнгэл нарын гаргасан, Байгаль орчин, хүнс, хөдөө аж ахуйн байнгын хороо болон Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 144 дэх хүснэгтийн “УИХ-ын сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2010” гэснийг “2009” гэж өөрчлөх гэсэн саналыг дэмжье. 

Зөвшөөрсөн:
34

Татгалзсан:

11

Бүгд:


45

75.6 хувийн саналаар дэмжигдлээ.

3. УИХ-ын гишүүн П.Алтангэрэл, З.Алтай, Р.Буд, Ц.Цэнгэл нарын гаргасан, Байгаль орчин, хүнс, хөдөө аж ахуйн байнгын хороо болон Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 145 дахь хүснэгтийн “Орон нутгийн Хурлын сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2010” гэснийг “2009” гэж өөрчлөх гэсэн саналыг дэмжье. 

Зөвшөөрсөн:
32

Татгалзсан:

13

Бүгд:


45

71.1 хувийн саналаар дэмжигдлээ.

4. УИХ-ын гишүүн Су.Батболд, Д.Лүндээжанцан, Ц.Шинэбаяр нарын гаргасан, Аюулгүй байдал, гадаад бодлогын байнгын хороо болон Төрийн байгуулалтын байнгын хороо дэмжсэн, Үндсэн чиглэлийн төслийн Тэргүүн шадар сайдын эрхлэх асуудлаар санаачлах хуулийн төсөл гэсэн хэсгийн 124 дэх хүснэгтийн “Шударга бус өрсөлдөөнийг хориглох тухай” хуулийн шинэчилсэн найруулгын төслийн өргөн мэдүүлэх хугацааг “2012” гэснийг “2009” гэж өөрчлөх гэсэн саналыг дэмжье. 

Зөвшөөрсөн:
32

Татгалзсан:

13

Бүгд:


45

71.1 хувийн саналаар дэмжигдлээ.

5. УИХ-ын гишүүн Ж.Сүхбаатарын гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 146 дахь хүснэгтийн “Орон нутгийн санал асуулгын тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх гэсэн саналыг дэмжье. 

Зөвшөөрсөн:
30

Татгалзсан:

14

Бүгд:


44

68.2 хувийн саналаар дэмжигдлээ.

6. УИХ-ын гишүүн Ж.Сүхбаатарын гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 148 дахь хүснэгтийн “Хот, тосгоны эрх зүйн байдлын тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх гэсэн саналыг дэмжье.

Зөвшөөрсөн:
30

Татгалзсан:

14

Бүгд:


44

68.2 хувийн саналаар дэмжигдлээ.

7. УИХ-ын гишүүн Д.Лүндээжанцан, Ж.Сүхбаатар, Х.Тэмүүжин нарын гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 155 дахь хүснэгтийн “Захиргааны үйл ажиллагааны тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх гэсэн саналыг дэмжье. 

Зөвшөөрсөн:
30

Татгалзсан:

15

Бүгд:


45

66.7 хувийн саналаар дэмжигдлээ.

8. УИХ-ын гишүүн Д.Зоригтын гаргасан, Төсвийн байнгын хороо дэмжсэн, Үндсэн чиглэлийн төслийн 1 дүгээр хэсгийн Засгийн газраас санаачлах хуулийн төслийн Эдийн засаг, санхүүгийн чиглэлээр гэсэн хэсгийн 37 дахь хүснэгтийн “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2010” гэснийг “2009” гэж өөрчлөх гэсэн саналыг дэмжье. 

Зөвшөөрсөн:
30

Татгалзсан:

16

Бүгд:


46

65.2 хувийн саналаар дэмжигдлээ.

9. УИХ-ын гишүүн Б.Бат-Эрдэнэ, Р.Гончигдорж, Ж.Сүхбаатар, Х.Тэмүүжин нарын гаргасан, Үндсэн чиглэлийн төсөлд 2012 онд өргөн мэдүүлэхээр тусгасан бусад хууль, УИХ-ын тогтоолын төслүүдийн өргөн мэдүүлэх хугацааг “2011” он гэж өөрчлөх гэсэн саналыг дэмжье. 

Зөвшөөрсөн:
32

Татгалзсан:

14

Бүгд:


46

69.6 хувийн саналаар дэмжигдлээ.

10. УИХ-ын гишүүн Д.Зоригтын гаргасан, Төсвийн байнгын хороо дэмжсэн, Үндсэн чиглэлийн төслийн 1 дүгээр хэсгийн Засгийн газраас санаачлах хуулийн төслийн Нийгмийн хамгааллын чиглэлээр гэсэн хэсгийн 15 дахь хүснэгтийн “Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт өөрчлөлт оруулах тухай хууль” гэснийг Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 151 дэх хүснэгтийн “Олон хүүхэд төрүүлж өсгөсөн эхийг урамшуулах тухай хууль” гэсэнтэй нэгтгэх гэсэн саналыг дэмжье. 

Дээрх саналтай холбогдуулан УИХ-ын гишүүн Х.Жекей, УИХ-ын Тамгын газрын нарийн бичгийн дарга С.Магнайсүрэн нар тайлбар хийв. 

Зөвшөөрсөн:
9

Татгалзсан:

37

Бүгд:


46

80.4 хувийн саналаар санал дэмжигдсэнгүй.

11. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
18

Татгалзсан:

29

Бүгд:


47

61.7 хувийн саналаар санал дэмжигдсэнгүй.

12. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Цэрэг, цагдаагийн албан хаагчийг Нэгдсэн Үндэстний Байгууллагын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
24

Татгалзсан:

23

Бүгд:


47

51.1 хувийн саналаар дэмжигдлээ.

13. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
31

Татгалзсан:

15

Бүгд:


47

67.4 хувийн саналаар дэмжигдлээ.

14. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Тэсэрч дэлбэрэх бодис, тэсэлгээний хэрэгслийн эргэлтэд хяналтад тавих тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
31

Татгалзсан:

16

Бүгд:


47

66.0 хувийн саналаар дэмжигдлээ.

15. УИХ-ын гишүүн Ч.Сайханбилэг, Д.Энхбат, З.Энхболд нарын гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Электро /цахим/ гарын үсгийн тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
36

Татгалзсан:

10

Бүгд:


46

78.3 хувийн саналаар дэмжигдлээ.

16. УИХ-ын гишүүн Ц.Батбаярын гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Гэр хорооллыг орон сууцжуулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
37

Татгалзсан:

10

Бүгд:


47

78.7 хувийн саналаар дэмжигдлээ.

17. УИХ-ын гишүүн Д.Дондогийн гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Төр, сүм хийдийн харилцааны тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
36

Татгалзсан:

10

Бүгд:


46

78.3 хувийн саналаар дэмжигдлээ.

18. УИХ-ын гишүүн Д.Дондогийн гаргасан, Төрийн байгуулалтын байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Монгол Улсын тэмдэгтийн хураамжийн хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
28

Татгалзсан:

18

Бүгд:


46

60.9 хувийн саналаар дэмжигдлээ.

19. УИХ-ын гишүүн Х.Тэмүүжиний гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Монгол Улсын Үндсэн хуулийн цэцийн тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
32

Татгалзсан:

14

Бүгд:


46

69.6 хувийн саналаар дэмжигдлээ.

20. УИХ-ын гишүүн Х.Тэмүүжиний гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Монгол Улсын Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
27

Татгалзсан:

19

Бүгд:


46

58.7 хувийн саналаар дэмжигдлээ.

21. УИХ-ын гишүүн П.Алтангэрэл, А.Тлейхан, Д.Оюунхорол, Г.Занданшатар, Ц.Баярсайхан, С.Бямбацогт, Х.Бадамсүрэн, Ж.Батсуурь, Р.Буд, Р.Раш, Ц.Цэнгэл, Ц.Дашдорж нарын гаргасан, Нийгмийн бодлого, боловсрол, соёл, шинжлэх ухааны байнгын хороо болон Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Говийн болон алслагдсан бүс нутгийн бүсийн нэмэгдэл олгох тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
32

Татгалзсан:

15

Бүгд:


47

68.1 хувийн саналаар дэмжигдлээ.

22. УИХ-ын гишүүн Х.Жекей, З.Энхболд нарын гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Гэл бүлийн хүчирхийлэлтэй тэмцэх тухай хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
32

Татгалзсан:

15

Бүгд:


47

68.1 хувийн саналаар дэмжигдлээ.

23. УИХ-ын гишүүн Х.Жекей, З.Энхболд нарын гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Эрүүгийн хууль болон холбогдох бусад хуульд нэмэлт, өөрчлөлт оруулах тухай” хуулийн төслийг нэмж тусгах гэсэн саналыг дэмжье. 

Зөвшөөрсөн:
35

Татгалзсан:

12

Бүгд:


47

74.5 хувийн саналаар дэмжигдлээ.

24. УИХ-ын гишүүн Э.Бат-Үүлийн гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Монгол Улсын нэгдсэн төсвийн тухай хуулийн шинэчилсэн найруулга” гэж нэмж тусгах гэсэн саналыг дэмжье. 

Зөвшөөрсөн:
26

Татгалзсан:

21

Бүгд:


47

55.3 хувийн саналаар дэмжигдлээ.

25. УИХ-ын гишүүн Э.Бат-Үүлийн гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Төсвийн байгууллагын удирдлага, санхүүжилтийн тухай хуулийн шинэчилсэн найруулга” гэж нэмж тусгах гэсэн саналыг дэмжье. 

Зөвшөөрсөн:
35

Татгалзсан:

12

Бүгд:


47

74.5 хувийн саналаар дэмжигдлээ.

26. УИХ-ын гишүүн Х.Бадамсүрэн, А.Тлейхан нарын гаргасан, Эдийн засгийн байнгын хороо дэмжсэн, Үндсэн чиглэлийн төслийн УИХ-ын тогтоолын төсөл гэсэн хэсэгт “Нүүрс хөтөлбөр батлах тухай УИХ-ын тогтоолын төсөл” гэж нэмж тусгах гэсэн саналыг дэмжье. 

Зөвшөөрсөн:
29

Татгалзсан:

18

Бүгд:


47

61.7 хувийн саналаар дэмжигдлээ.

27. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, Үндсэн чиглэлийн төслийн УИХ-ын тогтоолын төсөл гэсэн хэсэгт “Монгол Улсын төрийн цэргийн бодлогын үндэс батлах тухай” УИХ-ын тогтоолын төслийг нэмж тусгах гэсэн саналыг дэмжье. 

Зөвшөөрсөн:
31

Татгалзсан:

16

Бүгд:


47

66.0 хувийн саналаар дэмжигдлээ.

28. УИХ-ын гишүүн Х.Бадамсүрэн, Ц.Баярсайхан нарын гаргасан, Нийгмийн бодлого, боловсрол, соёл, шинжлэх ухааны байнгын хороо болон Эдийн засгийн байнгын хороо дэмжсэн, Үндсэн чиглэл батлах тухай УИХ-ын тогтоолын төсөлд цаг үеийн нэн шаардлагатай хууль, УИХ-ын тогтоолын төслийг Үндсэн чиглэлд тусгагдсан эсэхийг харгалзахгүйгээр УИХ-д өргөн мэдүүлэн хэлэлцүүлж байхыг Засгийн газарт үүрэг болгосон заалт нэмж тусгах гэсэн саналыг дэмжье. 

Зөвшөөрсөн:
35

Татгалзсан:

12

Бүгд:


47

74.5 хувийн саналаар дэмжигдлээ.

29. УИХ-ын гишүүн Б.Бат-Эрдэнэ, Р.Гончигдорж, Ж.Сүхбаатар, Х.Тэмүүжин нарын гаргасан, Үндсэн чиглэл батлах тухай УИХ-ын тогтоолын төслийн хавсралтын бүтцийг өөрчлөх гэсэн саналыг дэмжье. 

Зөвшөөрсөн:
36

Татгалзсан:

12

Бүгд:


48

75.0 хувийн саналаар дэмжигдлээ.

Хоёр. Хууль зүйн байнгын хорооны дэмжээгүй саналууд.

Д.Дэмбэрэл: - 1. УИХ-ын гишүүн З.Алтай, Р.Буд нарын гаргасан, Эдийн засгийн байнгын хороо дэмжсэн, Үндсэн чиглэлийн төслийн 1 дүгээр хэсгийн Эрдэс баялаг, эрчим хүчний чиглэлээр гэсэн хэсгийн хүснэгтийн 46-д байгаа “Ашигт малтмалын тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг наашлуулах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
27

Татгалзсан:

21

Бүгд:


48

56.3 хувийн саналаар дэмжигдлээ.

2. УИХ-ын гишүүн П.Алтангэрэлийн гаргасан, Байгаль орчин, хүнс, хөдөө аж ахуйн байнгын хороо дэмжсэн, Үндсэн чиглэлийн төсөлд “Улс төрийн намын тухай хуульд нэмэлт, өөрчлөлт оруулах тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
28

Татгалзсан:

20

Бүгд:


48

58.3 хувийн саналаар дэмжигдлээ.

3. УИХ-ын гишүүн П.Алтангэрэл, З.Алтай, Г.Батхүү, Р.Буд, Ц.Цэнгэл нарын гаргасан, Байгаль орчин, хүнс, хөдөө аж ахуйн байнгын хороо болон Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Гадаадын хөрөнгө оруулалтын тухай хуульд нэмэлт, өөрчлөлт оруулах тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье.

Зөвшөөрсөн:
16

Татгалзсан:

32

Бүгд:


48

66.7 хувийн саналаар УИХ-ын гишүүдээс гаргасан санал дэмжигдлээ.

4. УИХ-ын гишүүн П.Алтангэрэл, Г.Батхүү нарын гаргасан, Байгаль орчин, хүнс, хөдөө аж ахуйн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Ашигт малтмалын тухай хуульд нэмэлт, өөрчлөлт оруулах тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
6

Татгалзсан:

44

Бүгд:


50

88.0 хувийн саналаар УИХ-ын гишүүдээс гаргасан санал дэмжигдлээ.

5. УИХ-ын гишүүн Х.Бадамсүрэн, С.Бямбацогт, А.Тлейхан нарын гаргасан, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Уул уурхайн тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
5

Татгалзсан:

44

Бүгд:


49

89.8 хувийн саналаар УИХ-ын гишүүдээс гаргасан санал дэмжигдлээ.

6. УИХ-ын гишүүн З.Алтай, Р.Буд, Ц.Цэнгэл нарын гаргасан, Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Хөдөө аж ахуйн биржийн тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
2

Татгалзсан:

47

Бүгд:


49

95.9 хувийн саналаар УИХ-ын гишүүдээс гаргасан санал дэмжигдлээ.

7. УИХ-ын гишүүн П.Алтангэрэл, З.Алтай, Г.Батхүү, С.Бямбацогт, Р.Буд, А.Тлейхан, Ц.Цэнгэл нарын гаргасан, Байгаль орчин, хүнс, хөдөө аж ахуйн байнгын хороо болон Эдийн засгийн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Монгол Улсын Үндсэн хуульд нэмэлт, өөрчлөлт оруулах тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
14

Татгалзсан:

35

Бүгд:


49

71.4 хувийн саналаар УИХ-ын гишүүдээс гаргасан санал дэмжигдлээ.

8. УИХ-ын гишүүн Я.Батсуурь, Г.Батхүү нарын гаргасан, Байгаль орчин, хүнс, хөдөө аж ахуйн байнгын хороо дэмжсэн, Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт “Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай” хуулийн төсөл гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
19

Татгалзсан:

30

Бүгд:


49

61.2 хувийн саналаар УИХ-ын гишүүдээс гаргасан санал дэмжигдлээ.

9. УИХ-ын гишүүн З.Алтай, Р.Буд, Ц.Цэнгэл нарын гаргасан, Эдийн засгийн байнгын хороо дэмжсэн, Үндсэн чиглэлийн төслийн УИХ-ын тогтоолын төсөл гэсэн хэсгийн “Малчдын талаар төрөөс баримтлах бодлого батлах тухай” УИХ-ын тогтоолын төслийн өргөн мэдүүлэх хугацааг наашлуулах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
11

Татгалзсан:

38

Бүгд:


49

77.6 хувийн саналаар УИХ-ын гишүүдээс гаргасан санал дэмжигдлээ.

10. УИХ-ын гишүүн Г.Батхүү, Р.Буд, Ц.Цэнгэл нарын гаргасан, Эдийн засгийн байнгын хороо дэмжсэн, Үндсэн чиглэлийн төслийн 2 дугаар хэсгийн УИХ-ын тогтоолын төсөл гэсэн хэсэгт: “Дотоодын үйлдвэрүүдийн хэрэгцээнээс 2009 онд илүү гарсан малын гаралтай түүхий эд, арьс шир, ноос, ноолууран бүтээгдэхүүнийг хилийн боомтуудаар гаргах замаар ард иргэдийг мөнгөжүүлэх тухай УИХ-ын тогтоол” гэж нэмж тусгах гэсэн саналыг Хууль зүйн байнгын хороо дэмжих боломжгүй гэснийг дэмжье. 

Зөвшөөрсөн:
11

Татгалзсан:

38

Бүгд:


49

77.6 хувийн саналаар УИХ-ын гишүүдээс гаргасан санал дэмжигдлээ.

УИХ-ын тогтоолын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 11 цаг 30 минутад хэлэлцэж дуусав. 

Хоёр. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Батлан хамгаалахын дэд сайд С.Баасанхүү, мөн яамны Төрийн нарийн бичгийн дарга, генерал М.Борбаатар, Стратегийн удирдлага, төлөвлөлтийн газрын дарга Ч.Сосорбарам, мөн газрын орлогч дарга, хурандаа М.Буянжаргал, Орон нутгийн хамгаалалт, улсын дайчилгааны хэлтсийн дарга, хурандаа Б.Амгаланбаатар, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, УИХ-ын Аюулгүй байдал, гадаад бодлогын байнгын хорооны референт Ч.Чулуунбаатар, П.Туяа нарын бүрэлдэхүүнтэй ажлын хэсэг байлцав.


УИХ-ын тогтоолын төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Х.Жекей танилцуулав. 


Байнгын хорооны санал, дүгнэлттэй холбогдуулан УИХ-ын Ж.Энхбаярын асуусан асуултад УИХ-ын гишүүн Х.Жекей хариулж, тайлбар хийв. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Дэмбэрэл: - УИХ-ын гишүүн Х.Жекей, З.Энхболд нарын гаргасан, Аюулгүй байдал, гадаад бодлогын байнгын хороо дэмжсэн, “Цэргийн дүйцүүлэх албыг мөнгөн төлбөрийн хэлбэрээр оруулан хаах болзол”-ын төслийн 8.3 дахь заалтыг “цагдаа, тагнуул, гамшигтай тэмцэх чиг үүрэг бүхий алба, мэргэжлийн анги, салбар, шүүхийн шийдвэр гүйцэтгэх байгууллагад 18-25 настай иргэд 2-оос доошгүй жил тасралтгүй төрийн тусгай алба хаасан” гэж өөрчлөн найруулах гэсэн саналыг дэмжье. 

Зөвшөөрсөн:
30

Татгалзсан:

16

Бүгд: 


46

65.2 хувийн саналаар дэмжигдлээ. 

Байнгын хорооноос тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 

Зөвшөөрсөн:
35

Татгалзсан:

11

Бүгд: 


46

76.1 хувийн саналаар горимын санал дэмжигдлээ. 

Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төслийг баталъя.
Зөвшөөрсөн:
33

Татгалзсан:

13

Бүгд: 


46

71.7 хувийн саналаар тогтоол батлагдлаа. 

Уг асуудлыг 11 цаг 45 минутад хэлэлцэж дуусав. 


Гурав. Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм батлах тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Тогтоолын төслийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ц.Батбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Бат-Эрдэнийн асуусан асуултад УИХ-ын гишүүн Ө.Энхтүвшин хариулж, тайлбар хийв. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Нэг. Монгол Улсын Их Хурлын гишүүний ёс зүйн дүрмийн төслийн талаар.


Д.Дэмбэрэл: - 1. Төслийн нэрийг “Улсын Их Хурлын гишүүний ёс зүйн дүрэм” гэж өөрчлөх гэсэн саналыг дэмжье. 


Зөвшөөрсөн:
28


Татгалзсан:

16


Бүгд:


44


63.6 хувийн саналаар дэмжигдлээ.

2. Төслийн 1.2 дахь хэсгийн “Энэ дүрмийн 1.3-т заасан албан тушаалтан” гэснийг “Улсын Их Хурлын гишүүн” гэж өөрчлөх гэсэн саналыг дэмжье. 


Зөвшөөрсөн:
30


Татгалзсан:

12


Бүгд:


42


71.4 хувийн саналаар дэмжигдлээ.

3. Төслөөс дараахь агуулга бүхий 1.3 дахь хэсгийг хасах

1.3. Энэ дүрмийн үйлчлэлд дараахь албан тушаалтныг хамаарна:

1.3.1. УИХ-ын дарга, дэд дарга, гишүүн;

1.3.2. Монгол Улсын Ерөнхий сайд, Засгийн газрын гишүүн;

1.3.3. Монгол Улсын Ерөнхий аудитор, түүний орлогч;

1.3.4. Авлигатай тэмцэх газрын дарга, дэд дарга;

1.3.5. УИХ-ын Тамгын газрын Ерөнхий нарийн бичгийн дарга;

1.3.6. Монголбанкны Ерөнхийлөгч, тэргүүн дэд болон  дэд Ерөнхийлөгч;

1.3.7. Санхүүгийн зохицуулах хорооны дарга, орон тооны гишүүн;

1.3.8. Үндэсний статистикийн  хорооны дарга;

1.3.9. Хүний эрхийн Үндэсний Комиссын дарга, гишүүн;

1.3.10. Төрийн албаны зөвлөлийн дарга, орон тооны гишүүн; гэсэн хасах саналуудыг дэмжье.


Зөвшөөрсөн:
30


Татгалзсан:

11


Бүгд:


41


73.2 хувийн саналаар дэмжигдлээ.

4. Төслийн 3.1.4 дэх заалтын “ямар нэг ажил үүрэг, албан тушаал хүлээж авахгүй байх” гэснийг хасах гэсэн саналыг дэмжье. 


Зөвшөөрсөн:
25


Татгалзсан:

15


Бүгд:


40


62.5 хувийн саналаар дэмжигдлээ.

5. Төслөөс дараахь агуулга бүхий 3.3 дахь хэсгийг хасах

“3.3. Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана” гэсэн саналыг дэмжье. 


Зөвшөөрсөн:
33


Татгалзсан:

7


Бүгд:


40


82.5 хувийн саналаар дэмжигдлээ.

6. Төслийн 3.2.3 дахь заалтыг “Гишүүн шийдвэр гаргах асуудлаар өөрийн болон гэр бүлийн гишүүний хувьд ашиг сонирхлын зөрчилтэй гэж үзвэл санал хураалтад оролцохоос сайн дураар татгалзах бөгөөд энэ тухайгаа Ёс зүйн дэд хороонд мэдэгдэнэ.” гэж өөрчлөн найруулан,  3.6 дахь хэсэг болгон тусгах гэсэн саналыг дэмжье. 


Зөвшөөрсөн:
27


Татгалзсан:

13


Бүгд:


40


67.5 хувийн саналаар дэмжигдлээ.

7. Төслөөс дараахь агуулга бүхий 3.5 дахь хэсгийг хасах

“3.5. УИХ-ын гишүүний эрх зүйн байдлын тухай хуульд заасны дагуу Гишүүн нь сонгогдохоосоо өмнө эрхэлж байсан дараахь ажил, албан тушаалаас чөлөөлөгдөх бөгөөд ийм ажил, албан тушаалыг УИХ-ын гишүүн байх хугацаандаа хашихыг хориглоно.” гэсэн саналыг дэмжье.


Зөвшөөрсөн:
30


Татгалзсан:

10


Бүгд:


40


75.0 хувийн саналаар дэмжигдлээ.

8. Төслөөс дараахь агуулга бүхий 5.2 дахь хэсгийг хасах

“5.2. Гишүүн аливаа бэлэг, дурсгалын зүйл авахдаа Авлигын эсрэг хууль болон Улсын Их Хурлын гишүүний эрх зүйн байдлын тухай хуульд заасан журмыг баримтална.” гэсэн саналыг дэмжье. 


Зөвшөөрсөн:
26


Татгалзсан:

14


Бүгд:


40


65.0 хувийн саналаар дэмжигдлээ.

9. Төслөөс дараахь агуулга бүхий  5.3 дахь хэсгийг хасах

“5.3. Дараахь тохиолдолд албан тушаалтанд өгсөн бэлгийн хэмжээнд хязгаар тогтоохгүй бөгөөд энэ талаар хөрөнгө орлогын мэдүүлэгт заавал мэдэгдэх үүрэг хүлээхгүй;

- гэр бүл, төрөл садангийн хүний өгсөн бэлэг;

- ном, мэдээлэл өгөх зориулалттай хэвлэмэл материал;

- албан тушаалтны болон хүүхдийнх нь насны ой, хурим буюу хүүхэд

  төрсөнтэй нь холбогдуулан өгсөн бэлэг;

- нийтийн нээлттэй уралдаан, тэмцээнд оролцож авсан шагнал, 

  урамшуулал, бэлгийн зүйлс,

- гэрээслэлээр эд зүйлс хүлээн авсан.” гэсэн саналыг дэмжье. 


Зөвшөөрсөн:
23


Татгалзсан:

17


Бүгд:


40


57.5 хувийн саналаар дэмжигдлээ.

10. Төслөөс дараахь агуулга бүхий 7.2 дахь хэсгийг хасах

“7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна.” гэсэн саналыг дэмжье. 


Зөвшөөрсөн:
21


Татгалзсан:

19


Бүгд:


40


52.5 хувийн саналаар дэмжигдлээ.

11. Төслийн 3.1.1 дэх заалтаас “харилцуур утас, шуудан, факс, компьютер, хувилагч хэрэгсэл, албан тасалгааны тавилга, албаны авто машин зэрэг” гэснийг хасах гэсэн саналыг дэмжье. 

Дээрх саналтай холбогдуулан УИХ-ын гишүүн З.Энхболдын асуусан асуултад УИХ-ын гишүүн Д.Дэмбэрэл хариулж, тайлбар хийв. 


Зөвшөөрсөн:
29


Татгалзсан:

11


Бүгд:


40


72.5 хувийн саналаар дэмжигдлээ.

Хоёр. Зарим хууль, тогтоолын төслийг буцаах тухай УИХ-ын тогтоолын төслийн талаар. 

Д.Дэмбэрэл: - 1. “Ёс зүйн байнгын хорооны дүрэм батлах тухай” УИХ-ын тогтоолын төслийг хууль санаачлагчид нь буцаах гэсэн саналыг дэмжье. 


Зөвшөөрсөн:
29


Татгалзсан:

11


Бүгд:


40


72.5 хувийн саналаар дэмжигдлээ.

2. УИХ-ын гишүүн Р.Рашийн гаргасан, Төрийн байгуулалтын байнгын хороо дэмжсэн, Төслийн 3.1 дэх хэсгийн “нийт иргэн төрийн” гэснийг “нийт иргэн, төр, улсын” гэж өөрчлөх гэсэн саналыг дэмжье. 


Зөвшөөрсөн:
21


Татгалзсан:

19


Бүгд:


40


52.5 хувийн саналаар дэмжигдлээ.

“УИХ-ын гишүүний ёс зүйн дүрэм батлах тухай” УИХ-ын тогтоолын төслийг баталъя 


Зөвшөөрсөн:
33


Татгалзсан:

8


Бүгд:


41


80.5 хувийн саналаар тогтоол батлагдлаа. 

“Зарим хууль, тогтоолын төслийг буцаах тухай” УИХ-ын тогтоолын төслийн баталъя.


Зөвшөөрсөн:
34


Татгалзсан:

8


Бүгд:


42


81.0 хувийн саналаар тогтоол батлагдлаа. 


Уг асуудлыг 12 цаг 15 минутад хэлэлцэж дуусав. 

Дөрөв. Малчдын талаар төрөөс баримтлах бодлого батлах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Хүнс, хөдөө аж ахуй, хөнгөн үйлдвэрийн яамны дэд сайд Х.Золжаргал, Ж.Сауле, мөн яамны Стратегийн төлөвлөлт, бодлогын газрын дарга П.Баянмөнх, Хөрөнгө оруулалтын хэлтсийн дарга Б.Биньеэ, Улсын мал эмнэлэг, үржлийн газрын ахлах мэргэжилтэн Л.Чой-Иш, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх C.Батбаатар, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 


Тогтоолын төсөл санаачлагчийн илтгэлийг Эрдэс баялаг, эрчим хүчний сайд Д.Зоригт танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Дондог, А.Тлейхан, Ц.Баярсайхан, Я.Батсуурь, С.Бямбацогт, Э.Бат-Үүл нарын асуултад Эрдэс баялаг, эрчим хүчний сайд Д.Зоригт, Хүнс, хөдөө аж ахуй, хөнгөн үйлдвэрийн яамны дэд сайд Ж.Сауле, мөн яамны Стратегийн төлөвлөлт, бодлогын газрын дарга П.Баянмөнх нар хариулж, тайлбар хийв. 

Өглөөний нэгдсэн хуралдаан 13 цаг 10 минутад завсарлав. 


Үдээс хойшхи нэгдсэн хуралдаан 15 цаг 25 минутад эхэлж, ирвэл зохих 75 гишүүнээс 43  гишүүн ирж, 57.3 хувийн ирцтэй байв. Үүнд:


Чөлөөтэй: Н.Алтанхуяг, Р.Амаржаргал, Х.Баделхан, Д.Балдан-Очир, Ж.Батсуурь, Х.Баттулга, Г.Батхүү, С.Баяр, Л.Болд, Р.Буд, Р.Гончигдорж, Л.Гүндалай, Ц.Дашдорж, С.Ламбаа, Ц.Мөнх-Оргил, Э.Мөнх-Очир, С.Оюун, Д.Оюунхорол, Ш.Сайхансамбуу, Х.Тэмүүжин, Д.Тэрбишдагва, Ч.Улаан, Ч.Хүрэлбаатар, Ц.Элбэгдорж, Д.Энхбат, М.Энхболд;

Өвчтэй: Д.Арвин, Д.Одбаяр;


Тасалсан: З.Алтай, Д.Одхүү, Д.Очирбат, О.Чулуунбат;

Дөрөв. Малчдын талаар төрөөс баримтлах бодлого батлах тухай УИХ-ын тогтоолын төсөл (хэлэлцэх эсэх) (үргэлжлэл)


Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Хүнс, хөдөө аж ахуй, хөнгөн үйлдвэрийн яамны дэд сайд Х.Золжаргал, Ж.Сауле, мөн яамны Стратегийн төлөвлөлт, бодлогын газрын дарга П.Баянмөнх, Хөрөнгө оруулалтын хэлтсийн дарга Б.Биньеэ, Улсын мал эмнэлэг, үржлийн газрын ахлах мэргэжилтэн Л.Чой-Иш, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх C.Батбаатар, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 


УИХ-ын гишүүн П.Алтангэрэл, Г.Занданшатар, Н.Ганбямба нарын асуусан асуултад Хүнс, хөдөө аж ахуй, хөнгөн үйлдвэрийн яамны дэд сайд Ж.Сауле хариулж, тайлбар хийв. 

Малчдын талаар төрөөс баримтлах бодлого батлах тухай УИХ-ын тогтоолын төслийн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн С.Бямбацогт танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Х.Жекей, Х.Бадамсүрэн, Ц.Даваасүрэн нарын асуусан асуултад УИХ-ын гишүүн Б.Батбаяр хариулж, тайлбар хийв. 

УИХ-ын гишүүн Д.Хаянхярваа, Н.Энхболд, Ц.Баярсайхан нар санал хэлэв. 

Д.Дэмбэрэл: - “Малчдын талаар төрөөс баримтлах бодлого батлах тухай” Улсын Их Хурлын тогтоолын төслийг хэлэлцэх зүйтэй гэсэн Байгаль орчин, хүнс, хөдөө аж ахуйн байнгын хорооны саналыг дэмжье. 

Зөвшөөрсөн:
31

Татгалзсан:

12

Бүгд:


43

72.1 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 

Уг асуудлыг 16 цаг 20 минутад хэлэлцэж дуусав. 

Тав. Өрсөлдөөний тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Шударга өрсөлдөөн, хэрэглэгчийн төлөө газрын дарга Д.Мандах, тус газрын Хууль, хяналтын хэлтсийн дарга А.Ариунболд, Хяналт, зохицуулалтын 1-р хэлтсийн дарга У.Батсуурь, Бодлого, төлөвлөлтийн хэлтсийн ахлах мэргэжилтэн Г.Ариунаа, С.Цогтгэрэл, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны референт Д.Цэцэгмаа нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Д.Ганхуяг танилцуулав. 


Танилцуулгатай холбогдуулан УИХ-ын гишүүн Су.Батболд, А.Тлейхан, Б.Бат-Эрдэнэ, Ц.Цэнгэл, Н.Ганбямба, Ц.Шинэбаяр, Л.Гантөмөр, Д.Дамба-Очир  нарын асуусан асуултад УИХ-ын гишүүн Д.Ганхуяг, Ц.Нямдорж, Г.Занданшатар, С.Бямбацогт нар хариулж, тайлбар хийв. 


Хуулийн төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Н.Батбаяр танилцуулав. 


УИХ-ын гишүүн Х.Наранхүү санал хэлэв. 

Д.Дэмбэрэл: - Өрсөлдөөний тухай хуулийн төслийг хэлэлцэх нь зүйтэй гэсэн Эдийн засгийн байнгын хорооны саналыг дэмжье. 

Зөвшөөрсөн:
39

Татгалзсан:

4

Бүгд:


43

90.7 хувийн саналаар дэмжигдлээ. 


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Бусад. Эцсийн найруулга.

УИХ-ын дарга Д.Дэмбэрэл “Барилгын тухай хуульд нэмэлт оруулах тухай, Ойн тухай хуульд нэмэлт оруулах тухай” хуулèóäûн эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хуулиóäûí эцсийн найруулгыг сонсов. (18:08)
· 10:45-10:50 цаг Монгол-Оросын хамтарсан “Сан” дээд сургуулийн төгсөх ангийн оюутнууд, 10:55-11:00 цагт УИХ-ын гишүүн Н.Энхболдын урилгаар Төв аймгийн Эрдэнэсант сумын 12 жилийн бүрэн дунд сургуулийн багш, сурагчид, 11:50-11:55 цагт Нийгмийн даатгалын ерөнхий газрын ажилтнууд,  15:25-15:40 цагт Баянзүрх дүүргийн иргэд, төлөөлөгчид, 16:15-16:20 цагт УИХ-ын гишүүн Ц.Нямдоржийн урилгаар Увс аймгийн Завхан сумын иргэд, төлөөлөгчид, 16:20-16:25 цагт Чой.Лувсанжавын нэрэмжит Хэл иргэншлийн дээд сургуулийн баг, оюутнууд, 17:10-17:15 цагт УИХ-ын гишүүн Н.Батбаярын урилгаар Архангай аймгийн Цэцэрлэг, Эрдэнэмандал сумын оюутан, сурагчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.


Хуралдаан 18 цаг 10 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ ХАВРЫН ЭЭЛЖИТ ЧУУЛГАНЫ 

2009 ОНЫ 04 ДҮГЭЭР САРЫН 30-НЫ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 20 минутад эхлэв.


Д.Дэмбэрэл: - Энэ өдрийн амгаланг айлтгая. УИХ-ын хаврын ээлжит чуулганы 2009 оны 04 дүгээр сарын 30-ны өдрийн нэгдсэн хуралдаан нээснийг мэдэгдье. 


Өнөөдрийн хуралдаанаар хэлэлцэх асуудлыг танилцуулъя. 


1. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл, анхны хэлэлцүүлэг.


2. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төсөл, анхны хэлэлцүүлэг.


3. УИХ-ын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн хэм хэмжээний дүрэм батлах тухай УИХ-ын тогтоолын төсөл, эцсийн хэлэлцүүлэг.


4. Малчдын талаар төрөөс баримтлах бодлого батлах тухай УИХ-ын тогтоолын төсөл, хэлэлцэх эсэх.


5. Өрсөлдөөний тухай хуулийн төсөл, хэлэлцэх эсэх.


6. Гадаад улсын дипломат төлөөлөгчийн болон консулын газар, олон улсын байгууллагын төлөөлөгчийн газарт олгосон газрыг улсын тусгай хэрэгцээнд авах тухай УИХ-ын тогтоолын төсөл, анхны хэлэлцүүлэг.


7. Авто тээврийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх.


Эдгээр асуудлыг хэлэлцэхээр төлөвлөж байна. Хэлэлцэх асуудалдаа оръё.

Нэг. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл 

(анхны хэлэлцүүлэг)

Нэг. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төсөл.


Тогтоолын төслийн талаар Хууль зүйн байнгын хороо санал, дүгнэлт гаргасан байна. Хууль зүйн байнгын хорооны санал, дүгнэлтийг УИХ-ын гишүүн Ж.Сүхбаатар танилцуулна. Ж.Сүхбаатар гишүүнийг индэрт урьж байна.


Ажлын хэсгийг оруулъя. 


Ж.Сүхбаатар: - Эрхэм гишүүдийн энэ өглөөний амгаланг айлтгая. 


Улсын Их Хурлын дарга, эрхэм гишүүд ээ,


Монгол Улсын Их Хурлын чуулганы 2009 оны 04 дүгээр сарын 09-ний өдрийн нэгдсэн хуралдаанаар “Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай” УИХ-ын тогтоолын төслийг хэлэлцээд хэлэлцэх нь зүйтэй гэж үзэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.


Тус Байнгын хороо 2009 оны 04 дүгээр сарын 28-ны өдрийн хуралдаанаараа дээрх УИХ-ын тогтоолын төслийн анхны хэлэлцүүлгийг хийлээ.


Монгол Улсын Их Хурлын чуулганы хуралдааны дэгийн тухай хуулийн 21.2 дахь хэсэгт заасны дагуу Үндсэн чиглэлийн төслийг бусад Байнгын хороод хуралдаанаараа хэлэлцэж, гарсан санал, дүгнэлт болон санал хураалгахаар гаргасан саналын томъёоллыг Хууль зүйн байнгын хороонд ирүүлсэн.


Хууль зүйн байнгын хорооны хуралдаанаар бусад Байнгын хорооноос ирүүлсэн саналуудыг хэлэлцээд Үндсэн чиглэл батлах тухай УИХ-ын тогтоолын төсөлд нэмж тусгуулахаар ирүүлсэн шинээр болон шинэчилсэн найруулгаар батлагдах хууль, УИХ-ын тогтоол, хуульд оруулах нэмэлт, өөрчлөлтийн үндэслэл, агуулга, зохицуулах харилцаа, үндсэн зарчим нь тодорхойгүй байгаа хууль, УИХ-ын тогтоолын төслүүд, мөн үндсэн чиглэлд тусгагдсан хууль, УИХ-ын тогтоолын төслүүдтэй агуулга, зорилт, зарчмын хувьд давхцаж байгаа саналуудыг гишүүд хасах нь зүйтэй гэж үзэж дэмжээгүй болно.


Түүнчлэн дээрх асуудлаар Хууль зүйн байнгын хорооноос байгуулагдсан ажлын хэсгээс үндсэн чиглэлд тусгагдсан 2012 онд өргөн мэдүүлэх хууль, УИХ-ын тогтоолын төслүүд нь УИХ-ын сонгуулийн жилтэй давхцаж байгаатай болон “Монгол Улсын хууль тогтоомжийг 2012 он хүртэл боловсронгуй болгох” гэсэн нэртэй нь нийцүүлэх үүднээс 2012 онд өргөн мэдүүлэх төслүүдийн хугацааг “2011 он” гэж өөрчлөх, Монгол Улсын Үндсэн хуульд нэмэлт, өөрчлөлт оруулах тухай хуулийн төслийг үндсэн чиглэлд тусгах нь зохимжгүй, мөн үндсэн чиглэл батлах тухай УИХ-ын тогтоолын төслийг хавсралтын бүтцийг өөрчлөх нь зүйтэй гэсэн саналуудыг Байнгын хорооны хуралдаанд танилцуулсныг хуралдаанд оролцсон гишүүд санал нэгтэйгээр дэмжсэн.


Хууль зүйн байнгын хорооны хуралдаанаар бусад Байнгын хорооноос ирүүлсэн саналын томъёолол, ажлын хэсэг болон тус Байнгын хорооны гишүүдээс гаргасан саналуудыг нэг бүрчлэн хэлэлцэж, зарчмын зөрүүтэй санал тус бүрээр санал хураалт явуулж, тус Байнгын хорооны хуралдаанаар дэмжигдсэн болон дэмжигдээгүй саналуудыг бүлэглэн томъёолж Та бүхэнд тараасан болно.


УИХ-ын эрхэм гишүүд ээ,


“Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай” УИХ-ын тогтоолын төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: - Ж.Сүхбаатар гишүүнд баярлалаа.


Ажлын хэсэгт Г.Баясгалан - Хууль зүй, дотоод хэргийн яамны Төрийн нарийн бичгийн дарга, Ц.Цолмон - Хууль зүй, дотоод хэргийн яамны Хууль зүйн бодлогын газрын дарга, Ч.Дондогмаа - Хууль зүй, дотоод хэргийн яамны Хууль зүйн бодлогын газрын мэргэжилтэн нар чуулганы хуралдаанд оролцож байна.


Байнгын хорооны санал, дүгнэлттэй холбогдуулан асуух асуулттай гишүүд байна уу?


Д.Дондог: - Нэг зүйл асууя. Төрийн байгуулалтын байнгын хороон дээр энэ асуудлыг хэлэлцээд дүгнэлт гаргасан. Энэ дүгнэлтийг Хууль зүйн байнгын хороон дээр, ажлын хэсэг дээр нэгтгээд нэг дүгнэлт болгож уншиж байгаа юмуу? Хэрвээ тийм бол Төрийн байгуулалтын байнгын хороон дээр гишүүдийн гаргасан саналуудын тухай саяын дүгнэлт дээр дурдагдсангүй. Тусдаа дүгнэлт байгаа юмуу? Тусдаа дүгнэлтээр нь уншуулах ёстой байсан юмуу, эсвэл нэг дүгнэлт болж байгаа юмуу гэдгийг асуумаар байна. Тэр дээр гишүүд нэлээн санал гаргаж байсан.


Зарчмын зөрүүтэй санал дотор Төрийн байгуулалтын байнгын хороон дээр гаргасан гишүүдийн санал үндсэндээ байхгүй байна. Энэ талаар ямар байр суурьтай байна вэ гэж асууя.


Д.Дэмбэрэл: - Илтгэгч хариулъя.


Ж.Сүхбаатар: - Би илтгэгчээс гадна, ажлын хэсгийн ахлагч юм. Бид Хууль зүйн байнгын хороон дээр асуудал хэлэлцсэн горим бол, Хууль зүйн байнгын хороон дээр Д.Дондог гишүүн та мэдэж байгаа, Байнгын хороод санал, дүгнэлтээ зарим нь чуулганд танилцуулах юм шиг санал, дүгнэлтээ бэлтгэж ирүүлсэн байсан. Гэхдээ бид бусад Байнгын хороодоос ирүүлсэн санал, дүгнэлтийг чуулган дээр унших байдлаар хийсэн байсан тэр санал дүгнэлтүүдийг нийлүүлээд, Хууль зүйн байнгын хороон дээр “дэмжсэн, дэмжээгүй” байдлаар санал хураагаад, энд зарчмын зөрүүтэй саналын томъёолол дотор Байнгын хороодын Хууль зүйн байнгын хороогоор дэмжигдсэн саналуудыг нэг тусад нь, дэмжигдээгүйг нэг тусад нь бүлэглэсэн. 


Танилцуулга дотор хэрвээ, Төрийн байгуулалтын байнгын хорооны саналыг давхар оруулна гэж үзвэл бусад бүх Байнгын хороодын санал, дүгнэлт, саналуудыг энэ танилцуулгад дурдах болж байгаа учраас бид үндсэнд нь асуудалд ямар зарчим баримталсан, асуудлыг яаж дэмжсэн, дэмжээгүй талаар ерөнхийд нь нэр усаар нь оруулахгүйгээр ингэж санал, дүгнэлтээ оруулж байгаа юм. Тэгэхгүй бол бүх Байнгын хороо энд байр сууриа илэрхийлсэн байгаа. Ер нь ч тийм дэгээр явсан.


Д.Дондог: - Тодруулъя. Дүгнэлтийг ажлын хэсэг нэгтгээд уншсан байж болно. Би гишүүдийн гаргасан санал, зарчмын зөрүүтэй саналууд дотор дэмжигдсэн ч бай, дэмжигдээгүй ч бай аль нэгээрээ орох ёстой байсан болов уу гэж бодоод байгаа юм. Гэтэл дэмжигдээгүй санал дотор ч гэсэн байхгүй юм байна шүү дээ.


Ж.Сүхбаатар: - Жишээлбэл, ямар санал байна вэ?


Д.Дондог: - Жишээлбэл, Ц.Батбаяр гаргасан Ипотекийн тухай хууль, Гэр хорооллыг орон сууцжуулах тухай хууль, Д.Энхбат гишүүний Электрон гарын үсгийн хуулийг боловсруулах.


Ж.Сүхбаатар: - Байгаа шүү дээ.


Д.Дондог: - Хаана байгаа юм бэ?


Ж.Сүхбаатар: - Электрон гарын үсгийн тухай, Гэр хорооллыг орон сууцжуулах тухай хуулийг Ц.Батбаяр гишүүнтэй хоёр, гурван гишүүнтэй уулзаж, ярьсаар байгаад орсон байгаа. Тараасан материал дотор байхгүй байна гэж үү? Надад бол байна.


Д.Дондог: - Би Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийн талаар Аюулгүй байдал, гадаад бодлогын байнгын хорооноос гаргасан санал, дүгнэлт гэдгийг хараад байна. Би тэгвэл буруу дүгнэлт хараад байгаа юм болов уу.


Ж.Сүхбаатар: - Яг зарчмын зөрүүтэй саналын томъёоллыг манай Хууль зүйн байнгын хорооны оруулж байгаа саналуудыг бүлэглээд “анхны хэлэлцүүлэгт” гээд бэлтгэсэн дотор байгаа.


Д.Дондог: - Тэгвэл тэр ирээгүй байгаа юм байлгүй дээ.


Ж.Сүхбаатар: - Тийм байх аа.


Д.Дэмбэрэл: - Саналын томъёоллуудаа сайн харж байя. Хэрвээ дэмжигдээгүй бол дэмжигдээгүй гэдгээрээ орж ирмээр юм.


П.Алтангэрэл гишүүн асуултаа асууя.


П.Алтангэрэл: - Баярлалаа. Би З асуулт асууя.


Нэг. Байнгын хороод дээр энэ асуудлыг ярьж байхад би бусад гишүүдтэй хамтраад зарим нэг хуулийг боловсронгуй болгох баримт бичигт тусгах саналуудыг гаргасан юм. Жишээлбэл, Улс төрийн намуудын тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах, Ашигт малтмалын хуульд нэмэлт, өөрчлөлт оруулах, Үндсэн хуульд нэмэлт, өөрчлөлт оруулах гэсэн 4 хуулийг үндсэн чиглэлд тусгаж хэлэлцүүлье гэсэн санал оруулсан юм. Энэ Байнгын хорооноос дэмжигдээгүй байна. Энийг дэмжээгүй шалтгаанаа хэлж өгөөч ээ.


Хоёр. Ж.Сүхбаатар гишүүний тавьсан илтгэл дотор Монгол Улсын Үндсэн хуульд нэмэлт, өөрчлөлт оруулах тухай хуулийн төслийг үндсэн чиглэлд тусгах нь зохимжгүй гэж дурдаж байна. Энэ талаар яагаад ингэж үзэж байгаа талаар тайлбар өгөөч ээ. Зохимжгүй ч байж магадгүй юм.


Гурав. Энэ тогтоолын төслийг хэлэлцэж байхад би санал гаргаж байсан. Монгол Улсын хууль тогтоомж, дагаж мөрдөж байгаа дүрэм, журамд цэвэрлэгээ хийх цаг болсон юм шиг байна. Тэгэхгүй бол хэрэгтэй, хэрэггүй хууль, тогтоол, дүрэм, журам их байна. Жишээлбэл, УИХ-аас эхлээд Засгийн газар, яамд, бусад байгууллагуудаар ажил хөөцөлдөөд явж байгаа хүмүүсийн ярьж байгаа хэдэн л юм байдаг. Нэг юм яриад орохоор гар дагуулж харсан түшмэл ширээн дотроос баахан цаас гаргаж ирээд, энэ чинь ийм дүрэмтэй, энэ чинь ийм журамтай, одоо болохгүй, бүтэхгүй гээд баахан дүрэм, журмаар гар, хөл баглачихаад байх юм гэдэг. Энийг цэгцэлж янзлахгүй юмуу. Тэр дүрэм, журмууд хэрэгцээтэй үедээ гаргаж ирээд хэрэглэчихдэг, өөрт нь хэрэггүй болохоор цааш нь ширээн дотроо дарчихдаг ийм юм их байна.


Энийг ажлын хэсэг гаргаад Монгол улсын хэмжээнд үйлчилж байгаа батлагдсан хууль бол ойлгомжтой. Ямар байгууллагууд, ямар яам, тамгын газар нь хичнээн журам мөрдөж байсан юм бэ гэсэн тооцоо байна уу, байхгүй юу. Энийг цэгцлэх талаар тогтоолын төсөлд тусгаад, арга хэмжээ авбал ямар вэ гэсэн саналыг би гаргаж тавьж байсан юм. Энэ чиглэлээр Хууль зүйн байнгын хороо, энэ асуудлыг хариуцдаг мэргэжлийн байгууллага ямар санаа бодолтой байдаг юм бол гэсэн ийм гурван асуултад хариулт өгөөч.


Д.Дэмбэрэл: - Хэн хариулах вэ? Х.Жекей дарга.


Х.Жекей: - Нэг. Түрүүн Ж.Сүхбаатар гишүүн бас ярилаа. П.Алтангэрэл гишүүний асуултад хариулъя. Алтангэрэл гишүүн бусад гишүүдийн хамт санал гаргасан. УИХ-ын гишүүн З.Алтай, П.Алтангэрэл, Р.Буд, Ц.Цэнгэл, Байгаль орчин, хүнс, хөдөө аж ахуйн байнгын хороогоор дэмжигдсэн 4 асуудал орж ирсэн. Хууль зүйн байнгын хорооны хурал дээр гишүүд ярилцаж, санал хураасан. Санал хураагаад энэ 4 асуудал дээр гишүүд дэмжлэг өгөөгүй. Асуулт бүр дээр тус тусдаа санал хураалт байгаа. Энэ талаар ажлын хэсгийн ахлагч хариулах байх. Тэрийг лавшруулж хэлье.


Хоёр. Энэ хууль тогтоомж, бусад асуудлын талаар цэгцтэй болгох талаар ажлын хэсэг гаргаад шийдвэрлэх нь зүйтэй гэснийг санал гэж үзээд бид хүлээж авлаа. Байнгын хороо ч гэсэн тийм бодолтой байгаа.


Байнгын хороодоос ирсэн саналуудыг бүгдийг нэгтгээд ажлын хэсэг дээр шүүж үзээд, дараа нь Байнгын хорооны хуралдаан дээр гишүүдэд бүх Байнгын хороодоос ирсэн гишүүдийн гаргасан саналыг нэгтгэж санал хураасан. Д.Дондог гишүүн түрүүн бас асуугаад байсан. Байнгын хорооны дэмжсэн саналууд нэг тусдаа, дэмжигдээгүй саналууд нэг тусдаа дүгнэлтийн ард хавсралтаар өгсөн байгаа. Тэрийг гишүүд харчихвал ойлгомжтой болно. Тухайн санал бүр дээр тус, тусад нь гарсан асуудлаар бид дэлгэрэнгүй хариулт авахаар байх юм бол гишүүн бүр дээр бид энэ асуудлаар хариулт өгье. Нэмээд Ж.Сүхбаатар хариулах байх.


Д.Дэмбэрэл: - Ж.Сүхбаатар гишүүн хариулъя. Яагаад дэмжигдэхгүй, хасаад байгаа юм бэ гэдгийг хууль дээр тодорхой юм байна уу?


Ж.Сүхбаатар: - Байгаа. П.Алтангэрэл гишүүний Байнгын хороод дээр гаргаж дэмжүүлсэн хэд хэдэн саналууд дэмжигдээгүй. Тухайлбал, Ашигт малтмалын тухай хуульд нэмэлт, өөрчлөлт оруулах тухай хуулийн төслийг нэмж тусгах гэж байсан. Энэ онд Ашигт малтмалын тухай хуульд нэмэлт, өөрчлөлт оруулах тухай асуудал энэ үндсэн чиглэлд тусгагдсан байсан. Энэ дээр үндэслэл, шаардлага нь тодорхойгүй, Засгийн газрын өргөн барих асуудалтай энэ ямар байдлаар уялдаж байгаа эсэх нь тодорхойгүй байсан. Тийм учраас энийг бид дэмжээгүй.


Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төсөл байсан. Нэр бүхий гишүүдийн гаргасан санал. Энэ дээр ажлын хэсэг дээр барьсан зарчим бол энэ хуулийн төслүүдийг ямар үндэслэл, шаардлагаар өөрчлөлт оруулах гээд байгаа юм бэ гэдэг асуудлыг тодруулж, ингэж байж энэ үндсэн чиглэлд тусах ёстой. Үндсэн чиглэлийн бүтцэд ч гэсэн энэ хуулиудыг оруулахдаа яг ямар үндэслэлээр, яаж боловсронгуй болгох гээд байгаа юм бэ гэдэг нь гол учраас энэ нь тодорхойгүй байсан тул бид энийг дэмжээгүй.


Улс төрийн намын тухай хууль, Үндсэн хуульд нэмэлт, өөрчлөлт оруулах тухай хуулийн төслүүдийн тухайд асуудал байгаа юм. Үндсэн хуульд нэмэлт, өөрчлөлт оруулах тухай хуулийг ердийн хуулиудад нэмэлт, өөрчлөлт оруулах юм бол шинээр санаачлахаас, Үндсэн хуульд нэмэлт, өөрчлөлт оруулах тухай асуудал тусгай журмаар зохицуулагддаг. Тухайлбал, Үндсэн хуульд заасны 68.1-д зааснаар “Үндсэн хуульд нэмэлт, өөрчлөлт оруулах санаачилгыг хууль санаачлах эрх бүхий байгууллага, албан тушаалтан гаргах бөгөөд саналыг Үндсэн хуулийн цэц, УИХ-д өргөн мэдүүлж болно” гэж байгаа. Үндсэн чиглэлийн төсөлд нэгдүгээрт, хууль зүйн талаас нь энэ асуудлыг тусгах юм бол Үндсэн хуульд нэмэлт, өөрчлөлт оруулах санаачлах саналыг тусгайлан заасан байдаг. Энийг УИХ авч хэлэлцээд, үндсэн чиглэлд тусгана гэдэг бол шууд Үндсэн хуульд нэмэлт, өөрчлөлт оруулах процессын ажил эхэлж байна гэж ойлгож болохоор харагдаад байна. Нэг талаас хууль зүйн талаас.


Нөгөө талаас Үндсэн хууль нь өөрөө бүх хуулиудын үндэс суурь, тулгуур хууль байдаг. Энэ тулгуур хуульд шууд өөрчлөлт оруулна гээд УИХ-ын үндсэн чиглэлд тусгах нь бүх хуулийг тогтвортой хэрэгжүүлэхэд сөрөг нөлөөлөх бололцоотой. Тийм учраас бид ярьж байгаад “энэ бол улс төрийн ойлголцлын хүрээнд, УИХ-ын гишүүдийн хамтын ажиллагааны хүрээнд ярилцаж шийдэх ёстой”. Дээр нь УИХ-ын даргаас Сонгуулийн хуультай холбогдуулан ажлын хэсэг гарсан байгаа. Тэгэхээр Сонгуулийн хууль, Улс төрийн намын тухай хууль, бусад хуулиудын хүрээнд Үндсэн хуулийн нэмэлт, өөрчлөлтийн асуудал хөндөгдөх учраас энэ асуудлаар үндсэн чиглэлд оруулах шаардлагагүй. Харин тухайн үед нь энэ  асуудлыг оруулж  ирвэл энэ үндсэн чиглэлд тусгагдсан ч, тусгагдаагүй ч хууль болон УИХ-ын бусад шийдвэр өргөн мэдүүлэх журмын тухай энэ асуудлыг оруулж хэлэлцүүлэх нь нээлттэй үлдэж байгаа юм. Тийм учраас Улс төрийн намын тухай хууль, Үндсэн хуульд нэмэлт, өөрчлөлт оруулах тухай хуулийн төслийг энэ үндсэн чиглэлд оруулахгүй байх нь зүйтэй гэж бид үзсэн.


Засгийн газрын тогтоолоор шийдэгддэг нийтээр дагаж мөрдүүлэх журам, дүрэмтэй холбоотой асуудлыг ярьж байна. Үүнийг Хууль зүйн байнгын хорооны хүрээнд тогтоол гаргаад шийдчих боломж байгаа. Хууль тогтоомжуудын хүрээнд цэвэрлэгээ хийнэ гэж байгаа бол бидний хууль тогтоомжийг боловсронгуй  болгох үндсэн чиглэл гэдэг маань хэрэг дээрээ хуулиудын уялдаа холбоо, түрүүний таны хэлдэг хэрэгтэй, хэрэггүй ийм заалт, зохицуулалтуудыг алга болгох зорилттой учраас бидний энэ үндсэн чиглэл яг энэ эрх зүйн цэвэрлэгээнд чиглэгдсэн байгаа тул энэ нь нэг талаар манай тогтоолын төсөл үүнтэй уялдаж байгаа учраас бид хүлээн авч байгаа гэж бодож байна.


Д.Дэмбэрэл: - П.Алтангэрэл гишүүн тодруулъя.


П.Алтангэрэл: - Би нэг зүйлийг тодруулъя гэж бодоод байна. Жишээлбэл, Байгаль орчны байнгын хороон дээр ч юмуу, Нийгмийн бодлогын байнгын хороон дээр гаргасан санал нь тухайн Байнгын хороогоор дэмжигдчихсэн байхад нөгөө Байнгын хороогоор ороод тэрийг нь дэмжихгүй болгочихдог. Тэр нь чуулганаар хэлэлцэгдээд явагддаг нь хууль зүйдээ нийцэж байгаа юм болов уу. Зөв юм болов уу, буруу юм болов уу. Яг хууль зүйдээ нийцэж байгаа юм болов уу? Жишээлбэл, миний саналууд бол хоёр Байнгын хороон дээр дэмжигдсэн, дэмжигдээд санал авчихсан мөртлөө Хууль зүйн байнгын хороогоор ороод дэмжигдэхгүй болсон нь ямар учиртай юм бол?


Хоёрдугаарт, Үндсэн хуульд нэмэлт, өөрчлөлт оруулах, Улс төрийн намуудын хуульд өөрчлөлт оруулъя гэдэг дээр би тодорхой үндэслэлээ хэлсэн шүү дээ. Жишээлбэл, Сонгуулийн тухай хуулийг 2010 биш, 2009 онд хэлэлцье гэдгийг Байнгын хороо хүлээгээд авчихсан. Тэгэхээр Сонгуулийн хуультай холбоотой зайлшгүй /микрофон хаагдав/.


Ж.Сүхбаатар: - Хуулийн хувьд Байнгын хороон дээр унагалаа гэж байна. Ер нь бид Байнгын хороод асуудлаа нэгтгээд, Төсвийн байнгын хороон дээр бүлэглэж оруулаад, ингээд Төсвийн байнгын хороо дэмжсэн, дэмжээгүй гээд хураалгаад явдаг. Яг энэ асуудлын хувьд хуулийн үндэслэл нь юу вэ гэвэл УИХ-ын дэгийн тухай хуулийн 21 дүгээр зүйлийн, тодруулбал 21.2, 21.6 дахь заалтууд дээр мэргэжлийн байнгын хороо нь бусад Байнгын хороодын саналын томъёоллыг нэг бүрчлэн хэлэлцээд, санал хураалт явуулаад олонхийн санал авсан, аваагүйгээр нь бүлэглэж санал хураалгана гэсэн ийм заалттай. Яг энэ хүрээндээ л бид асуудлаа оруулж ирсэн.


Д.Дэмбэрэл: - П.Алтангэрэл гишүүний хэлээд байгаа зарим саналууд Байнгын хороогоор дэмжсэн гэдэг нь байгаа л юм байна. Ойлголоо. Санал хураах үед нь олонхи, цөөнхийн зүгээс гишүүд санал хэлэх боломжтой. Тэр үед нь П.Алтангэрэл гишүүн саналаа хэлье.


Байнгын хорооны санал, дүгнэлтээс асуулт асууж, хариулт авлаа. Байнгын хорооны оруулж байгаа саналын дагуу зарчмын зөрүүтэй саналын томъёоллоор санал хураалт явуулъя. Бусад Байнгын хороогоор дэмжигдээд, Хууль зүйн байнгын хороон дээр дэмжлэг авч чадаагүй байгаа саналын тухайд гишүүд тухайн санал хураах томъёоллын үед саналаа хэлээд явъя.


Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн талаархи зарчмын зөрүүтэй саналын томъёолол. Хууль зүйн байнгын хорооны дэмжсэн саналуудыг эхлээд хураалгая.


1. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 141, 142, 143, 144, 145, 147 дахь хүснэгтэд заасан хуулийн төслүүдийг санаачлах гишүүдэд уг төслүүдийг боловсруулах ажлын хэсэгт орсон УИХ-ын гишүүдийн нэр зааж оруулах. Санал гаргасан УИХ-ын гишүүн Су.Батболд, Р.Буд, Байгаль орчин, хүнс, хөдөө аж ахуйн байнгын хороо, Төрийн байгуулалтын байнгын хороо, Хууль зүйн байнгын хороо дэмжсэн байна.


Санал хураалтад 46 гишүүн оролцож, 28 гишүүн зөвшөөрч, 60.9 хувийн саналаар энэ санал дэмжигдэж байна.


Чуулганы ажиллагаатай Монгол-Оросын хамтарсан Сан дээд сургуулийн төгсөх ангийн оюутнууд танилцаж байна. Эдгээр оюутнуудад сурлагын өндөр амжилт хүсье. Сургуулиа амжилттай төгсөж, улс, эх орныхоо хэрэгцээтэй газар очиж, ажлын өндөр амжилттай ажиллахын ерөөлийг дэвшүүлье. /Алга ташив/.


2. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 144 дэх хүснэгтийн “УИХ-ын сонгуулийн тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2010” гэснийг “2009” он гэж өөрчлөх санал Байнгын хороогоор дэмжигдсэн байна. Байнгын хорооны саналаар дэмжье гэсэн санал хураалт явагдаж байна.


Санал хураалтад 45 гишүүн оролцож, 34 гишүүн зөвшөөрч, 75.6 хувийн саналаар санал дэмжигдлээ.


3. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн 145 дахь хүснэгтийн “Орон нутгийн хурлын сонгуулийн тухай хуульд нэмэлт, өөрчлөлт оруулах тухай” хуулийн өргөн мэдүүлэх хугацааг “2010” гэснийг “2009” гэж өөрчлөх саналыг УИХ-ын гишүүн П.Алтангэрэл, З.Алтай, Р.Буд, Ц.Цэнгэл нарын гаргасан санал дэмжигдсэн байна. Энэ саналыг дэмжье гэсэн санал хураалт явуулъя.


Санал хураалтад 45 гишүүн оролцож, 32 гишүүн зөвшөөрч, 71.1 хувийн саналаар санал дэмжигдэж байна.


4. Үндсэн чиглэлийн төслийн Тэргүүн шадар сайдын эрхлэх асуудлаар санаачлах хуулийн төсөл гэсэн хэсгийн 124 дэх хүснэгтийн “Шударга бус өрсөлдөөнийг хориглох тухай” хуулийн шинэчилсэн найруулгыг төслийн өргөн мэдүүлэх хугацааг “2012” гэснийг “2009” гэж өөрчлөх саналыг УИХ-ын гишүүн Су.Батболд, Д.Лүндээжанцан, Ц.Шинэбаяр нарын гаргасан санал Байнгын хороогоор дэмжигдсэн байна. Энэ саналыг дэмжье


Санал хураалтад 45 гишүүн оролцож, 32 гишүүн зөвшөөрч, 71.1 хувийн саналаар энэ санал дэмжигдэж байна.


5. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 146 дахь хүснэгтийн “Орон нутгийн санал асуулгын тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх санал. УИХ-ын гишүүн Ж.Сүхбаатар санал гаргасан, Төрийн байгуулалтын байнгын хороо, Хууль зүйн байнгын хороо дэмжсэн байна. Дэмжье гэсэн санал хураалт явж байна.


Санал хураалтад 44 гишүүн оролцож, 30 гишүүн зөвшөөрч, 68.2 хувийн саналаар санал дэмжигдлээ.


6. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 148 дахь хүснэгтийн “Хот, тосгоны эрх зүйн байдлын тухай хуульд нэмэлт, өөрчлөлт оруулах тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх. УИХ-ын гишүүн Ж.Сүхбаатарын санал. Төрийн байгуулалтын байнгын хороо, Хууль зүйн байнгын хороогоор дэмжигдсэн байна. Дэмжье гэсэн санал хураалт явуулъя.


Санал хураалтад 44 гишүүн оролцож, 30 гишүүн зөвшөөрч, 68.2 хувийн саналаар энэ санал дэмжигдэж байна.


7. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсгийн 155 дахь хүснэгтийн “Захиргааны үйл ажиллагааны тухай” хуулийн төслийн өргөн мэдүүлэх хугацааг “2012” гэснийг “2010” гэж өөрчлөх. УИХ-ын гишүүн Д.Лүндээжанцан, Ж.Сүхбаатар, Х.Тэмүүжин нарын гаргасан санал Төрийн байгуулалтын байнгын хороо, Хууль зүйн байнгын хороогоор дэмжигдсэн байна. Дэмжье гэсэн санал хураалт явуулъя.


Санал хураалтад 45 гишүүн оролцож, 30 гишүүн зөвшөөрч, 66.7 хувийн саналаар санал дэмжигдлээ. (10:20-10:50 Б.Батгэрэл)
8. Үндсэн чиглэлийн төслийн 1-р хэсгийн Засгийн газраас санаачлах хуулийн төслийн эдийн засаг санхүүгийн чиглэлээр гэсэн хэсгийн 37 дахь хүснэгтийн төрийн болон орон нутгийн өмчийн хөрөнгөөр бараа, ажил үйлчилгээ худалдан тухай хуульд нэмэлт, өөрчлөлт оруулах тухай хуулийн төслийн өргөн мэдүүлэх хугацааг 2010 он гэснийг 2009 он гэж өөрчилье гэж Д.Зоригт гишүүн санал гаргасан байна. Төсвийн байнгын хороо дэмжиж, Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 46 гишүүн оролцож, 30 гишүүн зөвшөөрч, 65.2 хувийн саналаар энэ санал дэмжигдэж байна.

Н.Энхболд гишүүний урилгаар Төв аймгийн Эрдэнэсант сумын  12 жилийн бүрэн дунд сургуулийн сурагч багш нар УИХ-ын чуулганы ажиллагаатай танилцаж байна. Багш, сурагчдад сурлагын болон хөдөлмөрийн амжилт хүсье. Баяр хүргэе. /УИХ-ын гишүүд алга ташив/

9. Үндсэн чиглэлийн төсөлд 2012 онд өргөн мэдүүлэхээр тусгасан бусад хууль, УИХ-ын тогтоолын төслүүдийн өргөн мэдүүлэх хугацааг 2011 он гэж өөрчлөх саналыг Б.Бат-Эрдэнэ, Р.Гончигдорж, Ж.Сүхбаатар, Х.Тэмүүжин гишүүд гаргасан байна. Хууль зүйн байнгын хорооны дэмжигдсэн санал. Санал хураалт явуулъя. Дэмжье.

Санал хураалтад 46 гишүүн оролцож, 32 гишүүн зөвшөөрч, 69.6 хувийн саналаар энэ санал дэмжигдэж байна.

Х.Жекей гишүүн.

Х.Жекей: - Байнгын хорооны санал дээр. Энэ юу гэхээр УИХ-ын нэр бүхий гишүүд Н.Батбаяр, Р.Гончигдорж, Г.Занданшатар, Ц.Дамиран, С.Ламбаа, Т.Очирхүү, Ц.Мөнхтуяа, З.Энхболд, Т.Ганди гэсэн ийм нэр бүхий гишүүд олон хүүхэд төрүүлж өсгөсөн эхийг урамшуулах тухай хуулийг 2008 оны 4 сарын 18-нд өргөн барьсан байдаг юм байна. Одоо энэ 10 дахь зүйл болоод дэмжигдээд явчих юм бол тэр эх хүүхдэд тэтгэмж олгох, хүүхэд эх гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хууль хоёр чинь хоорондоо зөрчилдөх гээд байна. Гишүүдийн өргөн барьсан олон хүүхэд төрүүлж өсгөсөн эхийг урамшуулах тухай хуулийн дотор 4 буюу түүнээс дээш хүүхэд хамрагдаад, одоо энэ төсөлд байгаа тэр эх хүүхдэд тэтгэмж олгох хүүхэд гэр бүлд мөнгөн тусламж үзүүлэх тухай энэ хоёрын хооронд зөрүү гарчих гээд байна л даа. 

Тийм учраас Хууль зүйн байнгын хороон дээр бид яасан гэхээр гишүүдийн оруулсан санал байсан учраас санал хураагаад дэмжигдчихсэн. Тийм учраас энийг дэмжихгүй байвал энэ олон хүүхэд төрүүлж өсгөсөн эхийг урамшуулах тухай хууль өргөн баригдсан, одоо ингээд хэлэлцэх шатандаа явж байгаа учраас ингээд энэ хоёрын хооронд өрсөлдөөнгүй болоод ингээд дэмжигдэхгүй шийд гарах юм бол болох гээд байна л даа. Тийм учраас гишүүдэд энэ саналыг дэмжихгүй байвал сайн байна гэж хэлэх гээд байна.

Дараа нь 11-р зүйл дээр бас байгаа, 11 дээр чинь Ерөнхийлөгчийн өргөн барих хуулийн жагсаалтан дотор анх өргөн барьсан жагсаалтан дотор 140-д давхардсан санаа орсон байна. Тийм учраас энэ хоёрыг дэмжихгүй байвал зүгээр байна. Тэгвэл зөв тийшээ явах гээд байна гэдгийг хэлэх гээд байна л даа.

Д.Дэмбэрэл: - Байнгын хорооны дарга өөрөө хороогоор дэмжүүлж оруулж ирчихээд дэмжихгүй байвал сайн байна гэж.  Тамгын газраас энэ хоёр заалтан дээр Байнгын хорооны энэ дэмжигдсэн санал бас зөрчилд орох гээд байна гэдгийг юу гэж үзэж байна вэ? С.Магнайсүрэн
С.Магнайсүрэн: - Эх хүүхдэд тэтгэмж олгох, хүүхэд эх гэр бүлд мөнгөн тусламж үзүүлэх тухай хууль бол одоо хүчин төгөлдөр үйлчилж байгаа хууль. Нөгөө олон хүүхэд төрүүлж өсгөсөн эхийг урамшуулах тухай хуулийн төсөл болохоор одоо гишүүдээс өргөн мэдүүлчихээд байгаа. Их Хурал дээр байгаа ийм хуулийн төсөл байгаа. Тэгэхээр энэ хүчин төгөлдөр үйлчилж байгаа хуульд өөрчлөлт оруулах тухай асуудал дээр энэ өргөн мэдүүлчихээд байгаа, одоо байгаа төслийг нэгтгэх гэсэн ийм санал дэмжлэг авчихаад орж ирсэн байгаа юм. Тэгэхээр энэ бол яг одоо ингээд харахаар зэрэг нэгтгэчихээр бас зөрчилтэй ийм байдал үүсэх ийм асуудал байгаад байна л даа. Тийм учраас бас энийг харгалзаж үзэж саналаа өгөх нь дээр байхаа гэж ингэж бодож байна.

Хэрвээ нэгтгэчихсэн тохиолдолд бид нар одоо байгаа өргөн мэдүүлсэн төслийг яах вэ гээд олон асуудал гарч ирэх ийм хандлагатай байгаа.

Д.Дэмбэрэл: - Сая Х.Жекей гишүүний хэлээд байгаа үндэстэй гэж хэлэх гэж байна уу? 11 дээр. Тэрнийг юу гэж үзэж байна? 11-ийг бас дэмжих хэрэггүй гэж хэлээд байна шүү дээ.

С.Магнайсүрэн: - 11 бол яг Үндсэн чиглэлийн төсөлд байгаа ийм асуудал, дахиад ийм санал орж ирсэн, дэмжигдсэн ийм юу үндсэндээ давхцалтай л харагдаад байгаа юм. 

Д.Дэмбэрэл: - Санал хураалт явуулъя. Тайлбар сонсчихлоо. 

10. Үндсэн чиглэлийн төслийн 1-р хэсгийн Засгийн газраас санаачлах хуулийн төслийн нийгмийн хамгааллын чиглэлээр гэсэн хэсгийн 15 дахь хүснэгтийн эх хүүхдэд тэтгэмж олгох, хүүхэд эх гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хууль гэснийг Үндсэн чиглэлийн төслийн УИХ-ын гишүүдээс санаачлан боловсруулах хуулийн төсөл гэсэн хэсгийн 151 дэх хүснэгтийн олон хүүхэд төрүүлж өсгөсөн эхийг урамшуулах тухай хууль гэсэнтэй нэгтгэх гэж санал гаргасан байна.

Энэ санал дэмжигдэхгүй бол тус тусдаа нэг нь 151 дээрээ үлдэх юм байна гэж ойлгож байна. Санал хураалт явуулъя. Байнгын хорооны дарга, Тамгын газрын зүгээс тайлбар хийлээ. Дэмжих шаардлагагүй гэж байна. Гэхдээ Байнгын хорооны саналаар дэмжье гэсэн санал хураалт явж байна.

Санал хураалтад 46 гишүүн оролцож, 9 гишүүн зөвшөөрч, 37 гишүүн татгалзаж, 80.4 хувийн саналаар энэ санал дэмжигдэхгүй байна.

11. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт иргэний цэргийн үүргийн болон цэргийн албан хаагчдын эрх зүйн байдлын тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн санал Хууль зүйн байнгын хороогоор дэмжигдсэн байна. Р.Амаржаргал, Я.Батсуурь, Х.Жекей, Ц.Шинэбаяр, З.Энхболд гишүүдийн гаргасан санал. Х.Жекей гишүүн өөрийнхөө саналын эсрэг явж байна. Байнгын хороо бас тайлбар хийсэн. Санал хураалт явуулъя. Дэмжье гээд санал хураалт явж байна.

Санал хураалтад 47 гишүүн оролцож, 18 гишүүн зөвшөөрч, 29 гишүүн татгалзаж, 61.7 хувийн саналаар энэ санал дэмжигдэхгүй байна.

12. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн  хэсэгт цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн саналыг Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нар гаргасан байна. Аюулгүй байдал, гадаад бодлогын байнгын хороо дэмжсэн, Хууль зүйн байнгын хороо дэмжсэн байна. Дэмжье гэсэн санал хураалт явуулчихъя.

Санал хураалтад 47 гишүүн оролцож, 24 гишүүн зөвшөөрч, 51.1 хувийн саналаар энэ санал дэмжигдэж байна.

13. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг нэмж тусгах, Я.Батсуурь, Р.Амаржаргал, Х.Жекей, Ц.Шинэбаяр, З.Энхболд нарын гаргасан санал дэмжигдсэн байна. Байнгын хорооны саналаар дэмжье гэж санал хураалт явуулж байна.

Санал хураалтад 47 гишүүн оролцож, 31 гишүүн зөвшөөрч, 67.4 хувийн саналаар энэ санал дэмжигдэж байна.

14. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт тэсрэх, дэлбэрэх бодис, тэсэлгээний хэрэгслийн эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг нэмж тусгах, Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын саналыг Аюулгүй байдал, гадаад бодлогын байнгын хороо дэмжсэн, Хууль зүйн байнгын хороо дэмжсэн байна. Саналыг дэмжье гэсэн санал хураалт явуулж байна.

Санал хураалтад 47 гишүүн оролцож, 31 гишүүн зөвшөөрч, 66.0 хувийн саналаар энэ санал дэмжигдэж байна.

15. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт электрон /цахим/ гарын үсгийн тухай хуулийн төслийг нэмж тусгах, Ш.Сайханбилэг, Д.Энхбат, З.Энхболд гишүүдийн санал, Төрийн байгуулалтын байнгын хороогоор дэмжигдсэн байна, Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 46 гишүүн оролцож, 36 гишүүн зөвшөөрч, 78.3 хувийн саналаар энэ санал дэмжигдэж байна.

16. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Гэр хорооллыг орон сууцжуулах тухай хуулийн төслийг нэмж тусгая гэж УИХ-ын гишүүн Ц.Батбаяр санал гаргасныг Төрийн байгуулалтын байнгын хороогоор дэмжигдсэн байна, Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 37 гишүүн зөвшөөрч, 78.7 хувийн саналаар энэ санал дэмжигдэж байна.

17. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Төр,сүм хийдийн харилцааны тухай хуульд нэмэлт, өөрчлөлт оруулах тухай хуулийн төслийг нэмж тусгах саналыг Д.Дондог гишүүн гаргасныг Төрийн байгуулалтын байнгын хороо болон Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 46 гишүүн оролцож, 36 гишүүн зөвшөөрч, 78.3 хувийн саналаар энэ санал дэмжигдэж байна.

18. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Монгол Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг нэмж тусгая гэж мөн Д.Дондог гишүүн санал гаргасан байна. Төрийн байгуулалтын байнгын хороогоор дэмжигдсэн байна, Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 46 гишүүн оролцож, 28 гишүүн зөвшөөрч, 60.9 хувийн саналаар энэ санал дэмжигдэж байна.

19. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Монгол Улсын Үндсэн хуулийн цэцийн тухай хуульд нэмэлт, өөрчлөлт оруулах тухай хуулийн төслийг нэмж тусгах саналыг Х.Тэмүүжин гишүүн гаргасныг Хууль зүйн байнгын хороо дэмжжээ. Байнгын хорооны саналаар дэмжье гэсэн санал хураалт явж байна.

Санал хураалтад 46 гишүүн оролцож, 32 гишүүн зөвшөөрч, 69.6 хувийн саналаар энэ санал дэмжигдэж байна.

20. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Монгол Улсын Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төслийг нэмж тусгах гэсэн саналыг Х.Тэмүүжин гишүүн гаргасныг Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 46 гишүүн оролцож, 27 гишүүн зөвшөөрч, 58.7 хувийн саналаар энэ санал дэмжигдэж байна.

21. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Говийн болон алслагдсан бүс нутгийн бүсийн нэмэгдэл олгох  тухай хуулийн төслийг нэмж тусгая гэж мөн П.Алтангэрэл, А.Тлейхан, Д.Оюунхорол, Г.Занданшатар, Ц.Баярсайхан, С.Бямбацогт, Х.Бадамсүрэн, Ж.Батсуурь, Р.Буд, Р.Раш, Ц.Цэнгэл, Ц.Дашдорж гишүүдийн гаргасан саналыг Нийгмийн бодлогын байнгын хороо, Эдийн засгийн байнгын хороо, Хууль зүйн байнгын хороо дэмжсэн маш хүчтэй санал явж байна. Дэмжье гэсэн санал хураалт явж байна.

Санал хураалтад 47 гишүүн оролцож, 32 гишүүн зөвшөөрч, 68.1 хувийн саналаар энэ санал дэмжигдэж байна.

22. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Гэр бүлийн хүчирхийлэлтэй тэмцэх хуульд нэмэлт, өөрчлөлт оруулах тухай хуулийн төслийг нэмж тусгая гэж Х.Жекей, З.Энхболд гишүүд санал гаргасан байна. Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 32 гишүүн зөвшөөрч, 68.1 хувийн саналаар энэ санал дэмжигдэж байна.

23. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Эрүүгийн болон бусад хуульд нэмэлт, өөрчлөлт оруулах тухай хуулийн төслийг нэмж тусгая гэж Х.Жекей, З.Энхболд гишүүд санал гаргасныг Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 35 гишүүн зөвшөөрч, 74.5 хувийн саналаар энэ санал дэмжигдэж байна.

24. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Монгол Улсын нэгдсэн төсвийн тухай хуулийн шинэчилсэн найруулга гэж нэмэх саналыг Э.Бат-Үүл гишүүн санал гаргасан байна. Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 26 гишүүн зөвшөөрч, 55.3 хувийн саналаар энэ санал дэмжигдэж байна.

25. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Төсвийн байгууллагын удирдлага, санхүүжилтийн тухай хуулийн шинэчилсэн найруулга гэж нэмж тусгая гэж Э.Бат-Үүл гишүүн санал гаргасныг Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 35 гишүүн зөвшөөрч, 74.5 хувийн саналаар энэ санал дэмжигдэж байна.

26. Үндсэн чиглэлийн төслийн УИХ-ын тогтоолын төсөл гэсэн хэсэгт Нүүрс хөтөлбөр батлах тухай УИХ-ын тогтоолын төсөл гэж нэмэх саналыг Х.Бадамсүрэн, А.Тлейхан гишүүд гаргасныг Эдийн засгийн байнгын хороо, Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 29 гишүүн зөвшөөрч, 61.7 хувийн саналаар энэ санал дэмжигдэж байна.

27. Үндсэн чиглэлийн төслийн УИХ-ын тогтоолын төсөл гэсэн хэсэгт Монгол Улсын төрийн цэргийн бодлогын үндсийг батлах тухай УИХ-ын тогтоолын төсөл гэж нэмэх саналыг Аюулгүй байдал,гадаад бодлогын байнгын хороо дэмжжээ. Р.Амаржаргал, Я.Батсуурь, Х.Жекей, Ц.Шинэбаяр, З.Энхболд гишүүд санал гаргасан байна. Дэмжье гэсэн санал хураалт явж байна.

Санал хураалтад 47 гишүүн оролцож, 31 гишүүн зөвшөөрч, 66.0 хувийн саналаар энэ санал дэмжигдэж байна.

28. Үндсэн чиглэл батлах тухай УИХ-ын тогтоолын төсөлд цаг үеийн нэн шаардлагатай хууль, УИХ-ын тогтоолын төслийг Үндсэн чиглэлд тусгагдсан эсэхийг харгалзахгүйгээр УИХ-д өргөн мэдүүлэх, хэлэлцүүлж байхыг Засгийн газарт үүрэг болгосон заалтыг нэмж тусгах гэсэн байна. Энэ зөвхөн тогтоол тийм ээ. Х.Бадамсүрэн, Ц.Баярсайхан нарын гишүүд гаргасан саналыг Нийгмийн бодлого, Эдийн засгийн байнгын хороо дэмжээд, мөн Хууль зүйн байнгын хороо дэмжжээ. Дэмжье гэсэн санал хураалт явж байна.

Санал хураалтад 47 гишүүн оролцож, 35 гишүүн зөвшөөрч, 74.5 хувийн саналаар энэ санал дэмжигдэж байна.

29. Үндсэн чиглэл батлах тухай УИХ-ын тогтоолын төслийн хавсралтын бүтцийг өөрчлөх гэсэн санал гаргасан байна. Санал гаргасан Б.Бат-Эрдэнэ, Р.Гончигдорж, Ж.Сүхбаатар, Х.Тэмүүжин. Хууль зүйн байнгын хороо дэмжжээ. Хавсралтын бүтэц гэдэг нь юу байна. Санал хураалт явуулъя, бүтцийн жаахан өөрчлөлт гарах юм байна. Зөв сайн бүтэцтэй болгож байгаа байхаа, энийгээ сайн хараарай, бүтцээ сайжруулъя.

Санал хураалтад 48 гишүүн оролцож, 36 гишүүн зөвшөөрч, 75.0 хувийн саналаар энэ санал дэмжигдэж байна.

Хууль зүйн байнгын хорооны дэмжээгүй саналуудаар санал хураалт явуулъя. 

1. Үндсэн чиглэлийн төслийн 1-р хэсгийн Эрдэс баялаг, эрчим хүчний чиглэлээр гэсэн хэсгийн хүснэгтийн 46-д байгаа Ашигт малтмалын тухай хуульд нэмэлт, өөрчлөлт оруулах тухай хуулийн төслийг өргөн мэдүүлэх хугацааг наашлуулах гэж Р.Буд, З.Алтай гишүүд санал гаргасан байна. Эдийн засгийн байнгын хороо дэмжсэн байна, Хууль зүйн байнгын хороо дэмжээгүй. Энэ саналыг дэмжье гээд санал хураалт явуулж байна. Дэмжье гээд санал өгөхөөр боломжгүй гэдэг санал өгч байна гэсэн үг шүү дээ, ойлгож байна уу? би үүнээс хойш боломжгүй гэдгээр нь саналыг хураалгая.

Санал хураалтад 48 гишүүн оролцож, 27 гишүүн зөвшөөрч, 56.3 хувийн саналаар энэ санал дэмжигдлээ. Боломжгүй гэж санал хураагдлаа шүү. Ойлгов уу? Байнгын хорооны санал дэмжигдэхгүй байна гэдэг чинь зөв л байхгүй юу. Байнгын хороо боломжгүй гээд санал хураалгалаа шүү дээ. Та нар “yes” гээд дарлаа цөмөөрөө. 56.0 хувь нь “yes” гэж дарсан учраас энэ санал дэмжигдлээ. Байнгын хорооны санал дэмжигдлээ. Уг асуудал унаж байна.

Би дэмжигдээгүй санал дандаа хураалгаж байгаа гэдгийг гишүүд санаарай.

2. Үндсэн чиглэлийн төсөлд Улс төрийн намын тухай хуульд нэмэлт, өөрчлөлт оруулах тухай хуулийн төсөл гэж нэмэх гэсэн саналыг П.Алтангэрэл гишүүн гаргасан байна. Байгаль орчин, хүнс, хөдөө аж ахуйн байнгын хороо энэ саналыг дэмжсэн. Энэ дээр П.Алтангэрэл гишүүн түрүүнд ярьчихсан гэж ойлгож байна. Тийм үү? За энэ саналыг дэмжих боломжгүй гэсэн Байнгын хорооны саналаар санал хураалт явуулж байна. Саналыг дэмжих боломжгүй гээд.

Санал хураалтад 48 гишүүн оролцож, 28 гишүүн зөвшөөрч, 58.3 хувийн саналаар энэ саналыг дэмжих боломжгүй гэж үзэв.

Саналыг дэмжих боломжгүй гэсэн тийм ээ? Битгий будлиулаад бай. Дэмжих боломжгүй гэж 58.3 хувь нь үзсэн байна. Анхааралтай суу л даа. Би Байнгын хороо дэмжигдээгүй саналуудаар санал хурааж байна. Дэмжих боломжгүй гээд санал хурааж байна шүү дээ. Та нар “no” л дарах байсан шүү дээ, одоо “yes” дарчихаад.

3. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийг нэмж тусгая гэсэн саналыг УИХ-ын гишүүн П.Алтангэрэл, З.Алтай, Г.Батхүү, Р.Буд, Ц.Цэнгэл гаргасан байна. Байгаль орчин, хүнс, хөдөө аж ахуйн байнгын хороо дэмжсэн, Эдийн засгийн байнгын хороо дэмжсэн, Хууль зүйн байнгын хороо дэмжих боломжгүй гэж үзсэн учраас боломжгүй гэсэн санал хураалтыг явуулж байна.

Санал хураалтад 48 гишүүн оролцож, 16 гишүүн зөвшөөрч, 32 гишүүн татгалзаж, 66.7 хувь энийг боломжтой гэж үзлээ. Хууль зүйн байнгын хороо дэмжээгүй байхгүй юу, тэгээд дэмжих боломжгүй гээд санал хурааж байна шүү дээ.

4. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Ашигт малтмалын тухай хуульд нэмэлт, өөрчлөлт оруулах тухай хуулийн төсөл гэж нэмэх саналыг УИХ-ын гишүүн П.Алтангэрэл, Г.Батхүү нар гаргасан байна. Байгаль орчин, хүнс, хөдөө аж ахуйн байнгын хороо дэмжсэн, Хууль зүйн байнгын хороо дэмжээгүй байна, дэмжих боломжгүй гэсэн санал хураалтыг явуулж байна.

Санал хураалтад 50 гишүүн оролцож, 44 гишүүн татгалзаж, 88.0 хувь энэ санал боломжтой гэж үзэж байна. Босож байна.

5. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Уул уурхайн хуулийн төслийг нэмж тусгая гэсэн саналыг УИХ-ын гишүүн Х.Бадамсүрэн, С.Бямбацогт, А.Тлейхан гишүүдийн санал Эдийн засгийн байнгын хороо дэмжсэн боловч Хууль зүйн байнгын хороо дэмжихгүй гэсэн байна, дэмжих боломжгүй гэсэн санал хураалтыг явуулж байна.

Санал хураалтад 49 гишүүн оролцож, 44 гишүүн татгалзаж, 89.8 хувь энэ саналыг боломжтой гэж хүлээж авч байна.

6. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Хөдөө аж ахуйн биржийн тухай хуулийн төслийг нэмж оруулах саналыг УИХ-ын гишүүн З.Алтай, Р.Буд, Ц.Цэнгэл гаргасан байна. Эдийн засгийн байнгын хороо дэмжсэн боловч Хууль зүйн байнгын хороо дэмжээгүй байна, энэ саналыг дэмжих боломжгүй гэсэн санал хураалтыг явуулж байна. Яагаад биржийг ярихгүй гэж байгаа билээ? Давхардаад байгаа юм болов уу?

Санал хураалтад 49 гишүүн оролцож, 47 гишүүн татгалзаж, 95.9 хувийн саналаар санал босож байна. Авах нь зүйтэй гэж үзлээ.

7. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Монгол Улсын Үндсэн хуульд нэмэлт, өөрчлөлт оруулах тухай хуулийн төслийг нэмж тусгах саналыг УИХ-ын гишүүн П.Алтангэрэл, З.Алтай, Г.Батхүү, С.Бямбацогт, Р.Буд, Ц.Цэнгэл, А.Тлейхан нар гаргаж Байгаль орчин, хүнс, хөдөө аж ахуйн байнгын хороо дэмжсэн, Эдийн засгийн байнгын хороо дэмжсэн, Хууль зүйн байнгын хороо дэмжээгүй байна. Энэ саналыг дэмжих боломжгүй гэсэн санал хураалтыг явуулж байна.

Санал хураалтад 49 гишүүн оролцож, 35 гишүүн татгалзаж, 71.4 хувийн саналаар Үндсэн хуульд өөрчлөлт оруулах боломжтой гэж үзэж байна.

Энэ бол яах вэ ер нь хэлэлцэж болох юмаа гэж гишүүд үзэж байгаа юм байна шүү дээ. 

8. Үндсэн чиглэлийн төслийн УИХ-ын гишүүдээс санаачлах хуулийн төсөл гэсэн хэсэгт Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг нэмж тусгах саналыг УИХ-ын гишүүн Я.Батсуурь, Г.Батхүү гаргасан байна. Байгаль орчин, хүнс, хөдөө аж ахуйн байнгын хороо дэмжсэн, Хууль зүйн байнгын хороо дэмжээгүй байна. Дэмжих боломжгүй гэсэн санал хураалтыг явуулж байна.

Санал хураалтад 49 гишүүн оролцож, 30 гишүүн татгалзаж, 61.2 хувийн саналаар энэ санал босож байна. Жагсаалтад оруулъя гэж байна.

9. Үндсэн чиглэлийн төслийн УИХ-ын тогтоолын төсөл гэсэн хэсгийн Малчдын талаар төрөөс баримтлах бодлого батлах тухай УИХ-ын тогтоолын төслийг өргөн мэдүүлэх хугацааг нааш татъя гэж байна. З.Алтай, Ц.Цэнгэл. Эдийн засгийн байнгын хороо дэмжсэн, за 2009 он гэж хугацааг нь татаад. Энэ чинь боломжгүй гэсэн байх юм, энэ чинь юу билээ. Боломжгүй гэсэн санал хураалтыг явуулж байна. Энэ боломжтой байхаа, одоо орох гэж байхад.

Санал хураалтад 49 гишүүн оролцож, 38 гишүүн татгалзаж, 77.6 хувийн саналаар энэ орж байна.

10. Үндсэн чиглэлийн төслийн 2-р хэсгийн УИХ-ын тогтоолын төсөл гэсэн хэсэгт Дотоодын үйлдвэрлэгчдийн хэрэгцээнээс 2009 онд илүү гарсан малын гаралтай түүхий эд, арьс, ноос, ноолууран бүтээгдэхүүнийг хилийн боомтуудаар гаргах замаар ард иргэдийг мөнгөжүүлэх тухай УИХ-ын тогтоол гэж нэмж тусгая гэсэн саналыг УИХ-ын гишүүн Г.Батхүү, Р.Буд, Ц.Цэнгэл. Эдийн засгийн байнгын хороо дэмжсэн, Хууль зүйн байнгын хороо дэмжих боломжгүй гэж үзсэн учраас боломжгүй гэсэн санал хураалтыг явуулж байна. Энэ чинь ярилцаж болох сэдэв шиг санагдаад байх юм.

Санал хураалтад 49 гишүүн оролцож, 38 гишүүн татгалзаж, 77.6 хувийн саналаар энэ санал босож байна. Боломжтой гэж гишүүд үзлээ.

Байнгын хороо анхны хэлэлцүүлгээр батална гэсэн юм байхгүй тийм ээ? За зарчмын зөрүүтэй саналыг санал хураалт явуулж дууслаа.

Одоо Тогтоолын төслийн эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна.

Уг асуудлыг 11 цаг 30 минутад хэлэлцэж дуусав. 

Хоёр. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төсөл 

(анхны хэлэлцүүлэг)

Д.Дэмбэрэл: - Дараагийн асуудалдаа орж байна. Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон Цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төслийн анхны хэлэлцүүлгийг явуулъя. Тогтоолын төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн Х.Жекей танилцуулна. Х.Жекей гишүүнийг индэрт урьж байна.

Х.Жекей: - УИХ-ын дарга, эрхэм гишүүд ээ,

Монгол Улсын Засгийн газраас 2009 оны 1-р сарын 8-ны өдөр УИХ-д өргөн мэдүүлсэн Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон Цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төслийг УИХ-ын 2009 оны 4-р сарын 23-ны өдрийн чуулганы нэгдсэн хуралдаанаараа хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Уг тогтоолын төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2009 оны 4-р сарын 29-ний өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.

УИХ-ын чуулганы нэгдсэн хуралдаанаар уг тогтоолын төслийг хэлэлцэх эсэх асуудлыг хэлэлцэх явцад цэргийн насны иргэдээр хөдөлмөр эрхлүүлэх болон бусад хэлбэрээр цэргийн албыг дүйцүүлэн хаалгах саналуудыг УИХ-ын гишүүд гаргасан нь Монгол Улсын иргэний цэргийн үүргийн болон цэргийн албан хаагчдын эрх зүйн байдлын тухай хуулийн 12-р зүйлийн 5, 6, 8 дугаар заалтуудад зохицуулагдсан тул цэргийн дүйцүүлэх албыг мөнгөн төлбөрийн  хэлбэрээр орлуулан хаах болзлын төсөлд тусгах шаардлагагүй гэж үзлээ.

Тайван цагт батлан хамгаалахын үзэл баримтлалыг шинэчлэх, эрх зүйн орчныг боловсронгуй болгох зэрэг УИХ-ын гишүүдээс гаргасан саналуудыг Байнгын хороо хүлээн авч эрхлэх асуудлынхаа хүрээнд Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай УИХ-ын тогтоолын төслийн анхны хэлэлцүүлгийг Аюулгүй байдал, гадаад бодлогын байнгын хорооны 2009 оны 4-р сарын 21-ний өдрийн хуралдаанаараа хэлэлцэх явцад Монгол Улсын төрийн цэргийн бодлогын үндэс, иргэний цэргийн үүргийн болон цэргийн албан хаагчийн эрх зүйн байдлын тухай хууль, цэрэг, цагдаагийн албан  хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хууль, Цэргийн албан хаагчийн тэтгэвэр, тэтгэмжийн тухай хууль, Тэсэрч, дэлбэрэх бодис, тэсэлгээний хэрэгслийн эргэлтэд хяналт тавих тухай хуулиудад нэмэлт, өөрчлөлт оруулах тухай хуулийн төслийг Батлан хамгаалах яамнаас боловсруулан Байнгын хорооны гишүүд санаачлан өргөн барихаар тогтсон юм.

УИХ-ын гишүүн Х.Жекей, З.Энхболд нар цэргийн дүйцүүлэх албыг мөнгөн төлбөрийн хэлбэрээр орлуулан хаах болзлын төслийн 8-ын 3 дахь заалтыг цагдаа, тагнуул, гамшигтай тэмцэх чиг үүрэг бүхий анги, мэргэжлийн анги салбар, шүүхийн шийдвэр гүйцэтгэх байгууллагад 18-аас 25-ны хооронд 2-оос доошгүй жил тасралтгүй төрийн тусгай алба хаасан иргэн гэж өөрчлөн найруулах гэсэн зарчмын зөрүүтэй санал гаргасныг Байнгын хорооны гишүүд санал нэгтэй дэмжсэн болно. 

Тогтоолын төслийн анхны хэлэлцүүлгийн үед УИХ-ын гишүүдээс гаргасан зарчмын зөрүүтэй саналыг Байнгын хорооны гишүүд санал нэгтэй дэмжсэн тул тогтоолын төслийг анхны хэлэлцүүлгээр батлах боломжтой гэсэн горимын саналыг УИХ-ын гишүүн Н.Энхболд гаргаж, Байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон Цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн, тогтоолын төслийг баталж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл:- Х.Жекей гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Ж.Энхбаяр гишүүн асууя.

Ж.Энхбаяр: - Байнгын хороон дээр цэргийн дүйцүүлэх албыг мөнгөн төлбөрийн хэлбэрээр орлуулан хаах болзолд цагдаа, тагнуул, галтай тэмцэх үүрэг бүхий мэргэжлийн анги, салбар, шүүхийн шийдвэр гүйцэтгэх байгууллагад ажилласан гэж байгаа. Энэ дээр яг Монгол улсын хил дээр, боомт дээр ажиллаж байгаа, үүрэг гүйцэтгэж байгаа гаалийн байгууллагын албан тушаалтнууд,  хил дээр ажиллаж байгаа, хилийн мэргэжлийн хяналтын, яг төрийн тусгай албан чиг үүрэгт ажиллаж байгаа улсуудын асуудал яригдсан уу? гэдгийг байнгын хорооноос асууя.

Хоёрдугаарт, хэдийгээр мөнгөн төлбөрийн хэлбэрээр цэргийн албыг орлуулан хаасан ч гэсэн Дайчилгааны тухай хуульд заасны дагуу дайчилгааны бэлтгэл үүрэгтний сургалтын талаар, энэний зохион байгуулалтын асуудал яаж хэрэгжих юм бэ? энийг задалж ярилцсан зүйл байна уу гэдгийг асуумаар байна.

Энэ тогтоолын төсөл батлагдсанаар нийгэм, эдийн засгийн үр дагавар гэдэг дээр зэвсэгт хүчний байгууллагыг 2015 он хүртэл хөгжүүлэх хөтөлбөр, зэвсэгт хүчний байгууллагын хөтөлбөрийг хэрэгжүүлэх арга хэмжээний төлөвлөгөөнд зэвсэгт хүчний шинэчлэлийн бодлогыг хэрэгжүүлэхэд тус тус дэмжлэг үзүүлнэ гэж заасан байна. Энэ дээр тухайлан яг санхүүгийн тооцооны асуудал яригдсан уу? тухайлбал, энэ чинь жилийн 25 нас хүртэл, 1971 оноос хойш төрсөн гэж орж байсан бол одоо энэ тэр чигтээ байхгүй болчихож байна шүү дээ. Цэргийн алба хаагаагүй л бол бүгд хуулийн дагуу мөнгөн төлбөрийн хэлбэрээр орлуулан хаах үүрэг хүлээх, хууль гарахад хэдэн настай байсан гэдэг нь хамаагүй боллоо гэж. Тэгэхээр энэ дээр нэлээн их хэмжээний мөнгөний асуудал гарч ирж байх шиг байна. Энэ дээр тооцоо яригдсан юм байна уу?

Д.Дэмбэрэл: - Ажлын хэсэг С.Баасанхүү - Батлан хамгаалахын дэд сайд, М.Борбаатар - Батлан хамгаалахын төрийн нарийн бичгийн дарга, Ч.Сосорбарам - БХЯ-ны стратегийн удирдлага, төлөвлөлтийн газрын дарга, М.Буянжаргал - БХЯ-ны стратегийн удирдлага, төлөвлөлтийн газрын орлогч дарга, Б.Амгаланбаатар - БХЯ-ны стратегийн удирдлага, төлөвлөлтийн газрын орон нутгийн хамгаалалт, улсын дайчилгааны хэлтсийн дарга нар байгаа. Ажлын хэсгийн гишүүд чуулганы хуралдаанд оролцож байна. 

Асуултад хариулъя. Х.Жекей гишүүн хариулна даа. Байнгын хорооны санал дүгнэлттэй холбогдуулж асууж байгаа шүү дээ.

Х.Жекей: - Уг тогтоолын төслийг Байнгын хороогоор хэлэлцэх үед гишүүдээс гааль, хил хамгаалах байгууллагын үүрэг гүйцэтгэж байгаа хүмүүсийн асуудал яригдаагүй. Энэ тогтоолын гол утга санаа юу байна гэхээр цэргийн дүйцүүлэх албыг мөнгөн төлбөрийн хэлбэрээр хаах боломж бүхий хуульд заасан бүртгэлийн талаар л ярьж байгаа юм. Өөрөөр хэлбэл, цэргийн дүйцүүлэх албатай холбогдсон тийм үүрэг хүлээж байгаа тийм хүмүүсийн тухай.

Гааль, бусад хил дээр ажиллаж байгаа энгийн хэлбэрийн хүмүүсийн  хувьд энэ цэргийн албаны юунд багтахгүй учраас энэ асуудлууд яригдаагүй.

Бэлтгэл үүрэгтнүүдийн талаар цугларалт, бусад юмнууд, зохион байгуулалттай асуудал нь энэ үеэр бас хөндөгдөж байсан асуудал, энэ талаар тодорхой мэргэжлийн хүмүүс нь хариултаа өгөөд дүйцүүлэх албыг дайчилгааны журмаар хаалгах тийм хэлбэр бас байж болох юмаа гэсэн саналууд гарч байсан.

2015 он хүртэлх хөтөлбөр батлагдсан, энэ хөтөлбөрийг хэрэгжүүлэх, дотор нь байгаа заалтууд дотор энэ дүйцүүлэх албыг улам төгөлдөржүүлэх, дүйцүүлэх албаны хэлбэрийг улам хуулийн хэлбэрт нь ойртуулах чиглэлээр тодорхой заалтууд туссан байгаа учраас энэ нь 2015 он хүртэл зэвсэгт хүчнийг улам боловсронгуй болгож үйл ажиллагааг нь төгөлдөржүүлэх тэр байдал зэрэг боломжийн дэмжлэг болох юмаа гэсэн тэр байдлыг энд хэлэх байна.

Энэ юутай холбогдуулж бид нар нэг мэдээлэл гаргуулсан юм. Байнгын хороон дээр. 4 сарын 21-ний өдрийн хуралдаан дээр гишүүдээс гаргасан саналтай холбогдуулаад, ер нь өнөөдрийн байдлаар манай улсад 200 мянга орчим цэргийн насны залуучууд байгаагийн зөвхөн 4.5 хувь нь цэргийн алба хааж байгаа тийм судалгаа байдаг юм байна. Мөн энэ насны залуучуудын 36 хувь нь цэргийн алба хаасан бөгөөд 1.1 хувь нь цагдаагийн байгууллагад, 0.74 хувь нь гамшигтай тэмцэх чиг үүрэг бүхий алба, мэргэжлийн анги, салбар, 0.008 хувь нь тагнуулын байгууллагад, 0.15 хувь нь шүүхийн шийдвэр биелүүлэх албанд тус тус алба хааж байгаа юм байна. 

Өөрөөр хэлбэл, цэргийн алба хаах насны 18-аас 25 насны залуучуудын 2.05 нь төрийн тусгай албанд алба хааж байгаа гэсэн тийм тооцоо гарч ирж байгаа. Ингээд одооны энэ орж ирсэн заалтууд дээр нь орсноор нь авч үзэх юм бол цагдаагийн байгууллагад 162 хүн, гамшигтай тэмцэх чиг үүрэг бүхий алба мэргэжлийн анги салбарт 103 хүн, тагнуулын байгууллагад 16, шүүхийн шийдвэр биелүүлэх албанд 300 бүгд 581 цэргийн насны залуучууд эдгээр байгууллагуудад ажиллаж байгаа гэсэн бас нэг тооцоо гарч ирж байгаа юм.

Ингээд төрийн албанд ажиллаж байгаа улсуудын судалгааг бас энэ цэргийн насны байдлаар нь ингээд авч үзэхэд манай улсын хэмжээнд 2700 хүн улс төрийн албан тушаал эрхэлж байгаагийн 18-аас 25 насны залуучууд байгаа талаар нарийн судалгаа гарах тийм боломж бас байхгүй байгаа юм байна.

Мөнгө төгрөгийн хувьд бол яг энэ тогтоол батлагдсанаараа тодорхой хэмжээний мөнгөн төлбөр гарч ирж, тэрнийг үе шаттайгаар төлөх, энэ тогтоолын хавсралтад байгаа. Тэрүүгээрээ явагдах юм байна гэж. 

Орлуулан хаах болзлын дагуу мөнгөн төлбөрөөс чөлөөлөгдөх тохиолдолд жилд дунджаар 7.2 сая төгрөг мөнгөн төлбөр хасагдах тийм юм гарч ирж байгаа. Ингээд ерөнхий нийт тооцооны хувьд бол бид нарийн гаргуулж үзээгүй. 

Д.Дэмбэрэл: - Ж.Энхбаяр гишүүн асуултад хангалттай хариулагдаж байна уу? За баярлалаа. Гишүүд асуулт асууж, хариултаа авлаа. Одоо Байнгын хорооноос гаргасан зарчмын зөрүүтэй саналаар санал хураалт явуулъя.  Энэ байнгын хороо нэг санал гаргасан байна. Аюулгүй байдал, гадаад бодлогын байнгын хороогоор дэмжигдсэн санал.

Цэргийн дүйцүүлэх албыг мөнгөн төлбөрийн хэлбэрээр орлуулан хаах болзлын төслийн 8-ын 3 дахь заалтыг цагдаа,тагнуул, гамшигтай тэмцэх чиг үүрэг бүхий алба, мэргэжлийн анги, салбар, шүүхийн шийдвэр гүйцэтгэх байгууллагад 18-аас 25 настай иргэд 2-оос доошгүй жил тасралтгүй төрийн тусгай алба хаасан гэж өөрчлөн найруулах саналыг Х.Жекей, З.Энхболд гишүүд гаргасан байна. Байнгын хорооны дэмжсэн саналаар санал хураалт явуулъя. Байнгын хорооны саналыг дэмжье гэсэн санал хураалт явуулж байна.

Санал хураалтад 46 гишүүн оролцож, 30 гишүүн зөвшөөрч, 65.2 хувийн саналаар санал дэмжигдэж байна.

Одоо Байнгын хороо анхны хэлэлцүүлгээр нь баталъя гэсэн горимын санал гаргасан. Энэ горимын саналыг дэмжье гэсэн санал хураалт явуулъя.

Санал хураалтад 46 гишүүн оролцож, 35 гишүүн зөвшөөрч, 76.1 хувийн саналаар санал дэмжигдэж байна.

Байнгын хороо горимын санал гаргаж анхны хэлэлцүүлгээр баталъя гэсэн учраас Цэргийн дүйцүүлэх албыг мөнгөн төлбөрийн хэлбэрээр орлуулан хаах болзол болон Цэргийн дүйцүүлэх албыг мөнгөн төлбөрийн хэлбэрээр орлуулан хаах иргэний төлөх төлбөрийн хэмжээг тогтоох сүлжээг шинэчлэн батлах тухай УИХ-ын тогтоолын төслийг баталъя гэсэн санал хураалтыг явуулъя.

Санал хураалтад 46 гишүүн оролцож, 33 гишүүн зөвшөөрч, 71.7 хувийн саналаар санал дэмжигдэж байна.

Баярлалаа. Цэргийн дүйцүүлэх албатай холбогдсон асуудлыг хэлэлцэж дууслаа. Ажлын хэсгийнхэнд баярлалаа.

Уг асуудлыг 11 цаг 45 минутад хэлэлцэж дуусав. 

Гурав. Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм батлах тухай УИХ-ын тогтоолын төсөл (эцсийн хэлэлцүүлэг)

Д.Дэмбэрэл: - Дараачийн асуудалдаа оръё. УИХ-ын гишүүдийн болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёсны зүйн хэм хэмжээний дүрэм батлах тухай УИХ-ын тогтоолын төслийн эцсийн хэлэлцүүлгийг сонсъё. Тогтоолын төслийн талаар Байнгын хорооны танилцуулгыг УИХ-ын гишүүн Ц.Батбаяр танилцуулна. Ц.Батбаяр гишүүнийг индэрт урьж байна.

Ц.Батбаяр: - УИХ-ын дарга, эрхэм гишүүд ээ,

УИХ-ын 2009 оны 4-р сарын 16-ны өдрийн нэгдсэн  хуралдаанаар УИХ-ын гишүүний ёс зүйн дүрмийг батлах тухай УИХ-ын тогтоолын төслийн анхны хэлэлцүүлгийг  хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Тус байнгын хороо 2009 оны 4 сарын 23-ны өдрийн хуралдаанаараа дээрх тогтоолын төслийг хэлэлцэж эцсийн хэлэлцүүлэгт бэлтгэснээ та бүхэнд танилцуулж байна.

Нэгдсэн хуралдааны анхны хэлэлцүүлгээр уг дүрмийн үйлчлэлд Монгол Улсын Их Хурлын гишүүнээс гадна Монгол Улсын Ерөнхий сайд, Засгийн газрын гишүүд болон УИХ-д ажлаа шууд хариуцан тайлагнадаг байгууллагын удирдах албан тушаалтныг хамруулахаар тогтсон бөгөөд үүнтэй уялдуулан 4.1-ийг УИХ-ын гишүүн болон Монгол Улсын Их Хуралд ажлаа шууд хариуцан тайлагнадаг байгууллагын удирдах албан тушаалтны ёс зүйн дүрэм гэж өөрчилсөн билээ.

Төрийн байгуулалтын байнгын хорооны хуралдаанаараа төслийн эцсийн  хэлэлцүүлгийг хийх явцад гишүүд тухайн дүрмийн үйлчлэх хүрээг хатууруулах шаардлагагүй гэж үзсэн тул Байнгын хороо УИХ-ын чуулганы хуралдааны дэгийн тухай хуулийн 23.2.1, 23.2.3 дахь заалтыг үндэслэн дахин санал хураалгахаар зарчмын зөрүүтэй дараахь саналын томъёоллыг нэгдсэн хуралдаанд оруулж байна. Үүнд:

1. Байнгын хорооны хуралдаан дээр УИХ-ын гишүүн Д.Дондог, Д.Лүндээжанцан, Ж.Батсуурь, Х.Тэмүүжин, Р.Раш, Д.Очирбат, Ж.Сүхбаатар нар дүрмийн үйлчлэлийг зөвхөн УИХ-ын гишүүдэд хамааруулах нь зүйтэй гэсэн санал гаргасныг Байнгын хорооны хуралдаанд оролцсон гишүүдийн үнэмлэхүй олонхи нь дэмжлээ. Үүнтэй холбогдуулан 4.1-ийг УИХ-ын гишүүний ёс зүйн дүрэм болгон өөрчлөх. Мөн холбогдох зарим заалтыг өөрчлөн найруулах, УИХ-д ажлаа хариуцан тайлагнадаг байгууллагын удирдах албан тушаалтнуудад хамаарах 1.3, 3.3 дахь хэсгийг төслөөс хасах санал оруулж байна.

2. Аливаа шийдвэр гаргах асуудалд тодорхой хэмжээгээр ашиг сонирхлын зөрчилтэй гэж үзвэл гишүүн өөрөө сайн дураараа санал хураалтанд оролцохоос татгалздаг боломжийг олгосон заалтуудыг зохицуулалтуудыг нэмж тусгах, түүнчлэн хуулийн заалттай давхардсан зарим заалтыг тухайлбал, 3.5, 5.2, 5.3 дахь хэсгийг хасах нь зүйтэй гэж үзсэн болно.

Мөн УИХ-ын гишүүний ёс зүйн дүрэм батлах тухай УИХ-ын тогтоолын төсөлтэй хамт өргөн мэдүүлсэн зарим хууль тогтоолын төслийг хэлэлцэх шаардлагагүй болсон тул хууль санаачлагчид нь буцаах тухай тогтоолын төслийг УИХ-ын чуулганы нэгдсэн хуралдааны анхны хэлэлцүүлгээр дэмжсэн боловч Ёс зүйн байнгын хорооны дүрмийг батлах тухай УИХ-ын тогтоолын төслийг буцаах асуудал дэмжигдээгүй юм. (10:50-11:50 Ц.Нарантуяа)
Иймд УИХ-ын тухай хуулийн 20.8-д Байнгын хорооны дүрмийг тухайн Байнгын хороо хуралдаанаараа батлахаар заасан. Түүнчлэн Ёс зүйн дэд хороог Байнгын хороо болгон өөрчлөх шаардлагагүй гэж тогтсон. Мөн Ёс зүйн дэд хорооны дүрмийг холбогдох Байнгын хороогоор батлуулах шаардлагатай тул уг тогтоолын төслийг хууль санаачлагчид нь буцаах нь зүйтэй гэж Байнгын хороо үзсэн болно.

Байнгын хорооны хуралдааны эцсийн хэлэлцүүлэг дээр УИХ-ын гишүүн Р.Раш Ёс зүйн дүрмийг хэрхэн хэрэгжүүлэх тухай асуудалд анхаарахыг онцлон дурьдаж байсан болно.

УИХ-ын нэгдсэн хуралдааны анхны хэлэлцүүлгээр дэмжсэн саналуудыг төсөлд нэмж тусган үг хэллэг, найруулга, техникийн шинжтэй засваруудыг хийж, төслийн эцсийн хувилбарыг бэлтгэн, зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ, Монгол Улсын Их Хурлын гишүүний болон Монгол Улсын Их Хуралд ажлаа шууд хариуцан тайлагнадаг байгууллагын удирдах ажилтны ёс зүйн дүрмийг батлах тухай УИХ-ын тогтоолын төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооны танилцуулга, зарчмын зөрүүтэй саналуудыг хэлэлцэн, тогтоолыг баталж өгөхийг та бүхнээс хүсье. 

Анхаарал тавьсанд баярлалаа.

Д.Дэмбэрэл: - Ц.Батбаяр гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүн байна уу? Б.Бат-Эрдэнэ гишүүний кноп яагаад ажиллахгүй байна вэ? өөр кноп дардаг юм уу? Б.Бат-Эрдэнэ гишүүнээр асуултыг тасалъя. 

Б.Бат-Эрдэнэ: - 3.2.3-т өөрийн бүрэн эрхийнхээ дагуу асуудал боловсруулж, шийдвэрлэх болон хууль ёсны шийдвэр гаргахад бусад нөлөөлөх гэж. Энэ нөлөөлөхтэй холбоотой лобби гээд асуудал байна шүү дээ. Ийм юмыг нэлээн сайн дэлгэрэнгүй оруулж өгч хуульчилж өгөхгүй байсан юм уу? энэ орохгүй юм. Албан ёсоор чөлөө зөвшөөрөл авдаг, ямар нэгэн асуудлаар шийдвэр гаргахад Их Хурлын гишүүд лобби ажлыг зохион байгуулдаг. Албан ёсны болгож өгөхгүй бол  аливаа нэг шийдвэр гарахаар чинь энд хуруу гараа гозойлгодог, эсхүл энэ хурлын танхимд ажил зохион байгуулдаг ийм юмнууд байна шүү дээ. Нэгэнт энэ чинь Их Хурлын гишүүний ёс зүйн дүрэм болоод дахиад хүрээ, хязгаар нь хумигдаад гараад ирж байгаа учраас энэ зохицуулалтынхаа юмыг нэлээн сайн нарийн хийж өгөх асуудлыг хэлэлцээгүй юм уу, яриагүй юм уу гэсэн ийм  асуулт байна. 

Д.Дэмбэрэл: - Өнөөдрийн чуулганы ажиллагаатай Нийгмийн даатгалын ажилтнуудын өдөртэй холбогдуулаад Нийгмийн даатгалын ажилтнууд төрийн ордонтой танилцаж, чуулганы хуралдааны ажиллагаатай танилцаж байна.

Ингээд Нийгмийн даатгалын ажилтнуудын өдрийг тохиолдуулан ажилтнуудад ажлын амжилт хүсэж, сайн сайхныг ерөөе. /Алга ташив/

Асуултад Ө.Энхтүвшин дарга, лобби хариулъя.

Ө.Энхтүвшин: - Б.Бат-Эрдэнэ гишүүний саяны яриад байгаа зүйлийг, тавиад байгаа тэр лоббитой холбоотой асуудлыг эцсийн хэлэлцүүлэгт бэлтгэх явцад бэлдсэн тухай асуудлыг хэлэлцсэн Байнгын хорооны хуралдаан дээр яригдаагүй. Ер нь яригдах ч тэр бол бололцоогүй. Яагаад гэвэл анхнаасаа ийм юм тавигдаагүй учраас. Зөвхөн сая Байнгын хороон дээр зарчмын нэг л том юм ярьсан, тэр нь үйлчлэх хүрээгээ зөвхөн УИХ-ын гишүүдээрээ хязгаарлая гэдгийг л ярьж, үнэмлэхүй олонхи нь дэмжсэн. Гол зарчмын  яригдсан зүйл бол тэр л байгаа.

Б.Бат-Эрдэнэ: - Би санахад энэ хамгийн чухал юм л гэж бодоод байгаа шүү дээ. Хууль тогтоох байгууллага бол ер нь аливаа хэлэлцэж байгаа шийдвэр гаргахдаа ил тод, тэгээд энэ асуудлыг ярьдаг байхгүй бол одоо бид нарын явж ирж байгаа практиктай нийцэхгүй байна гэж би үзээд байгаа хүн. Эсхүл энэ гаргаж байгаа шийдвэртээ эсхүл нэг хайнга ханддаг, эсхүл шууд нөлөөлөхийг оролддог, энэ нь тийм маягаар биш, хуульчлаад өгчихсөн, заагаад өгчихсөн. Тэгээд үүнийхээ дагуу албан ёсоор чөлөө зөвшөөрлөө аваад энэ гаргаж байгаа хууль тогтоомж, шийдвэрүүдэд холбогдуулаад лобби хийдэг ийм юмыг нь хуульчлаад өгөх нь хамгийн чухал болов уу гэж би асуугаад, хэлээд байгаа юм.

Д.Дэмбэрэл: - Зүйтэй л дээ. Энэ бол уг нь дээр үед лобби хууль гээд гишүүд санаачилж байсан явдал бий.  Б.Бат-Эрдэнэ гишүүн энэ талаар жаахан  ажиллаад, ер нь албан ёсны лобби нь юу байх юм бэ? албан бус хачин байдлаар лобби хийж, хуульд нөлөөлдгийг нь хаах боох арга хэмжээ авах талаар анхаарах нь зүйтэй юм. Саяхан 2012 он хүртэлх хуулийн жагсаалт гаргалаа. Тэнд чинь лобби гэсэн юм ороогүй байхаа. Тэгээд ямар ч гэсэн боловсруулах асуудалд манай гишүүд анхаарал тавих нь зүйтэй юм. Энэ лобби хуулийг гаргасан байх нь зөв юм байгаа.

Лобби хуулийн төсөл гаргах хэрэгтэй. 

Гишүүд асуултаа асууж, хариулт авлаа. Байнгын хорооны зарчмын зөрүүтэй саналын томъёоллоор санал хураалт явуулъя.

Байнгын хороо хэд хэдэн санал оруулж ирсэн байна. Юуны өмнө төслийн нэрийг УИХ-ын гишүүний ёс зүйн дүрэм гэж өөрчлөх саналыг Байнгын хорооны гуравны хоёрын саналаар энэ орж ирж байгаа гэж ойлгож байгаа. 

1. Төслийн нэрийг УИХ-ын гишүүн ёс зүйн дүрэм гэж санал болгож байгаа Байнгын хорооны саналыг дэмжье гэсэн санал хураалт явж байна.

44  гишүүн санал хураалтад оролцож,  28 гишүүн зөвшөөрч,  63.6 хувийн саналаар санал дэмжигдэж байна.

2. Төслийн 1.2 дахь хэсгийн энэ дүрмийн 1.3-т заасан албан тушаалтан гэснийг УИХ-ын гишүүн гэж өөрчлөх санал гаргасан байна. Байнгын хороо дэмжсэн байна. Байнгын хорооны саналыг дэмжье гэсэн санал хураалт явж байна.

42  гишүүн санал хураалтад оролцож,  30 гишүүн зөвшөөрч,  71.4 хувийн саналаар санал дэмжигдэж байна.

3. Дараахь агуулга бүхий 1.3 дахь хэсгийг хасах гэсэн саналыг Байнгын хороо оруулж байгаа юм байна.

1.3. Энэ дүрмийн үйлчлэлд дараахь албан тушаалтныг хамаарна:

1.3.1. УИХ-ын дарга, дэд дарга, гишүүн

1.3.2. Монгол Улсын Ерөнхий сайд, Засгийн газрын гишүүн

1.3.3. Монгол Улсын Ерөнхий аудитор, түүний орлогч

1.3.4. Авлигатай тэмцэх газрын дарга, дэд дарга

1.3.5. УИХ-ын Тамгын газрын Ерөнхий нарийн бичгийн дарга

1.3.6. Монголбанкны ерөнхийлөгч, тэргүүн дэд болон  дэд ерөнхийлөгч

1.3.7. Санхүүгийн зохицуулах хорооны дарга, орон тооны гишүүн

1.3.8. Үндэсний статистикийн  хорооны дарга

1.3.9. Хүний эрхийн үндэсний комиссын дарга, гишүүн

1.3.10. Төрийн албаны зөвлөлийн дарга, орон тооны гишүүн гэсэн ийм хасах саналуудыг гаргасан байна. 

Тэргүүн дэд болон дэд дарга гэдгийг дарсан нь ямар юм бэ? хамаагүй юм байхаа даа.  Хуучин дарагдсан байсан юм байна.

Энэ саналыг дэмжье гэсэн санал хураалт явуулъя. Байнгын хороо дэмжсэн байна.

41  гишүүн санал хураалтад оролцож,  30 гишүүн зөвшөөрч,  73.2 хувийн саналаар санал дэмжигдэж байна.

4. 3.1.4 дэх заалтын ямарваа нэгэн ажил үүрэг, албан тушаал хүлээж авахгүй байх гэснийг хасах саналыг хураалгая. Санал  хураалт явагдаж байна.

40  гишүүн санал хураалтад оролцож,  25 гишүүн зөвшөөрч,  62.5 хувийн саналаар санал дэмжигдэж байна.

5. Төслөөс дараахь агуулга бүхий 3.3 дахь хэсгийг хасах.

3.3.Төрийн өндөр албан тушаалтны зэрэг зиндаатай адилтгах төрийн жинхэнэ албан хаагч нь эрхэлж байгаа албан тушаал, гүйцэтгэж байгаа албан үүргийнх нь онцлогтой холбогдуулан улс төрийн үйл ажиллагаа хэрэгжүүлэх талаар хууль тогтоомжоор хориглосон аливаа хязгаарлалтыг баримтлан ажиллана гэдгийг хасъя гэсэн санал гаргасан байна. 

Байнгын хорооны саналыг дэмжье гэсэн санал хураалт явж байна.

40  гишүүн санал хураалтад оролцож,  33 гишүүн зөвшөөрч,  82.5 хувийн саналаар санал дэмжигдэж байна.

6. Төслийн 3.2 дахь заалтыг гишүүн шийдвэр гаргах асуудлаар өөрийн болон гэр бүлийн гишүүний хувьд ашиг сонирхлын зөрчилтэй гэж үзвэл санал хураалтад оролцохоос сайн дураараа татгалзах бөгөөд энэ тухай Ёс зүйн дэд хороонд мэдэгдэнэ гэж өөрчлөн найруулан,  3.6 дахь хэсэг болгон тусгая гэсэн найруулж засах санал оруулж байна. 

Байнгын хорооны саналыг дэмжье.

40  гишүүн санал хураалтад оролцож,  27 гишүүн зөвшөөрч,  67.5 хувийн саналаар санал дэмжигдэж байна.

7. Дараахь агуулга бүхий 3.5 дахь хэсгийг хасах.

3.5. УИХ-ын гишүүний эрх зүйн байдлын тухай хуульд заасны дагуу гишүүн сонгогдохоосоо өмнө эрхэлж байсан дараахь ажил, албан тушаалаас чөлөөлөгдөх бөгөөд ийм ажил албан тушаалыг УИХ-ын гишүүн байх хугацаандаа хашихыг хориглоно гэсэн санал оруулж байна.

Энэ саналыг дэмжье гэсэн санал хураалт явуулъя.

40  гишүүн санал хураалтад оролцож,  30 гишүүн зөвшөөрч,  75.0 хувийн саналаар санал дэмжигдэж байна.

8. Төслөөс дараахь агуулга бүхий 5.2 дахь хэсгийг хасах:

5.2. Гишүүн аливаа бэлэг дурсгалын зүйл авахдаа Авлигын эсрэг хууль болон УИХ-ын гишүүний эрх зүйн байдлын тухай хуульд заасан журмыг баримтална гэж оруулахаар Байнгын хорооны саналыг дэмжье. Эрх зүйн байдлын хуулиндаа энэ юмаа тодорхой болгож өгнө шүү.

40  гишүүн санал хураалтад оролцож,  26 гишүүн зөвшөөрч,  65.0 хувийн саналаар санал дэмжигдэж байна.

9. Дараахь агуулга бүхий  5.3 дахь хэсгийг хасах.

5.3. Дараахь тохиолдолд албан тушаалтанд өгсөн бэлгийн хэмжээнд хязгаар тогтоохгүй бөгөөд энэ талаар хөрөнгө орлогын мэдүүлэгт заавал мэдүүлэх үүрэг хүлээхгүй.

1. Гэр бүл, төрөл садангийн хүний өгсөн бэлэг

2. Ном, мэдээлэл өгөх зориулалттай хэвлэлийн материал

3. Албан тушаалтны болон хүүхдийнх насны ой, хурим буюу хүүхэд төрсөнтэй нь холбогдуулан өгсөн бэлэг

4. Нийтийн нээлттэй уралдаан, тэмцээнд оролцож авсан шагнал, урамшууллын бэлгийн зүйлс,

5. Гэрээслэлээр эд зүйлс хүлээн авсан гэж нэмэх. 

Байнгын хорооны саналыг дэмжье гэсэн санал хураалт явж байна.

40  гишүүн санал хураалтад оролцож,  23 гишүүн зөвшөөрч,  57.5 хувийн саналаар санал дэмжигдэж байна.

10. Төслөөс дараахь агуулга бүхий 7.2 дахь хэсгийг хасах. 

7.2. Энэ дүрэм нь төрийн албан хаагчдын ёс зүйн үлгэрчилсэн дүрэм байна гэж нэмэх юм байна. Саналыг дэмжье.

40  гишүүн санал хураалтад оролцож,  21 гишүүн зөвшөөрч,  52.5 хувийн саналаар санал дэмжигдэж байна.

11.Төслийн 3.1.1 дэх заалтаас харилцуур утас, шуудан факс, компьютер, хувилагч хэрэгсэл, албан тасалгааны тавилга, албаны авто машин зэрэг гэснийг хасах саналыг оруулж байна. Саналыг дэмжье.

40  гишүүн санал хураалтад оролцож,  29 гишүүн зөвшөөрч,  72.5 хувийн саналаар санал дэмжигдэж байна.

З.Энхболд: - 3.1.1 хасагдчихлаа. 3.1.1 нь 6.1-тэй ерөнхийдөө ойролцоо байгаа юм. 6.1 бол сонгуулийн компанит ажилд ашиглахыг хориглоно гэсэн заалт байгаа юм. Тэгээд үүнийг анх хэлэлцэж байхад зааг нь хаана байна вэ гэж асуугаад байсан. Тэгээд ямар нэгэн зааггүйгээр орчихлоо. Жишээ нь ийм тохиолдол болбол яах вэ гэдэг асуулт байна. Би чуулган тарахаар 1 цагаас “Е” зааланд хэвлэлийн бага хурал хийлгэх гэж байна л даа, сонгуулийн компаний явцын талаар. Энэ бол энд хамаарагдах уу? яах вэ? 

Д.Дэмбэрэл: - Энэ төрийн албаныхаа ажлыг сурталчлахтай холбогдсон үйл ажиллагаа, ер нь Сонгуулийн хуулиар бол цөмөөрөө нээлттэй, багийн

З.Энхболд: - Энэ бол юуг ч яаж ч зүйлчилж болохоор байгаа юм. Жишээ нь, тийм тохиолдолд би ордонд хийлгэх эрх байна уу? байхгүй бол би гарч хийлгэх гээд байна л даа. Ийм  маягийн асуудлууд үргэлж гарах гээд байгаа юм. Үүнийг жаахан нарийсгая гэсэн шүү дээ. Яг одоо өөрийнхөө өрөөг сонгуулийн штаб болгож ашиглах ч юм уу? “Е” заал бол энэ төрийн УИХ-ын гишүүдийн хэвлэлийн бага хурлыг хийлгэдэг газар шүү дээ. Энэ зааг ялгаагаа тохирохгүй бол дуртай нь дуртайгаараа тайлбарлаж, буруутгадаг хэрэгсэл болчих гээд байна л даа. Байнгын хорооны дарга аа, үүнийг жаахан нарийсгаж болохгүй юу? 

Д.Дэмбэрэл: - Ер нь яваандаа үүнийг нарийсгах нь зүйтэй юм. Сайн бодоод.

З.Энхболд: - Тэгвэл би одоо 1 цагийн хэвлэлийн бага хурлыг өөр газар хийх болж байна л даа.

Д.Дэмбэрэл: - Байнгын хороо юм уу, албан ёсны УИХ-ын гишүүний хэвлэлийн бага хурал бол байж болох юм, байна л даа. Тэр чинь төрийнхөө ажилд ашиглагдана шүү дээ.

З.Энхболд: - Сонгуулийн ажил болчихоод байгаа юм л даа.

Д.Дэмбэрэл: - Сонгууль чинь төрийн ажил шүү дээ. Гэхдээ өөрөө нэр дэвшиж авчихаад, яг өөрийнхөө холбогдолтой юмаар хэвлэлийн бага хурал хийнэ гэвэл тэр бол болохгүй байх л даа. 

Тэгээд агуулгаар нь энд яригдаад байгаа, протоколд заагдсаны дагуу ойлгоно гэдгээр явъя.

Төрийн ажилдаа  ашиглах, төрийн алба явагдаж байгаа тэр хүний өөрт нь хамааралгүйгээр явагдаж байгаа асуудал бол ашиглагдаж байх юм гэж. УИХ-ын гишүүн өөрөө байж байгаа тохиолдолд асуудлаараа юм ярьж байгаа бол гишүүн нь төрийн заал, юмнуудаа ашиглалгүй яах вэ? 

З.Энхболд: - Болох юм байна шүү? Сэтгүүлчид зарлал сонслоо шүү.

Д.Дэмбэрэл: - Дараа нь хоёр дахь, зарим хууль тогтоолын төслийг буцаах тухай УИХ-ын тогтоолын төслийн талаар

1. Ёс зүйн байнгын хорооны дүрэм батлах тухай УИХ-ын тогтоолын төслийг хууль санаачлагчид нь буцаах гэсэн санал хураалтыг явуулъя.

40  гишүүн санал хураалтад оролцож,  29 гишүүн зөвшөөрч, 72.5 хувийн саналаар санал дэмжигдэж байна.

Төслийн 3.1 дэх хэсгийн “нийт иргэн төрийн” гэснийг “нийт иргэн, төр, улсын” гэж өөрчлөх. Төрийн байгуулалтын байнгын хороо дэмжсэн, Р.Раш гишүүний санал байна. Энэ саналыг дэмжье. Р.Раш гишүүн заавал хураалгая гээд байгаа юм уу?  За.

40  гишүүн санал хураалтад оролцож,  21 гишүүн зөвшөөрч,  52.5 хувийн саналаар санал дэмжигдэж байна.

Зарчмын зөрүүтэй саналаар санал хураалт явагдаж дууслаа.

Одоо дүрмээ батлах ажилд орно.

Байнгын хорооны гаргасан саналаар бид санал хурааж дууслаа.

УИХ-ын гишүүний ёс зүйн хэм хэмжээний дүрэм батлах тухай УИХ-ын тогтоолын төслийг баталъя гэсэн санал хураалт явуулъя.

41  гишүүн санал хураалтад оролцож,  33 гишүүн зөвшөөрч,  80.5 хувийн саналаар Ёс зүйн дүрэм батлах тухай тогтоолын төслийг баталж байна.

Өнөөдрөөс эхлээд хэрэгжүүлэхээр байна гэж ойлголоо. Тогтоол энэ өдрөөс эхлэн хэрэгжих юм.

Дараагийн буцаах тухай тогтоолын төслийг уншъя.

УИХ-ын тогтоол. Зарим хууль, тогтоолын төслийг буцаах

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь:

1. 2006 оны 01 дүгээр сарын  26-ны өдрийн хуулиар Монгол Улсын Их Хурлын гишүүний эрх зүйн байдлын тухай хуулийг УИХ-ын  2007 оны 10 дугаар сарын 11-ний өдрийн тогтоолоор Монгол Улсын Их Хурлын чуулганы хуралдааны дэг батлах тухай УИХ-ын  2006 оны 1 дүгээр сарын 27-ны өдрийн 14 дүгээр тогтоолыг тус тус хүчингүй болсонд тооцон Ёс зүйн дэд хороог Ёс зүйн байнгын хороо болгон өөрчлөх шаардлагагүй гэж үзсэн тул УИХ-ын гишүүн Д.Дэмбэрэл, С.Батболд, Л.Гантөмөр нараас 2005 оны 8 дугаар сарын З-ны өдөр өргөн мэдүүлсэн Монгол Улсын Их Хурлын гишүүний эрх зүйн байдлын тухай хуульд өөрчлөлт оруулах тухай хуулийн төсөл, Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын чуулганы хуралдааны дэгд өөрчлөлт оруулах тухай УИХ-ын тогтоолын төслийг тус тус хууль санаачлагчид нь буцаасугай гэсэн тогтоол байна.

Тогтоолыг баталъя гэсэн санал хураалт явуулъя.

42 гишүүн санал хураалтад оролцож,  34 гишүүн зөвшөөрч,  81.0 хувийн саналаар тогтоол батлагдлаа.

Гишүүдэд баярлалаа. УИХ-ын гишүүд бид өөрийн гэсэн Ёс зүйн дүрэмтэй боллоо. Энэ дүрмийг  та бүхэн ширээн дээрээ байнга байлгаж, Ёс зүйн талаар тавигдаж байгаа энэ шаардлагуудыг нэг бүрчлэн биелүүлж ажиллах шаардлагатай байна. Энэ нь манай төрийн, парламентын цаашдын ёс зүйг төлөвшүүлэхэд ихээхэн ач холбогдолтой болно. Бид нар ихээхэн зориг гаргаж 8 жил яригдсан дүрмээ баталж байна. Энэ дүрэм цаашдаа манай Монголын парламентын нэр хүндэд чухал ач холбогдолтой, гишүүдийн нэр хүндэд ач холбогдолтой ийм дүрэм болж байна гэж ойлгож байна. 

Гишүүдэд баярлалаа. Байнгын хороо, ажлын хэсгийнхэнд баярлалаа.


Эцсийн найруулгыг дараа нь уншъя.


Уг асуудлыг 12 цаг 15 минутад хэлэлцэж дуусав. 

Дөрөв. Малчдын талаар төрөөс баримтлах бодлого батлах тухай 

УИХ-ын тогтоолын төсөл (хэлэлцэх эсэх)


Д.Дэмбэрэл: - Малчдын талаар төрөөс баримтлах бодлогын тухай УИХ-ын тогтоолын төслийг хэлэлцье.


Хууль санаачлагчийн илтгэлийг Засгийн газрын гишүүн, сайд Д.Зоригт танилцуулна. Д.Зоригт сайдыг индэрт урьж байна.


Д.Зоригт: - УИХ-ын эрхэм гишүүдийн өнөөдрийн амгаланг айлтгая.


Малчдын талаар төрөөс баримтлах бодлогын баримт бичиг батлах тухай УИХ-ын тогтоолын төсөл, баримт бичгийн төслийг танилцуулъя.


Монголын хөдөө аж ахуйн салбарын үйлдвэрлэл нь нийт хүн амын хүнсний хэрэглээ, боловсруулах үйлдвэрлэлийн болон үйлчилгээний салбарын түүхий эдийн хэрэгцээг үндсэнд нь хангаж байдаг.


Манай улс 2009 оны эхний байдлаар 171 мянга гаруй малчин өрхтэй, тэдгээрт 360 гаруй мянган малчин жилийн дөрвөн улирлын турш малаа маллаж, ашиг шимийг нь хүртэн амьдарч байгаа.


Улсын хэмжээгээр малтай нэг өрхөд дунджаар 188 толгой мал ногдож байна. Судалгаагаар 101-200 малтай малчин өрхийн зарлага, орлоготойгоо ойролцоо, зөвхөн амьжиргааны наад захын хэрэгцээг хангахаас хэтрэхгүй байгаа юм.


Төрөөс батлан хэрэгжүүлж байгаа бодлого, үйл ажиллагааны чиглэлүүдэд мал аж ахуйн салбарын хөгжил, үйлдвэрлэлийн эрчимжилтийн талаар тодорхой тусгагдсан байдаг боловч үйлдвэрлэлийг бүтээгч гол эзэн болон малчдын талаар төрөөс баримтлах бодлогын чиглэл тодорхойгүй явж ирлээ.


Малчин хүнийг өөрийг нь хөгжүүлэх замаар малчин өрхийн ашиг орлогыг нэмэгдүүлж, малчдын амьдралын түвшинг дээшлүүлэх, хөдөөгийн хөгжлийг дэмжихээс төрөөс баримтлах бодлогыг тодорхойлох нь зүйтэй гэж Засгийн газар үзэж, малчдын талаар төрөөс баримтлах бодлогын баримт бичгийг боловсрууллаа.


Малчдын талаар хийсэн 60 гаруй судалгааны материалд анализ хийж, малчин өрхийн аж ахуй, эдийн засаг болон малчдын нийгмийн баталгаатай уялдсан нэн тэргүүнд шийдвэл зохих 36 асуудал, түүний анхдагч болон хоёрдогч шалтгааныг тодорхойлсны үндсэн дээр тэдгээр асуудлыг шийдвэрлэх стратегийн зорилтуудыг тодорхойлж энэхүү бодлогын баримт бичигт тусган оруулсан болно.


Тухайлбал, малчин хүн орон нутагтаа тав тухтай, ашиг орлоготой амьдрах боломжийг бүрдүүлэх, хөдөлмөрөө хорших, түр болон байнгын сургуульд суралцаж мэргэших, нийгмийн болон эрүүл мэндийн даатгалд бүрэн хамрагдах зэрэг асуудлыг онцгойлон тус баримт бичигт авч үзлээ. 


Төрөөс малчдын талаар баримтлах бодлогын бичиг баримтыг хэрэгжүүлэх зорилгоор 13 хуулийг шинээр буюу нэмэлт өөрчлөлтөөр оруулахаар боловсруулах ба Засгийн газар үе шат бүрт хэрэгжүүлэх ажлын төлөвлөгөө гарган ажиллах болно.


Улсын Их Хурлын тогтоолын болон баримт бичгийн төслийг холбогдох яамдын удирдах ажилтны зөвлөгөөн, зарим аймгуудын малчдын зөвлөгөөнд хэлэлцүүлж, санал шүүмжлэлд тусгасан болно.


Та бүхэн Малчдын талаар төрөөс баримтлах бодлого баримтлах тухай УИХ-ын тогтоолын төсөл, баримт бичгийн төслийг судлан үзэж, хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Дэмбэрэл: - Д.Зоригт сайдад баярлалаа.


Хууль санаачлагчийн илтгэлтэй холбогдуулж асуух асуулттай гишүүд, Ц.Шинэбаяр  гишүүнээр асуултыг тасалж байна.


Ажлын хэсэгт: Т.Бадамжунай - Хүнс, хөдөө аж ахуй, хөнгөн үйлдвэрийн сайд, Ж.Сауле - Хүнс, хөдөө аж ахуйн, хөнгөн үйлдвэрийн дэд сайд, Х.Золжаргал - Хүнс, хөдөө аж ахуй, хөнгөн үйлдвэрийн дэд сайд,  П.Баянмөнх - Хүнс, хөдөө аж ахуй, хөнгөн үйлдвэрийн стратегийн төлөвлөлт бодлогын газрын дарга, Б.Биньеэ - Хөрөнгө оруулалт, санхүүгийн хэлтсийн дарга, Л.Чой-Иш -Улсын мал эмнэлэг, үржлийн газрын ахлах мэргэжилтэн, Н.Бат-Эрдэнэ - Мал аж ахуйн хүрээлэнгийн юм уу, газрын дарга ийм хүмүүс оролцож байна. Н.Ганбямба гишүүн хамгийн сүүлд асуулт асууна. Ингээд Д.Дондог гишүүн асуултаа асууя.


Д.Дондог: - Баярлалаа.  Юуны өмнө Малчдын талаар төрөөс баримтлах бодлогын баримт бичгийг боловсруулж, Засгийн газраар хэлэлцүүлж оруулж ирж байгаа Хүнс, хөдөө аж ахуй, хөнгөн үйлдвэрийн яамны хамт олонд бас талархал илэрхийлье. 2-3 зүйл тодруулъя.


Нэгдүгээрт, бэлчээрийг хуваарилах, үйлдвэрлэлийг дэмжих чиглэлээр малчдад эзэмшүүлнэ гэсэн байна. Энэ чиглэлээр яг ямар бодлого энэ хөтөлбөр дотор тодорхой болж суух юм бэ? ямар арга хэмжээ авагдах вэ гэж асуумаар байна. Хөтөлбөрт эзэмшүүлнэ гээд орчихсон байгаа юм. Үүнийг жаахан тодруулж өгөөч гэж хэлэх байна. Үүнтэй холбогдуулаад өвөлжөө хаваржаа зуслан намаржаа нь услалтын системийн хувьд бас яах юм бэ? худаг усыг өвөлжөө, хаваржаанд нь дөхүү гаргаж өгөөд, малчин өрхүүдийг тухайлсан, тухайлсан худагтай болгох ийм боломж нөхцөл тооцсон юм байна уу? одоо бол дундаа нэг худагтай байгаа учраас худаг дээрээ бүгд шаваад, бэлчээрээ талхлаад тэгээд аль нь ч сүйд болсон юмгүйгээр тал тал тийшээ нүүгээд яваад байгаа, нэгдүгээрт үүнийг асууя.


Хоёрдугаарт, отрын бүс нутаг тогтоох тухай асуудал байна. Өмнө нь томоохон хэд хэдэн бүс нутагт тогтоосон тухай шийдвэрүүд бий. Яг амьдрал дээр хэрэгжихэд их бэрхшээлтэй байдаг. Одоо бол орон нутгийн ялангуяа аймаг дундын, сум дундын, отрын бүсүүдийг тогтоож хэрэгжүүлэх талаар бас нарийвчилсан ямар бодлого байгаа юм бэ? нэг сумаас, нөгөө сум руу нүүхдээ отрын нутагт нь очих юм уу? шууд малчдын дунд очоод буучих юм уу гэдэг асуудлыг нарийвчилж бодсон зүйл байна уу гэж асуух байна.


Гуравдугаарт, түүхий эдийг боловсруулж, малчдын орлогыг нэмэгдүүлэх талаар тодорхой зүйл тусгаж, энэ бол зөвхөн дотоодын үйлдвэрлэлээр боловсруулна гэсэн үг үү, бас тодорхой хэмжээний өнөөдөр дэмжигдэж гарч байгаа шиг илүү гарсан бүтээгдэхүүн байдаг юм уу? эсхүл зах зээлийн хямралтай нөхцөл үүссэн тохиолдолд тодорхой хугацаагаар гадагш нь гаргах тухай асуудлыг бодож суулгаж байгаа юм байна уу? гэсэн ийм З асуултыг асууя.


Д.Дэмбэрэл: - Хууль санаачлагчдын зүгээс Д.Зоригт сайд хариулж болно, дэд сайдууд хариулж болно. Бусад газрын дарга нар цаашаа ацаглахгүй шүү, сайдууддаа  тусалж өг, сайд, дэд сайд нар хариулна.


Ж.Сауле: - Д.Дондог гишүүний асуултад хариулъя. Бэлчээрийн хуулиар үүнийг зохицуулах юм байгаа. Энд манай яамнаас ажлын хэсэг гараад ажиллаж эхэлж байгаа. 


Дараагийн түүхий эдийн тухай асуудлыг бол Жижиг, дунд үйлдвэрийг хөгжүүлье гээд дотооддоо энэ асуудлыг шийдье гэдэг ийм л бодлогыг баримталж байгаа юм. 


Худаг дээр тусгай хөтөлбөр гаргаж хэрэгжүүлнэ.


Д.Дондог: - Уг нь жаахан тодорхой болгож л хариулуулах гэсэн юм.  Яг одоо бэлчээрийг эзэмшүүлнэ гэхээр одоо Газрын хуулийн дагуу эзэмшүүлэх юм уу? 


Д.Дэмбэрэл: - Наад дэргэд байгаа газрын дарга нараас асууж байгаад, Х.Золжаргал нэмэх үү?


Ж.Сауле: - Худгийг бэлчээрийн хуулийн дагуу үүнийг ашиглана. Манай ажлын хэсэг гарчихсан ажиллаж байгаа, яг энэ дээр.


Түүхий эдийн асуудлыг сая хариулсан. Биржийн хуулийг УИХ-д өргөн барих гэж байгаа. Энд дотооддоо жижиг дунд үйлдвэрийг хөгжүүлээд дотооддоо энэ асуудлыг шийдье гэдэг бодлогыг барьж байгаа.


А.Тлейхан: - Баярлалаа. Өнөөдөр нийгмийн хүсэн хүлээж байгаа ялангуяа хөдөөгийн ард түмний амьдралд чухал нөлөө үзүүлэхүйц малчдын талаар төрөөс баримтлах бодлогыг оруулж ирж, санаачилж байгаа Засгийн газар, хөдөө аж ахуйн яамны удирдлагад юуны өмнө талархлаа илэрхийлье. 4 төрлийн зүйлийг тодруулах гэсэн юм. 


Энд бол нэлээн олон төрлийн чухал санаа, санаачилгууд орсон байна. Энэ бүгд үнэхээр хэрэгжих юм бол манай хөдөөгийн амьдралд эргэлт гарах нь тодорхой байна. 


Юуны өмнө энэ малчдын орлогыг нэмэгдүүлэх талаар чухам ямар арга хэмжээ авагдах юм бэ? өчигдөр Засгийн газрын хурлаар ноолуурыг гадаадад чөлөөтэй гаргах, ямааны арьсыг гаргах тухай асуудал орсон юм байна. Энэ жил бид малчдын талаар ярьсаар байгаад олигтой үр дүн гараагүй. Мал махны үнэ үнэхээрийн доогуур байсан. Хонь 10-15 мянга байсан шүү дээ. Энэ байдал энэ жил өөрчлөгдөх үү? Энэ талаар ямар зохион байгуулалтын арга хэмжээг улирлын чанартай зохион байгуулахаар төлөвлөж байна вэ? 


Хоёрдугаар асуудал, малчдын нийгмийн даатгал, эрүүл мэндийн даатгалд хамрах явдал үнэхээрийн хангалтгүй байдаг. Энэ чиглэлээр чухам яг ямар асуудал орж хэрэгжих вэ?  даатгалтай холбогдуулж мөн малын даатгалын асуудал байдаг. Малын индексжүүлсэн даатгал гэж ярьж байгаа. Одоогийн байдлаар туршилтын журмаар хэдхэн аймагт хэрэгждэг юм байна. Үүнийгээ  улсын хэмжээнд хэрэгжүүлж, малчдыг эрсдэлээс хамгаалах арга хэмжээ авч зохион байгуулах ажлыг хэдийгээр хийж дуусгахаар төлөвлөж байна вэ? 


Гурав дахь асуудал, бид бас ярьдаг. Түүхий эдийн бэлтгэл чухал байр суурь эзэлж байгаа учраас хөдөө аж ахуйн биржийн тухай хуулийг хамтдаа өргөн барьж хэлэлцүүлж болоогүй юм уу? үүнийг хамтдаа хэлэлцүүлбэл их үр дүнтэй болох ёстой гэж үзэж байна.


Дөрөв дэх асуудал маань, цаг уурын өөрчлөлттэй холбогдуулан гарч байгаа байгалийн хуурайшилттай холбогдуулж, малын бэлчээр, мөн хадлан бэлчээр олигтой ургаж өгөхгүй байгаа явдал бол үнэхээр малчдын маань хүндрэл бэрхшээлийн нэг нь байгаа юм. Тийм учраас бид байнга ярьдаг.


Зориудын үүл буудаж, бороо оруулах асуудал зайлшгүй хэрэгтэй байна. Энэ чиглэлээр энэ бодлого дотор олигтой юм ороогүй байна. Үүнийг оруулж, энэ чиглэлд тодорхой цэгцтэй бодлого явуулж болохгүй юм уу гэсэн ийм хэдэн төрлийн зүйлийг асууя. Баярлалаа. 


Д.Дэмбэрэл: - Баярлалаа. 


Ж.Сауле: - Энэ дээр малын индексжүүлсэн даатгалыг З аймагт хэрэгжүүлж байгаа. Увс, Хэнтий, Баянхонгор аймагт. Одоо үүнийг бүх аймагт хэрэгжүүлэхээр ажиллаж байна. 


Малын даатгалын хуулийг боловсруулаад УИХ-д оруулж ирэхээр бэлтгэж байгаа. Өчигдрийн Засгийн газрын хуралдаан дээр ноолуурыг бүх боомтоор чөлөөтэй гаргах энэ асуудлыг шийдсэн юм. 


Д.Дэмбэрэл: - Нөгөө угаасан ноолуур гэдгээрээ юу? 


Ж.Сауле: - Бохир ноолуураараа гаргах юм.


Д.Дэмбэрэл: - Тэр малчдын орлогыг нэмэгдүүлэх талаар асуугаад байна.


Ж.Сауле: - Энэ бол малчдын орлогын асуудлыг нэмэгдүүлэхээр өчигдрийн тэр ноолуурыг бүх боомтуудаар чөлөөтэй гаргах асуудлыг ярилаа. Түүнээс гадна махыг хөлөөр нь буюу гулуузаар нь гадаадад буюу ОХУ-д гаргах энэ асуудлууд яригдаж байгаа. Тэгээд ОХУ-ын Хөдөө аж ахуйн дэд сайд нь ирсэн байгаа. Энэ асуудлаар бас надтай маргааш уулзах юм.


Д.Дэмбэрэл: - Дараагийн асуудал, эрсдэлүүд. Та нар тэмдэглэж авсан уу? үгүй юу? Тэр газрын дарга нар туслаад өг л дөө, ажлаа мэдэж байгаа биз дээ? 


Ж.Сауле: - Малчдыг эрсдэлээс хамгаалах талаар манайх ХААН банктай хамтарч ажиллаж байгаа. Сум болгонд эрсдэлтэй өвөл хүндрэлтэй гарсан сумдуудад данс нээгээд малчдыг эрсдэлийн сангаас хамгаалах дансан дээрээ саяас 10 сая хүртэл төгрөгийн данс нээгээд ажиллаж байгаа юм.


Д.Дэмбэрэл: - Дараагийн асуулт, наана чинь 5 асуулт тавьчихсан байна, гишүүн. Цаг уурын өөрчлөлттэй холбогдсон эрсдэл элдэв асуудлын талаар юу бодож боловсруулж байна вэ? 


Ж.Сауле: - Уучлаарай, А.Тлейхан гишүүний нэг асуултыг орхисон байна. Үүл буудах асуудлыг Байгаль орчны яамтай хамтарч ажлын хэсэг гараад энэ дээр ажиллаж байгаа. Тэгээд тодорхой аймгуудад энэ ажлыг зохион байгуулж явуулж байгаа юм.


Д.Дэмбэрэл: - Ц.Баярсайхан асуултаа асууя.


Ц.Баярсайхан: - Бодлого гэж яриад, за бодлого чинь юу юм бэ гэхээр хөтөлбөр гээд. Хөтөлбөрөө ярь гэхээр ажлын хэсэг гарсан гээд ингээд хариулаад байж болохгүй л дээ. Энэ малчдын талаар төрөөс баримтлах бодлого бол их тодорхой гаргах бололцоотой бичиг баримт. Дээр нь би асуулт, хариулт явж байгааг нэг шаардлага хангахгүй байна. Хүний амаар дамжуулж хариулна гэж юу байдаг юм бэ? Та нар өмнө нь энэ бодлогоо ярьсан байх ёстой шүү дээ.  


Би хоёр зүйлийг тодруулъя. Үнэхээр 90 онд малыг малчдад хувьчилснаар манай хөдөө аж ахуйн салбарт ажиллаж байгаа малчид өөрийн гэсэн өмч хөрөнгөтэй болж, түүнээсээ гарсан ашиг шимийг захиран зарцуулж, өөрсдийнхөө амьдралыг өнөөдөр хүртэл аваад явж байгаа. Өнөөдөр харин ч малчдын нийгмийн үзүүлэлтүүд тодорхой түвшинд сайжирч, тэдний орлого нэмэгдэж байна. Тэгэхдээ энэ малчдын маань амьдрал байгаль, цаг уураас шалтгаалсан зах зээлээс шалтгаалсан, мэдээж тодорхой хэмжээний эрсдэлүүд дээр байнга тулгарч байгаа шүү дээ.


Тийм учраас төрөөс юуг нь хариуцах юм бэ гэдгийг маш тодорхой болгож өгөх ёстой. 


Нэгдүгээрт малчид эрүүл мэндийн үзлэгт хамрагдаж чадахгүй, сум суурьнаасаа алслагдсан байгаа газар явуулын эмнэлгээр нь яаж үйлчлэх юм бэ? Нийгмийн даатгалд хамрагдахгүй байгаа. Сайн дураар хамрагдаж байгаа ч гэсэн тэтгэврийн насанд хүрэхэд энэ тэтгэвэр нь амьжиргаанд нь хүрэхгүй. Мал аж ахуйн үйлдвэрлэл чинь өөрөө улирлын шинж чанартай учраас олж байгаа орлого байхгүй, бэлэн мөнгөний байнгын гачаалд байж байна. Тийм учраас бэлэн мөнгөөр яаж хангах юм бэ? нийгмийн даатгалын тогтолцоонд яаж хамруулъя гэж бодож байгаа юм бэ? заавал даатгалд хамруулна гээд бичсэн байна. Хувь хүний орлогын албан татвараас чөлөөлье гэж байна. Малын хөлийн татвар дээр нь яах юм бэ? ингээд бодлогыг тодорхой болгож хэлэхгүй бол бодлого гэж баахан тэгнэ, ингэнэ гэж биччихэд, түүнийгээ хөтөлбөр гаргана гээд зангууны үлгэр шиг юм хийж хэрэггүй ээ. 


Тийм учраас маш тодорхой байх ёстой.


Хоёрдугаарт нь, өнөөдөр малчдын олж байгаа гол орлого болох мал аж ахуйн бүтээгдэхүүний чанар, үр ашиг буураад байна. Нэгд, зах зэл дээр үнэ нь буурч байна, хоёрдугаарт, арьс шир нь чанарын шаардлага хангахгүй үйлдвэрүүдэд гологдож байна, экспортод гологдож байна. Үүний цаана үржил селекцийн ажил хаягдсан, мал эмнэлгийн ажил төдийлөн сайн түвшинд явж чадахгүй байна. Тийм учраас  мал эмнэлгийн салбар хувьчлагдсан байж байгаа. Энэ салбарыг төрөөс зориуд тодорхой хэмжээгээр дэмжиж өгөхгүй бол өмнө явж байсан салбараа авчихсан хэдэн малын эмч нар энэ бүхий л салбарын малыг эрүүлжүүлэх асуудлыг шийдэхэд хөрөнгө хүч нь хүрэхгүй байна. Тийм учраас мал эмнэлгүүдийг дэмжсэн тодорхой санхүүгийн механизм хийж өгөх хэрэгтэй. Жил болгон малыг угаалга, туулгалтад оруулдаг. Тэр өвөлжөө, бэлчээрийг тодорхой хэмжээнд ариутгадаг ийм юмыг нэг хэсэг, 5 жилд бид нар авч хэрэгжүүлээд, дараагаар нь малчдад үүрүүлэхгүй бол одоо бол энэ ажил хийгдэж чадахгүй байгаа юм.


Тийм учраас гарч байгаа бүтээгдэхүүн үр ашиг муутай байна.


Хоёрдугаарт, малчдыг зөвхөн мал аж ахуйн орлогоос хамааралгүйгээр, илүү өөр орлогын эх үүсвэр олох тал руу нь анхаарлаа хандуулах хэрэгтэй. Дээр нь байгаль цаг уурын эрсдэл байна. Эрсдэл гэж ярихаар ХААН банктай хамтраад юм хийж байгаа юм шиг ярьж болохгүй. Энэ эрсдэлээс яаж хамгаалах вэ гэхээр, нэгдүгээрт, бэлчээрийн доройтол байна, тэгээд дээр нь цаг агаарын онц хүндрэлийн үед тэр аюулгүйн фондуудыг хаана хаана байршуулах юм бэ? тэндээсээ өвс тэжээлийг яаж олгох юм бэ? ийм юмнуудыг тодорхой болгох хэрэгтэй. Худаг усан дээр ч гэсэн худаг усыг гаргаж байгаа, хууль нь гарах гэж байгаа, бэлчээрийн хууль гэж яриад байгаа, ийм юмнуудаа их тодорхой болгож өгмөөр байна. 


Би тэр хувийн мал эмнэлгийг яаж дэмжих вэ? үржил, селекцийн асуудлыг явуулдаг газар байхгүй болоод байна. Тийм учраас үржил, селекцийг яаж явуулах вэ? нэг хэсэг малчид өөрсдөө явуулаад байгаа юм. Энд чиглэсэн хууль байгаа. Тэр хуулийн хэрэгжилт маш муу байгаа. Тийм учраас хувийн мал эмнэлгийг энэ дээр яг яаж дэмжих вэ гэдгийг тодорхой болгох хэрэгтэй.


Дээр нь малчдын нэмэгдэл орлого бий болгох, малчдыг эдийн засгийн тооцоотой болгох тал руу нь анхаарлаа хандуулах хэрэгтэй. Өнөөдөр зарим малчид 2-3 мянган мал гээд ингээд тооны хойноос явчихсан. Гэтэл ямар түвшинд сүргийн бүтэц нь байвал зохистой юм бэ? өнөөдөр мах экспортолно гэж яриад байж байгаа. Гэтэл махны чинь гол экспортын нөөц болох үхэр сүргийн тоо ямар түвшинд байна вэ? үхрийн дотор чинь махны нөөц ямар байна вэ гэдэг чинь байхгүй байгаа. Хонин дээр махны нөөц бас байхгүй. Тэгээд эцэст нь хөлөөр нь гаргах тухай асуудал яриад эхэлж байна.


Д.Зоригт: - Би эхний асуусан асуултад товч хариулъя. Яамных нь хүмүүс бас нэмж хариулах байхаа.


Ер нь сая танилцуулгадаа ч хэллээ. Төрөөс хэрэгжүүлж байгаа олон баримт бичиг, бодлогын чиглэлүүд баталсан байдаг. Энд мал аж ахуйн салбарынх нь хөгжил, мал аж ахуйн үйлдвэрлэлийн эрчимжүүлэлтийн талаар нэлээн тодорхой тусгагдсан байдаг. Жишээлбэл, таны саяны асуусан малын сүргийн бүтэц, үржил шимийн талаар жишээлбэл малын үржил шимийг дээшлүүлэх  2021 он хүртэлх стратегийн баримт бичиг Үйлдвэр, худалдааны яамнаас батлаад хэрэгжилтийг нь хангаад ажиллаж эхэлж байна. Саяхан баталсан. Энэ баримт бичгийн талаар яамныхан илүү тодорхой танилцуулах байлгүй.


Дээрээс нь ер нь жил жилийн төсөв дээр худаг усны ажлын төлбөр мөнгө нь суугаад явж байдаг. Энэ баримт бичгийн гол агуулга нь сая танилцуулахдаа тодорхой хэлсэн. Үйлдвэрлэлийг бүтээгч эзэн болсон малчдынх нь талаар төрөөс баримтлах бодлого дээр нь энэ баримт бичиг дээр илүү анхаарсан юм.


Таны асуусан энэ асуултын гол зүйл дээр хэлсэн байгаа. Нийгмийн даатгалд заавал хамруулна гээд энэ баримт бичигт туссан байгаа. Дээрээс нь энэ баримт бичгийнхээ хүрээнд Эрүүл мэндийн бүх үзлэг, эрүүл мэндийн үйлчилгээнд малчдыг бүрэн хамруулна гэсэн энэ заалтуудыг энэ баримт бичгийнхээ чиглэлийг хэрэгжүүлэх стратегийн зорилтын хүрээнд тусгасан байгаа юм. Тухайлбал, энэ зорилтын 3.1.6-д малчдын хөдөлмөр, нийгмийн хамгааллын эрх зүйн орчинг бүрдүүлж, малчин бүрээр нийгмийн даатгалд заавал хамруулах тогтолцоонд шилжүүлнэ. Тэдгээрийг нийгмийн хамгааллыг сайжруулах хөтөлбөр хэрэгжүүлэхэд төр, иргэний нийгэм, хувийн хэвшлийн оролцооны идэвхийг нэмэгдүүлнэ гэсэн ийм заалтууд орсон байгаа.


Дээрээс нь эрүүл мэндийн асуудлыг энд бүрэн тусгаж өгсөн байгаа. Тэгэхдээ таны хэлсэн бол зөв. Үүнийг дагаад нэлээн хэдэн хөтөлбөр, үйл ажиллагааны төлөвлөгөө гарах учиртай. Сая танилцуулгадаа би хэлэхдээ 13.0 хувийг шинээр буюу нэмэлт өөрчлөлтөөр оруулахаар энэ бодлогын хүрээнд оруулж ирэх юм. Тухай бүрт нь энэ эрүүл мэндийн даатгал, нийгмийн даатгал,  дээрээс нь энэ хүүхдийн хөдөлмөр гэсэн, туслах малчны ажиллах харилцааг зохицуулсан 13 хуулийг дагуулж бодлогын баримт бичигт оруулж ирэх юм.


Ж.Сауле: - Малчдын эрүүл мэндийн үзлэгийг төрөөс хангана. Нийгмийн болон эрүүл мэндийн даатгалд хамруулна. Малчдыг байнгын болон түр сургалтыг газар дээр нь зохион байгуулна. Малчдыг хувь хүний орлогын албан татвараас  чөлөөлнө гэсэн ийм тодорхой асуудлууд орж байна. Сум бүрт тэжээл нөөцлөн, худалддаг, агуулахын сүлжээ бий болгохыг дэмжиж байгаа. Мөн мал сүргийн байгалийн гамшиг, эрсдэлээс хамгаалах хөрөнгө санхүү, зохион байгуулалтын тогтолцоог максимум түвшинд бий болгох асуудлыг хуульчлан зохицуулж өгнө.


Мал үржлийн селекцийн хөтөлбөр гэж батлуулаад хэрэгжүүлэх юм. 


Д.Дэмбэрэл: - Хувийн мал эмнэлэг, үржил селекцийг яах юм бэ? яаж дэмжих вэ? наадах чинь их том асуудал байгаад байгаа шүү дээ.


Хувийн мал эмнэлгийн талаар ямар бодлого баримталж байна вэ? тэр үржил селекцийн асуудлыг орон нутагт ямар мэргэжлийн хүмүүс яаж цаашдаа авч явах юм бэ? 


Ж.Сауле: - Үүнийг мэргэжлийн малын эмч, мэргэжлийн улсууд, мал зүйчид үүнийг авч хэрэгжүүлэх юм. Үүнийг мал үржлийн селекцийн хөтөлбөр гэж тусгай хөтөлбөр батлуулаад, үүний дагуу ажлаа эхэлж байна.


Я.Батсуурь: - Би саяхан тойргоороо яваад малчид, иргэд, сонгогчидтойгоо уулзсан юм. Дорноговь аймгийн Айраг, Даланжаргалан суманд ноцтой байдал бий болжээ. Айраг сумын газар нутгийн  93.0 хувь нь лиценз, ашигт малтмалын зорилгоор ашиглахаар зөвшөөрөл олгогдсон байна. Даланжаргалан сумын  80.0 гаруй хувь нь. Малчид нь  тэнд малаа бэлчээрлэх, оторлох, нутаглах газаргүй болоод дүүрэн жоншны нинжа нар газрыг нь эзэмдэж, ухаад онгойлгочихсон. Ийм хүнд байдал бий болсон байна. Энэ талаар  би Их Хурлын дарга танд бас нутгийн иргэдийн, удирдлагынх нь гарын үсэгтэй бичиг баримтыг танд дамжуулсан байгаа. Энэ асуудлыг эрх зүйн байдлаар хууль орчныг өөрчлөн зохицуулах асуудлыг энд нэмж тусгаач ээ. Энэ бол зөвхөн Дорноговийн Айраг сумын асуудал биш байх. Өөр бас алттай, ашигт малтмал ихтэй газар ийм байдал үүссэн байгаа. Үүнийг холбогдох эрх зүйн орчныг зохицуулна гэсэн заалтыг энд нэмж тусгаач гэж нэгдүгээрт хүсье.


Хоёрт, говийн нөхцөлд мал маллахад хүндрэлтэй байдгийг хүн болгон мэднэ. Байгальд ган, цөлжилт байнга явагдаж байдаг. Сүүлийн жилүүдэд бүр хүнд байгаа. Говийн нөхцөлд мал маллаж байгаа энэ малчдад арай илүү анхаарал халамж, уг нь дээр нь говийн нэмэгдэл гэж байсан шүү дээ. Нэмэгдэл өгдөггүй юмаа гэхэд янз бүрийн элдэв татвар, хураамжаас нь чөлөөлөх, мал маллах боломжийг нь ахиу харж үзээч ээ. Говьд олон малтай айл маш цөөхөн байдаг, мянгат малчид. Тал хээр хангай руугаа гараад ирэхэд олон малтай малчид олон болоод явчихдаг. Үүнийг ялгавартайгаар хандаж өгөөч ээ. Тийм асуудал энд оруулж өгөөч.


Мал хөлөөр нь, амьдаар нь гаргах асуудал сүүлийн үед нэлээд яригдаж байгаа, гурав дахь асуудал. Сая Ц.Баярсайхан гишүүн дурьдаад орхилоо. Энэ асуудлыг яаж шийдвэрлэх вэ? ямар зохицуулалт хийх вэ? энэ дээр тодорхой заалт оруулж нэмж өгөх нь зүйтэй байх гэж үзэж байна.


Малын даатгалын тухай энэ баримт бичигт заагаагүй байна. Энэ тухай сая мэдээлэл өгч байна. Энэ баримт бичигт тодорхой заах ёстой, малын даатгалын асуудлыг. Индексжүүлсэн даатгал байна уу? ямар даатгал байна вэ?  Энд хямралын үед малын гаралтай бүтээгдэхүүнийг хил гаалиар чөлөөтэй нэвтрүүлж, татваргүй болгох асуудал бас ороогүй байна. Өчигдөр Засгийн газраар тодорхой шийдвэр гарсан л гэж байна. Энэ баримт бичигт оруулах нь зүйтэй болов уу гэж бодож байна.


Малчдыг өвс, тэжээл, хүнсний ногоогоо өөрсдөө тариалах, худаг усаа өөрсдөө гаргахад нь төрөөс урамшуулал өгөх, мөнгө төгрөг, санхүүгийн асуудлыг тодорхой заах хэрэгтэй байна. Төрөөс худаг гаргавал урамшуулна гэсэн заалтаас өөр юм алга. Өвс тэжээл, хүнсний ногооны асуудлыг ерөнхийдөө дэмжинэ гэсэн яг хараад үзэхэд бараг төвлөрсөн системээр малын тэжээл бэлтгэх л заалт ерөнхийдөө туссан юм шиг харагдаж байна. Үүнийг зөвхөн малчдаар өөрсдөөр нь ахиу хийлгүүлэх, ногоо тарьсан малчдад урамшуулал олгох, малын тэжээлийн ургамлыг аль ч нутагт өөрсдөө тариад ургуулбал үүнийг дэмжих нөхцөл болгож, үрээр хангах, ийм асуудлыг арай дэлгэрэнгүй тодорхой тусгавал боломжтой юу гэж асууя.


Д.Дэмбэрэл: - Хариулъя.


Д.Зоригт: - Дорноговь аймгийн Айраг сумын нутаг дэвсгэрийн  92.7 хувь нь хайгуулын болон ашиглалтын тусгай  зөвшөөрлөөр хамрагдсан байна гэсэн энэ албан тоотыг авсан байгаа. УИХ-ын гишүүний албан тооттой, аймаг,сумынх нь удирдлагынх нь албан тооттой авсан. Энэ дээр хуулийн дагуу эхлээд онцлон нэг зүйлийг хэлэхэд Ашигт малтмалын хуулийн дагуу аливаа хайгуулын буюу ашиглалтын тусгай зөвшөөрлийг олгоход тухайн сумын Иргэдийн Төлөөлөгчдийн Хурлын зөвшөөрлийн дагуу аймгийнх нь удирдлагууд нь зөвшөөрөл өгч байж тухайн лицензийг олгож байгаа. Тэгэхээр бид нар ямар процессыг яг энэ Айраг суман дээр гарсан асуудалтай холбогдуулж эхлүүлж байна вэ гэхээр тухайн суман дээр олгосон байгаа тусгай тэр зөвшөөрлүүд бүгд сумынхаа Иргэдийн Төлөөлөгчдийн Хурлын зөвшөөрөлтэй олгогдсон байна уу? тэр сумынхаа Иргэдийн Төлөөлөгчдийн Хурлын зөвшөөрлийг үндэслэж аймгийн дарга нь өөрийнхөө зөвшөөрлийг олгосон уу гэдгийг бид нар дахин нягталж шалгахаар надад бичиг нь өчигдөр ирсэн. Түүнийг шалгаж байна, нэгд.


Хоёрт, нэгэнт олгосон зөвшөөрлүүдийн ихэнх нь тэнд хайгуулын зөвшөөрөл байгаа юм билээ. Тэгэхээр хайгуулын зөвшөөрөл дээр ашигт малтмалын үйл ажиллагаа хэрвээ явуулж байгаа бол энэ хуулиар хориотой зүйл. Тэгэхээр хайгуулын зардлынхаа доод хэмжээг энэ компаниуд оруулсан уу? үгүй юу? Нэгд. Хуулиараа жишээ нь хайгуулын зардлынхаа доод хэмжээг тухайн талбай дээр оруулаагүй байх юм бол бид нар лицензийг цуцлах эрхтэй. Нөгөөтэйгүүр хайгуулын лицензтэй мөртлөө ашигт малтмалын үйл ажиллагаа явуулж байгаа бол энэ үйл ажиллагааг  зогсоох ийм эрхтэй байгаа. Тэгэхээр бид нар эхний ээлжинд сумын Иргэдийн Төлөөлөгчдийн Хурал нь өөрөө зөвшөөрлөө өгсөн байна уу? аймгийн дарга нь түүн дээр үндэслэж зохих журмын дагуу зөвшөөрлөө өгсөн байна уу? хоёрт, хайгуулын лиценз авчихаад ашиглалтын үйл ажиллагаа явуулж байна уу гэдгийг шалгана. Дээрээс нь хайгуулынхаа зардлын доод хэмжээг оруулсан уу? үгүй юу гэдгийг шалгахаар ийм үе шаттай ажлуудыг өчигдөр бичиг авсны дагуу эхлүүлэхээр үүрэг өгөөд байна.


Тэгэхдээ нөгөө талаар анхаарахад ийм зүйлийг сумын бөгөөд аймгийн удирдлагууд хэлмээр байгаа юм. Түрүүн намар аймгийн удирдлагуудтай уулзаж байхад хэлж байсан. Зөвшөөрлөө олгочихдог. Зөвшөөрөл олгохдоо аймгийн, сумынх  нь Иргэдийн Төлөөлөгчдийн Хурлын зөвшөөрлийн үндсэн дээр олгодог. Гэтэл удалгүй явж байтал иргэдийн гомдол байнга орж ирдэг. Тэгэхээр энэ зөвшөөрөл олгохгүй байх эрх нь аймаг, сумынхаа Иргэдийн Төлөөлөгчдийн Хурал, аймгийн даргад бүгдэд нь байгаа, нэгд. Аймгийн тусгай хэрэгцээнд ялангуяа тэр бэлчээрийн газар, өөрийнхөө отрын газар нутгийг авах бололцоо байгаа. Гэтэл одоо энэ арга хэмжээгээ өөрсдөө сумын, аймгийн удирдлагууд бүрэн хэмжээнд нь хэрэгжүүлэхгүйгээр иргэдэд ийм нөхцөл байдал үүсгээд байна гэдгийг онцгойлон хэлэх ёстой.


Тэгэхдээ шалгалтыг явуулна, шалгалтын мөрөөр энэ тэр сумын нутаг дэвсгэр дээр байгаа бүх хайгуулын талаар та бүгдэд  эргэж хариу өгнө гэдгийг хэлэх гэсэн юм. Бусад асуудалтай холбогдолтой зүйлийг Ж.Сауле сайд хариулна.


Ж.Сауле: - Я.Батсуурь гишүүний саналуудыг хүлээж авлаа. Энд бид хөлөөр нь мал гаргахыг асууж байна. Манайх ОХУ-тай үржлийн малыг хөлөөр нь гаргах талаар ярьж байгаа юм. Я.Батсуурь гишүүний малын даатгалын асуудлыг орхигдуулсан байна гэсэн саналыг хүлээж авлаа. Бид УИХ-ын дэргэд ажиллаж байгаа энэ ажлын хэсэгтэй үүнийг хэлж нэмж оруулах талаас нь ажиллая.


Өвс тэжээл бэлтгэсэн малчдыг тонн тутамд урамшуулах энэ ажил 2008 онд хийгдээд зарим малчдыг шагнасан байгаа, энэ ажил эхэлж явж байгаа.


Д.Дэмбэрэл: - Тэр Дорноговь аймгийн Айраг сумын малчдын ирүүлсэн саналын хариуг Хүнс, хөдөө аж ахуйн яамтай хамтарч газар дээр нь очиж үзээд хариу бэлтгээрэй.


Ж.Сауле: - Үүнийг бид газар дээр нь очиж үзээд, албан ёсны хариуг гишүүнд өгнө.


Д.Дэмбэрэл: - С.Бямбацогт гишүүн асуулт асууя.

 (11:50-12:50 Б.Нарантуяа)

С.Бямбацогт: - За баярлалаа. Хоёр асуулт байна аа. За сүүлийн жилүүдэд бас одоо дандаа мал гэж ярьдаг байсан болохоос малчныхаа талаар бас ярьж, малчдынхаа амьдрал ахуйг яаж дээшлүүлэх вэ, сайжруулах вэ гэж ярьж байгаа нь их зөв өө гэж үзэж байна. Гэхдээ энэ баримталж байгаа, гаргаж байгаа бодлого, бичиг баримт, зорилго, зорилт маань эцсийн эцэст хэзээ үр дүнгээ өгөх вэ гэхээр малчдын маань амьдрал бодит байдал дээр одоо сайжирч, тодорхой орлоготой, бодитой орлоготой амьдралын чанар нь нэмэгдсэнээр үүний үр дүн гарах болов уу гэж бодож байгаа юм аа. 

Тэгэхээр энэ бичиг баримт бол нилээд сайн боловсрогдсон байна аа гэж үзэж байгаа. Гэхдээ эцсийн эцэст бол малын гаралтай түүхий эд тогтвортой болж, малын гаралтай түүхий эдээр борлуулсан орлогоор малчдын маань амьдралаа, наад захын хэрэгцээ, шаардлагаа хангаад амьдарчих тийм боломж бүрдэж байж л үүний үр дүн гарна. Өнөөдөр тэгтэл малын гаралтай түүхий эд маань тогтвортой үнэтэй байх боломж, бололцоо үнэхээр алга байна аа. Малын гаралтай түүхий эдийг өнөөдөр эцсийн бүтээгдэхүүн болгож боловсруулах үйлдвэрийн асуудал, экспортод гаргах асуудал үнэхээр хүндрэлтэй болчихсон байгаа. Бид нар жижиг, дунд үйлдвэрлэлийг хөгжүүлнэ гээд л яриад байгаа. Аан жижиг, дунд үйлдвэрлэлийг хөгжүүлэхийн тулд хамгийн гол асуудал тэр цэвэрлэх байгууламжийн асуудлыг ярих ёстой юм байна лээ. Хичнээн олон аймагт, хичнээн олон суманд, Улаанбаатар хотод олон үйлдвэр байгуулсан ч тэр байгуулсан үйлдвэрүүд нь химийн хорт бодисууд өнөөдөр цэвэрлэж чадахгүйгээс болж үйлдвэрүүд нь ажиллаж чадахгүй ээ. 

Тэгэхээр олон зээл авдаг, олон хүмүүс ажлын байртай болно гэж ярьдаг. Тэгэхээр энэ малын гаралтай түүхий эдээ боловсруулж чадахгүй юм чинь бид нар малын гаралтай түүхий эд маань үнэтэй болж чадахгүй. Боловсруулах гэж байгаа түүхий эд нь өнөөдөр эрүүл байж чадахгүй, аан дээрээс нь өндөр ашиг шим байхгүй ийм байх юм бол бас эргээд үнэ хүрэхгүй. Өнөөдөр малын түүхий эд ерөөсөө бүгд зөвхөн арьсаар авахад арьс нь хачиг хувалзандаа идэгдсэн, механик гэмтэлтэй, цаг уурынхаа нөхцөлөөс болоод нуруугаараа зузаан гэдэг юм уу, цавиараа нимгэн гэдэг юм уу, одоо тийм ашиглах талбай багатай, үүнээсээ болоод Хятадад гарахаараа ч зарагддаггүй, Монголдоо боловсруулахаар ч одоо сайн ч гэсэн одоо сайн чанартай бүтээгдэхүүн болж чаддаггүй. Тэгэхээр бидний түүхий эдээ, малаа эрүүлжүүлэх, малынхаа үүлдэр угсаа, ашиг шимийг нэмэгдүүлэх, эргээд энэ малынхаа гаралтай түүхий эдийг эцсийн бүтээгдэхүүн болгож боловсруулахад нь тэр боловсруулах үйлдвэрүүдийг байгуулна гэж ярьж байгаа мөртлөө үйлдвэр байгуулахад ашиглах тэр цэвэрлэх байгууламжийн асуудлыг ярихгүй байгаа юм л даа. 

Тэгээд энэ тал дээр ямар бодлого баримтлах юм бэ? Эцсийн эцэст малын гаралтай түүхий эд маань л эцсийн бүтээгдэхүүн болдог, үнэ нь тогтвортой байдаг байж байж малчдын амьдрал сайжирна. Тийм болохоор энэ тал дээр тодорхой бас бодлого бас зорилт тавьж байгаа юм бий юу? Ер нь харагдахгүй байна л даа. Одоо бид нар ингээд л малын гаралтай түүхий эдийг экспортод түүхийгээр нь гаргадаг болгоё гэтэл цаад талд нь Хятадууд танай түүхий эд чинь өвчтэй, янз янзын ингээд механик гэмтэлд ихтэй гэдэг юм уу ингээд авдаггүй. Хятадууд ерөөсөө үйлдвэрүүдээ хуучин байсан бүх үйлдвэрүүдээ хаагаад, шинээр үйлдвэрүүдийн цогцолбор байгуулаад, тэндээ бүх цэвэрлэх байгууламжийн асуудлыг иж бүрнээр нь шийдэж байна. Манайд бид нар үйлдвэр байгуулна гэж яриад байгаа болохоос хаана байгуулах вэ, ямар цэвэрлэх байгууламжид яаж боловсруулах вэ гэдэг асуудал яригдахгүй байна. Манай Дарханы нэхийний үйлдвэр хүртэл одоо гаднаас нэхий авч, дотооддоо боловсруулж байна шүү дээ. Тэгэхээр энэ асуудал дээр ямар бодлого баримталж байгаа вэ энийг нэг хэлж өгөөч ээ гэж. 

Д.Дэмбэрэл: - За хариулъя. Хэн хариулах юм бэ? 

Ж.Сауле: - С.Бямбацогт гишүүний зарим саналуудыг бол хүлээж авлаа. Зарим нь санал байна гэж ойлголоо. Улаанбаатар хотод бол Харгиа гээд цэвэрлэх байгууламж байдаг юм байна, энийг бол хувьчилчихсан байгаа юм байна. Энийг эргэж одоо худалдаж авахаар бас судалгаа хийж байгаа юм аа. Тэгээд үйлдвэр болгонд цэвэрлэх байгууламжийг барихаар ийм жижиг одоо тоног төхөөрөмжийг бол тийм шийдэл байдаг юм байна, технологи байдаг юм байна. Энэ бол Солонгос улсаас одоо манайд нэвтрүүлэхээр энэ ажлыг бас бид судлаад хийж байгаа юм аа. 

Д.Дэмбэрэл: - За С.Бямбацогт гишүүн тодруулчихъя.

С.Бямбацогт: - Яг үнэндээ Харгиа чинь өнөөдөр шаардлага хангасан тийм одоо усыг цэвэрлэж чадахгүй байгаа, тэр химийн бодисыг. Үйлдвэр болгондоо тийм жижигхэн тийм цэвэрлэх байгууламж одоо байгуулна гэж ярьж байна. Энэ хэзээ ч бүтэхгүй ээ. Нэгдсэн журмаар энийг улсаас тодорхой зорилго тавьж, бодлого гаргаж анхаарахгүй бол үнэхээр аймаг болгонд, сум болгонд цэвэрлэх байгууламжтай үйлдвэр байгуулна гэх юм бол тэр эргээд л нөгөө байгаль орчныг бохирдуулсан асуудал болно. Тийм болохоор энэ дээр үнэхээр ийм байдлаар бид нар шийдэхгүй. Одоо бид нар үйлдвэр байгуулна гэж яриад байгаа. Тэгээд баахан зээл өгнө, жижиг дунд үйлдвэр байгуулахад нь зээл өгнө гээд зээл өгдөг, өгсөн зээлээр нь үйлдвэр байгуулсан нөхөр нь цэвэрлэх байгууламжтайгаа ажиллаж чадахгүй. Ийм л байдал үүсчихээд байна шүү дээ. Түүхий эдээ боловсруулж чадахгүй, түүхий эдээ боловсруулж чадахгүй болохоор малчдын орлого байхгүй, малчид нь орлого байхгүй болохоор бид нар өнөөдөр хичнээн их цаас үйлдвэрлээд яах юм бэ? Ийм байдалтай болчихоод байгаа шүү дээ. Тэгэхээр ер нь эцсийн эцэст энэ малын гаралтай түүхий эдийг эцсийн бүтээгдэхүүн боловсруулахад юу шаардлагатай байна, тэрийгээ л яриач ээ. Тэрэндээ л анхаарал тавиач ээ гэдгийг бас энд хэлмээр байна. 

Д.Дэмбэрэл: - За тэр анхаараарай. Түүхий эдийн боловсруулах технологийг сайжруулахгүй бол бэрхшээл байх шиг байгаа юм. За Э.Бат-Үүл гишүүн асуултаа тавья. 

Э.Бат-Үүл: - Асуудлаа андуураад. Өнөөдөр бас завшаанаар Д.Зоригт сайд яг Хөдөө аж ахуйн сайдыг төлөөлж сууж байгаа нь их золтой хэрэг боллоо. Би тэгээд Засгийн газрын нэр дээр нэг шүүмжлэл хэлэх гээд байгаа юм. Манай Засгийн газар тун их учир дутагдалтай ажиллаад байгаа юм. Өнөөдөр хөдөө аж ахуй их өндөр хөгжсөн Канадууд хөрөнгө оруулалтаа Монголд оруулахаар лобби хийгээд байгаа, тийм биз? Канадын сайд ч ирж байгаа, ер нь нилээн идэвхитэй лобби хийдэг. Хятадууд хөрөнгө оруулъя гээд лоббидож л байна. Америк÷ууд, Австралü÷óуд. 

Манай Засгийн газар зөрүүлж асуудал тавихгүй юм ерөөсөө үгүй ээ,  Танай хөрөнгө оруулалтыг бид дэмжье, болж байна. Тэгэхдээ та нар бидэнд худалдааны тааламжтай нөхцөл өг, та нар манай хөдөө аж ахуйг босгоход ийм тодорхой төслүүд хэрэгжүүлмээр байна. Одоо Хятадуудтай бид ярих хэрэгтэй шүү дээ. Та нар Шивээ овоог сонирхож байж болно, эрчим хүчийг нийлүүлэх гэж байж болно та нар. Гэхдээ бидэнд бол одоо хөдөө аж ахуйгаа босгох энэ тодорхой төлөвлөгөө, хөтөлбөр, зорилтууд байна. Энийг одоо босгох бидэнд шаардлагатай, ийм дэмжлэг туслалцаа, хамтын ажиллагааны гэрээ хиймээр байна гэж энэ Засгийн газар яагаад ингэж ярихгүй байна аа? 

Уран гээд сонирхоод ирж л байна. Энэ манай Засгийн газар өөртөө олдсон бололцоогоор ерөөсөө энэ хамтын ажиллагааны наймаа хийж өгөхгүй юм. Уг нь бол Засгийн газар хоорондын гэрээгээр их тодорхой, тодорхой үзэл баримтлалууд нь тунхаглачихсан байж байгаа шүү дээ Д.Зоригт сайд аа. Ерөөсөө энэ юм нэгдүгээрт ярихгүй юм. 

Хоёрдугаарт нь, Дэлхийн худалдааны байгууллагын гишүүн орон гэдгээ ерөөсөө ашиглаж өгөхгүй юм. Одоо Тайландын Засгийн газар бол Хятадтай бүр байнга энэ чиглэлээр тулж ажилладаг юм байна лээ. Одоо Хятад бидэнд хорио цээр тавьдаг, Хятадууд манай экспортод тодорхой хязгаарлалтууд тавьдаг. Үгүй ээ, Дэлхийн худалдааны байгууллагын гэрээг харах юм бол ийм эрх байдаггүй Хятадад. Дэлхийн Худалдааны байгууллагын гишүүн орны хувьд манайд маш том боломж олгочихсон байж байгаа байхгүй юу, тэр гэрээгээр. 

Дээр нь ийм байдаг шүү дээ хэрвээ хөрш орон тэр дотроо хөрш жижиг орон нь ямар нэг асуудал Дэлхийн худалдааны байгууллагад тавих юм бол Дэлхийн худалдааны байгууллагаас тэр том оронд тодорхой санкци тавьдаг тийм эрхүүд байдаг юм байна л даа. Дэлхийн худалдааны байгууллагын хэлэлцээрт. Манай Засгийн газрын одоо айлчлалыг харахаар зэрэг л зээл өгөөч гээд явах юм. Зээлийнх нь тодорхой тоо нь байхгүй, тодорхой төсөл нь байхгүй нэг гуйлгын бодлого явуулдаг тэр хэвээрээ л байгаад байх юм. 

Бид нарыг сонирхож байгаа бол бид хариуд нь өөрийнхөө сонирхлыг илэрхийлэх эрхтэй шүү дээ. Энийг яагаад Засгийн газар, нэн ялангуяа бид нар хөдөө аж ахуйн салбарыг босгоход одоо Канадуудыг бид ашигламаар байна, Австралü÷óóдыг ашигламаар байна, бид Америкуудыг ашигламаар байна, Хятадын зах зээлийг бид нээмээр байна шүү дээ. Хятадын зах зээлийг бид нээж чадах юм бол манайд хөрөнгө оруулалт бүх салбарт орж ирнэ шүү дээ. Ийм бодлого бол яагаад Засгийн газарт байхгүй байгаа юм бэ гэж Д.Зоригт сайдаас асууя нэгдүгээрт нь. Ер нь юу ярьж байна энэ манай сонирхлыг ашиглаж. 

Хоёрдугаарт нь, би хугацаагаа бас нэмж, би сая дутуу асуусан учраас. Хоёрдугаарт би энэ хөдөө аж ахуйн яамны, уг нь төрийн албан хаагчдаас асуух ёсгүй юм, гэхдээ асуухаас өөр аргагүй болчихоод байна. Яг үнэндээ энэ хөтөлбөр байна шүү дээ тиймээ зүгээр сайхан санаа, сайхан одоо нэг сонгуулийн лоозон шиг ийм хөтөлбөр байна. Энэ бодлого биш ээ, тэгж худлаа яриад яах юм бэ? Манай хөдөө аж ахуйн яам яагаад ингээд бусдын туршлага судлахгүй байгаа юм бэ? Энэ Европын болон Азийн өндөр хөгжилтэй орны хөдөө аж ахуй 60 жилийн өмнө яг манайх шиг байсан, яг манайх шиг байсан. Хөдөө аж ахуй нь ийм натураль аж ахуй байсан. Натураль аж ахуй байгаа тохиолдолд тэр хөдөө аж ахуй хэзээ ч зах зээл рүү нийлж чаддаггүй, зах зээлийн одоо хөдөө аж ахуй биш байхгүй юу мал аж ахуй маань, зах зээлийн биш, дундад... /минут дуусав/

Д.Дэмбэрэл: - За нэмээд асуучихъя. 

Э.Бат-Үүл: - Дутуу минутаа авмаар байна. Натураль аж ахуй болчихоод байгаа юм. Тэгээд уг нь Их Хурал дээр удаа дараа яриад байгаа байхгүй юу. Үгүй ээ тэр малчиддаа очоод хэлээч, та нар ноосоороо нийлчих ээ, ноосыг чинь самнадаг үйлдвэр дунд чинь урт хугацаагаар өгье, лизингээр өгье, урт хугацааны лизингээр өгье, бүтээгдэхүүнээрээ хоршооч ээ. Тэгээд зах зээл дээр гар л даа. Тэр бололцоог олгож өгье. Та нар ноолуураа нийлүүлээд, бүтээгдэхүүнээрээ нийлүүлээд гаргадаг бай л даа. Тэгэх юм бол тэр аймаг дээр чинь, тэр сумын төвд, эсвэл тэр бүсэд чинь ноолуур самнах үйлдвэр дунд чинь өгье, ноолуур самнадаг үйлдвэр өгье.  Жишээ нь та нар махны үйлдвэр, махаа нийлүүлээд гаргадаг бай л даа. Тэгэх юм бол мах боловсруулах үйлдвэр тэр дунд чинь тэр хоршиж байгаа дунд чинь өгье гэдэг ийм байдлаар асуудлыг тавиач гэж Их Хурал удаа дараа хэлээд байгаа байхгүй юу. Хөдөө аж ахуйн яаманд анхааруулсан шүү дээ удаа дараа. Өөрөөр хэлбэл тэр хоршиж байгаа бүтээгдэхүүнээрээ хоршиж байгаа нь тэр. Тэгэхэд нь бид нар үйлдвэрлэх юм бол тэр анхан шатны боловсруулалт хийж зах зээл дээр гаргах бололцоотой, энэ бусад улс орон ингэж мал аж ахуйгаа натураль... /минут дуусав/

Д.Дэмбэрэл: - Д.Зоригт сайд. Ер нь ойлгогдлоо натураль аж ахуйгаа ер нь яах гээд байна. Тэр Д.Зоригт сайд эхлээд хариулъя. 

Д.Зоригт: - Ер нь бол энэ асуудлыг таны асуусан ялангуяа энэ уул уурхайн салбарт оруулж байгаа хөрөнгө оруулалтыг хамтын ажиллагааны салбарт тодорхой төсөл, хөтөлбөр хэрэгжүүлэх, хамтын ажиллагааны салбарт манайд одоо ахицтай, манайд одоо ашигтай ийм асуудлуудаа урагшлуулах гэдэг энэ асуудлыг Засгийн газрын түвшинд яригдсан. Засгийн газрын түвшинд яригдсаны үндсэн дээр УИХ-ын Аюулгүй байдал, Гадаад бодлогын байнгын хороон дээр Гадаад харилцааны яамны энэ асуудлыг танилцуулж, энэ гадаад харилцааг эдийн засгийн болгох гэсэн ийм одоо бүхэл бүтэн асуудлыг хэлэлцүүлсэн юм байгаа юм. Тэр асуудлын хүрээнд жишээлбэл Канадтай яг ямар ямар асуудал ярих вэ, Америкийн Нэгдсэн Улстай ямар ямар асуудал ярих вэ, Хятадтай ямар асуудал ярих вэ, Оростой ямар асуудал ярих вэ гээд Европын Холбооны орнуудтай ямар асуудал ярих вэ гээд бүгдийг жагсаагаад танилцуулсан юм байгаа. 

Жишээлбэл, Канад дээр бол энэ гадаад харилцааг энэ эдийн засагжуулах энэ бодлогын хүрээнд саяхан одоо энэ өнгөрсөн сард Канадын Гадаад харилцааны сайд айлчлаад, дугуй ширээний уулзалт болсон, хоёр дахь дугуй ширээний уулзалт нь болж байгаа. Энэ дугуй ширээний уулзалтын үеэр бол жишээлбэл бид нар ямар ямар асуудал тавьсан бэ гэхээр уул уурхайн салбарт одоо өнөөдөр жишээлбэл бид нарын албан бусаар тооцоолж байгаагаар нэг 300-500 сая ам.долларын хөрөнгө оруулалтыг Канадын энэ уул уурхайн компаниуд хийжээ. Энэ дээрээ одоо манай хоёр талын хамтын ажиллагаа түшиглэж, тулгуурлаж иржээ. 

Цаашлаад жишээлбэл барилгын салбарт бол одоо жишээлбэл модон байшингийн стандартыг Канад стандартыг авчраад Монголын стандарт болгоод баталчихсан байгаа юм жишээлбэл. Тэгэхээр энэ стандартынх нь дагуу техник технологийг нэвтрүүлэх талаар ажиллая. Одоо тодорхой Канадын компаниуд нь ороод ирчихсэн байна. Энэ Канадын компаниудын оруулж ирсэн технологийг нь Монгол орчинд нутагшуулаад, Монголд зах зээл бий болгоход нь тусалъя гэдэг энэ талаас нь тодорхой санал солилцсон байгаа. Газар тариалангийн салбарт одоо энэ Канадын энэ техник теõнологийг нэвтрүүлэх талаар ялангуяа энэ манайд орж ирж байгаа энэ техникийн, технологийн стандартыг нь авч ирж энд нутагшуулах талаар хоёр талаасаа ярилцсан. Энэ дээр ялангуяа их, дээд сургуулиудын түвшинд мэргэжлийн байгууллагуудын түвшинд хооронд нь холбож өгье гэсэн ийм асуудлыг ярьсан. 

За Канадуудтай бас энэ дугуй ширээний уулзалтын үеэр яригдсан бас нэг асуудал бол ялангуяа сургалтын асуудал байгаа. Уул уурхайн чиглэлээс гадна саяын бид нарын энэ ярьсан мал аж ахуй, барилга, зам тээвэр гэсэн одоо яг байгаль орчны хувьд бидэнтэй ижил төстэй нөхцөлүүдийн салбарт хүмүүсийг сургая гэсэн энэ асуудлыг бол анх удаа ер нь үндсэндээ манайх Канадын талд тавьсан. Тэд нар бол өөрсдөө их сургуулиудын түвшинд энэ асуудлыг дэмжье, их сургуулиуддаа Засгийн газраас нь мөнгө өгдөг юм байна. Тэгэхээр энэ төсөл, хөтөлбөрүүдийнхээ хүрээнд Монголын энэ асуудлыг түлхүү харъя, түлхүү харж тусалъя, дэмжье гэдэг энэ талаар бол нилээн ярьсан. 

Хятадтай мөн адилхан. Сая жишээлбэл бид Хятадуудтай энэ асуудлын энэ айлчлалын үеэр гагцхүү зээл, тусламж яриагүй л дээ. Жишээлбэл энэ нүүрс шингэрүүлэх энэ технологийг Монголд одоо нэвтрүүлэх бололцоо, боломж байна уу? Томоохон төслүүдэд орж ирж байгаа энэ компаниуд нь энэ томоохон төслүүд хэрвээ ордог юм бол нүүрс шингэрүүлэх, манай Монгол улсын энэ одоо энэ нүүрсний нөөцийг ашиглаад энэ бензин тиймээ, одоо энэ бензин дизелийн түлшийг одоо үйлдвэрлэх бололцооны талаар санал бодлоо солилцоод явж байна. Тэгэхээр энийг бол ярьж байгаа. 

Бусад орны түвшинд ч гэсэн одоо Америкуудтай та мэдэж л байгаа байх. Бид нар сүүлийн хоёр, гурав, дөрвөн жилийн туршид бол жишээ нь чөлөөт худалдааны хэлэлцээр байгуулъя гэсэн энэ асуудлыг бол зүгээр нэг улс төрийн түвшинд урагшлуулахаасаа илүү энэ томоохон эдийн засгийн төслүүдтэй уялдуулж бас тавьж л байгаа. Тэгэхээр энэ чөлөөт худалдааны хэлэлцээр байгуулах энэ асуудлын хүрээнд бол анхны ахиц нь гарсан байгаа. Худалдаа хөрөнгө оруулалтын ерөнхий хэлэлцээр гэдэг хэлэлцээрийг байгуулаад энэ хэлэлцээрийнх нь хүрээнд нь хоёр талын худалдааны орчинг сайжруулах талаар хамтарсан зөвлөл байгуулаад, тэр зөвлөл нь гурван удаа хуралдсан байгаа. Энэ зөвлөлийн одоо ажилласных нь үр дүнд жишээлбэл анхны үр дүн юу байгаа вэ гэхээр Монголоос гарч байгаа одоо энэ дурсгал сувенирийн энэ зүйлүүд Америкийн Нэгдсэн Улсын хөнгөлөлтийн ерөнхий тогтолцоо GSP-д нь хамрагдаад явж байгаа. 

Европын орнууд дээр бид нар одоо жишээлбэл энэ томоохон төслүүдтэй холбогдуулаад бас их олон асуудал ярьж байгаа. Тухайлбал саяхнаас эхлээд одоо бид нар түншлэл хамтын ажиллагааны гэрээний асуудлыг эхлүүлж байна. “Partnership cooperation” гээд энэ бол маш том асуудал л даа.  Ерөөсөө Европын Холбооны орнуудтай ойр дотно ажилладаг, тусламж дэмжлэгийг нь авдаг, үзэл бодол, баримтлалын хувьд ойрхон байдаг орнууд бол жишээлбэл энэ түншлэл, хамтын ажиллагааны гэрээ гэдэг юмыг бол байгуулсан байдаг. Тэгэхээр саяын энэ Европын Холбооны орнуудын Ерөнхий сайд айлчлаад ирсэн гол үр дүн бол Европын Холбоотой түншлэл, хамтын ажиллагааны гэрээ байгуулъя гээд. Энэ бүх асуудлыг жишээлбэл УИХ-ын Аюулгүй байдал, гадаад бодлогын байнгын хороон дээр бас танилцуулсан байгаа. Зүгээр Гадаад харилцааны яамнаас шаардлагатай бол асуулга хийгээд энэ талаар бас арай илүү бүрэн зурагтай бас гадаад бодлогыг эдийн засагжуулна гэсэн энэ нэр томъёотой явж байгаа л даа. Тэгэхээр энэ бодлого нь бол байгаа юм аа, хэрэгжиж байгаа шүү гэдгийг хэлэх гэсэн юм. 

Э.Бат-Үүл: - /микрофонгүй ярив/

Д.Зоригт: - Бидний одоо ярьж байгаа юм бол гол нь энэ барилга, зам тээвэр, газар тариалан гэж байгаа. Тэгэхээр тэд нар шууд зээл өгнө гэхээсээ илүү хүнийг нь сургая, стандартыг нь авчирч хэрэгжүүлье, их сургуулиудын хооронд хамтын ажиллагааны түвшинд тэр технологи нутагшуулъя гэсэн ийм хэлбэрээр ярьж байгаа. 

Э.Бат-Үүл: - /микрофонгүй ярив/

Д.Зоригт: - Тэгье, тэгье. Ер нь бол энэ дугуй ширээний уулзалтын хүрээнд энэ асуудлууд яригдаж байгаа. Зүгээр эргэж тавьж байгаа асуудлууд бас байгаа л даа. Хөрөнгө оруулалтыг харилцан хамгаалах хэлэлцээр байгаа шүү дээ тиймээ, тэр хэлэлцээрийг ойрын үед байгуулъя гээд тэд нар бас яриад л байгаа. Уялдсан ийм олон хоорондоо зангирсан асуудлууд бас байна. 

Э.Бат-Үүл: - /микрофонгүй ярив/

Д.Зоригт: - Тавьж байгаа, тавьж байгаа. Барилга, хот байгуулалтын яамныхан бол ялангуяа одоо жишээлбэл. Хөдөө аж ахуй дээр тэр тариалангийн талбай төслийн талаар жаахан ярьчих, улаанбуудайн төслийн талаар нэг танилцуулаад өгөөч. 

Д.Дэмбэрэл: - Чухам төсөл. Энэ натурал аж ахуйгаа одоо яах гэж байна аа гэдэг бодлогын асуудал юу байна аа? 

П.Баянмөнх: - Э.Бат-Үүл гишүүний асуултад хариулъя. Тэгэхээр энэ төрөөс малчдын талаар баримтлах бодлогыг Байнгын хороон дээр хэлэлцэх үед бас бодлогын бичиг баримтад тусаагүй зүйлүүд маш олон байна, ерөнхийдөө бас мөрөөдлийн жагсаалт, тунхаглалын чанартай зүйлүүд орсон байна гэдэг асуудлууд нилээд яригдсан. Тэгээд энэ дээр бид нар бас ажилласан. Ер нь энэ бодлогын бичиг баримт бол гурван төрлийн механизмаар хэрэгжих ёстой юм байгаа юм. Бид тэгж бодож төлөвлөж ажилласан.

Нэгдүгээрт, тодорхой хуулиудыг шинээр гаргах буюу нэмэлт, өөрчлөлт оруулах замаар хуулиар бол тодорхой эрх зүйн орчнуудыг бүрдүүлж өгөх ёстой. 

Хоёрдугаарт, энэ бодлогын бичиг баримтад туссан арга хэмжээнүүдийг Засгийн газрын тусгай хөтөлбөр гаргах замаар мөнгөтэй болгож, бас хэрэгжүүлэх ёстой. 

Гуравдугаарт, энэ бодлогын бичиг баримт бол хоёр үе шаттай, 2020 оныг хүртэл хэрэгжинэ. Үе шат болгонд Засгийн газрын энэ бодлогын бичиг баримтыг хэрэгжүүлэх үйл ажиллагааны төлөвлөгөө гарч хэрэгжих юм байгаа юм аа. Тэгэхээр энэ хэлэлцэж УИХ дээр одоо хэлэлцэх явцад бол бид энэ Засгийн газрын төлөвлөгөө, шинээр гаргах хуулиудын жагсаалтыг бол Их Хурлын гишүүдэд нэмж тараая. Энэ дээр бол бас зарим суугаагүй асуудлууд бол төлөвлөгөөнд суучихсан, хуульд тусчихсан явж байгаа юм. 

Дээр нь энэ хорших асуудал малчдын одоо хөдөлмөрөө, бүтээгдэхүүнээ хорших асуудал бол маш зүйтэй асуудал. 1990 онд малчид маань зах зээлд орсон, малаа хувьчилж аваад 10 гаруй жил болж байна. Өнөөдөр үнэхээр энэ хөдөлмөрөө хоршоод, зах зээлд гараад, үйлчилгээгээ аваад явж байсан хуучин нэгдлийн орон зай бол үгүйлэгдэж байгаа. За энэ орон зай дээр бол гадны төсөл, хөтөлбөрүүд бол нилээд одоо шинэ төрлийн байгууллагууд, холбоод, янз бүрийн үүсгэл санаачлагуудыг байгуулж туршсан. Эд нар бол амжилт олохгүй байгаа. Тухайлбал 98, есөн оноос эхлээд хот айл гэдэг асуудлыг малчдын дунд нилээд хүчтэй тавьсан, за дараа нь бол хоршоо, нөхөрлөлийн асуудал гарсан, за одоо бол малчдын бүлэг, альянс [фр. alliance - союз] холбоо, ассоциаци гээд ингээд маш олон төрлийн байгууллагууд бол малчдын дунд үйл ажиллагаа явуулж байгаа. Гэвч эдгээр нь бол урт насгүй, тухайн төсөл, хөтөлбөрөөс ямар нэг байдлаар малчид маань аргагүй эрхэнд ашиг хүртэх зорилгоор ийм холбоодууд эвлэлдэн нэгдэж явж байгаа юм. Тэгэхээр энэ асуудлыг цэгцлэх зорилгоор энэ бодлогын бичиг баримтын 3 дахь хэсэгт малчдын өөрөө өөртөө туслах, өөрөө өөрийгөө удирдах иргэний нийгмийн бүтцийг бий болгоход дэмжлэг үзүүлнэ гэдэг энэ асуудлыг одоо тусгайлан оруулсан байгаа. 

Хүнс, хөдөө аж ахуйн яам Засгийн газраас барьж байгаа гол бодлого бол малчдыг бүтээгдэхүүнээр нь хорших, болж өгвөл сум болгоныг хоршоотой болгох, хоршоог нь бол төрөөс тодорхой дэмжиж ажиллуулах ийм одоо бодлогыг барьж байгаа.

Д.Зоригт: - Энэ дээр бас нэмж хэлэхэд ер нь бол одоо жишээлбэл үндэсний хэмжээний энэ хоршоологчдын төв хороо, төв холбоо гэж байгууллага байгаа жишээлбэл. Энэ байгууллагынх нь баримт бичигт бас зориуд энэ асуудлыг тусгаад байгаа юм нь бол энэ байгууллага нь доороо очоод орон нутаг дээрээ хөл байхгүй тийм байгууллага болчихоод байгаа юм. Тэгэхээр төрийн бодлогын энэ баримт бичигтээ оруулж байж энэ хоршоодыг нь сумын түвшинд байгуулахад нь тусалж байж энэ одоо дээшээ үндэсний хэмжээний байгууллагын бас бүрэн хэмжээнд нь ажиллуулж эхэлнэ гэсэн үзэл санааг л энд суулгаад байгаа юм л даа. 

Д.Дэмбэрэл: - Э.Бат-Үүл түрүүн авсан. Гэхдээ 30 секунд байдаг юм даа. За асуучих. За Э.Бат-Үүл. 

Э.Бат-Үүл: - Хөдөө аж ахуйн яам яг үндсэн чиглэл хэлэлцэж байхад мөн Их Хурлын гишүүд энд хэлээд байсан. Юу гэж хэлсэн бэ гэхээр одоо энэ Улсын Их Хурлын гишүүдийн тойрогт гээд тодорхой хэмжээний хөрөнгө хуваарилагдана. Жижиг, дунд үйлдвэрийнх гэхээр тодорхой хэмжээний хөрөнгө оруулалт хуваарилагдана. Хуваарилагдаж байгаа энэ хөрөнгүүдийг хөдөө орон нутагт манай малчдыг бүтээгдэхүүнээрээ хорших үйл ажиллагааг нь дэмжиж, тэр бүтээгдэхүүнээрээ хоршиж байгаа тэр хоршоололд нь жижиг, дунд үйлдвэрлэлийн урт хугацааны хөрөнгө оруулалт, лизинг болгож өгье. Жишээ нь одоо ноос угаах, эсвэл одоо жишээ нь ноолуур угаах, эсвэл мах боловсруулах ийм жижиг, дунд үйлдвэрүүдийг одоо өгье гэж. Жишээ нь Хятадын бол 50 сая төгрөгийн үнэтэй аягүй өндөр хүчин чадалтай махны үйлдвэр байж л байгаа байхгүй юу. Тэр малчдын дунд одоо юу гэдэг юм, нэг сум, эсвэл хоёр сумын бүсийн дунд одоо тэр малчдад 50 сая төгрөгийн үнэтэй жижиг, дунд үйлдвэрийг байгуулаад бид махан бүтээгдэхүүнээ нийлүүлээд өөрсдөө ингээд аваад яваа л гэдэг ийм бодлого хэрэгжүүлэх хэрэгтэй байна гээд Үндсэн чиглэл хэлэлцэж байхад хэлсэн юм. 

Д.Дэмбэрэл: - Санал боллоо. За гишүүд ер нь энэ дээр санал хэлэх байх аа. За ингээд завсарлая 3 цаг хүртэл. Орж ирээд П.Алтангэрэл гишүүн асуултаа асууя. За завсарлага.

Д.Зоригт: - Ер нь Э.Бат-Үүл гишүүний асуултад нэмж яахад тэр сайдын асуудал Засгийн газраар ирэх 7 хоногоос орох юм. Яаж яаж хуваарилах юм гээд, төлөвлөгөө орж байгаа шүү тийм. 

Чуулганы нэгдсэн хуралдаан 13 цаг 10 минутад завсарлаж, 15 цаг 25 минутаас үргэлжлэв.

Д.Дэмбэрэл: - П.Алтангэрэл гишүүн асуултаа асууя.

П.Алтангэрэл: - Байнгын хорооны хурал дээр ч би хэлж байсан. Бид нар ер нь нэг хөдөөгүүр яваад малчин айл өрхөөр орохдоо ороод нэг мал мэнд үү л гэж асуудаг болохоос биш, бие сайн уу, та нар минь ер нь яаж байна гэж асуудаг хүн ер нь их цөөхөн. Мэндлэхдээ хүртэл малаа асууж мэндэлдэг болчихсон ийм цаг үе. Тэгэхээр ийм цаг үед малчдынхаа талаар төр өөрийнхөө баримтлах бодлогыг тодорхой болгож байгаа нь чухал. Тэгээд энэ баримт бичгийг бол бичигт бол би их ач холбогдол өгч байгаа юм. Яагаад гэхээр зэрэг ер нь ямар нэгэн өөр хууль дүрэм батлахад бол за яахав энэ Америкт нэг иймэрхүү хууль байдаг юм, Англи, Францад нэг ийм байдаг юм гээд орчуулаад, ижил төстэй юмыг нь аваад засаад, янзлаад бас хийчихэж болдог. Энэ малчин гэдэг нүүдэлчин амьдрал, нүүдэлчний соёл иргэншил, энэ малчдын талаар баримтлах бодлого гэдэг бол тэрэнтэй адилтгаж болохгүй. Энд тэндээс хуулбарлачих юм их ховор. Бид яг өөрсдөө их нарийн судалж, бодож, ярилцаж маш тодорхой бичиг баримт болгож гаргахгүй бол болохгүй ийм бичиг баримт байгаа юм. 

Тэгээд яахав ер нь бол холбогдох энэ ажлын хэсгийнхэн бол их олон төрлийн судалгаа хийсэн юм шиг байна. 30 гаруй төрлийн судалгаа хийсэн. Тэр дундаас гол гол асуудлаа авсан гэж ингэж ярьж байна. За ер нь бол зүгээр энтэй төстэй бас бичиг баримт зарим нэг улс оронд байж магадгүй гэж би бодоод байгаа юм. Ер нь энэ малчдын талаар бол нилээн их тодорхой, тодорхой бодлого боловсруулж, арга хэмжээ авсан газар бол энэ Хятад улс шүү дээ. Өвөр Монголын өөртөө засах орны иргэд бол бүгд л малчид байсан ихэнх нь. Одоо тэр амьдрал ямаршуу байдалтай болчихоод байна. Энэ талаар тухайн тэр улс орон ямаршуу, ер нь бодлого баримталж, ямар бичиг баримт боловсруулж байсан юм бол, ямар бодлого явуулж байсан юм энэ талаар ер нь судалж үзэж харсан юм байдаг болов уу, үгүй болов уу гэж. 

Ер нь бол зүгээр энэ бичиг баримтыг их нухацтай, маш сайн боловсруулах ёстой гэдэг дээр л би бүр онцгой анхаараад байгаа хүн байгаа юм. Тийм учраас агуулгын хувьд ч гэсэн, хэл найруулга, бас санааны хувьд ч гэсэн дахин нягталж үзүүштэй юм бол энэ дотор маш их байна. Тэгэхээр бичиг баримтыг бол би дээр хэлж байсан, энэ таван бүлэгтэй, 62 зүйлтэй бодлого байна. Тэгээд энэ дээр одоо та нар эргэж харж үзэв үү? Нэг бодлого тарамдах гэж нэг юм байна. 62 хэсэгт ингээд хуваагаад хаячихдаг. Буцаагаад татаж аваад яахав энийг дагаад нэг төлөвлөгөө юмнууд гарах л байх л даа. Буцаагаад энийгээ татаж аваад за энэ хэсэг дээр нь ийм хуулийг өөрчлөх юм, цэгцлэх юм, энэ хэсэг дээр нь ийм нэг санхүүгийн одоо мөнгө санхүүгийн асуудал үүсэх юм байгаа юм гэсэн нэг ийм дараалалд оруулвал их зүгээр гэж би бодоод байгаа юм. 

Ер нь бол зүгээр энэ бичиг баримтын үндсэн гол санаа бол би ингэж л бодоод байгаа юм л даа. Нэгдүгээр асуудал ерөөсөө малчдын хөдөлмөр эрхлэлтийг нэмэгдүүлэх, тэр дээр нөгөө хөдөлмөрөө хорших гэх мэтчилэнгийн зүйлүүд нь. Энэ бол хамгийн гол нэг дэх асуудал. Хоёр дахь асуудал нь бол ерөөсөө малчдын эрүүл мэнд, нийгмийн хамгаалал, даатгалын асуудал. Гуравт нь ерөөсөө эрсдэл багатай, баталгаатай, тав тухтай амьдрах гэсэн ийм нэг гурван юмыг л шийдээд өгчих юм бол энэ малчдын талаар баримтлах бодлого бол их тодорхой болох гээд байгаа юм. Энэ дээр үндэслэж ийм дарааллаар юмнуудаа бэлтгэж оруулах тал дээр хир анхаарч байна вэ гэж? Тэгээд яахав энэ бичиг баримтыг үзээд байхаар энийг би их тодорхой маш сайн болгох гэдэг үүднээс байн байн энэ бүлгийн хурал дээр ч, Байнгын хорооны хурал дээр ч, нэгдсэн чуулган дээр ч байн байн яриад байгаа юм. Энэ их сайн боловсрогдоосой. Дараагийн анхны хэлэлцүүлэг болоход нилээн чамбай болчихсон орж ирээсэй. 

Д.Дэмбэрэл: - П.Алтангэрэл гишүүнд нэмээд цаг өгчихье. 

П.Алтангэрэл: - Заавал анхны хэлэлцүүлгийн дараагаар бид энийг засаж янзлах ёстой гэхгүйгээр энэ дээрээ суугаач ээ. Жишээлэх юм бол энэ баримтлалын чинь 3.1.11, 3.3.2, 3.1.9 гэхэд л санаа агуулга нь давхацчихсан, эд нарыг нэг болгож болчихмоор, за 3.2.19, 3.1.10 гэхэд л бас нэг болгож болчихмоор. Ингээд яг заалт бүрээр нь үзээд байх юм бол нэг болгоод, багцлаад их аятайхан болгочихмоор юмнууд их байна. Иймэрхүү байдлаар дахиад цэглээд яахаар бас ийм санал хэлж байгаа юм төгсгөлд нь. Их сайн анхаараад анхны хэлэлцүүлэг рүү өшөө сайн бэлдэж оруулж ирээч гэсэн ийм л юм ярих гээд байгаа юм. 

Д.Дэмбэрэл: - За хэн хариулах вэ? За Ж.Сауле. 

Ж.Сауле: - П.Алтангэрэл гишүүнд баярлалаа. Таны хэлсэн энэ саналуудыг бид нар ажил хэрэг болгож цаашдаа үргэлжлүүлнэ ээ. 

Д.Дэмбэрэл: - За арай товчхон хариулж байна. Тэр П.Алтангэрэл гишүүний хэлээд байгаа малчдын тухай шийдвэрлэх ёстой гол асуудлуудаа тойроод жаахан бүлэглэж янзалбал яасан юм бэ гээд. Тэр санал л даа. Тэгэхдээ та нар бодож байгаад жаахан дэлгэрэнгүй хариулна шүү. Ө.Энхтүвшин байна уу, үгүй юу? За тодруулчих, П.Алтангэрэл тодруулчих. 

П.Алтангэрэл: - Урьд бол их юу байна шүү дээ, туршлага байна аа гэж. Тэрийг та нар судалж үзсэн юм уу, ер нь алдаатай тал нь юу байдаг юм, авууштай тал нь юу байдаг юм гэж би асуугаад байгаа шүү дээ. Жишээ нь Өвөр Монголд бол малчдын талаар баримтлах олон бодлого гаргасан, тэрийг судалж үзсэн үү, үзсэн бол манайд нийцэх юм юу байна, нийцэхгүй юм юу байна, алдсан юм юу байна, оносон юм юу байна, энэнээс өөрсөд дээрээ тусгаж авч байгаа юм юу байна гэж асуугаад байгаа шүү дээ би.

Ж.Сауле: - Бид Хятад улсын туршлагыг энэ боловсруулж байгаа материал дээрээ судалж үзсэн. Тэгээд бас харьцуулаад өөрийнхөө орны нөхцөл байдалд тааруулж энэ юмыг хийсэн юм байгаа юм.

Д.Дэмбэрэл: - Өвөр Монголын энэ мал аж ахуйн талаар асуудалд шийдвэрлэж байгаа аргуудыг сайн бас анхаарах нь зүйтэй юм. Нэлээн тийм даацтай арга хэмжээнүүдийг авч байгаа гэж янз бүрийн эх сурвалжаар сонссон. Тэр бэлчээрийг хамгаалах, ашиг шимтэй малыг өсгөх гээд янз янзын. Энийгээ тэгээд энэ төсөлдөө сайн тусгаарай. Г.Занданшатар гишүүн асуултаа тавья. Ө.Энхтүвшин гишүүн алга шиг байна. Г.Занданшатар. 

Г.Занданшатар: - Энэ малчдын талаар төрөөс баримтлах бодлогыг Засгийн газраас оруулж ирж байгаа нь бас их зөв зүйтэй цагаа олсон асуудал болж байна гэж бодож байгаа. Түрүүн Ц.Баярсайхан гишүүн бас хэлж байсан. Мал хувьчилсан бол мэдээж зөв зүйл болсон, гэхдээ малыг хувьчилчихаад малчинтай нь, мал аж ахуйтай нь тэр чигээр нь төрийн бодлогоос гадуур хаячихсан учраас энэ бэлчээрийн усжуулалт, малчдын нийгэм, ахуй, соёлын асуудал цаашдаа яаж ямар зохион байгуулалттай байх вэ гэдэг нь хаягдаад, талын нэг тарсан амиа аргацаасан аж ахуй хэлбэрт орчихоод байгаа юм. Тийм учраас энийг, төлөвлөгөө бол харсан, энд нэг ийм асуулт байгаа юм. Хэрэгжүүлэх арга зам нь юу юм бэ, ямар хөрөнгө мөнгө төсөвлөсөн юм бэ? Би Байнгын хороон дээр асууж байсан. Баахан хөтөлбөр гардаг, эцэст нь хэрэгждэггүй юм болох юм биш биз дээ? Бүх мөрөөдлийн жагсаалт гэдэг шиг ийм л зүйлүүд хиймээр байна гээд бүх зүйлүүдийг биччихсэн байдаг. Энийг онцолж тодруулж өгмөөр байна. 

Хоёрдугаарт нь, малчдын амьжиргаа бол энэ малын гаралтай түүхий эд, бүтээгдэхүүнээ борлуулах талаас шалтгаалж байгаа шүү дээ. Тэгэхээр энэ малын гаралтай түүхий эд, бүтээгдэхүүнээ худалдаж авах, бэлтгэх, энэ ноос ноолуурыг нь худалдаж авах, бэлтгэх ямар тогтолцоог санал болгож байгаа вэ? Хуучин худалдаа бэлтгэлийн анги шиг явах юм уу, хуучин нэгдэл сангийн аж ахуй шиг тийм малчдын бүлэг, малчдын холбоо байгуулж байж явах юм уу? Энэ бэлчээр, ус, малчдын нийгэм ахуйн асуудлыг шийдэхэд ер нь төрийн дэмжлэгээр малчдын холбоог зах зээлийн үеийн нэгдэл хэлбэрээр байгуулж, ажиллах бололцоо байдаггүй юм уу? Талын нэг тарсан дангаараа энэ төлөвлөгөөнүүд хэрэгжих бололцоотой гэж үзэж байгаа юм уу гэсэн ийм хоёр дахь асуулт байгаа юм. 

Гуравдугаарт нь энэ малчдын хоршоо, бүлгийг дэмжиж ноос, ноолуур гэсэн дэд хөтөлбөрүүдийг хэрэгжүүлнэ гэж байгаа юм л даа. Энэ ноос, ноолуур гэсэн хөтөлбөрүүд хэзээ орж ирэх юм бэ? Энэ ноос, ноолуур гэсэн хөтөлбөрүүд чинь ямар утгатай байх юм? Хүнс, хөдөө аж ахуй хөнгөн үйлдвэрийн яам бол хөнгөн үйлдвэрийн асуудал, ноолуурын үйлдвэрлэл нь хамт байгаа учраас энэ хөнгөн үйлдвэрийн бодлого, ноолуурын бодлого хоёр, малчдын бодлого хоёр яаж зохион байгуулагдах гэж байгаа юм? Энэ дашрамд асуухад сая бол хилийн боомтуудаар ноолуурыг бүрдүүлэлт хийхгүйгээр шууд гаргахаар тогтоолыг Засгийн газар баталсан байна. Тэгээд энэ 4000 төгрөгийн татварын асуудлаа шийдэх юм уу, шийдэхгүй юм уу, энэ дээр ямар бодлоготой байгаа юм бэ? Малчид бас татваргүй болчихлоо гэсэн юмыг хөдөөнөөс асуугаад байна. Энийг тодруулаад өгчихвөл сайн байна. 

Ер нь өнөөдрийн энэ татваргүй болгоно гэсэн байгаа малчдыг. Малчдыг татваргүй болгох юм бол энэ бэлчээр хамгаалах, бэлчээрийг усжуулах энэ бодлогыг ер нь яаж явуулах гэж байгаа юм бэ? Тэгээд дандаа эрчимжсэн мал аж ахуйг ярьсан байгаа энэ. Эрчимжсэн мал аж ахуйн талаар тодорхойлолтоо нэг мөр болгохгүй бол яг барууны интенсификация [фр.intensification-нэмэх, өргөтгөх] гэдэг ойлголтоороо бол эрчимжилт гэдэг бол суурин мал аж ахуй гэж хэлдэг. Нүүдлийн мал аж ахуйг эрчимжсэн суурин мал аж ахуй руу шилжүүлэх нөхцөл байхгүй шүү дээ. Энэ дээр ер нь ямар бодлого гаргаж байгаа юм бэ гэсэн ийм хэдэн асуултууд байна. 

Тэгээд хэлэлцэхийг бол манай намын бүлэг дэмжиж байгаа. Ажлын хэсэг гарсан байгаа. Энэ хүрээнд цаашид хэрэгжүүлэх талаас нь бодитой ажил болгох талаас нь анхаарч, төсөв мөнгө төлөвлөх анхаарах юмнууд нэлээдгүй байна. Энэ дээр одоо манай ажлын хэсэгтэй хамтарч ажиллаарай гэж эцэст нь хүсэлт хэлээд асуултаа дуусгая. 

Д.Дэмбэрэл: - За хэн хариулах гэж байна? Тэр хэрэгжүүлэх арга зам, тэр дундаа бас гарах зардал тооцоо, авах арга хэмжээний зүйлүүд гээд. За Ж.Сауле. 

Ж.Сауле: - За тооцоог бол. Г.Занданшатар гишүүний асуултад хариулъя. Тооцоонуудыг бол манайх нарийвчлан гаргаад тэгээд мэргэжлийн улсуудад бол бас яг хянах шатандаа явж байгаа. За хэрэгжүүлэх ямар арга зам байна вэ гэж хэлж байх шиг байна. За энд бол бид гурван арга замыг сонгож авсан юм. 13 хуульд бол өөрчлөлт орох болон шинээр хийх энэ асуудлуудыг бид энд хуулийн жагсаалтуудыг жагсаачихсан байгаа. Мөн малчдын талаар төрөөс баримтлах бодлого хэрэгжүүлэх хөтөлбөрийн одоо 16 хөтөлбөрийг бол хэрэгжүүлэхээр ингээд бид ажилдаа хэрэгжүүлж байгаа. Мөн Засгийн газрын төлөвлөгөө гарч, энэ ажлыг бол хэрэгжүүлэх юм байгаа юм. Ноос, ноолуур хоёр дээр хөтөлбөр байгаа. Үүнийг бол ахиж шинэчилж, хэрэгжүүлэх гэж байна. Тэгж ажиллаж байгаа бид нар одоо удахгүй энийг шинэчилж гаргана. 

4000 төгрөгийн ноолуурын татварын тухай ярьж байна. Энд бол манайх бол Сангийн яамтай хамтарч энэ дээр ажиллаж байгаа. Маргааш Ерөнхий сайд одоо бас энэ талаар мэдээлэл өгөх байх гэж бодож байна. 

Д.Дэмбэрэл: - Тэр эрчимжсэн мал аж ахуй гэдгийг манайд ер нь энэ мал аж ахуйнхаа асуудлын талаар юу гэж ойлгож байна вэ? Суурин байдалд шилжих гээд байгаа юм уу, эрчимжүүлэх гээд байгаа юм уу, эрчимжсэн гэдгээ юу гэж ойлгоод байна гээд. 

Ж.Сауле: - Эрчимжсэн мал аж ахуйг бол өндөр ашиг шимтэй малаар бол хот суурин газарт ойрхон хавьд бол бас одоо хөгжүүлье гэдэг ийм бас бодлогыг барьж байгаа тийм. Тэрнээс биш бэлчээрийн бүх малыг бол эрчимжсэн болгоно гэдэг бол бас байж болмооргүй юм л даа. 

Д.Дэмбэрэл: - Баянзүрх дүүргийн иргэд УИХ-ын чуулганы үйл ажиллагаатай танилцаж байна. Ингээд иргэдэд ажил, хөдөлмөрийн өндөр амжилт, сайн сайхныг хүсье.

Ө.Энхтүвшин гишүүн асуултаа тавья. За гишүүд зааланд бас жаахан яриад байх шиг байна. Ө.Энхтүвшин гишүүн алга байна. Н.Ганбямба гишүүн асуултаа тавья. 

Н.Ганбямба: - За баярлалаа. Гол нь малчдын талаар төрөөс баримтлах бодлого бол хамгийн гол нь нийгмийн хамгаалал, хөдөлмөр хамгаалал, малчдын орлогыг аль болохоор нэмэгдүүлэхэд чиглэгдсэн ийм одоо бодлого байх нь зүйтэй юм аа гэж ойлгож байгаа юм. Тэгээд одоо энэ өргөн барьсан бичиг баримт бол үндсэндээ энд нилээн ерөнхий байгаа тухай бас Байнгын хороон дээр яригдсан. Арай жаахан тодруулахгүй бол тунхаглалын чанартай ийм одоо бичиг баримт бол бодлого болж чадахгүй гэж зарим гишүүд бас асуултынхаа явцад саналууд нилээн ярьж байна. 

За нэгдүгээрт, орлогыг нэмэгдүүлэхийн тулд мал аж ахуйн түүхий эдийг боловсруулах ийм жижиг, дунд үйлдвэрүүдийг яг орон нутагт байгуулах ийм бодлогыг тодруулж болох уу? Яаж тодруулах вэ гэхээр эдийн засгийн заавал механизм хэрэгтэй. Магадгүй одоо хөнгөлөлттэй зээл, тусламжид хамруулна гэдэг нэг ерөнхий юм явдаг. Дээрээс нь татаас өгөх ийм одоо нэг зарчмыг бодлогын явц дунд шийдчихэж болохгүй юм уу гэж. Засгийн газар ийм саналаа энэ явц дундуур оруулаад ирж болдоггүй юм уу? Ер нь хөдөө аж ахуйдаа татаас өгдөггүй, өндөр хөгжсөн орнууд байдаггүй л юм байна лээ шүү дээ. Хөдөө аж ахуйд татаас өгнө гэдэг бол нэг их гайхахаар зүйл биш юм байна лээ. Тийм учраас малчдын орлогыг нэмэгдүүлэхийн тулд энэ түүхий эдийг боловсруулах, жижиг, дунд үйлдвэрүүдийг байгуулах энэ ажилд бол улсын төсвөөс татаас өгөх асуудлыг тусгах асуудлыг одоо энэ бодлого дотор суулгах боломж байна уу гэж нэгдүгээрт асуумаар байна. 

За нэгдүгээрт, бид бодлого тодорхойлж байгаа учраас мал аж ахуйгаа татвараас чөлөөлөх ёстой. За энэ санаа бол ороод явж байна. Гэтэл яг цаана нь мал бүхий иргэд гээд сум болгон дээр шүүмжлэл гардаг шүү дээ. Мал бүхий иргэдээс Газрын төлбөрийн хуулийн дотор татвар ноогдуулдаг. Энийг бас мөн адил чөлөөлөх асуудлыг энэ бодлого дотроо оруулаад тэгээд хуулийн нэмэлт, өөрчлөлт оруулах юмаа хамтад нь өргөн бариад ингээд цогц бодлого болгоод баталж болдоггүй юм уу гэж бас нэг асуулт байгаа юм. За ер нь цаашдаа эрсдэлээс хамгаалах эрсдэлийн сан байгуулах тэр эх үүсвэрийг бас тодорхой энэ бодлогод тусгаж өгч болдоггүй юм уу, эрсдэлийн санг? 

Эдийн засгийн хөшүүрэггүйгээр, эдийн засгийн сонирхлыг нь дэмжихгүйгээр хамтын хөдөлмөрийн зохион байгуулалт бол бас их хэцүү дээ. За хүчээр нэгдэл байгуулахгүй нь ойлгомжтой. Гэхдээ хамтын хөдөлмөр гэсэн ийм ерөнхий нэр олон жил явж байгаа юм. Тэгээд ерөөсөө энэ хоршоо энэ тэр бол нэг л тийм зохион байгуулалтад орохгүй байгаа юм. Тэгээд энэ дээр бас нэг ийм эдийн засгийн механизм хөшүүргүүдийг бас анхаарч үзэж болохгүй юу, дараагийн одоо нэгдүгээр хэлэлцүүлэг, хоёрдугаар хэлэлцүүлэг эхлэх үед. 

За юуны өмнө орон нутгийн бие даасан байдлыг нэмэгдүүлэх, тэр дундаа өвс тэжээлийг улсын нөөцөд бөөгнүүлдэг, улсын нөөцөд баахан мөнгө тавьдаг. Энэ нэг тогтолцоог өөрчлөхгүйгээр энэ өвсний хангамж сайжрахгүй юм шиг байгаа юм. Энэ Онцгой байдлын ерөнхий газарт өгдөг мөнгийг өвсөнд өгдөг мөнгийг орон нутагт нь өвсний фонд болгоод өөрсдөө өвсөө бэлтгэ, өөрсдөө өвсний нөөцөө бэлтгэ гээд орон нутагт өгчих юм бол энэ бас гайгүй зах зээл болох юм байгаа юм. Тэгэхгүйгээр одоо зүгээр бараг шахааны бизнес болчихсон зах зээлийн ханшнаас өндөр ханшаар Онцгой байдлын улсын нөөцөд аваачиж өвс шахдаг бизнес болчихсон байх юм. Тийм учраас энэ тогтолцоог эвдэхийн тулд сум суманд нь, аймаг аймагт нь өвсний нөөц бэлтгэх мөнгө болгоод энэ Онцгой байдлын ерөнхий газарт өгдөг мөнгийг нь задлаад орон нутаг руу өгчих юм бол арай жаахан эрүүл гольдролдоо орох жишээний. Ийм ийм зарчмын жаахан өөрчлөлтүүдийг энэ төрөөс баримтлах малчдын талаар баримтлах. 

Д.Дэмбэрэл: - За хэн хариулах гэж байна. Ж.Сауле. 

Ж.Сауле: - Малын түүхий эдийг боловсруулах жижиг, дунд үйлдвэрийг байгуулах талаар одоо бид асуудал боловсруулж байгаа. Энийг 3 дахь өдрийн Засгийн газрын хуралдаанд оруулж ирэх юм. Алсдаа бэлчээрийн татвар аваад энэ одоо 30 хувиар эрсдэлийн сан бүрдүүлнэ гэдэг ийм чиглэл бас явж байгаа. Тэгэхдээ энэ бол өнөө маргаашдаа хэрэгжүүлэхгүй. Өвсийг бол орон нутагт бэлтгэх гэрээ хийж байгаа. Дараа нь таны хэлсэн саналаар явах юм байгаа юм дараа дараагийн жилээс. 

Хувийн мал бүхий иргэний албан татвар ноогдуулах малын толгойн тоо толгойг хонин толгойд шилжүүлэн тодорхойлно. Татварын тооцоонд үхэр адуу, тэмээ тус бүрийг 5 хонь, нэг ямааг 1.5 хонь гэж тооцно. Төсвийн жилд орлогын албан татвар ногдуулах малын тоог тодорхойлохдоо өмнөх жилийн эцэст нь тоологдсон малын тоог үндэс болгоно оо гэсэн одоо ийм саналууд явж байгаа. Ийм хуулийн зохицуулалттай юм байна. Энийг бол судалж, ойрын үед ажил хэрэг болгохын төлөө ажиллаж байна аа. 

Д.Дэмбэрэл: - За. 

Ж.Сауле: - Ер нь бол яваандаа энэ албан татварыг бол байхгүй болгоё гэсэн ийм чиглэлтэй байгаа.

Д.Дэмбэрэл: - Эрсдэлийн сан одоо зориулж байгуулж болохгүй юу гэсэн асуудал байна. 

Ж.Сауле: - Би түрүүн хариулсан л даа. Эрсдэлийн санг бол яваандаа бол алсдаа бэлчээрийн одоо төлбөрийн 30 хувийг улс эрсдэлийн сан бүрдүүлье гэдэг ийм чиглэлтэй явж байгаа.                        

Д.Дэмбэрэл: - За гишүүд хууль санаачлагчийн илтгэлээс асуулт асууж хариулт авлаа. Одоо Байнгын хорооны санал, дүгнэлтийг сонсъё. Энэ асуудлаар Байгаль орчин, хүнс, хөдөө аж ахуйн байнгын хороо санал, дүгнэлт гаргасан байна. Санал, дүгнэлтийг УИХ-ын гишүүн Х.Баделхан танилцуулна. Х.Баделхан гишүүнийг индэрт урьж байна. С.Бямбацогт гишүүн унших гэж байгаа юм уу? С.Бямбацогт гишүүн.  

С.Бямбацогт: - УИХ-ын дарга, эрхэм гишүүд ээ. 

Монгол Улсын Засгийн газраас Малчдын талаар төрөөс баримтлах бодлого батлах тухай төслийг 2009 оны 4 дүгээр сарын 9-ний өдөр УИХ-д өргөн мэдүүлсэн билээ. Уг тогтоолын төслийг хэлэлцэх эсэх тухай асуудлыг УИХ-ын Байгаль орчин, хүнс, хөдөө аж ахуйн байнгын хорооны 2009 оны 4 дүгээр сарын 28-ны өдрийн хуралдаанаар хэлэлцсэн. 

Байнгын хорооны хуралдаан дээр тогтоолын төсөлтэй холбогдуулан УИХ-ын гишүүд төсөл санаачлагчаас асуулт асууж тайлбар авсан болно. Өргөн барьсан тогтоолын төслийг Байнгын хорооны хуралдаанаар хэлэлцэх үед УИХ-ын гишүүн Су.Батболд, П.Алтангэрэл, Р.Раш, Ц.Шинэбаяр нар бэлчээрийг хуваарилах, ашиглах, хамгаалах, нөхөн сэргээх, усжуулах, өвөлжөө, хаваржааны газрыг малчдад эзэмшүүлэх талаархи бодлогыг тодорхой гаргаж хэрэгжүүлэх ажлыг системтэйгээр төлөвлөх, нэн тэргүүнд уг асуудалтай холбогдсон хууль, эрх зүйн орчинг боловсронгуй болгох, УИХ-ын гишүүн Г.Занданшатар, Н.Ганбямба, Р.Раш нар бодлогын баримт бичигт тусгасан зорилтуудыг хэрэгжүүлэх аргыг тодорхойлж, шаардагдах хөрөнгийн эх үүсвэрийг тооцоолж гаргах, малчдын үйлдвэрлэн гаргаж байгаа мал аж ахуйн түүхий эд бүтээгдэхүүнийг гадаад, дотоодын зах зээлд борлуулах ажлыг бодлогоор дэмжиж, малчдын орлогыг нэмэгдүүлэх, малчдыг болон мал сүргийг эрсдэлээс урьдчилан сэргийлэх, хамгаалах тогтолцоог бий болгох, УИХ-ын гишүүн Су.Батболд, Ц.Шинэбаяр нар орчин үеийн малчдын шаардлагад тусгасан малчин, малчин өрхийн тодорхойлолтыг шинэчлэн томъёолох, газарзүйн болон эдийн засгийн бүсийг харгалзан эрчимжсэн мал аж ахуйг хөгжүүлэх бүсчлэлийг шинэчлэн тогтоох, сумын төвийг түшиглэсэн жижиг, дунд үйлдвэрлэлийг хөгжүүлэх, УИХ-ын гишүүн Х.Баделхан, Ц.Сэдванчиг нар эрсдэл ихтэй нөхцөлд малчид үйлдвэрлэлийн үйл ажиллагаа явуулдаг учраас төрөөс явуулж байгаа бодлогыг тодорхой, оновчтой болгож хэрэгжих үндэслэлийг тодорхой тусгах, УИХ-ын гишүүн Б.Батбаяр малчдын ашиглаж байгаа бэлчээрт төлбөр оногдуулах ажлыг өнөөгийн нөхцөл байдалтай уялдуулах зэрэг саналуудыг гаргаж байв. 

Малчдын талаар төрөөс баримтлах бодлого батлах тухай УИХ-ын тогтоолын төслийг хэлэлцэх эсэх талаар санал хураалт явуулахад Байнгын хорооны хуралдаанд оролцсон гишүүд хэлэлцэх нь зүйтэй гэж санал нэгтэйгээр дэмжсэн болно. 

УИХ-ын эрхэм гишүүд ээ, 

Монгол Улсын Засгийн газраас өргөн мэдүүлсэн Малчдын талаар төрөөс баримтлах бодлого батлах тухай УИХ-ын тогтоолын төслийн хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооны хуралдаанаас гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Ц.Даваасүрэн гишүүнээр тасаллаа. Дараа нь санал байж болно. Санал бол тусдаа шүү, одоо асуулт. За Х.Жекей гишүүн асуултаа тавья. 

Х.Жекей: - Тийм би саналаа хэлчихье гэж бодоод байна л даа. 

Д.Дэмбэрэл: - Санал аа? 

Х.Жекей: - Тийм.

Д.Дэмбэрэл: - Дараа нь одоо санал хэлье гэж байгаа гишүүн байна уу? тэгвэл нэг мөр. Энхболд гишүүн байгаа юм байна. Д.Хаянхярваа. Энэ хоёр гишүүнийг нэмчихье. Уг нь асуулт асууж байж хэлэх ёстой. За яах вэ, за хэлээд явчихъя за. 

Х.Жекей: - Саналаа хэлээд явчих уу? За баярлалаа. Энэ Малчдын талаар төрөөс баримтлах бодлогын тухай асуудал бол олон жил яригдсан, тийм одоо маш том өргөн хүрээний асуудал л даа. Монгол Улсын хэмжээнд нэг өнөөдрийн байдлаар 43 сая орчим мал байна гэдэг чинь ерөнхийдөө жижиг үйлдвэр гэж одоо би ер нь ойлгодог юм аа. Ер нь 43 сая жижиг үйлдвэртэй тийм орон гэж. Өөрийнхөө онцлогтой энэ одоо нүүдлийн мал аж ахуйтай байсан, тэрийгээ уламжлал болгож авч явж байгаа орны хувьд ийм одоо үйлдвэртэй гэж бид хэлэх боломжтой тийм газар гэж. 

Энэтэй холбогдуулж би нэг одоо өчигдрийн Засгийн газрын тэр гаргасан шийдвэрийг бас талархан хүлээж авч байгаагаа бас энэ дашрамд илэрхийлье гэж бодож байгаа. Юу гэхээр бидний одоо хөдөө, орон нутгаар очиж ажиллахдаа малчдаас тавих асуудал бол одоо сүүлийн үед ялангуяа энэ ноолуурын асуудал, ямааны арьсны асуудлын талаар одоо хилээр чөлөөтэй гаргах асуудлыг нэг хүндрэлтэй байгаа, хямралтай байгаа үед нэг шийдэх нь зүйтэй гэж олон удаагийн асуултууд гарч, малчдаас хүсэлт тавьж байсан. Энэ хүсэлтийг өчигдөр Засгийн газрын хуралдаанд хэлэлцэж, шийдвэрлэсэн асуудал бол одоо малчдын нилээн хүсэн хүлээж байсан өнөөгийн энэ хүндрэлтэй үед бол одоо чухал шийдвэр болсон байна аа. Тийм учраас энэ асуудлыг боловсруулж оруулж ирсэн Хөдөө аж ахуйн яам, за дээр нь одоо энэ Засгийн газарт талархаж байгаагаа илэрхийлж байна. 

Манай улсын хэмжээнд 171.1 мянган малчин өрх, 360 мянга орчим малчин байгаа юм байна. Энэ малчдыг одоо дагаж амьдарч байгаа одоо 150 мянган оюутны 50-иад хувьд нь бол одоо энэ малчдын орлогоор одоо сурч боловсорч байгаа гээд ингээд үзэх юм бол бидний амьжиргааны гол эх үүсвэрийг шийдэж байгаа үйлдвэрлэл бол ерөөсөө энэ мал аж ахуй, тэр дотроо малчид. Тийм учраас энэ бодлого орж ирж байгаа явдлыг одоо нэлээн бас талархаж хүлээж авч байна. Мэдээж одоо орж ирсэн одоо материал дотор нь бас боловсронгуй болгох, цаашдаа ажлын хэсэг гарч энийг одоо төгөлдөржүүлэх асуудал хийгдэх нь гарцаа байхгүй. Тийм учраас энэ асуудлыг одоо цаашид хэлэлцэхэд санал нэгтэй байна. Хурдхан хэлэлцээд, үнэхээр одоо малчдын талаар одоо баримтлах бодлоготой болчих юм бол Монгол Улсын хэмжээнд бас нилээн том асуудал шийдэгдэх ийм боломж бүрдэж байгаа. 

Манай орны одоо цаг агаарын эрс тэс уур амьсгал, дэлхийн дулаарал, цөлжилтийн асуудал бас нилээн явагдаж байгаа учраас мал аж ахуйн талаар тэр дотроо малчдын талаар баримтлах бодлого бол үнэхээрийн цаг үеэ олсон, хэрэгцээтэй тийм зүйл байна гэдэг нь хэн болгонд ойлгомжтой байгаа учраас гишүүд бол энэ тал дээр санал нэгтэй байх гэж бодож байна. Ингээд хэлэлцэх нь зүйтэй гэдэг дээр санал нэг байгаагаа илэрхийлж байгаа юм аа. Баярлалаа.

Д.Дэмбэрэл: - За баярлалаа. Х.Бадамсүрэн гишүүн асуултаа асууя. Х.Жекей гишүүн дэмжиж үг хэллээ. 

Х.Бадамсүрэн: - За баярлалаа. Тэгэхээр энэ хэлэлцэж байгаа асуудал бол одоо үнэхээр чухал асуудал юм аа. Малчдын талаар төрөөс баримтлах бодлого. Тэгэхээр энэ Засгийн газраас оруулж ирж байгаа энэ материалийг үзэхэд, судлахад бол цаашид нилээн тийм цэгцэлж, бүлэглэх байдлаар анхаарах нь зүйтэй юм болов уу гэж ойлгогдож байна. Ерөөсөө яг энэ бодлогын бичиг баримттай ямар асуудал нь тусах юм бэ, цаашид гарах хөтөлбөрүүдэд ямар асуудал нь тусах юм бэ гээд. Тэгээд ер нь бол малчин хүний асуудлыг ярихад бол зайлшгүй яригдах дөрөв, таван төрлийн чиглэлийн асуудал байна л даа. Нэгдүгээрт бол одоо мал сүргийн асуудал, хоёрдугаарт бол бэлчээр, хадлан тариалангийн тухай асуудал, за гуравдугаарт бол худаг усны асуудал, за дөрөвдүгээрт нь бол байгаль, цаг уурын эрсдэлтэй нөхцөл байдлаас яаж одоо малчнаа, малаа хамгаалах юм бэ гэдэг  энэ асуудал байна аа. Тийм учраас энэ дөрөв, таван чиглэлээр яам бас нилээн тийм цэгцэлж гаргах нь зүйтэй юм болов уу гэж бодож байна. 

Мал сүргийн хувьд бол бид Үндсэн хуульдаа их том заалттай. Мал бол үндэсний баялаг мөн бөгөөд төрийн хамгаалалтад байна гэсэн ингээд заачихсан. Тэгээд энэ бодлогын бичиг баримт гарснаар Үндсэн хуулийн заалт маань жинхэнэ утгаараа хэрэгжих ийм боломж нөхцөл бүрдэх юм гэж ингэж одоо ойлгож байна. Малынхаа асуудлын энэ бүлэгт бол бид малынхаа тоо, толгойн асуудал, үүлдэр угсааны асуудал, чанаржуулах асуудал гээд одоо зайлшгүй оруулах ёстой байх аа. Тэгээд цаашид ер нь энэ малын эрүүл мэндийн асуудлыг түрүүн улсууд ярилаа, энэ онцгой анхаарлын төвд байх ёстой. Ингэж байж аж ахуйгаа үр ашигтай, сүү сааль нь, түүхий эд нь үнэд хүрэх ёстой гэсэн ийм асуудал байна. 

Бэлчээрийн хувьд бол хуваарилалтын асуудал байна. Ялангуяа энэ уул уурхайн үйлдвэрлэлтэй холбогдож анхаарах асуудал байна, даацын асуудал байна. Энэ бодлогын бичиг баримтад бол бас бэлчээрийг одоо төлбөртэй болгох асуудал тавигдсан байна л даа. Тэгээд энэ ямар хэмжээний төлбөр байх юм бэ, энэ нь одоо малчдад одоо яаж нөлөөлөх юм бэ гэдгийг дараа нь хэлэлцүүлгийн явцад одоо онцгой анхаарах ёстой болов уу гэж ингэж бодож байна.

Яг малчныхаа асуудлыг яриад ирэхээр бид энэ ажлын байр нь өөрөө их онцлогтой. Тэрэндээ одоо зохицуулж малчдынхаа боловсролын асуудлыг, эрүүл мэндийн асуудлыг, нийгмийн даатгалын асуудлыг, нийгмийн халамжийн асуудлыг одоо авч үзэх ёстой байх аа гэж. Тийм учраас энэ асуудлыг бол дараагийн хэлэлцүүлгийн үед Засгийн газар бас нилээн тодотгох байх. Энэ төлөвлөж байгаа арга хэмжээ, дэвшүүлж байгаа бодлогын цаана бүгд одоо хөрөнгө мөнгө шаардлагатай болно. Энийгээ бас одоо нилээн тийм нарийвчилсан байдлаар тооцох ёстой байх гэж ингэж бодож байна аа. Тэгээд энэ чухал асуудлыг одоо цаг үеэ олж бид хэлэлцэж байна. За бодлогыг гаргаж, их бодитойгоор хэрэгжүүлснээр бол энэ 170 гаруй өрхийг, 300 гаруй мянган хүнээ энэ хямралаас одоо хамгаалах, хямралд өртүүлэхгүй байх тийм дорвитой алхам болно гэж бодож байна аа. Тэгээд энэ хэлэлцүүлэх явдлыг дэмжиж байна. Баярлалаа. 

Д.Дэмбэрэл: - Х.Бадамсүрэн гишүүн үг хэллээ. Ц.Даваасүрэн гишүүн. Уг нь асуулт л асуух гээд л байгаа юм. Ц.Даваасүрэн гишүүн. 

Ц.Даваасүрэн: - За баярлалаа. Тэгэхээр энэ баримт бичиг бол маш чухал баримт бичиг. Ялангуяа энэ эдийн засгийн хямрал, байгаль, цаг уурын бэрхшээлд хүчин мөхөсдөж байгаа энэ малчдын хувьд бол нилээн хүлээж байгаа ийм зүйл л дээ. Тэгэхдээ энэ дээр санхүү, эх үүсвэр, хөрөнгийн асуудлыг нь бас тодорхой шийдвэрлэх талаас нь заалтууд тусгахгүй бол бидэнд бол иймэрхүү баримт бичгүүд зөндөө бий. Янз бүрийн салбарын мастер төлөвлөгөө, хөгжлийн бодлогын хэрэгждэггүй, санхүүгийн асуудал нь шийдэгддэггүй. Тийм учраас энэ санхүү тал дээр нь жишээлбэл одоо тухайн жилийн төсвийн орлогын тэдэн хувийг гэдэг юм уу, хөрөнгө оруулалтын тэдэн хувийг зарцуулж байна гэдэг ч юм уу ийм заалт оруулж өгөх талаас ер нь ярилцсан болов уу, яасан бол? Бас нэг сан байгуулаад ч явж болох юм уу, энэ тал дээр нь ер нь юу гэж үзсэн юм бэ? Зүгээр заалтууд бол байна, сайхан заалтууд байна. Аан мөнгөгүйгээр бол бодлого хэрэгжих боломжгүй, энэ тал дээр бас нэг тодруулж өгөөч гэж. 

Өөр нэг асуудал бол өнөөдөр малыг эрүүлжүүлэх тухай асуудал. Хувийн мал эмнэлэг бол энийг шийдэж чадахгүй ээ. Тийм учраас цаашдаа энд төрийн оролцоо ямар байх талаар нь тодруулж өгөхгүй бол, нэгж байна аа гэсэн нэг өгүүлбэр байна лээ. Тийм учраас яг одоо малыг эрүүлжүүлэх, мал эмнэлгийн үйл ажиллагаанд төрийн оролцоо цаашдаа яаж явах ёстой гэж ингэж тодорхойлж оруулж өгсөн. Байнгын хороон дээр энэ талаар юу яригдсан бэ? Ер нь мал эмнэлгийн салбарыг цаашид яах юм бэ? 

Гуравт, өнөө цаг үед бол малчдыг мэргэшүүлэх тухай асуудал нилээн чухал болчихоод байх шиг байна. Ялангуяа уламжлалт технологи энэ гадны одоо бас энэ малын түүхий эд боловсруулах, мөн одоо мал аж ахуйн гаралтай бүтээгдэхүүн үйлдвэрлэх тийм технологиудыг сургадаг, мэргэжлийн сургалт, үйлдвэрлэлийн төвүүдийг бий болгох чиглэл дээр ярьсан юм байна уу? Хуучин бол хөдөөгийн залуус цэрэгт яваад бас нэг амьдралын наад зах зух, гадагшаа гарч бас юм үзээд ирдэг байсан бол өнөөдөр зарим нь бол зүгээр л ер нь хөдөөнөө тэгээд л нэг мал хариулаад л өнгөрч л байна шүү дээ. Тийм учраас ер нь малчин залуусыг ямар ч байлаа гэсэн мэргэжлийн сургалт үйлдвэрийн төвд сургадаг ийм тогтолцоо руу явбал яасан юм бэ гэж. Өнөөдөр мэргэжлийн сургалт үйлдвэрлэлийн төвүүд бол нэг оёдлын машин, машин засдаг нэг excell-ийн нэг эвдэрхий мотор, тэгээд нэг барилгын шавардах хэдэн хэрэгслэлээс өөр юм байхгүй шүү дээ, бүгдээрээ ихэвчлэн тийм. Тийм учраас энэ мэргэжлийн сургалт үйлдвэрлэлийн төвүүдийн тодорхой хэсгийг малчдаа мэргэшүүлэх чиглэл рүү, ялангуяа үржил шимтэй мал аж ахуй, фермерийн аж ахуй ярьж байгаа үед бол энэ чиглэл рүү явуулах талаар ярьсан зүйл байна уу гэж? 

Эцэст нь би энэ бодлогын баримт бичгийг бас хэрэгжихгүй цаас болж үлдэх вий гэдгээс болгоомжилж байгаа юм. Тухайлбал сая хөдөө, орон нутагт ажиллаж байхад малчдын зүгээс нэг асуудал дээр маш их шүүмжлэлтэй хандаж байна аа. Малын хулгайн гэмт хэрэгтэй тэмцэх тухай хуульд бид нар өөрчлөлт оруулсан, баталж гаргасан намрын чуулганаар. Өнөөдөр энэний хэрэгжилт алга байна гэдэг талаар малчид их ярьж байна. Тийм учраас би энэ гарч байгаа баримт бичиг бас хэрэгжих, тэр санхүүгийн асуудлыг шийдэх бүх талаас нь энэ бололцоотой байх тал дээр нь бас анхаарах ёстой гэдгийг эцэст нь хэлье гэж бодож байна. Баярлалаа. 

Д.Дэмбэрэл: - За баярлалаа. За Байнгын хорооны дарга Батбаяр дарга хариулна аа. За Батбаяр, Б.Батбаярт өгөөч ээ. Чи одоо Б гээд л байхад л одоо бүх Батбаярыг гаргаж байх юм. Молекуль Батбаяр. (12:50-15:55 Б.Энхмаа)

Б.Батбаяр: - Мал эмнэлгүүд бүгд хувьд шилжсэн байгаа. Энэ талд бид анхаарч байгаа. Хувийн мал эмнэлгийг дэмжих талаар ялангуяа санхүүгийн дэмжлэг үзүүлэх, ганц мал эмнэлэг биш малыг эрүүлжүүлэх талд анхаарч үзэж байгаа. Тухайлбал, мал эмнэлгүүдийн тоног төхөөрөмжийг шинэчлэх, эмч мэргэжилтнийг бэлтгэх талд төрөөс туслалцаа үзүүлж, тодорхой хэмжээгээр санхүүгийн эх үүсвэрийг бий болгоно. Бас бусад санхүүгийн зээл тусламжид хамааруулах тал дээр анхаарна гэж үзэж байна.  Санхүүгийн талаас нь улсын нэгдсэн төсөвт тусгах, мал аж ахуйг дэмжих талд тухайн жилийн төсвийг хэлэлцэх үед түлхүү анхаарах ийм чиглэлийг баримталж байгаа. Түүнээс яг одоо тэдийг тусгана, ийм хувийг нь зориулна гэсэн юм гараагүй байна. Энэ маань ерөнхийдөө бодлогын чанартай юм болохоор бид тухайн үеийн жилийн төсөвт тусгах тал дээр түлхүү анхаарна гэж бодож байна.

Д.Дэмбэрэл: - Ц.Баярсайхан гишүүн асуултаа асууя.

Ц.Баярсайхан: - Би саналаа хэлнэ.

Д.Дэмбэрэл: - Гишүүд асуулт асууж, хариулт авлаа. Саналтай гишүүн Н.Энхболд, Д.Хаянхярваа, Ц.Баярсайхан, Ж.Сүхбаатар, Ө.Энхтүвшингээр тасаллаа. Дэмжиж З гишүүн үг хэлэх ёстой. Үүнийг хүлээж авахгүй З хүн үлдсэн байгаа юм. Түрүүн бол Д.Хаянхярваа, Н.Энхболд хоёр бол үг хэлнэ гэж хэлж байсан юм. Ц.Баярсайхан түрүүн нэр орсон байсан юм. Уг нь энэ З-ыг л сонсох ёстой. Дэмжиж З гишүүн, татгалзаж З хүн үг хэлнэ гэж байгаа. 

Ингээд эхний З хүнийг сонсъё. Эхлээд Хаянхярваа, дараа нь Н.Энхболд, тэгээд Ц.Баярсайхан үг хэлнэ. Энэ З хүн үг хэлнэ. 6 хүн үг хэлэхээс түрүүн 4 үг хэлчихсэн.

Д.Хаянхярваа: - Баярлалаа. Энэ бодлогын баримт бичгийг дэмжиж байна. Түрүүн асуулт асуусан гишүүд нэлээн тодорхой хэлсэн. Энэ баримт бичиг битгий тунхагийн шинж чанартай битгий болоосой гэж. Би түүн дээр нь давхардуулалгүй хэлэхэд үнэхээр санал нэг байгаа. Үндсэндээ Улсын Их Хурлаас бодлогын шинж чанартай маш олон баримт бичгүүдийг баталж гаргадаг ч гэсэн, орон нутагт очоод хэрэгжихээ болохоор хөрөнгө мөнгөгүйгээс болоод эд нар чинь худлаа гүйцэтгэл гаргаж өгдөг юм болдог шүү. Тийм учраас жил жилийн төсөв төлөвлөгөөнд мал аж ахуйн чиглэлээр, газар тариалангийн чиглэлээр, малчдын чиглэлээр төрөөс авах бодлогод тодорхой хөрөнгө санхүүг тусгаж өгч байж, үүнийг авч хэрэгжүүлэхгүй бол энэ цаашдаа боломжгүй болох байх гэж бодож байна.

Хоёрдугаарт, ер нь энд малчдын тухай ярихдаа нэг зүйл дээр нэлээн орхигдуулсан байна. Тусад нь авч хэлэлцэх байх гэж бодож байна. Ялангуяа энэ бэлчээр, хөрсний доройтлын тухай асуудлыг энд нэлээн нарийн авч үзэх ёстой байсан. Үнэндээ өнөөдөр Монгол оронд хөрсний доройтол нэлээн өндөр авсан учраас цаашдаа энэ хөрс усаа хамгаалахгүйгээр бэлчээр нь ч тэр, ер нь эрчимжсэн мал аж ахуйг ямар шугамаар яаж эрхлэх вэ гэдэг нь туйлын тодорхойгүй байдалд орно. 

Тийм болохоор ер нь малчдын тухай бодлогыг авч үзэхдээ эхний ээлжинд энэ хөрс, ус, байгаль орчноо хамгаалах чиглэлд нэлээн түлхүү анхаарах ёстой болов уу гэж  ийм зүйл дээр Хөдөө аж ахуйн яам, Засгийн газар анхаарах байх гэж ингэж бодож байна. 

Гуравт нь,  энэ хөтөлбөрүүд гээд дотор талд нь янз янзын хөтөлбөрүүд байна. Мах, арьс, шир, сүү, ноос, ноолуурын чиглэлийн хөтөлбөрүүд боловсруулна гээд. Энэ хөтөлбөрүүдийг боловсруулахдаа бид нар мөн энэ хөтөлбөрүүдийг байнга боловсруулдаг. Үнэн хэрэг дээрээ  энэ жилийн ямааны ноолууранд мөнгө өгдөг шиг хэмжээний тийм байдлаар шийдэхээр хөтөлбөрүүд боловсруулах юм бол энэ үр дүнд хүрэхгүй ээ. Ер нь өнөөдөр энэ хөтөлбөрүүдийг боловсруулахдаа анхан шатны боловсруулалтыг дотооддоо хийж, тэгээд цааш нь экспортлох байдлаар байдаг юм уу ийм чиглэлийн зүйл дээр түлхүү анхаарч, малчдыг аль болохоор зах зээлтэй нь холбож өгөх, үйлдвэрлэлтэй нь холбож өгөхөд чиглэгдсэн ийм бодлого дээр түлхүү анхаараасай гэж бодож байна. 

Дөрөвт нэг зүйл байна. Малыг эрчимжүүлнэ гэж бид нар нэлээн ярьж байгаа. Эрчимжсэн мал аж ахуй эрхэлнэ гэхэд үнэндээ эрчимжсэн мал аж ахуйн хувьд бол маш их өндөр өртөгтэй учраас манай малчид тэр бүхний аваад  эрчимжсэн мал аж ахуй эрхлэх бололцоо байхгүй. Энд төрийн оролцоо зайлшгүй чухал байгаа юм. Гэтэл өнөөдөр ямар асуудлыг хөдөө орон нутагт явж байхад тавьж байна вэ гэхэд  олон тооны бог малтай хүмүүс мах бэлтгэх шугамаар юм уу? богоо өгөөд түүгээрээ эрчимжсэн зарим нэгэн сүүний чиглэлийн, махны чиглэлийн үхрийг юм уу солилцох шугамаар төр тийм зохион байгуулалтын арга хэмжээ авах юм бол малчид үүнийг авч хэрэгжүүлэхэд бэлэн байна гэдэг ийм саналыг хэлж байна билээ. Тэгэхээр үүнийг Хүнс, хөдөө аж ахуйн яамныхан анхааралдаа аваад, ер нь  малчдыг зохион байгуулалттай бүлэг, өөр хоршоодын хэлбэрт нь шилжүүлээд, аль болохоор олон багтай өрхүүдийг нэгдүүлж, богийг нь мал бэлтгэлд аваад буцаагаад тэнд нь эрчимжсэн сүү, махны чиглэлийн ийм фермерийн аж ахуйнуудыг байгуулж өгөх замаар нэг жишээ нь энэ л дээ. Ийм замаар явуулж ажил хэрэг болгох юм бол арай илүү үр дүнд хүрэх болов уу гэсэн ийм бодолтой байна.

Ингээд энэ батлагдах гэж байгаа бодлогын чанартай баримт бичгийг дэмжиж байна гэдгийг хэлье.

Н.Энхболд: - Баярлалаа. Ер нь аливаа бодлого бол яг бодит байдал ямар байна гээд түүндээ тулгуурласан, тэгээд нөгөө талаасаа тэр бодит байдлаараа хязгаарлагдсан ийм л бодлого байдаг шүү дээ. Яг өнөөдөр малчдын тухай аваад үзвэл энэ тайлбар дээр ч байна. Нийт малчдын  68.0 хувь нь буюу 480 орчим мянган хүн зөвхөн өөрийнхөө амьжиргааны дөнгөж наад захын хэрэгцээг хангаад амьдарч байгаа ийм түвшинд байгаа юм байна. Энэ бол нэг бодит байдал. 480 мянган хүний асуудлыг яах вэ гэдгийг юуны өмнө бодох хэрэгтэй.

Хоёрдугаарт нь, эдийн засаг, зах зээлд орчихсон. Мал аж ахуй тэр тусмаа хамгийн түрүүнд зах зээлд орсон, бүх мал хувьчлагдсан. Хэрэв бид нар Үндсэн хуулиа өөрчлөөд зах зээлээс буцна гэхгүй юм бол тэгвэл энэ нөхцөлд малчид маань яаж амьдрах ёстой вэ? ямар сэтгэлгээтэй байх ёстой вэ гэдэг энэ бодлогыг бас заавал тусгах ёстой. Сургалтууд их явуулах хэрэгтэй байна, хөдөө явж байхад хүмүүс одоо болтол ялангуяа алслагдсан нутгийн малчид  энэ зах зээлд орсноо төдийлөн сайн ойлгохгүй, тэгээд төрөөс юм харсан хэвээр байна. Тэгээд түүнд нь улс төрчид гал нэмээд, хүсээд байгаа юмыг өгөөд байх юм шиг худлаа яриад явалгүйгээр төрийн бодлого хэд хэдэн чиглэлд тодорхой чиглэгдэнэ. Зах зээлд орсон гэдгээ барина. Малын тоо хэд хүрсэн, бэлчээрийн даац муудсан гэдгээ барина. 

Ер нь бэлчээрийн мал аж ахуй өөрөө их үр шим муутай гэдэг нь мал маллаж байгаа хүмүүсийн  70.0 хувь нь бэлчээрийн мал аж ахуйгаас дөнгөж л амьжиргаагаа залгуулаад илүү гарч чадахгүй байна гэдгийг  өөрсдөд нь сайн ойлгуулах ийм л хөтөлбөр хэрэгтэй байх гэж бодож байна, гол агуулга нь. Түүнээс биш наад юмнууд нь эндээ чиглэсэн алхмууд байна уу гэхээс биш. Тэгээд энэ бодлого дээрээ ялангуяа Их Хурлаас гарах үед нь энэ зүйлүүд заавал тусгагдаасай гэж бодож байна. Энэ бол том бодлогын чанартай асуудал. 

Тийм учраас яагаад Монголын төр ийм асуудлыг өнөөдөр ярьж байна вэ? зөвхөн нийт малчдыг тэд нарт туслах тухай хүнийх нь хувьд бодох тухай асуудал ярьж байна уу? эсхүл малчиддаа туслах замаар зах зээлийн эдийн засгийн тогтолцоог бэхжүүлэх, мэдээж тэр шугамаараа малчдынх нь өөрсдийн ажил амьдралыг сайжруулах уу гэдэг ийм юмнуудыг зориуд бодлого болгож оршил хэсэг гэж байдаг юм уу, түүндээ дүгнэсэн байх хэрэгтэй байх гэж бодож байна. Жишээ нь, 68.0 хувь нь дөнгөж амьжиргаагаа дээшлүүлж гэж тоо бичсэн мөртлөө үүнийг дагуулаад ийм учраас манай энэ малчдад туслах бодлогын гол улаан шугам нь үүгээрээ явж байгаа юм гэж харагдах юм тэр дотор байхгүй байна. Үүнийг бид нар хэлэлцэх явцдаа засах нь хамгийн зөв байх гэж бодож байна.

Тэгээд дээр нь  бас нэг том бүлэг нь бол ерөөсөө хөдөө амьдарч байгаа  хүмүүс, малчин иргэдийн сэтгэлгээг өөрчлөхөд чиглэсэн томоохон хөтөлбөрүүд байх хэрэгтэй. Бирж байгуулахаас дутуугүй ач холбогдолтой хүмүүсийн өөрсдийнх нь сэтгэлгээг өөрчлөхөд тус болсон ийм зүйлүүдийг төрийн зүгээс хийхгүй бол зөвхөн төрийн зүгээс арга хэмжээ авах юм шиг, малчид маань одоогийнхоо байж байгаагаар байж байвал төрөөс малчдын тухай бодлого явуулаад бид нарыг аврах нь ээ гэж бас дэмий хоосон горьдох ийм юм гарах вий гэж бодож байна. Энэ бол хоёр урсгалтай зам шүү. Аль аль талаасаа хичээж байж бид нар малчдынхаа амьдралыг сайжруулна гэсэн ийм агуулгатай хөтөлбөр байх ёстой гэж бодож байна. Ер нь ийм хөтөлбөр байх ёстой, цаг нь ч болсон, дэмжиж байна. Тэгэхдээ саяны миний саналуудыг манай гишүүд  хэлэлцэх явцдаа анхаарч үзээсэй гэж хүсэж байна.

Ц.Баярсайхан: - Би түрүүн төсөл санаачлагчаас асуусан. Бодлого маань тунхаглал биш, энэ бодит амьдрал дээр байгаа зүйлийг тодорхой хэмжээнд зохицуулах ёстой. Малчдын талаас төр яах гэж байна вэ гэхээр бодлого байгаа, бичиг байгаа гэх биш, тодорхой зүйлүүд байх ёстой. Өмнө малчдын талаар тодорхой авч хэрэгжүүлж байгаа бодлого байгаа шүү дээ. Одоо энэ дээр юу шаардлагатай байна вэ гэхээр зэрэг өмнө нь ч гэсэн чаддаггүй байсан юм. Нийгмийн даатгалын тогтолцоонд заавал хамруулах асуудлыг шийдэж чадахгүй л яваад байгаа юм. Гэтэл шийдэж чадахгүйгээсээ шалтгаалаад нэг хэсэг малчид энэ тогтолцооноос гадуур явж байгаа юм.

Тийм учраас нийгмийн даатгалын тогтолцоонд оруулах юм бол тэр тогтолцооныхоо шинэчлэлтэй нь яаж уялдуулах вэ гэдгийг бид нар төгс тодорхой хэлж өгөх ёстой. Өөрөөр хэлбэл  60 оноос хойш төрсөн хүмүүс нь нэрийн дансныхаа тогтолцоогоор явах, тодорхой хэсэг нь  суурь даатгалын тогтолцоогоор явах ч байдаг юм уу. Үүнийг нь хийж өгөхгүй бол зөвхөн сайн дурын гээд хаях юм бол нэг хэсэг малчид, албан бус сектор үндсэндээ энэ тогтолцооны гадуур гараад явчихаж байгаа юм.

Хоёрдугаарт, эрүүл мэндийн асуудал дээр нь анхаарах хэрэгтэй болж байгаа юм, малчдын. Алслагдсан малчид үндсэндээ эрүүл мэндийн урьдчилан сэргийлэх үзлэгт орохгүй явсаар байгаад тэгээд хамгийн сүүлд хүндэрсэн хойноо л  эмнэлэгт үзүүлдэг ийм л юм руу явчихаад байгаа юм. Тийм учраас энэ тогтолцоон дээр нь анхаарах ёстой байх. 

Ер нь малчдад бид нар 1990 онд энэ ардчилсан хувьсгалын үр дүнд малыг нь хувьчилж өгсөн. Өнөөдөр бүгдээрээ бизнес эрхэлж байгаа хүмүүс шүү дээ. Тийм учраас эдэнд юугаар дэмжих вэ гэдгээ төр тодорхой болгож өгөх ёстой болохоос биш бүхий л хүрээг хамарсан, бүгдийг нь төр даана гэдэг үндэслэлээр хандаж болохгүй ээ. Малчдын санал, санаачилгийг дэмжих хэрэгтэй. Дээр нь анхаарал хандуулах ёстой хэд хэдэн зүйл байгаа юм. 

Нэгдүгээрт, энэ малчдын орлого нэмэгдүүлэх асуудлыг төрөөс дэмжих ёстой. Өчигдөр Засгийн газар хуралдаад түүхий ноолуур, арьс ширийг хилийн боомтоор гаргахыг зөвшөөрөх ийм юм гаргаж байгаа юм байна. Энэ бол орлого буурсан, үнэ ханш муу байгаа үед нэг удаагийн л арга хэмжээ байх. Гэлээ гэхэд тодорхой хэмжээний хөрөнгө гаргах юм бол тэмээний ноос угаах үйлдвэр, ямааны ноолуурыг угаадаг үйлдвэрүүдийг орон нутагт эхний ээлжинд байгуулах юм бол одоогийн түүхийгээр нь гаргаснаас хэд дахин илүү үнээр борлуулах бололцоог малчдад өгөх ёстой. Тийм учраас жижиг, дунд үйлдвэр хөгжүүлэх сангаас энэ жил  38.2 тэрбум төгрөг өгсөн байгаа. Үүнийг хэн нэгэн этгээдэд ноолуур, ноос угаах үйлдвэр барих биш, ерөөсөө төрөөс шууд барьж өгөөд, тэр хувийн хэвшилд нь шилжүүлэх, төр хувийн хэвшлийн түншлэлийн хүрээнд шийдчихвэл малчид өнөөдөр түүхийгээр нь гаргаснаасаа, боловсруулаагүй гаргаснаасаа хэд дахин илүү орлого олох бололцоог тэдэнд бүрдүүлж өгөх ёстой. 

Дээр нь би түрүүн дурьдсан. Үнэхээр манай малын арьс шир, чанарын шаардлага хангахгүй байна.  Яагаад гэхээр нөгөө туулгалт, угаалгыг цаг тухайд нь хийдэггүйгээс шалтгаалаад өнөөдөр янз бүрийн өвчлөлд нэрвэгдсэн. Тэр малын арьс шир чинь үйлдвэрлэлийн шаардлага хангахгүй. Түүнээсээ шалтгаалаад үнэ хүрэхээ больж байна гэж байна. Мал эрүүл бус байна.  Тийм учраас өнөөдөр мал эмнэлэг нэгэнт хувьчлагдсан юм бол тэр хувьчлагдсан мал эмнэлгийг тодорхой хэмжээнд дэмжээд, үйлчилгээний чанарыг нь сайжруултал төрөөс жаахан дэмжлэг үзүүлээд, малчид хувийн хэвшлийн мал эмнэлгийн хамтын ажиллагааг бэхжүүлэх чиглэлээр тодорхой алхмыг хийчих зүйлийг энд тусгах нь зүйтэй гэж үзэж байна.

Дээр нь бэлчээрийн доройтол. Ялангуяа говийн бүс нутагт өвөлжөө, хаваржаа, намаржаа, зуншлага гэсэн нутаг байхгүй. Үндсэндээ өвөлжөөнийхөө хойт хамар дээр гарах юм бол зусаад, өвөлжөөндөө орвол хавар, намар, өвлийг дуусгаж байгаа. Үүнээсээ шалтгаалаад бэлчээрийн доройтол бий болчихсон. Усны хангамж хүрэлцээ жил болгон улсын төсвөөс их хэмжээний мөнгө гаргаж байгаа боловч гаргаж байгаа худаг нь хэрэгцээний дагуу шаардлагадаа хүрэхгүй байна. Говьд төдийгүй хангайд усны хүрэлцээ, хангамж доройтоод эхэлж байна. Тийм учраас бэлчээрийн доройтлыг бууруулахын тулд харин төрөөс арга хэмжээ авах нь зүйтэй. Болзошгүй цаг агаарын хүндрэлээс урьдчилан сэргийлэх, энэ аюулгүйн фондууд тодорхой хүндрэлтэй үед тусалж дэмждэг тэр арга хэмжээг нь эрчимжсэн ийм байдлаар анхаарал тавих нь зүйтэй. Дээр нь түрүүн гоц өндөр ашиг шимтэй эрчимжсэн мал аж ахуй хөгжүүлэхийн тулд шат дараалсан арга хэмжээ ийм л зүйлийг бид нар тодорхой болгож өгөхгүй бол нэг бодлого гэж хэдэн юм биччихээд, бодлогоо хэрэгжүүлэх нь юу байх вэ гэхээр хөтөлбөр гаргана гээд, тэгээд хөтөлбөр чинь хэзээ гарах вэ гэхээр ажлын хэсэг гарч байна гээд ингээд. 

Д.Дэмбэрэл: - Баярлалаа, гишүүд үгээ хэллээ.  Увс аймгийн Завхан сумаас нийслэл Улаанбаатар хотод ирж, улмаар Улсын Их Хурлын чуулганы үйл ажиллагаатай иргэд танилцаж байна. Ингээд Завхан сумаас ирсэн энэ иргэд болон эдгээр иргэдээр дамжуулан Увс аймгийн Завхан сумын нийт ард иргэдэд ажил, хөдөлмөрийн өндөр амжилт, сайн сайхныг хүсэн ерөөе. /Алга ташив/. Ц.Нямдорж  гишүүний урилгаар чуулганы ажиллагаатай танилцаж байна.

Байнгын хороо үүнийг хэлэлцье гэсэн санал гаргасан байна. Ийм учраас Малчдын талаар төрөөс баримтлах бодлогыг батлах тухай Улсын Их Хурлын тогтоолын төслийг  хэлэлцье гэсэн санал хураалтыг явуулъя. 

43 гишүүн санал хураалтад оролцож,  31  гишүүн зөвшөөрч,  72.1 хувийн саналаар  хэлэлцье гэж гишүүд шийдлээ.

Асуудлыг хэлэлцье гэж шийдсэн учраас анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлье.

Дараагийн асуудалд оръё. 

Уг асуудлыг 16 цаг 20 минутад хэлэлцэж дуусав. 

Тав. Өрсөлдөөний тухай хуулийн төсөл 

(хэлэлцэх эсэх)

Д.Дэмбэрэл: - Хууль санаачлагчийн илтгэлийг Улсын Их Хурлын гишүүн Д.Ганхуяг танилцуулна. Д.Ганхуяг гишүүнийг индэрт урьж байна.

Д.Ганхуяг: - Улсын Их Хурлын дарга, эрхэм гишүүд ээ

Улсын Их Хурлын гишүүн Р.Амаржаргал, Д.Арвин, Баярсайхан, Д.Балдан-Очир, С.Бямбацогт, Г.Занданшатар, Д.Тэрбишдагва, Ч.Улаан нар 2009 оны 1 дүгээр сарын 21-нд холбогдох хуульд заасан бүрэн эрхийнхээ хүрээнд Өрсөлдөөний тухай, Шударга бус өрсөлдөөнийг хориглох тухай хуулийн шинэчилсэн найруулгын хуулийн төсөл. Энэ төсөлтэй холбогдуулж зарим хууль болон УИХ-ын тогтоолд  өөрчлөлт оруулах тухай төслийг өргөн барьсан билээ.

Хуулийн төсөл боловсруулах үндэс шаардлага, Шударга бус өрсөлдөөнийг хориглох тухай хууль одоогоос 16 жилийн өмнө батлагдан өнөөгийн байдлаар хүчинтэй мөрдөгдөж байна. Гэвч өнөөгийн нийгэм, эдийн засгийн харилцаа энэ хуулиар зах зээлийн өрсөлдөөний зөвхөн шударга бусыг нь хориглоход чиглэсэн бус энэ хөгжлийн түлхүүр болох шударга өрсөлдөөнийг хөхүүлэн дэмжих, хэрэглэгчдийн эрх ашгийг хамгаалахад түлхүү анхаарах шаардлагатай байгааг харуулсаар байна.

Тухайлбал өнөөгийн манай улсын энэ харилцаатай холбогдсон хуулийн зохицуулалтын нөхцөл байдал ч олон улсын чиг хандлага ч илүү өргөн хүрээний асуудлыг зохицуулахыг шаардаж байна. Тиймээс хуулийн нэр агуулгаа бүрэн илэрхийлж байх шаардлагын үүднээс хуулийн төслийн нэрийг Өрсөлдөөний тухай хууль гэж нэрлэх нь оновчтой гэж үзсэн. 

Мөн энэ хууль 4 бүлэг, 18 зүйл, 95 заалттай бол хуулийн төсөл  6 бүлэг, 35 зүйл,  285 орчим заалттай. Энэ хууль Улсын Их Хурлын бусад шийдвэр төсөл өргөн мэдүүлэх тухай хуулийн шинэчилсэн найруулгын төслийг боловсруулах, өргөн барихтай холбогдсон заалтын нөхцөлийг бүрдүүлж байгаа юм.

Түүнчлэн Шударга бус өрсөлдөөнийг хориглох тухай хуулийн шинэчилсэн найруулгын төслийг боловсруулж батлуулах, эрх зүйн болон практик шаардлагын талаар товч танилцуулахыг хүсэж байна.

Монгол Улсын Засгийн газрын 2008-2012 оны үйл ажиллагааны хөтөлбөрт, шударга өрсөлдөөнийг дэмжих чиглэлээр эрх зүйн зохицуулалтыг боловсронгуй болгож, өрсөлдөөний тухай ойлголт, соёл, нийгмийн сэтгэл зүй, төлөвшил, зах зээлийн өрсөлдөөний орчныг бүрдүүлнэ.

2009 оны үндсэн чиглэлд хүн амын хүнсний бүтээгдэхүүний үнийн зохиомол хөөрөгдлийг хянан зохицуулах чиглэлээр Шударга бус өрсөлдөөний тухай хуульд өөрчлөлт оруулах замаар Шударга бус өрсөлдөөнийг хянан зохицуулах газрын үйл ажиллагааг өргөжүүлэх гэж заасан. 

Практик шаардлагын тухайд гол нь өнөөдөр манай зах зээлд гол нэрийн болон хүнсний өргөн хэрэглээний бараа бүтээгдэхүүнийг зохиомлоор өсгөх, шударга бус үйл ажиллагаа явагдан, энэ нь хэрэглэгчдийн эрх ашгийг хохироосоор байна. Мөн зах зээлийн эдийн засгийн орнуудад төр засгийн зүгээс хувийн хэвшилд суурилсан эдийн засгийн гол хөгжлийн үндэс болох шударга өрсөлдөөнийг дэмжих, өрсөлдөөнд харш аливаа үйл ажиллагаанаас урьдчилан сэргийлэх, хязгаарлан хориглох, төрийн байгууллагын зүгээс шударга өрсөлдөөний хязгаарлалтыг хориглох, өрсөлдөөнийг зохицуулах төрийн байгууллагын эрх үүргийг тодорхой, оновчтой тогтоож, бие дааж хараат бусаар үйл ажиллагаа явуулах нөхцөлийг бүрдүүлэх, хэрэглэгчдийн эрх ашгийг дээдлэх, өрсөлдөөний харилцаанд оролцогчийн зүгээс хууль эрх зүйн тохиолдолд тооцох хуулийн хариуцлагыг оновчтой  зохистой тогтоох зэрэг харилцаатай холбогдсон бодлогуудыг ижил түвшинд зохицохоор нь  авч хэрэгжүүлж ирсэн байна.

Энэ харилцааг зохицуулахдаа шударга өрсөлдөөн, эдийн засгийн хөгжил, хэрэглэгчдийн эрх ашгийг хамгаалах гэж томъёолон илэрхийлж болно.

Энэ хуулийн төсөлд шударга өрсөлдөөнийг дэмжих талаар зах зээлд ноёрхох үйл ажиллагаа явуулж болзошгүй аж ахуй эрхлэгчийг давамгай байдалтай, зүй ёсны монополь байдалтай, харилцан хамаарал бүхий этгээд гэж ангилан, эдгээр аж ахуйн нэгжийн тодорхойлолтыг боловсронгуй болгосон. Мөн ноёрхох үйл ажиллагааг давамгай байдлаар буруугаар ашиглаж, өрсөлдөгчөө зах зээлд эзлэх, зах зээлээс гарахад  саад учруулах, өрсөлдөөнийг болон хэрэглэгчийг хясан боогдуулах гэж тодотгон томъёолсон. Төсөлд шинээр харилцан хамаарал бүхий аж ахуй эрхлэгчийн тодорхойлолтыг суулгаж өгсөн. Давамгай байдалтай аж ахуйн нэгжийг тогтоохдоо тухайн зах зээлийн өрсөлдөөн, шийдвэрлэх нөлөө үзүүлэх, бусад аж ахуй эрхлэгчдийг зах зээлээс гарах нөхцөлийг боогдуулах зэргийг харгалзан нэг болон өөр хоорондоо өрсөлдөх үндэслэлгүй харилцан хамаарал бүхий аж ахуй эрхлэгчийг тухайн зах зээлд эзлэх хувь, нийт зах зээлийн гуравны нэгээс бага хувийг эзэлж байгаа ч давамгай байдалтай гэж үзэж болох чиглэлийг баримталсан.

Нөгөө талаас одоо мөрдөж байгаа хуулиар давамгай байдалтай аж ахуйн нэгжийн өрсөлдөгч, аж ахуйн нэгжид нэгдэн нийлэхийг шууд хориглосон байдаг. Гэвч энэ заалт нь зах зээл дээр давамгай байдалтай аж ахуйн нэгжийн өрсөлдөөнийг хязгаарлахгүйгээр өөрийн үйл ажиллагааг оновчтой болгох, гадаадын зах зээлд өрсөлдөх чадвараа дээшлүүлэх, үр ашгийг нэмэгдүүлэх зэрэг ашигтай талыг үгүйсгэж байгаа нь харагдаж байна.

Эсрэгээр шууд нийцэх, нийлэх замаар биш тухайн зах зээл дээрх өрсөлдөгчийнхөө болон бусад аж ахуйн нэгжийн хувьцааг худалдан авах замаар өрсөлдөөнд ноёрхох байдал бүрдүүлэх хандлага ажиглагдаж байна.

Иймд нэгдэн нийлэх болон энэ төсөлд заасан харилцан хамаарал бүхий аж ахуйн нэгжийг эрхлэгчийг байгуулсан тохиолдолд өрсөлдөөний асуудал эрхэлсэн төрийн байгууллагуудад мэдэгдэн дүгнэлт гаргуулж байх чиглэлийг баримталж байна. Мөн зүй ёсны монополь байдалтай аж ахуйн нэгжийн үйл ажиллагаанд төрийн зүгээс хийж болох зохицуулалтыг шинээр томъёолж оруулсан. Өрсөлдөөнд харш аливаа үйл ажиллагаанаас урьдчилан сэргийлэх, хязгаарлахыг хориглох талаар зүй ёсны монополь, давамгай байдалтай аж ахуй эрхлэгчийн давамгай байдлаа буруугаар ашиглан, ноёрхох үйл ажиллагаа явуулахыг хориглох. Ноёрхох үйл ажиллагааг илүү оновчтой тодорхойлсон.

Мөн аж ахуй эрхлэгчдийг өрсөлдөөнд харш гэрээ хэлэлцээр байгуулах, өрсөлдөөнд харш үйл ажиллагаа явуулахыг хязгаарласан. Энэ өрсөлдөөнд харш гэрээ хэлцэл байгуулах, өрсөлдөөнд харш үйлдлийг тус тусад нь томъёолж нарийвчилсан. 

Өрсөлдөөн зохицуулах төрийн байгууллагын эрх, үүргийг оновчтой тогтоож, бие дааж хараат бусаар явуулах нөхцөлийг бүрдүүлэх талаар хуулийн төсөлд өнөөгийн шударга бус өрсөлдөөнийг зохицуулах газар, цаашид өрсөлдөөнийг зохицуулах газрыг УИХ-ын харъяа байхаар тусгасан байгаа. Гэлээ гэхдээ энэ асуудлыг цаашдаа хэлэлцүүлгийн явцад ярьж шийдвэрлэх нь зүйтэй юм.

Энэ дээр энэ байгууллагын үйл ажиллагаа сонгодог утгаараа хамтын удирдлагын бие даасан хараат бус байдлаар шийдвэр гаргадаг байх шаардлага үнэхээр тулгамдсан асуудал байна. Энэ байгууллагын аливаа шийдвэр нь  бизнесийн зах зээлд нэр хүндтэй байгууллагуудын эрх ашигтай холбоотой шийдвэр гаргах, мөн өмч хөрөнгийн харилцаатай шийдвэр гарах, энэ талаасаа хамтын удирдлагын байх шаардлагатай гэдэг нь ойлгомжтой байна. 

Нөгөө талаас өнөөдөр Шударга бус өрсөлдөөнийг зохицуулах газар гээд Засгийн газрын салбарын яамны нэг агентлагийн түвшинд байгаа. Тийм учраас энэ байгууллагын үйл ажиллагааны шийдвэрийг оновчтой болгох, эрх мэдлийг нэмэгдүүлэх шаардлага зайлшгүй байна гэж ингэж үзэж байна. 

Хэрэглэгчдийн эрх ашгийг дээдлэх чиглэлд хууль тогтоогчоос тооцох хуулийн хариуцлагыг оновчтой, зохистой тогтоох гээд энэ бүхнийг манай УИХ-ын гишүүд мэдэж байгаа. Өнөөдрийн байдлаар  энэ харилцаанд төр, мөн төрийн захиргааны байгууллагууд давамгай байдалтай болон зүй ёсны  монополь байдалтай аж ахуйн нэгжүүд, тэдгээрийн ажилтан, албан хаагчид, төрийн албан хаагчид оролцдог.  13 жилийн өмнө батлагдсан учраас өнөөдөр хууль зөрчвөл тооцох хариуцлага үнэхээр бага хэмжээтэй, зохисгүй байдалтай байна. Өнөөдөр зах зээл дээр өргөн хэрэглээний бараа ч гэдэг юм уу? өргөн хэрэглээний хүнс, нефтийн бүтээгдэхүүн татан авч, борлуулж байгаа компаниудын жилийн борлуулалт 1 тэрбум долларт хүрэх аж ахуйн нэгж ч байна, 500-600 сая доллартай аж ахуйн нэгж ч байна. Энд  өрсөлдөөнд харш аливаа үйл ажиллагаа явуулахад  250 мянган төгрөгөөр торгоод ямар үр дүн үзүүлэх вэ гэдэг нь хэнд ч ойлгомжтой юм. 

Хуулийн төсөл батлагдсаны дараа өгч болох нийгэм, эдийн засгийн үр дагавар. 

Энэ хуулийн төсөл батлагдсанаар өрсөлдөөнийг хязгаарлах, өрсөлдөөнд харш үйл ажиллагаанд хяналт тавих, урьдчилан сэргийлэх, таслан зогсоох, монополь болон давамгай байдалтай этгээдийн үйл ажиллагаанд хяналт тавих тогтолцоо боловсронгуй болно.  Өрсөлдөөний асуудал эрхэлсэн байгууллагын чиг, эрхлэх асуудал, бүрэн эрх зохистой түвшинд хүрч, чиг үүргээ хараат бус ил тодоор бие даан хэрэгжүүлэх нөхцөл бүрдэнэ. Мөн гол нэрийн хүнсний бараа болон  өргөн хэрэглээний барааны эрэлт нийлүүлэлтийн зохистой байдлыг хангах, улмаар үнийг зохистой түвшинд байлгах, хяналт зохицуулалтыг төрийн зүгээс явуулах боломж нэмэгдэн, ингэснээр иргэдийн амьжиргааны түвшин тогтвортой байх боломж бүрдэнэ.

Мөн аж ахуй эрхлэгчид зах зээлд шударгаар өрсөлдөх нөхцөл болж тэдний өрсөлдөх чадварыг дээшлүүлэх ач холбогдолтой бөгөөд улмаар дэлхийн зах зээлд Монгол Улсын өрсөлдөх чадвар нэмэгдэн, улс орны эдийн засгийн үр ашгийг дээшлүүлэхэд түлхэц болно. Шударга өрсөлдөөнийг дэмжих өрсөлдөөнд харш үйл ажиллагааг хориглох гол нэрийн хүнсний барааны болон өргөн хэрэглээний барааны үнийн үндэслэлгүй хөөрөгдлийг  хязгаарлах зэрэг асуудал нь зах зээлийн эдийн засгийн нийгэмд төрөөс зохицуулах үйл ажиллагааны нэгээхэн чухал хэсэг юм.

Хуулийн төслийн хэлэлцэх эсэхийг Эдийн засгийн байнгын хороо 4 сарын 29-ний хуралдаанаараа хэлэлцэж, хуралдаанд оролцсон гишүүд 100 хувийн саналтай дэмжсэн.

Иймд Өрсөлдөөний тухай хуулийн төслийг цаашид хэлэлцүүлэхийг дэмжиж өгөхийг эрхэм УИХ-ын гишүүд та бүхнээс хүсэж байна.

Анхаарал тавьсанд баярлалаа.

Д.Дэмбэрэл: - Д.Ганхуяг гишүүнд баярлалаа. 

УИХ-ын чуулганы үйл ажиллагаатай Чой.Лувсанжавын нэрэмжит Хэл иргэншлийн дээд сургуулийн багш, оюутнууд танилцаж байна. Ингээд багш, оюутнуудад сурлага, хөдөлмөрийн өндөр амжилт хүсье.

Ажлын хэсэгт Д.Мандах - Шударга өрсөлдөөн хэрэглэгчийн төлөө газрын дарга, А.Ариунболд тус газрын хууль хяналтын хэлтсийн дарга, У.Батсуурь -  Хяналт зохицуулалтын нэгдүгээр хэлтсийн дарга, Г.Ариунаа - Бодлого, төлөвлөлтийн хэлтсийн ахлах мэргэжилтэн, С.Цогтгэрэл - хууль хяналтын хэлтсийн ахлах мэргэжилтэн нар чуулганы ажиллагаанд оролцож байна.

Гишүүд хууль санаачлагчийн илтгэлтэй холбогдуулан асуух асуулт тавьж болно. Д.Дамба-Очир гишүүнээр асуултыг тасаллаа.

Су.Батболд: - Баярлалаа. Би 2-З асуулт асууя. Шударга бус өрсөлдөөнийг хориглох тухай хуулийг шинэчлэн найруулж байна. Би 2 зүйл асууя, Д.Ганхуяг гишүүн ээ. Энэ УИХ-ын дэргэд байгуулахаар та нар төсөл санаачилсан байна. Бид нар энэ УИХ-ын хуулийн шинэчилсэн найруулга явагдаж байна. Би хувь гишүүнийхээ хувьд ч гэсэн ялгаагүй, өнөөдрийн нийгмийн хөгжлийн энэ байдлыг харсан ч гэсэн ялгаагүй, УИХ-аас байгууллага байгуулаад, олон эрхтэн дархтан томилдог энэ байдлаа болъё гэж үзээд байгаа юм. УИХ өөрийнхөө хууль тогтоох үүргээ л гүйцэтгэе. Түүнээс биш энд ч ороод, тэнд ч ороод, түүнийг ч зохицуулъя, үүнийг ч зохицуулъя гээд байдаг юмнаас татгалзмаар байгаа юм. Сүүлийн үед манай гишүүдийн яриа, энэ санаачилж байгаа хуулийн төслийг хараад байхад ерөөсөө УИХ бүгдийг мэдэх учиртай. Эндээс байгуулах учиртай, хэрэв бүх л юм шударга байх ёстой юм бол УИХ-ын дэргэд байх учиртай гэсэн байдлаар хандаад байна. Энэ дээрээ та нар хатуу байна уу? 

Энэ шударга бус өрсөлдөөний юм нь тэр Засгийн газар, гүйцэтгэх засаглал хавьдаа байгаад түүгээрээ явбал яасан юм бэ? одоо бид нар УИХ үнэ тогтоох, чи ийм үнээр  зараад байна, тийм үнээр зараад байна гэдэг юм руу орчих гээд байх шиг санагдаад байх юм. Энэ дээр хууль санаачлагч юу гэж үзэж байна вэ? 

Хоёрдугаарт нь, Би боддог юм. Манай Монголд ийм жижигхэн эдийн засагтай, ийм жижигхэн орны хувьд уг нь компаниудыг жаахан томруулаад, тэр компаниуд нь  энэ нийгмийн өмнө хариуцлага хүлээдэг болмоор байгаа юм. Хэтэрхий олон бараг монголын нэг сая насанд хүрсэн хүн болгон компанитай, тэгээд нэг нь ийм бизнес эрхлээд овоо хөл дээрээ босоод эхлэхээр араас нь бүгдээрээ тэр бизнесийг барьж аваад гүйчихдэг. Жаахан босгоод ирснийгээ шударга бус өрсөлдөөн ч гэдэг юм уу? янз бүрийн арга замаар доош нь татаж унагаад ингээд хөгжихгүй байгаа юм. Би бодохдоо энэ зарим нэгэн энэ ажлын байр бий болгох ч юм уу, хөдөө орон нутагт жижиг, дунд үйлдвэр хөгжүүлнэ гээд байгаа юмыг бид нар энэ томхон компаниудаа түшиглэж хиймээр байгаа юм. Төрийн байгууллага, Засаг дарга тэнд жижиг, дунд үйлдвэр байгуулж, хүмүүсийг ажлын байраар хангадаг биш, харин энэ том компаниуддаа хөрөнгө мөнгийг нь шилжүүлээд, чи тэр салбараа тэр суманд байгуул, энэ аймагт байгуул гэсэн маягаар явах нь илүү зөв зүйтэй санагдаж байна.

Бид нар энэ Шударга бус өрсөлдөөний тухай хуулийг шинэчлэн найруулж, Өрсөлдөөний тухай хууль гэдэг дээрээ компаниудын томрох үйл явцыг нь багасгах гээд байна уу? эсхүл тодорхой бизнес дээр  энэ үйл ажиллагааг нь багасгах талын юм явуулаад байна уу гэж. Манай орон ийм жижигхэн зах зээлтэй, тэгээд импортоос хамаарсан ийм орны хувьд би боддог юм. Зарим нэгэн зүйл дээр яах аргагүй монополь байхаас өөр аргагүй санагддаг юм, зарим нэгэн бизнес дээр. Тэгээд энэ байдлыг хэрхэн яаж тусгасан юм бэ? тэгэхгүй бол бүгдийг нь хумиад л эд нар ёстой ингээд нефть оруулж ирээд баяжаад байна гээд түүнийг нь хуниж хаяад, эд нар элсэн чихэр оруулж ирээд байна, тэгээд байна гэж түүнийг нь хуниад, хувь хүн болгон хилээр янз бүрийн дуртай юмаа оруулж ирдэг тийм  байдлыг үүсгэх тал руу  та нар юу бодсон юм бэ гэсэн ийм хоёр асуулт асууя.

Д.Ганхуяг: - Баярлалаа. Су.Батболд гишүүний асуултад хариулъя. УИХ-ын  харъяа байгууллага байх уу гэдэг дээр хатуу байр суурьтай байна уу, үгүй юу гэж асуулаа гэж ойлгож байна. Энэ дээр тийм хатуу байр суурьтай байгаагүй ээ. Гэхдээ энд анхаарах хоёр асуудал байгаа. Нэгдүгээрт нь, энэ өрсөлдөөн гэдэг бол маш чухал асуудал, тэр тусмаа шударга өрсөлдөөн гэдэг бол маш чухал асуудал. Энэ өрсөлдөөнтэй холбоотой шийдвэрийг гаргаж байгаа байгууллага бол босоо удирдлагын нэг хүний шийдвэр гэдгээсээ илүү хамтын удирдлагын байх ийм шаардлага байгаа. Тийм учраас  хорооны зохицуулалттай байх нь зөв юм гэж нэгдүгээрт ингэж гаргаж байгаа. Гишүүдийн гар дээр судалгааны материалууд очсон байх. Бүх орных хорооны зохион байгуулалттай байгаа гэж ингэж хэлэх байна.

Хамгийн гол нь нэгдүгээрт, хамтын удирдлагын зохион байгуулалттай байх нь зүйтэй гэж үзэж байгаа. 

Хоёрдугаар үндэслэл, төрийн өмчийн болон орон нутгийн өмчийн хөрөнгөөр ажил үйлчилгээ худалдан авах, амьдрал дээр Тендерийн тухай хууль гэж ярьдаг. Энэ хуультай холбоотой нэгэн асуудлуудыг улс орнууд гайгүй шийдээд байгаа юм. 2009 он гэхэд жишээлбэл  400-аад  сая доллараар бид нар худалдан авч дэд бүтцийн салбарт хөрөнгө оруулалт хийх юм. Тэгээд энэ тендертэй холбоотой асуудал, маргааны алин  байдгийг та мэдэж байгаа. Шалгаруулалт нь төсвийн ерөнхийлөн  захирагч нь шалгаруулдаг. 5-10 хувь гээд, түүнийг өгсөн барьсан хүмүүст өгдөг гээд үнэн худал, учир нь олдохгүй мэдээлэл байдаг. Тийм учраас тендертэй холбоотой хоёр заалт орж байгаа юм. 

Нэгдүгээрт, Тендерт орохдоо тендерийн үнийг үгсэн хуйвалдаад байх юм бол төрд ч ашиггүй, хоорондоо ч ашиггүй байх нь ойлгомжтой. Хоёрдугаарт,  энэ тендер шалгаруулалттай холбоотой, өөрөөр хэлбэл шударга өрсөлдөөнтэй холбоотой энэ хяналтыг энэ өрсөлдөөнийг зохицуулах газар хянаж байх ёстой юм гэсэн ийм байр суурьтай байна. 

Ер нь бодит тохиолдолд энэ өрсөлдөөнийг зохицуулах газрын үйл ажиллагаа бол үнэхээр тасралтгүй өдөр тутам шаардлагатай байгаа. Тийм учраас гүйцэтгэх засаглалынхаа харъяанд байхад болохгүй зүйл байхгүй. Тийм учраас эдгээр асуудлыг хэлэлцүүлгийн явцад нарийвчлан сайн яриад шийдэх нь зүйтэй юм. Ер нь тендертэй холбоотой асуудал ганцхан Монгол Улсын ч асуудал биш.  Үүнтэй холбоотой аль ч оронд авлигал, хээл хахуулийн асуудал яригддаг.  Голдуу л УИХ-ын гишүүд гэдгээсээ илүү Засгийн газрын гишүүдтэй холбоотой ийм асуудлууд байдаг. Тийм учраас үүнийг сайн тооцож, зөв заах ёстой гэсэн ийм байр суурьтай байна.

Хоёрдугаарт, томрох үйл ажиллагааг жижиглэх гээд. Энэ дээр ямар нэгэн зорилт байхгүй.  Хоёр үндсэн тодорхойлолт байгаа. Зүй ёсны монополь гээд. Энэ бол бараг тухайн зах зээл дээр ганцаараа үйл ажиллагаа явуулдаг эрчим хүчний салбар ч юм уу, төмөр замын салбар ч  юм уу, манайд зөндөө байна. Хамгийн гол нь энэ нь төрийн өмчийн оролцоотой, эсхүл төрийн өмчийн  100 хувийн ч юм уу ийм аж ахуйн нэгж байдаг учраас иргэдэд очиж байгаа үйлчилгээ, барааных нь үнэ хамгийн бага зохистой байх энэ үүргийг хүлээдэг юм. Тийм учраас энэ үүргээ сайн хэрэгжүүлэх шаардлагатай гэдэг ийм асуудал.

Дараа нь давамгай байдалтай аж ахуйн нэгж гээд. Энэ дээр хувийн, төрийн олон л аж ахуйн нэгж орж байгаа. Тухайн зах зээл дээрх борлуулалтын гуравны нэгээс илүү байгаа тохиолдолд  үнэнд нөлөөлөх боломжтой. Гуравны нэг байгаа аж ахуйн нэгжээс гадна дахиад 10 хувьтай ч юм уу,  5 хувьтай ч юм уу аж ахуйн нэгжтэй нэгдэх юм бол  энэ үнийг чинь яаж л бол яаж хөдөлгөөд байдаг ийм байдалд орно. Тийм учраас энэ давамгай байдалтай, зүй ёсны монополь гэдэг бол ганцхан Монгол улсын асуудал биш, дэлхий нийтийн зах зээлийн эдийн засгаар явж байгаа 90 гаруй орнуудын  асуудал байгаа.

Тийм учраас нэгдүгээрт ийм асуудал байна. Өөрөөр хэлбэл, энэ зүй ёсны монополь, давамгай байдалтай аж ахуй эрхлэгчийн хувьд  явуулж байгаа үйл ажиллагаа нь гол нэрийн хүнсний бараа, өргөн хэрэглээний бараа гээд. Жишээ нь энд нефтийн бүтээгдэхүүн байж болно, зөндөө л олон салбар байгаа. Энэ утгаараа ийм байдалд оруулсан юм. Харин сая хэлсэн харилцан хамаарал бүхий аж ахуйн нэгжийг жишээлбэл энд шууд хориглож байсан юм билээ. Тийм учраас ноёрхох үйл ажиллагааг явуулахгүй бол, өөрөөр хэлбэл үнийг зохиомлоор өсгөх, эсхүл хясан боогдуулах ийм үйл ажиллагааг явуулахгүй бол томрохыг нь дэмжихээр оруулсан байгаа. 

Тэгээд манай зах зээл бол жижигхэн дээ. Өөрөөр хэлбэл монополь, давуу байдал тогтооход бас хялбархан ийм тал бий. Харин эдгээр аж ахуйн нэгж маань томрохоороо  бид бүхэн өөр өөрсөддөө юм худалдаж,  5-10 төгрөгийн ашиг олдог биш, дэлхийн зах зээл дээр  экспортын бүтээгдэхүүн гаргах энэ чиглэл рүү сайн томроосой гэж ингэж хүсэж байгаа.

Су.Батболд: - Ганцхан зүйл тодруулъя. Засгийн газар энэ хуулийг дэмжээгүй юм байна. Хэд хэдэн үндэслэлээр дэмжих боломжгүй гээд дэмжээгүй юм билээ. Тэгээд нэг дэмжээгүй үндэслэл нь энэ төрийн болон орон нутгийн өмч хөрөнгөөр бараа, ажил үйлчилгээ худалдан авах ажиллагаатай холбоотой хяналтын асуудал байна. Тэгээд агентлагийн улсууд нь ирсэн сууж байна. Энэ Засгийн газрын улсууд нь энэ хуулийг хэлэлцэхэд дэмжиж байна гээд сууж байгаа юм уу? эсхүл хэн нэгэн урьж авчраад суулгаж байна уу? Засгийн газрын байр суурь, энэ чинь аль сайдын харъяанд байдаг билээ дээ. Эрчим хүчний сайд уу, түрүүн Д.Зоригт сайд энд байсан хаачсан бэ? Засгийн газар юу гэж үзэж байгаа юм бол? Энэ чинь Шударга өрсөлдөөн, хянан зохицуулах асуудал одоохондоо Засгийн газрын эрх мэдлийн хүрээнд байгаа. Бид нарт ирсэн бичгээр бол дэмжээгүй гэсэн байх юм.

Д.Ганхуяг: - Энэ бас анхаарал татсан чухал асуудал. 2008 оны  1 сард энэ хуулийн төслийг өмнөх Улсын Их Хурлын үед санаачлаад  2008 оны 1 сарын 20 хэдэн ч билээ бүхэлд нь дэмжсэн санал ирүүлж байсан юм. Тэгээд  сая бид шинэ УИХ байгуулагдаад тухайн үеийн Засгийн газрын саналыг оруулаад явуулсан чинь хугацаандаа санал нь ирээгүй. Хугацаандаа санал нь ирээгүй шалтгаан бид бүхэн энд тодруулах хэрэгтэй. Хуулийг боловсронгуй болгох шаардлагаасаа. 30 хоногийн дотор уг нь дэмжиж байгаа саналаа ирүүлэх ёстой. Хэрэв амжихааргүй бол хууль санаачлагчидтай зөвшилцөж, хугацааг сунгаж болох ёстой.  63 хоносон чинь байхгүй байхаар нь УИХ-д өргөн барьсан юм. Тэгээд одоо бол тэргүүн шадар сайдын харъяанд байгаа, Ардчилсан намын бүлэг дээр энэ асуудлыг ярьсан. Хамгийн гол нь эхнийх нь бүхэлд нь дэмжих үзэл баримтлал ч гэнэ үү? Бас хуулиудтай давхцсан гээд үүнийг би  76 гишүүнтэй үндэслэлгүй зүйл байна гэдгийг өргөсөн. Ганц анхаарал татаад байгаа асуудал нь таны саяны ярьсан УИХ-ын харъяа байх уу? Засгийн газрын харъяа байх уу? Гишүүд маань  УИХ-ын харъяанд авчих гээд байна гэдэгтэй холбоотой байсан гэсэн байдлаар тайлбарлагдсан. Тэгээд ер нь УИХ, Засгийн газрын зорилт нэг. Хуулийнхаа хүрээнд саналаа ирүүлж байвал бас харилцан ашигтай байх ийм л байдалтай байгаа, бодит тайлбар бол ингэж хэлэх байна.

2008 онд энэ хуулийн төслийг өргөн барихад Жаргалсайхан дарга байсан. Бид бүхэн хамтарч ажиллаж байсан. Үүнтэй холбоотой Засгийн газар дээр  одоогийн зохицуулж байгаа газар дэмжиж байна уу? үгүй юу гэдэг саналаа тэндээсээ хэлчихвэл зүгээр байна.

Д.Дэмбэрэл: - Ц.Нямдорж сайд хариулах уу? Засгийн газрыг хариул гэж байгаа бол сайд л хариулна даа.

Ц.Нямдорж: - Төслийг гишүүд өргөн мэдүүлсний дараа холбогдох яамдаас  санал аваад, тэгээд гол асуудал хариуцдаг яамдын саналыг суурь болгоод энэ төслийг дэмжих боломжгүй байна гэсэн ийм тодорхой саналыг санаачлагч нарт өгсөн л дөө. Хугацааны хувьд хугацаа алдсан явдал бий, нэгдүгээрт.

Хоёрдугаарт, энэ санал өгөх үедээ ер нь энэ асуудлыг яах вэ гэдэг асуудал яригдсан. Бас 2008-2012 онд хууль тогтоомжийг боловсронгуй болгох үндсэн чиглэл хэлэлцэж байх үед энэ хуулийг яаралтай гаргая гэдэг ийм асуудал Их Хурал дээр яригдсан учраас Засгийн газар дээр энэ асуудлыг ярьж байгаад тэр дэмжихгүй гэсэн санал өгөхийн зэрэгцээгээр ажлын хэсэг байгуулаад, одоо нэг ажлын хэсэг энэ хуулийн төсөл дээр ажиллаж байгаа. Тэгээд Их Хурлын гишүүд төсөл өргөн мэдүүлээд хэлэлцүүлэх шат руугаа орж байгаа учраас цааш энэ хуулийн хэлэлцүүлэг ямар байдлаар явахыг би мэдэхгүй байна. Гол нь энэ асуудал дээр хэн санаачлав гэдэг нь сонин биш,  асуудал байгаа нь үнэн. Зохицуулах шаардлага байгаа нь бас үнэн.  Ийм хоёр нөхцөл байдал Монголын төрд бий болж байгаа учраас  ажлын хэсэг санаачилсан гишүүд чухам юу гэж үзэж байгааг би сайн мэдэхгүй байна.

Уг нь болдогсон бол энэ хэлэлцэх эсэх асуудлыг нь шийдвэрлээд хэлэлцэнэ гээд шийдчихвэл Засгийн газар дээр байгуулагдсан ажлын хэсгийг наашаа татаж оруулж ирж, Байнгын хороодын түвшинд ажиллах шаардлага байгаа нь надад харагдаж байна.

Ийм л юм би хэлмээр байна. Хэлэлцэхгүй гээд буцаачихвал дахин боловсруулалтын асуудал яригдах байх.   Ер нь Монголд энэ хууль хэрэгждэггүй гээд яриад байдаг юм. Хэрэгждэг хуулиуд байдаг, консерваци тавигддаг хуулиуд байдаг. Сонгох хариуцлагатай хуулийн заалтын зөөлнийг нь хэрэглэчихээр хууль хэрэгжихгүй байна гэж шүүмжилдэг явдал байдаг. Муу хэрэгжилттэй байгаа хэдэн хууль бий. Энэ Шударга бус өрсөлдөөний хууль, Дампуурлын хууль гээд.  Энэ хуулийг уг нь яг одоогийн шатанд миний бодож байгаа юм бол Их Хурал цаашаа хэлэлцэнэ гээд явчихбал тэр Засгийн газар дээр байгуулагдсан ажлын хэсгийг нааш татаж ирүүлээд Байнгын хорооны түвшинд ажиллуулаад, гайгүй юм гаргачих юм гэсэн бодол төрж байна.Одоо энд хэн нэгнийг буруутгаад байх бол сонин асуудал биш. 

Нөгөө талаас бодож байгаа юм бол  энэ хуулийг их зөв гаргаж, тогтцыг нь зөв хийхгүй бол болохгүй байх гэж бодож байгаа. Засгийн газар тэр гишүүдийн саналыг дэмжээгүй байсны гол шалтгаан нь тэр Их Хурлын дэргэд дахиад ийм байгууллага байгуулах асуудал дээр туйлын болгоомжтой хандах ёстой гэдэг байр суурин дээр байгаа юм. 

Энэ Их Хурал бол дээд зэргийн улс төрждөг байгууллага, бид нар аль аль талаасаа л улс төрждөг. Тэгээд энэ улс төржсөн бужигнасан юмыг  улс төрийн гол байгууллага руу оруулаад хяналтын механизм болгож хувиргаад, тэгээд шударга бус өрсөлдөөний асуудал, монополийн асуудалд минийх, чинийх гэдэг өнцгөөр хараад, тэгээд хэрэг дээрээ монопольтой тэмцэж байгаа юм шиг дүр эсгээд бүр жинхэнээсээ улс төрийн зорилгоор аж ахуйн ажилд хутгалддаг, тэгээд Их Хурлын дэргэдэх байгууллага байгуулчихвал аюул тарьчих болов уу гэж бодоод байгаа юм шүү, үүнийг Д.Ганхуяг гишүүн та бүхэн зөв талаас нь ойлгох байх гэж найдаж байна.

Хуулийн механизмыг сайн хийж өгөөд, Засгийн газрын байгууллага байх, эцсийн хариуцлагыг Их Хурал, Засгийн газраас асуудаг байх энэ юмаар нь хуулийн ерөнхий дүр зургийг нь гаргаж ирэх юм бол болмоор санагдаад байгаа юм. Яг энэ шатанд миний хэлэх үг бол одоо энэ Засгийн газрын байгууллагын хүмүүсийг татаад оруулаад ирж, буруу болчихож гэж ярихаасаа илүү нэгэнт ингээд хэлэлцүүлэг явчихаж байгаа учраас энэ асуудлыг яаж зөв шийдэх вэ гэдэг дээрээ л хамтраад ажилламаар байна.

Би энэ нөхцөл байдлыг Ерөнхий сайдад танилцуулна гэж бодож байна. Их Хурал дээр хэлэлцүүлэг явагдаж эхэлсэн учраас Засгийн газрын түвшинд энэ хуулийн төслийг боловсруулах чиглэлээр байгуулагдсан ажлын хэсгийн гол хүмүүсийг наашаа Их Хурлын Байнгын хорооны ажлын хэсэгт татаж оруулж ирж, санаачилсан гишүүдтэй хамтарч ажиллах чиглэл рүү нь явбал яасан юм бэ гэдэг санааг хэлэх гэж байна. Д.Ганхуяг гишүүн болж байна уу? үгүй юу?  Энэ их нарийн төвөгтэй хууль учраас бас болж өгөхгүй байгаа юм. Тэгээд зүй нь бол өөр яам хариуцаж үүнийг боловсруулах ёстой хууль л даа, эдийн засгийн чиглэлийн хуулиуд. Сүүлд нь болж өгөхгүй болохоор арга ядаад би хуучин дэд сайд байсан Төрбаярыг оролцуулсан ажлын хэсэг байгуулаад, Төрбаярыг чи эцсийн дүнгээрээ хар ноорог гаргаж өгөөч гэж үүрэг өгчихөөд байж байгаа.

Их Хурал хэлэлцье гэвэл энэ бол байж болох л алхам. Аль аль талаасаа хамжаад хуулийн төслөө явуулчих. Ялангуяа энэ эдийн засгийн таагүй нөхцөл байдлын үед үнэ ийшээ тийшээ оочин цоочин хэт их хэлбэлзэх үзэгдэл гарч байгаа учраас энэ хугацаа алдалгүй асуудал шийдэх ёстой гэдэг Их Хурлын гишүүдийн байр суурьтай Засгийн газар санал нэг байх.

Д.Дэмбэрэл: - Баярлалаа. Зөв л дөө, Ц.Нямдорж сайдын саналыг үндсэнд нь зөв байхаа. Байнгын хороо хэлэлцье гэсэн санал ороод ирсэн байгаа. Гишүүд бас энэ тухай асуудлаараа тодорхой тайлбар гаргасан байна. Өрсөлдөөний байгууллагын тухай асуудлыг санал хураалтаар анхны хэлэлцүүлгийн явцад шийднэ биз дээ.  Тэгээд хоёр талаасаа сайтар ажиллаад, анхны хэлэлцүүлгийн урьд ажлын хэсэг сайн ажиллавал болох байх.

Д.Ганхуяг: - Би сая танилцуулгынхаа явцад ч хэлсэн. Өрсөлдөөний хууль бол маш чухал асуудал. Өдөр тутмын үйл ажиллагаа, гүйцэтгэх засаглалтай холбоотой байх ёстой гээд. Энэ дээр хууль санаачлагч бидний тавиад байгаа асуудал бол хамтын удирдлагын шийдвэр гаргадаг байх шаардлагатай. Тэр тендертэй холбоотой юм, үнэ тохирч ордог тиймэрхүү юмнуудыг бас нэлээн зохицуулах ёстой гэж. Тийм учраас бид нэг зорилготой, үүнийг хэлэлцээд явах нь зүйтэй байх гэж ойлгож байна.

Энэ дээр хамт санаачилсан, өмнөх УИХ-ын үед ч гэсэн санаачилсан Г.Занданшатар гишүүн байна, С.Бямбацогт гишүүн байна. Бас хэлэлцүүлгийн явцад гишүүдэд микрофон өгөөд явбал бас дэлгэрэнгүй сайн бодож байр сууриа хэлж өгөх байх гэж ингэж ойлгож байна.

Д.Дэмбэрэл: - Ер нь ойлголцож байх шиг байна. А.Тлейхан гишүүн асуултаа асууя.

А.Тлейхан: - Баярлалаа. Урьд асуусан, хариулт өгсөн хүмүүсийн хэлсэн зүйтэй санал нэг байгаа. Энэ бол нийгэмд тулгамдсан, олон түмний хүсэн хүлээж байгаа эрх ашигт нийцэх ийм хууль байгаа юм. Тийм учраас бид үүнийг цаашдаа хэлэлцэж, Засгийн газрын санал, хууль санаачлагчийн саналыг аль алиныг нь харгалзаж, цаашдаа нэгдсэн шийдэлд хүрэх боломжтой гэж гишүүний хувьд бодож байна.

Өнөөдөр нийгэмд давамгай байдал гэдэг юм уу? үнийн зохиомол байдал байгаа нь бидэнд ойлгомжтой. Олон юм хэлж болох юм. Гэхдээ би З төрлийн жишээ хэлэхийг хүсэж байна.

Нэгдүгээрт, эрчим хүчний үнийн асуудал байна. Хөдөө, ялангуяа алслагдсан аймгуудад 1 квт-ын үнэ  90 төгрөг байдаг,  Улаанбаатарт 60 төгрөг байдаг. Энэ бол шударга байдал мөн үү? Биш үү. Богд уулын наана байгаа Улаанбаатарт дулааны үнэ, Төв аймгийн дулааны үнэ хоорондоо хоёр дахин илүү үнэтэй байдаг. Энэ бас шударга байдал мөн үү? Биш үү? Өмнөговь аймгаас экспортод гаргаж байгаа нүүрсний асуудал байна. Бид үнэтэй, хар алтны баялгаа ямар үнээр гадагшаа өгөөд байгаа юм бэ?  Хэвлэл мэдээллээр үндсэндээ үнэгүй шахуу л өгч байгаа юм бичдэг. Үнэн юм уу, биш юм уу энд бид нар тодорхой хариултыг олохгүй л байгаа. Миний хувьд бодоход дэндүү хямд өгч байна гэж ойлгоод байгаа юм. 

Бидний өдөр тутам ярьдаг,өчигдөр Байнгын хороон дээр ч ярьсан. Нефтийн бүтээгдэхүүний асуудал байна. Үнэхээр шударга бус байна. Дэлхий дээр өнгөрсөн  8 сараас хойш нефтийн бүтээгдэхүүний үнэ З дахин буурсан. Хөрш байгаа Орос улсад  нэг литр бензин  700 төгрөг байгаа, өчигдөр дахиад буусан байна. Бидний жишээ болгож ярьдаг Америкт 600 төгрөг байгаа. Гэтэл бидэнд ямар үнэтэй байна вэ? манай мэргэжилтэн, судлаачдын надад өгсөн мэдээллээр, хилийн үнэ тэндээ онцгой татвар, гаалийн татвар, НӨТ, тээврийн зардлыг нэмээд АИ-80 бензин З сард  759 төгрөг байх ёстой юм. Дизель түлш  973 төгрөг байх ёстой гэсэн тооцоо хийж өгч байгаа юм. Гэтэл бодит байдал ямар байна вэ?  200-300 төгрөгөөр илүү байгаа шүү дээ. Өчигдөр нефтийн үнийг буурууллаа л гэж яриад байна. 50 төгрөг үсрээд л  100 төгрөг буусан байна. Энэ бол юу вэ гэхээр  нүд хуурсан, нийгмийн сэтгэл зүйгээр тоглосон ийм л үзэгдэл байна. Энд өнөөдөр бид нар тодорхой хариулт өгч чадахгүй л байна. 

Энэ бүгдийг бид харгалзаад ийм өрсөлдөөний шударга байдал, давамгай биш байдлыг зогсоосон, хязгаарласан ийм хууль зайлшгүй хэрэгтэй гэдгийг хэлэх байна. 

Шударга өрсөлдөөн, хэрэглэгчийн төлөө газраас энд ажилладаг юм байна. 81 аж ахуйн нэгж шалгаж, 25 зөрчил илрүүлж, зохих хэмжээний арга хэмжээ авсан юм байна.  Миний зүгээс тавьсан асуудлыг өнгөрсөн онд нүүрсний хангамжтай холбогдолтой тойрогтоо тавьсан асуудлыг шалгаад үнэхээр шударга бус байна гэдгийг тогтоогоод өгсөн. Үнэ буурсан. Би энд энэ Шударга өрсөлдөөний газрын дарга Мандах, хэлтсийн дарга Батсуурь нарт талархал илэрхийлэх ёстой гэж бодож байна. Иймэрхүү байдлаар ажиллаад байвал бидэнд боломж байна. 

Гэхдээ нөхдүүдийн бас хүч хүрдэггүй юм уу? хууль эрх зүйн орчин нь болдоггүй юм уу? ямар ч байсан нийгэмд зүй бус үзэгдэл байгаад байгааг хэлэх ёстой. 

З төрлийн асуулт байна. Нэгдүгээрт, хуулийн  6.1-д зүй ёсны монополийн үнийг хянах тухай асуудал байна. Энэ маань бусад хуулиудтай зөрчилдөх үү? Эрчим хүч зохицуулах газрын хуульд эрчим хүч нь тогтоодог, үүнтэй яаж уялдах вэ? 

Хоёрдугаарт нь, хууль зөрчигсдөд хүлээлгэх хариуцлага бол дэндүү ялгавартай байна, үүнийг тодорхой болгож болохгүй юу?

(15:55-16:55 Д.Цэндсүрэн)

Гуравдугаарт, хуулийн үйлчлэх хүрээг тодорхой болгох юм биш үү. Тодорхой бараан дээр. 


Д.Дэмбэрэл: - Д.Ганхуяг гишүүн тэр сүүлчийн 2, 3 асуултыг. 


Д.Ганхуяг: - За би товчхон хариулчихъя. Тэр зүй ёсны монополь байдалтай аж ахуйн нэгжийнхээ тодорхойлолтыг гишүүн маань мэдэж байгаа Тлейхан гишүүн маань. Энэ бол өнөөдөр ч гэсэн зүй ёсны монополь, голцуу төрийн өмчийн ийм аж ахуйн нэгжүүд байгаа. Эрчим хүчний үнийг төрөөс зохицуулж байгаа. Гэхдээ үзэлгүйгээр нэмчих юм бол болохгүй юмаа гэж. Зүй ёсны монополийн үзүүлж буй үйлчилгээ, барааны үнэ бол хэрэглэгчид хамгийн нийцтэй байх ёстой юмаа гэж ийм асуудал.


Тэгэхээр 6.1 бол яг энэ утгаараа өчигдөр гишүүд бас нэлээн ярьсан, бас юу гэдэг юм бэ, энэ хууль бол өөрөө тийм нарийн зохицуулалттай ийм хууль учраас тал талаас нь нэг нэг өгүүлбэрээр ярихаар бас нэлээн хариулахаар хэцүү болж ирж байгаа. Тэгэхээр зүй ёсны монополь байдалтай аж ахуйн нэгж гэдгийг тодорхойлолтоо харахаар зайлшгүй төрөөс тэр үнийн өөрчлөлт оруулж байгаа зүйлийг нь хянаж байх шаардлагатай болж байгаа юм. Тэгээд өмнөх хуульд бол зүй ёсны монополь байдалтай аж ахуй эрхлэгчийгээ тодорхойлсон мөртлөө яаж хяналт тавих вэ гэдгийг нь байхгүй байсан юм. Тийм учраас энэ бол ерөөсөө болохгүй зүйл байхгүй, зүй ёсны монополь байдалтай аж ахуйн нэгж үнэндээ өөрчлөлт оруулах юм бол одоо юу гэдэг юм бэ эрчим хүч байж болно, ус суваг байж болно, төмөр зам байж болно. Онгоцны тийз байж болно гээд, тэгээд энд зөндөө хяналтууд байгаа. Энэ утгаараа ингэж үзэх нь зүйтэй байх аа л гэж ингэж хэлэх байна.


Тэр нүүрсний үнийн тухайд бол яг одоо шууд энд холбогдоход бас хэцүү. Гэхдээ хамгийн гол юм бол зүгээр энгийн утгаараа хэлэхэд худалдан авагчийн өрсөлдөөн байхгүй учраас ганцхан Хятад улс руу л боогдоод тийм үнээр гаргаад сууж байдаг юм шиг байна лээ шүү дээ. Тэгж л ойлгож байгаа. Баярлалаа.


Д.Дэмбэрэл: - Баярлалаа. Б.Бат-Эрдэнэ гишүүн асуултаа тавья.


Б.Бат-Эрдэнэ: - Асуулт ер нь гарчихлаа. Тэгээд энэ хамгийн гол нь энэ хууль бол их шаардлагатай байна л даа. Нэлээн сүүлд цаг хугацааны хувьд сүүлд хэлэлцэхээр байсан. Тэгээд манай гишүүд бас санаачлаад өргөн барьчихсан, ингээд энэ хуулийг хэлэлцэж эхлэх нь зөв зүйтэй байх аа гэж ингэж бодож байна. Тэгэхээр зэрэг хууль гараад хамгийн гол нь одоо энэ өнөөгийн нийгэмд бидний амьдралд байгаа энэ харилцааг нэлээн зохицуулж өгч, тухайлах юм бол одоо энэ иргэдийн өдөр тутмын энэ бараа үйлчилгээний үнэ тогтвортой байх, хямд байх, зах зээлийн бодит үнэндээ нийцэж байх, энэ бололцоог нь одоо зохицуулж чадах уу, үгүй юу гэдэг дээр бол би бас нэлээн эргэлзээд байгаа юм л даа. Одоо жишээлбэл гурил, ер нь манайд бол энэ аж ахуй бизнес эрхэлж байгаа цөөхөн тооны компаниуд чинь хоорондоо үгсэж хуйвалддаг нэг айхтар гэм байна шүү дээ. Тэгээд үүнтэй холбоотой юмыг нь бүрэн хэмжээнд зохицуулж чадна гэсэн ийм итгэл үнэмшил авч чадах уу, энэ талаар нэг хэлж өгөөч гэж. За тэгээд тэр төрийн одоо төсвийн хөрөнгөөр бараа үйлчилгээ, тендерийн хууль тиймээ. Тендерийн хуультай холбоотой асуудал хамрагдах юм байна. Тэгэхээр зэрэг энэ төсвийн хөрөнгөөр одоо тендерийн хуулиар энэ ажил хийж байгаа энэ компаниудтай холбоотой юмыг одоо олох ашгийг нь жишээлэх юм бол бүр тодорхой зааж өгдөг ийм юм л хийж өгөхгүй бол энэ чинь ерөөсөө болохгүй байна шүү дээ.


Тэгээд энэ тендерийн энэ будлиан маргаан, үүнтэй холбоотой одоо төрийн албан хаагчдын энэ нэр хүндийг унагадаг, унаж байгаа энэ ажлыг нэг цэг болгоод, тэгээд одоо татвар төлөгчдийн төсвийн хөрөнгөөр худалдаж авч байгаа, хөрөнгө оруулалт, бүтээн байгуулалт хийж байгаа энэ ажил маань эцсийн дүндээ улс оронд, ард түмэнд хэрэгтэй, бодитой, чанартай зүйл болж үлддэг ийм одоо механизмыг, ийм одоо тогтолцоог бий болгож чадах уу, энд одоо бид итгэлтэй байж болох бололцоо байна уу гэсэн ийм хоёр зүйлийг хэлж өгөөч.


Д.Дэмбэрэл: - Д.Ганхуяг гишүүн.  


Д.Ганхуяг: - Г.Занданшатар гишүүн.


Д.Дэмбэрэл: - Г.Занданшатар гишүүн хариулах юм уу. За хариул. Санаачлагч Г.Занданшатар. Энэ дээр шинэ хүн орчихсон юм уу, хаашаа юм бэ. Г.Занданшатар гишүүнд өгөөч. Дээр энэ Г.Занданшатар гишүүний микрофон яагаад ирэхгүй байна аа, шалгаач. 


Г.Занданшатар: - Энэ хуулийн төслийг Ц.Шаравдорж нарын гишүүд өмнөх Их Хурлаар өргөн баригдаад Засгийн газар дэмжээд, хэлэлцэх асуудлын жагсаалтад ороод явж байсан ийм хуулийн төсөл байгаа. Энд А.Тлейхан гишүүний асуултад хариулахад бол, Б.Бат-Эрдэнэ гишүүний асуултад хариулахад энэ дээр өргөн барих явцад Д.Ганхуяг гишүүн бид хэд бас энэ хоёр, гурван асуудлаар санал зөрөлдөөнтэй байсан юм. Тэгэхдээ асуудлаа явуулах үүднээс өргөн бариад хэлэлцүүлгийн явцад Засгийн газрын ажлын хэсэгтээ Ц.Нямдорж сайдын ярьснаар бол хэлэлцээд явах бололцоотой гэж үзэж байгаа. Эдийн засгийн байнгын хорооны хурал дээр ч гэсэн тэгж ярьсан. 

Энэ асуудал нь нэгдүгээрт, монополийн эсрэг өрсөлдөөний тухай байгууллага нь бол Засгийн газрын харьяандаа байх нь зүйтэй гэж бид нар гүйцэтгэх засаглалын харьяандаа яахав хамтын удирдлагын хувьд тэр хяналт тавьдаг хамтын удирдлагын зөвлөл нь Их Хурлаас тодорхой төлөөлөл байх бололцоотой. Тийм учраас энэ бол гүйцэтгэх засаглалын функцээ гэдэг дээр санал нэг байгаа юм. 


Хоёрдугаарт нь, энэ хуульд зүй ёсны монополь давамгай байдалтай аж ахуйн нэгжүүдийг тодорхойлж, тодорхойлолтыг бол тодорхой болгох дээр санал нэг байна. Түүнээс биш бүх аж ахуйн нэгж, аж ахуй эрхлэгч нартай хавтгайд нь өрсөлдөөний тухай хянаж шалгаад байх асуудал байхгүй. Тодорхойлогдсон, өөрөөр хэлбэл зах зээлийн 3-ны 1-ээс дээш бүтээгдэхүүн үйлчилгээг нийлүүлдэг дангаараа буюу харилцан хамааралгүй этгээдүүд нийлүүлж байвал давамгай байдалтай аж ахуйн нэгж, зүй ёсны монополь нь бол цахилгаан эрчим хүч, гарцаагүй дангаараа байх нийгмийн дундаж зардал нь хамгийн бага байх гарцаагүй одоо бүх сумдад салбартай банк ч байдаг юм уу, бүх сумдад салбартай шатахуун түгээх станц бол гурав, дөрвөөрөө сумын хэмжээнд, улсын хэмжээнд өрсөлдөөд байх бололцоогүй ийм зүй ёсны монополиудыг тодорхойлолтыг бол шударга бус өрсөлдөөнийг тэр өрсөлдөөнийг зохицуулах газраас гаргаж тодорхойлох юм. Давамгай байдалтай аж ахуйн нэгжүүдийг урьдчилаад зарлачих юм. Тэгээд тэр зарлагдсан аж ахуйн нэгжүүдийнхээ хүрээнд л үнийнх нь бодлого, өрсөлдөөнийх нь бодлогыг хянаж зохицуулах асуудлыг энэ байгууллага хянаж байх ийм зориулалттай хууль гэж ойлгож байна. Илүү эрх хэмжээнээс гарч байгаа асуудлуудыг бол бас хэлэлцүүлгийн явцад таны хэлж байгаа саналуудыг бас харгалзан үзэж болох байх гэж байна.


Хоёрдугаарт нь, энэ нефтийн үнэн дээр ч гэсэн таны асуугаад байгаа нефтийн үнэ тодорхой стратегийн шинж чанартай бүтээгдэхүүний үнийг Засгийн газраас баталсан үнийн бодлогыг хэт нэмэгдүүлж байгаа, ашигт ажиллагааны түвшнээс хэд дахин өндөр байх юм бол хянадаг хуулиуд бас Япон, Казакстан зэрэг улсуудын ийм туршлага үнэ бүрдэлтийн хууль гэж бас байдаг юм байна лээ. Энэ хуульд бол зүгээр үнэ бүрдэлтийн явцад стратегийн шинж чанартай бүтээгдэхүүнүүдийг Засгийн газраас баталсан стратегийн шинж чанартай цөөн бүтээгдэхүүнд эдийн засгийн хямралын үед болон тодорхой нийлүүлэлтийн хомсдлын үед үгсэн хуйвалдаж үнийг нэмэгдүүлж байвал түүнд хяналт тавина гэсэн ийм заалтууд бас зөвхөн үйлдвэрлэгч биш импортлогчдын түвшинд энэ тэр хяналт тавихаар ийм заалтууд орсон байгаа.


Д.Дэмбэрэл: - Баярлалаа. Ц.Цэнгэл гишүүн асуултаа тавья. За Д.Ганхуяг гишүүн нэмчихье.


Д.Ганхуяг: - Яахав тендер төрийн болон орон нутгийн өмчийн хөрөнгөөр бараа худалдан авах, төрийн зүгээс энэ бол бас л энэ нийгмийн суурь харилцаа, заавал шалгаруулалт ил тод явагдах ёстой гэдэг ийм асуудал байгаа. Тэгээд тэр нь бол тэр хуулиараа зохицуулагдана. Харин тендерт оролцохдоо үгсэн хуйвалдаж урьдчилж үнэ тохирч орох ч юм уу, тэгээд нөгөө тендерээ бас шударга явагдах асуудал энэнтэй холбоотой өгч авалцдаг юм барьж барьдаг бол тэрийг нь бол энэ хуулийн дагуу хянах юмаа гэж ингэж хэлэх байна. Тэгээд ер нь гол хүнсний бараа, өргөн хэрэглээний барааны тухайд бол тэр борлуулалтын 3-ны 1-ээс дээш зах зээлд эзэлж байгаа гэдэг тэрүүгээрээ нэгдүгээрт тавигдана. Дээр нь жишээлбэл 5 хувийг эзэмшиж байгаа аж ахуйн нэгж, 3-ны 1 хүрэхтэй үгүйтэй эзэмшиж байгаа аж ахуйн нэгжтэй нэгдэхэд л үнийнх нь үнэд өөрчлөлт хийгээд байх ийм боломж үндэслэл бүрдэх. 

Тийм учраас бас харилцан хамаарал бүхий аж ахуйн нэгжүүд хоорондоо үгсэн хуйвалдахгүй байх. Тэгээд яг тэр стратегийн бараа бүтээгдэхүүний тухайд бол яахав энэ эрэлт нийлүүлэлт бол байгалийн хууль. Эрэлт нийлүүлэлтийн зохистой байдлыг бол Засгийн газар хариуцна. Тэр эрэлт нийлүүлэлтэн дээр зохистой байдал гэдэг нь өөрөөр хэлбэл эрэлтээс нийлүүлэлтийг илүү байх бодлого, нөгөө талаас нэгэнт тусгай зөвшөөрлөөр, тусгай зөвшөөрөл бол төрийн зохицуулалт, үйл ажиллагаа явуулж байгаа аж ахуйн нэгжүүд хэтэрхий их үнэ үгсэн хуйвалдаж нэмэх ийм асуудлууд бол үндэслэлтэй хяналт шалгалтыг ийм боломж бүрдэж байгаа. Дэлхийн эдийн засаг ч ийм байгаа. Энэ утгаараа бол зөв гольдрол руугаа ороод явах болов уу гэж ингэж бодож байгаа.

Д.Дэмбэрэл: - Ц.Цэнгэл гишүүн асуултаа тавья.

Ц.Цэнгэл: - Баярлалаа. Гишүүд ер нь санал голыг нь хэлчихлээ дээ асуучихлаа. Гэхдээ энэ одоо бол энэ импортын бараагаар орж ирж байгаа импортлогч компаниудыг нэлээн өрсөлдөөнийг бас хязгаарлахгүй бол энийг яаж зохицуулах вэ. Дотоодын үйлдвэрлэгчийг дэмжихдээ ямар хэлбэрээр дэмжих юм бэ. Импортыг нь хязгаарлах юм уу, эсвэл дотоодын үйлдвэрлэгчийн татварыг нэмэх юм уу, хөнгөлөх юм уу, ямар эрх мэдэлтэй байх юм бэ, энэ шударга өрсөлдөөнийг одоо байгууллага маань. Энэ эрх мэдлийн хувьд бол Их Хурлын харьяа байна гэдэг бол дэмий байх аа. Гүйцэтгэх засаглалын хүрээнд байх нь энэ Батболд гишүүний саналтай нэг байна. Энэ хэмжээгээр бол юугаараа болохгүй байгаа юм бэ. Зориудын хомсдол бий болгоод байдаг шүү дээ. Хэдхэн импортын компаниуд. Тэр хомсдлыг болгоод байгаа үед нь эсвэл одоо үнэ нэмээд байгаа үед нь лицензийг хураах, эсвэл одоо торгох ямар ямар бие нөхцөл арга хэмжээ авах юм бэ, энэ бол тодорхой хэмжээний сая бид нар нефтийн компаниудад улсаас ч гэсэн хөрөнгө мөнгө гаргаж өгсөн. Энэ хэмжээнд бол юун нөгөөдөх бензиний үнэ буурах нь битгий хэл бүр хамаагүй нэмэгдээд явчихсан. Гэтэл ОХУ-д тэр хэмжээгээр нэмэгдэх нь нэмэгдсэн мөртлөө бол 10, 20-хон хувь байхад манайд бол бараг 100 дахин хувиар нэмээд явчихсан шүү дээ. Ийм юмыг одоо шударга бус өрсөлдөөнийхөн очиж уулзалдаад л бараг үгсээд байгаа юм шиг тэгээд л энэ бараг үнэ нь зөв байнаа гээд ингээд яваад байдаг. Тэгээд энэ дээрээ одоо энэ хуулийн заалтан дээр ямар хөшүүрэг хэрэглэх вэ.

Тендерт орж байгаа компаниуд байна аа үнэхээр байна. Гэтэл урд нь ажил үйлчилгээгээ хийж дуусаагүй, тэгээд баахан одоо өөрөө ч чадахгүй, өрөөлд ч өгөхгүй нэг тендер аваад байдаг ийм компаниуд ер нь ихэсч байна шүү дээ, маш ихэсч байна. Тэгээд энийг одоо ер нь яагаад энэ яам болоод энэ тендерийн энэ захиран зарцуулах эрхтэй нь менежерүүд нь энийг хийгээд байгаа юм бэ. Энэ дээр л ёстой нөгөө 5, 10 хувь нь байдаг юм болов уу л гэж хүн хардахаар байна шүү дээ. 

Хоёрдугаарт энэ дараагийн асуудал бол энэ Монголын цахилгаан холбоо компани үндсэн transmission-д байдаг. Энэ дээр саяхны нэг жишээ хэлмээр байна. Мобиком бол тэндээс үндсэн transmission-ийг нь бол түрээсээр ашиглаж байгаа, гэтэл Жи мобайлийнх нь бас гадаадад амьдардаг нөгөө оюутан, гэрээгээр ажиллаж байгаа улсууд тэр Жи мобайл ашиглаад арай интернетээр хямдхан гэр орон руугаа ярьдаг байхад тэр transmission бол таслаад хаячихсан байгаа юм. Яагаад вэ гэвэл хямдхан гээд. Тэгээд энэ бол одоо монополийг хэтэрхий эрх мэдлийнхээ хүрээнд нөгөө нэг жижиг компани хямдхан үйлчилгээний цэгүүдийг бий болгож, хаасан ийм бодлого явж байна. Энэ дээр ямар арга хэмжээ авах вэ, энийг мэдсэн үү, үгүй юу ер нь гэсэн ийм асуултууд байна.

Д.Дэмбэрэл: - Д.Ганхуяг гишүүн хариулах уу. Санаачилсан гишүүдээс хариулж болно.

Д.Ганхуяг: - Эхлээд импортыг хязгаарлах үндэсний үйлдвэрийг дэмжих бодлого энэ хуулиар зохицуулагдах уу гээд ингээд асуулаа гэж ингэж ойлгож байна. Үндэсний үйлдвэрлэлийг дэмжих бодлого импортыг хязгаарлах ч гэдэг юм уу даа. Үндэсний үйлдвэрийг дэмжиж импортын татварыг нэмдэг энэ бодлого нь бол тэр гаалийн болон бусад татвар мөн аж ахуйн нэгжийн орлогын албан татвар, хувь нэгжийн бусад татвараас зохицуулагдана гэж хэлэх байна.

Улсын Их Хурлын харьяаны тухайд бол хэлсэн. Бид нар ингэж оруулснаар бол хоёр зүйл шийдэгдэх ёстой гэж. Нэгдүгээрт, өөрөөр хэлбэл гүйцэтгэлийн харьяа байх гэдэг дээр бол эсэргүүцээд байгаа зүйл байхгүй. Ганцхан энэ байгууллага өнөөдөр нэг хүн шийдвэр гаргадаг биш хамтын удирдлагын шийдвэр гаргадаг байх ёстой гэж. Энийг давуу эрх, одоо өөрөөр хэлбэл энэ төслөөс харилцан юу гэдэг юм бэ асуудлыг том хүрээнд тавьснаас ийм нөхцөл бүрдэнэ гэж байгаа. Хоёрт, тэр тендерийн үнэ үгсэн тохирох болоод тендер шударга бусаар явагдаж байгаа эсэхэд хяналт тавих, одоо жинхэнэ байгууллага нь энэ юмаа гэж ингэж хэлэх байна. 

Гуравдугаар асуудалд нь нефтийн компаниуд гэдэг асуудал дээр ярилаа. Гишүүдэд маань материал тараагдсан байх. Боломжоороо хариуцлага тооцож байсан юм билээ. 250 мянган төгрөгөөр хоёр, гурван удаа торгосон байна лээ. Тэгээд яг нефтийн салбар дээр бол давамгай байдалтай аж ахуйн нэгж нь бол НИК, нөгөөдөх нь юу билээ хоёр компани жишээлбэл 60, 70 хувь гээд ингээд байж байгаа. Хариуцлагын тухайд бол өндөрсгөсөн. Энийг бас дэлхий нийтийн жишиг рүү дөхүүлсэн гээд. Тэгээд яахав захиргааны хариуцлагын тухай хуульд бол хууль бусаар олсон орлогыг хураах асуудал нь бол нэмэлт шийтгэлийн асуудал байдаг юм билээ. Тийм учраас эхлээд торгох гээд. Өмнөх жилийн борлуулалтын орлоготой нь уяж, дараа нь хууль бусаар олсон орлогыг нь хураана гэсэн ийм байдалтай болсон байгаа гэж.

Тэр тендер авчихаад тэгээд ажлаа хийдэггүй, тэгээд байнга аваад байдаг гээд. Энэ асуудал бол яг нөгөө төрийн өмчийн болон орон нутгийн өмчөөр бараа үйлчилгээ худалдан авах тэр хуулиараа уг нь шийдэгдэх ёстой юм байгаа юм. Тэгэх нь байтугай одоо нэг удаа тендер авчихаад хийж чадаагүй байх юм бол 3 жил тендерт оролцох эрхийг нь хасах гэсэн ийм заалт хүртэл байгаа л даа. Тэгээд дахиад аваад үзэхэд энэ бас но-той асуудал. Энийг гэж ойлгож байна. Манай шударга бус өрсөлдөөнийг зохицуулах газар анхааралдаа авсан нь зүйтэй байх аа.

Монголын цахилгаан холбооны компани бол давамгай байдалтай зүй ёсны энд нь орж байгаа. Тэгээд тэр дээр сая нэг асуудал хэлчихлээ. Энэ бол яг хууль санаачлагчидтай шууд холбоогүй ийм шударга бус өрсөлдөөнийг зохицуулах газар маань энэ дээр ямар байр суурьтай байгаа вэ, тэрийг бас хэлээд өгчихвөл зүгээр юм уу гэж ингэж ойлгож байна.

Д.Дэмбэрэл: - Баярлалаа. Архангай аймгийн Цэцэрлэг, Эрдэнэмандал сумын оюутан сурагчид чуулганы ажиллагаатай танилцаж байна. Нямжавын Батбаяр гишүүний урилгаар гэсэн байна. Ингээд оюутан сурагчдад сурлагын их өндөр амжилт хүсье.

Н.Ганбямба гишүүн асуултаа тавья.

Н.Ганбямба: - Баярлалаа. Өнөөдөр монголын зах зээл хязгаарлагдмал жижиг зах зээл харьцангуй. Өнөөдөр бизнесийн бүх салбарт шударга өрсөлдөөн хаалттай гэж бараг хэлж болохоор хэдхэн ийм бүлэглэлүүд бараг зах зээлийн чиглэл салбар болгоныг бараг эзэлчихсэн байж байгаа юм. Өнөөдөр энэ өрсөлдөөний тухай шударга өрсөлдөөний тухай хууль батлагдаж гарснаар энд одоо нэмэр болох ийм үр дүн харагдах нь уу гэж асуумаар байгаа юм. Одоо салбар болгоныг дурдах юм бол маш том тоо. Саяын одоо таны хөндсөн тэр холбооны салбарт чинь бол төрийн бодлогоор ганцхан холбооны үндсэн сүлжээг төрийн өмч байлгахаар хуульчилсан шүү дээ. Гэтэл аваачаад одоо энэ агаар мандал дотор чинь аваачаад МSС мобиком энэ тэр гээд том том үндсэн сүлжээнүүд бий болчихож. Төрийн сүлжээний хажуугаар. Өөрсдөө оператууд мөртлөө үндсэн сүлжээг бий болгочихож.

Нефть гэхэд л тэр 10 компани чинь нийлээд үгсэн хуйвалдах замаар үнэ тодорхойлно гэдэг чинь монополь болчихож. Одоо ингээд хотын төвд газар авах шанстай хэдхэн барилгын компаниуд бүр монополь эрхтэй барилгаа барих жишээний ингээд салбар болгоныг дурдах юм бол маш их цаг авахаар материал судалгаа байна л даа. Тэгэхээр энэ шударга өрсөлдөөнийг хаасан, энэ олигополь зах зээлийг цэгцлэх тийм боломж энэ хуулиас харагдана уу. Хамгийн гол нь одоо хоёр том том саалийн үнээ гэж бид нарын нэрлэдэг одоо юун дотор жишээлбэл Эрдэнэтэд MCS нөгөө юу хоёр хоёрхон компани ихэнх 120 сая долларын чинь ихэнхийг нь шахдаг юм байна шүү дээ тэр сэлбэг материал. Тэгээд энэ чинь зах зээлийн хэлээр бол дуополь зах зээл гэж нэрлэдэг шүү дээ. Хоёрхон нийлүүлэгчтэй бол. Дийлэнх олонхийг нь.

Улаанбаатар хотод сонгуулийн үеэр яаж дарамталж байлаа. Өнгөрсөн хавар гурилын үнэ нэмээд л, Талх чихэр, Атар өргөө гээд хоёрхон компани Улаанбаатарын талхны зах зээлийн 70, 80 хувийг эзэлдэг шүү дээ. Тэгээд ийм айхтар болчихсон зах зээл шүү дээ. Тэгэхээр шударга өрсөлдөөн хаалттай. Энд чинь ерөөсөө хэдхэн энэ олигополь зах зээл бий болчихсон л байгаа байхгүй юу. Тэгэхээр одоо яг энэ хууль гарснаар үр дүнгээ өгч чадах болов уу л гэж ажиглаж байна л даа. Олон салбарыг бүх салбарыг дурдах юм бол ийм баримтууд гарч ирэхээр байгаа юм судалгаагаар.

Өнөөдрийн орж ирээд бид нарын хэлэлцэх гэж байгаа хууль бол нэг Япон шиг оронд их том эрх мэдэлтэй ийм өрсөлдөөний байгууллагууд байна шүү дээ. Яг манайх шиг энэ одоо зах зээлд хэр тохиромжтой байдаг бол. Манай Монгол хөрсөнд хэр нутагших бол оо гэж. Нутагших бол. Тухайлах юм бол Их Хурлынхаа хавьд Парламентад байдаг бол ер нь яг дэлхийн нийтэд бол Франц, Турк хоёроос өөр газар бараг байдаггүй юм шиг байна аа даа. Тэгэхээр аль газрын харьяа байх нь гол биш энэ хууль маань эцсийн үр дүнгээ өгөх үү, үгүй юу гэдэгт л асуудлын гол нь байгаа юм. Тэгэхээр давамгайлсан, монополь буюу давамгайлсан аж ахуйн нэгжүүдэд энэ хуулиа чиглүүлбэл яасан юм бэ. Нөгөө муу жижиг ТҮЦ-тэй, жижиг аж ахуйн нэгж болгон руу энэ хуулийг заавал хамруулах шаардлага байгаа юм уу. 

Одоо бид нар энэ олигополь зах зээлийг яаж цэгцлэх вэ гэдэг л хамгийн гол толгойны өвчин болоод байгаа шүү дээ. Тэгтэл яг хуулийн үзэл санаа бол бүр нэлэнхүйд нь бүх одоо нэг 50-иад мянган аж ахуйн нэгж байдаг юм байна. Энэ болгоныг хамарсан нэг иймэрхүү одоо өргөн хүрээтэй юм харагдах юм. Энэ хэр оновчтой байдаг юм бол. 

Үнэ тогтоохтой холбоотой асуудал бүр их эмзэг асуудал л даа. Одоо зах зээлийн гол хууль бол эрэлт нийлүүлэлтийн энэ зарчмыг л эвдэж болохгүй. Яг нарийндаа бол монополь үгсэн хуйвалдаж байгаа тохиолдолд бид яаж тогтоох вэ гэдгийг бас энэ хуулин дотор юу ч байхгүй байгаа юм. Хэрвээ үгсэн хуйвалдчих юм бол арга хэмжээ авагдахаар харин их сайн заалт явж байгаа. Одоо бол ёстой орлогынх нь 10 хүртэл хувиар торгохоор, гэхдээ ямар тохиолдолд үгсэн хуйвалдах вэ гэдэг нь ерөөсөө энэ дотроос харагдахгүй байгаа юм. Тухайлах юм бол өрсөлдөөний байгууллагад нь эрх олгох юм уу, өртгийн калькуляция гэдэг ойлголт…(асуултын минут дуусав)

Д.Дэмбэрэл: - Цагийг нь нэмчихье. Н.Ганбямба гишүүний цаг. Цаг чинь дууссан байсныг нэмлээ.

Н.Ганбямба: - ….гэсэн ийм хэдэн тодруулмаар юмнууд байгаа юм. Яг ямар тохиолдолд үгсэн хуйвалдсан гэж үзэх вэ гэдэг маань хуульд ямар ч заалт байхгүй. Энийг их нарийвчлан тодорхойлоход хэцүү байх л даа. Гэхдээ хуульд ямар нэгэн заалт баймаар. Эсвэл өрсөлдөөний байгууллагад эрх олгож болохгүй юу. Өртгийн калькуляцийг тогтоох хэлбэрийг зах зээлийн нөхцөлд тохируулж ямар хэлбэрээр зах зээлийн зарчимд харшлахгүйгээр ямар тийм механизм байж болох вэ гэсэн иймэрхүү иймэрхүү зүйлүүдийг бас тодруулж өгмөөр байгаа юм. 


Тэгээд би зүгээр энэ хуулийн хувьд бол яахав Засгийн газар улсын төсөв нийгэм, эдийн засгийг хөгжүүлэх үндсэн чиглэл энэ тэр гээд ийм эдийн засгийн энэ өрсөлдөөний хэлбэрийн том том хуулиудыг Засгийн газар уг нь өргөн барих ёстой байх гээд нэг бичигдээгүй хууль байдаг байх л гэж бодож байсан л даа. Тэгээд яг нарийндаа бол энэ Засгийн газартай бас их хамтарч тохиролцох шаардлагатай ийм зарчмууд бас нэлээн байх шиг байна.


Д.Дэмбэрэл: - Д.Ганхуяг гишүүн хариулах уу.


Д.Ганхуяг: - Баярлалаа. Эхлээд энэ хууль гарснаар ямар үр дүн гарах юм бэ гэдэг асуудал ярилаа. Тэгээд би энэ дээр ганцхан жишээ хэлчихье л дээ. Гар утасны зах зээл гээд байж байна. 4 ч байна уу, 5 оператор үйл ажиллагаа явуулж байна. Эндээс бол давамгай байдалтай аж ахуй эрхлэгч нь бол Мобиком байгаа. Бусад одоо жишээлбэл Скайтель ч гэдэг юм уу Юнитель ч гэдэг юм уу энэ аж ахуйн нэгж 10, 20 хувийн юмыг эзэмшдэг юм шиг байгаа юм. Харин энэ дээр өмчийн харилцаатай, харилцан бие биендээ хувь эзэмшдэг ийм асуудал байх юм бол болохгүй болж ирж байгаа юм. 10 хувь байсан бол 30 хувь болчихно, 30 байсан бол 40 хувь болоод явчихна шүү дээ. Энэ асуудлыг одоо саяны яриад байгаа байгууллага давамгай байдалтай, харилцан хамаарал бүхий аж ахуйн нэгжийнх нь хувьд хянах боломж бүрдэх юмаа гэж.


Эрдэнэтийн асуудлыг ярилаа. Тэгээд яг одоо хэдэн компани нийлүүлдэг барьдгийг нь мэдэхгүй юм байна. Ер нь бол тэр дээр шударга өрсөлдөөн байх ёстой. Тендерийн дагуу явагдах ёстой. Үргэлж нэг, хоёр компани юм шахаад ингээд байгаад байдаг гэсэн мэдээлэл байдаг, ийм байвал нэг л биш байна. Тийм учраас шударга өрсөлдөөн талаас нь энэ байгууллага хянах боломжтой болох юмаа гэж ингэж хэлэх байна.


Барилгын компанийн тухайд хамгийн гол нь газрын асуудал байгаа байх. Тэгээд газар бол уг нь их шударга бусаар хуваарилагдах ёстой. Энэ талаас нь бас нэг хянах боломж бүрдэнэ. Нөгөө талаас нь бас авлига гээд авлигатай тэмцэх бүхэл бүтэн байгууллага байгаа. Тэр талын үүрэг функц ч бас байгаа гэж ингэж хэлэх байна. Тэгэхээр өрсөлдөөн, давамгай байдалтай аж ахуйн нэгж гэдэг нь тухайн зах зээлийн 3-ны 1-ээс гээд ноёрхох үйл ажиллагаа гэдэг нь бусдыг зах зээлд оруулдаггүй, юу гэдэг юм бэ хясдаг, хавчдаг, эсвэл үнээр цохиод байдаг иймэрхүү асуудлуудад цэгцлэгдэх юмаа гэж. Тэгээд яахав би хоёр зүйлийг хэлэхийг хүсэж байна.


Нэгдүгээрт, зүй ёсны монополь давамгай байдалтай аж ахуй эрхлэгчийн хувьд хориглох үйл ажиллагааг нь сайхан заагаад өгчихсөн байгаа. Хамгийн гол нь. 


Хоёрдугаарт нь, нийт аж ахуйн нэгжид өрсөлдөөнд харш гэрээ хэлэлцээр байгуулах, өрсөлдөөнд харш үйл ажиллагаа явуулах гээд ийм хоёр заалт оруулж өгсөн. Энэ дээр бол зүгээр тэгж хавтгайруулсан гэдгээр нь яахав нэг өгүүлбэрийг нь уншаад үзэхэд тэгж харагдаж байж магадгүй. Зүгээр би өрсөлдөөнд харш гэрээ хэлцэл гэдэг дээр нь хэлэхэд л зүгээр бараа бүтээгдэхүүн үйлдвэрлэлт, нийлүүлэлт, ачилт тээвэрлэлтийг хязгаарлах, уралдаан шалгаруулалт, дуудлага худалдаа болон тендерт бараа бүтээгдэхүүн үнэ болон бусад нөхцөл шалгуурыг урьдчилан тохиролцох гээд. Хэн ч мэдээжийн асуудал. 


Өрсөлдөөнд харш үйл ажиллагаа гэхээр өрсөлдөөнд харш дагавар үзүүлэх буюу үзүүлж болзошгүй сурталчилгаа явуулж болохгүй гэж байгаа юм. Нөгөө талаас бусдыгаа доош нь хийх, нэр хүндийг нь унагаахлаар сурталчилгаа явуулж болохгүй гэх жишээтэй. Барааны чанарын доголдолтой аюултай шинж чанарыг нуун дарагдуулж болохгүй гэж. Иймэрхүү байдалтай байх ёстой юмнууд нь бүгд орсон гэж ингэж хэлэх байна.


Тэгэхээр дараа нь … байгууллагын эрхийн тухайд бол би энийг хэлж байгаа хамгийн гол нь өнөөдрийн байгууллага маань нэг агентлагийн түвшинд, тэгээд ганцхан босоо удирдлагатай байна,  хамтын удирдлага байх ёстой. Доод тал нь Төрийн өмчийн хороо шиг, одоо ч яахав үйл ажиллагаа нь сайн явахгүй байгаа ч гэсэн ийм байдлаар байр суурьтай. Тэрнээс юу гэдэг юм бэ заавал Улсын Их Хурал, Засгийн газар гээд булаацалдаад байх шаардлагагүй юмаа гэдэг ийм зүйлийг хэлмээр байна. Тэгээд энэ дээр бол угаасаа тийм ч байр суурьтай байсан. Тийм бүгдийг хамарсан зүйл байхгүй ээ гээд тэгээд сая өрсөлдөөнд харш гэрээ хэлэлцээр гэдэг зүйл дээр жишээлбэл давамгай байдалтай аж ахуйн нэгжүүд нефтийн бүтээгдэхүүн дээр хуйвалдаж байгаад хэн нэг нь илрүүлчих юм бол    тэр хүнд өршөөл үзүүлэх, бусдын мэдээллийг авах ийм боломжийг бас бүрдүүлсэн байгаа гэж ингэж хэлэх байна.


Үнэ тогтоох гэдэг асуудал бол үнийн бүрдүүлэлтийн калькуляция гээд би бол яахав юу гэдэг юм бэ хоёр, ХХ зуунд нэлээн яригдаж байсан. Хамгийн гол зүйл бол эрэлт нийлүүлэлтийн зохистой байдлыг нь хангах, тэр нь маш чухал юм байгаа юм. Өөрөөр хэлбэл давамгай байдалтай аж ахуйн нэгжийн нийлүүлж байгаа хэмжээг зах зээлийн эрэлтээс нь нэмэгдүүлэх нь үнэ зохистой байдалтай байна гээд. Нэгэнт давамгай байдалтай аж ахуйн нэгж стратегийн хүнсний зүйл гээд үзэх юм бол тэрэнд зөвшөөрлөөр бас өөрөөр хэлбэл зохицуулалтаа хийгээд явах боломжтой гэж яг энэ утгаараа орсон байгаа.


Үгсэн хуйвалдахын тухайд би хэлсэн. Засгийн газартай гэдэг асуудал дээр бол өмнө нь бас энэ хуулийн төслийг, өмнө нь шударга бус өрсөлдөөний газартай хамтарч боловсруулсан хууль аа. Тийм учраас одоо жишээлбэл Ардчилсан намын бүлэг дээр яриад, тэргүүн шадар сайдын харьяанд энэ байгууллага байдаг юм байна лээ. Эдийн засгийн байнгын хороон дээр ажлын хэсэгт оруулъя гээд ингээд ярьчихсан байгаа гэж ингэж хэлэх байна.


Д.Дэмбэрэл: - Баярлалаа. Ц.Шинэбаяр гишүүн асуултаа тавья.


Ц.Шинэбаяр: - Баярлалаа. Тэгэхээр монополийн тухай ярьж байна л даа. Гол юм бол энэ нефть импортолдог компаниуд, тендертэй холбоотой ер нь монополь их гарч байгаа л даа. Тэгэхээр энэ монополийн тухай энэ өрсөлдөөнийг зохицуулах хороо байгуулагдаад нефтийн үнийг яахав үнийх нь хувьд яриад байна, чанарын хувьд хянах тийм хянах механизмыг хэр бодож тооцсон юм бэ. Жишээлбэл одоо манайд одоо ерөөсөө өвлийн түлшний үнээр зуны түлшийг борлуулдаг ийм тогтолцоо олон жил явж байгаа шүү дээ. Тэгээд энийг бол ерөөсөө төрийн мэдлийн экспертиз лаборатори байхгүй гэдэг нэрийн дор л ингээд хянаж чадахгүй яваад байдаг. Тэгэхээр энийг цаашдаа зогсоох талаар тийм бодсон тооцсон юм байна уу. Энэ хуульд тийм зохицуулалт байна уу.


Хоёрдугаарт энэ зүй ёсны монополь аж ахуйн нэгжүүдийн жагсаалт гэж их олон жагсаалт байна л даа. Энд бүр янз бүрийн одоо хэвшлийн аж ахуйн нэгжүүд байна. Хувийн хэвшлийнх байна, орон нутгийн өмчийнх байна, төрийн өмчийн мэдлийн аж ахуйн нэгжүүд байна. Тэгээд орон нутгийн өмчийн, ялангуяа энэ зүй ёсны монополь дотор нийтийн ахуй үйлчилгээний 28 компани бол үндсэндээ орон нутгийн өмчийн компаниуд байгаа шүү дээ. Энэ компаниудын үйлчилгээний үнэ хөлсийг бол орон нутгийн иргэдийн хурлаар тогтоодог. Орон нутгийн иргэдийн хурлаар тогтоосон энэ үнийг одоо энд яаж зохицуулах юм бэ. Тэр талаар одоо бодож дараагийн өөр хуулиудад өөрчлөлт оруулах талаар ярьсан юм байна уу, тооцсон юм байна уу.


Дараагийн нэг зүйл нь бол энэ сая өөрийгөө доош нь, бусдыг доош нь хийхийг нэлээн хязгаарлалаа гэж яриад байна. Өөрөө өөрийгөө доош нь хийж байгаа компаниудыг яаж шийдэх гэж байгаа юм. Энэ хуульд тийм зохицуулалт байна уу. Жишээлбэл экспортыг нүүрсний экспортоор гаргаж байгаа компаниуд бол хамгийн бараг дотоодын үнээр экспорт хийж байгаа шүү дээ. Энэ чинь өөрөө өөрийгөө доош нь хийж байгаа хэлбэр шүү дээ. Эд нар ийм одоо монополь эрхтэй, хямд үнээр гадаадад экспорт хийж байгаа компаниудыг зохицуулалт хийдэг тийм заалт байна уу. Тэр талаар яаж та нар бодож үзэж байгаа вэ. Ийм 3 асуулт байна.


Д.Дэмбэрэл: - Д.Ганхуяг гишүүн хариулъя.


Д.Ганхуяг: - Нэгдүгээрт, нефтийн чанарын тухай асуулаа гэж ойлголоо. Тэгээд чанарын тухайд бол Монгол улсын стандартад ч байгаа, олон улсын стандартад ч байгаа. Бас сүүлийн үед нэлээн тоног төхөөрөмж энэ тэр ингээд ороод ирсэн ийм байдалтай байгаа. Энэ дээр Мэргэжлийн хяналтын газар бас хяналт тавих ёстой байх. Нөгөө талаар барааны чанар доголдох аюултай шинж чанарыг нуун дарагдуулах гээд энэ асуудал энэ өрсөлдөөнд харш үйл ажиллагаанд орсон байгаа гэж ингэж тайлбарлах байна.


Хоёрт нь зүй ёсны монополь аж ахуйн нэгж гээд энэ орон нутагт байгаа. Одоо ус суваг, эрчим хүч гээд. Энэ зүй ёсны монополь гэдэг бол нөгөө хэрэглэгчид нийлүүлж байгаа бараа бүтээгдэхүүний үнэ нийгмийн дундаж зардлаас дээшгүй байх гээд энэ хүрээндээ явуулах ёстой. Огцом нэмэх янз янзын асуудал болох юм бол манай өрсөлдөөний зохицуулах байгууллага хяналт тавих юмаа гэж ингэж хэлэх байна. Нүүрсний үнийн тухайд би түрүүн хэлсэн. Монгол Улс өнөөдөр нүүрс гаргаж байгаа орон ганцхан Хятад улс байх шиг байна. Тэр худалдан авагч ганцхан байгаа тохиолдолд юу болох нь ойлгомжтой асуудал. Зүгээр Ашигт малтмалын тухай хуульд бол зах зээлийн үнээр гаргах энэ тэр гээд энэ байгаа. Энэ дээр Засгийн газар уг нь бас бодлого барих бүрэн боломжтой юмаа гэж ингэж хэлэх байна.


Д.Дэмбэрэл: - Баярлалаа. Л.Гантөмөр гишүүн асуултаа асууя.


Л.Гантөмөр: - Баярлалаа. Засгийн газар болоод тэнд сууж байгаа хүмүүсээс юм асууж болох уу дарга аа. 


Д.Дэмбэрэл: - Тэд нар чинь одоо байдлыг л мэднэ үү, дараа нь сайхан засах … сууж байгаа шүү дээ.


Л.Гантөмөр: - Тэгнэ, байдлыг мэдэж байгаа учраас. Энэ хуулийн 7 дугаар зүйлд бараа бүтээгдэхүүний үнийг үндэслэлгүйгээр нэмэх гэсэн заалт байгаа юм. Тэгэхээр та нар хууль биелүүлнэ гэх юм бол үндэслэлгүйгээр нэмэх гэдгийг яаж тодорхойлох вэ. Ямар стандарт байх вэ гэж. 


Д.Дэмбэрэл: - Ц.Нямдорж сайд хариулъя.

Л.Гантөмөр: - Үгүй ээ, тэнд хүмүүс суугаад байхаар би асуумаар байгаа байхгүй юу. Мэргэжлийн хүмүүсээс нь асууя л даа.


Д.Дэмбэрэл: - За асуучих.

Л.Гантөмөр: - Хоёрдугаарт, 7-гийн 1-гийн 4 дээр бараа бүтээгдэхүүнийг зардлаас доогуур үнээр борлуулахыг хориглоно гэж байгаа юм. Шинэ жил болохоор компаниуд чинь бараа бүтээгдэхүүнээ 30 хувь, 40 хувь, 50 хувь зарим нь 70 хувь хямдруулаад зардаг шүү дээ. Нөөц ихэсчих юм бол. Энийг жишээ нь хэрэгжүүлэх юм бол та нар яаж хянах юм бэ. 7.1.6-д бараа бүтээгдэхүүн борлуулахдаа иж бүрдэлд ороогүй бараа дагалдуулахыг хориглоно гэж байгаа юм. Энийг жишээлбэл яаж ойлгож хэрэгжүүлэх юм бэ. Миний асуултыг аягүй сайн тэмдэглэж аваад тодорхой хариулаарай.


Тэгээд дараа нь бол энэ 12 дугаар зүйлд өрсөлдөөнд харш үр дагавар үзүүлэх буюу үзүүлж болзошгүй зар сурталчилгаа явуулахыг хориглоно гэж байгаа юм. Тэгээд энэ ямар зар сурталчилгааг бол ингэж ойлгох юм бэ. Бараа бүтээгдэхүүн сурталчлахаар өгсөн захиалгын хугацаа дарааллыг зөрчихийг хориглоно гэсэн энэ заалт орсон байна. 2.1.5-д. 12.1.5 шүү. 12.1.11-д бараа бүтээгдэхүүний борлуулалтад борлуулсан үнийн дүнгийн 20 хувиас дээш хэмжээний хонжвор урамшуулал олгохыг хориглоно гэж байгаа юм. Энэ одоо өрсөлдөөнд яаж нөлөөлнө гэж үзэх юм бэ. Тэгээд энэ 12.1.12-т өрсөлдөгчөө дээрх үйл ажиллагааны бодит нөхцөлөөс төөрөгдүүлэх гэсэн үг байгаа юм. Энийг одоо яаж ойлгож дүгнэлт гаргах юм бэ та нар. За тэгээд 12.1.13-т нийтийн ашиг сонирхолд харшлах худалдааны арга хэрэглэх гэж байгаа юм. Тэгээд нийтийн ашиг сонирхолд харшлах худалдааны арга гэж ямар аргуудыг хэлэх вэ. Яаж томъёолох вэ. 

Тэгээд би зүгээр энэ хууль бол гарах нь зөв байх аа. Энэ хууль гарснаараа одоо та нарын мөрдөж байгаа хуулиас юугаараа давуу болно гэж та нар харж байгаа вэ гэдэг тийм асуулт байгаа юм. Торгох, шийтгэх дээр бол маш тодорхой давуу байдал бий болж байгаа юм. Тэгэхдээ тэрийг илүү тодорхой болгох шаардлага бол байна гэж би хувьдаа харж байгаа юм. Интервалгүйгээр торгодог шийтгэдэг болъё, тэгэхгүй бол шүүх засаглалын хэлбэрээр бол торгодог байж болохгүй ээ. Маш тодорхой.

Хоёрдугаарт, үйлчлэлийн хүрээг нь маш тодорхой болгомоор байна. Монополь аж ахуй гэж энийг хэлнэ, энэ аж ахуйнуудад үйлчилнэ гэж ингэж зарладаг баймаар байна. Монополь аж ахуйнуудад монополь аж ахуй гэсэн гэрчилгээг нь олгодог баймаар байна. Давамгай байдалтай аж ахуй гэж энэ аж ахуйг хэлнэ гэсэн тодорхойлолтын дагуу тэр аж ахуйнуудад бас тэр тодорхойлолтыг нь олгоод, тэр хүрээнд ажил явахгүй бол энгийн бизнесүүд рүү та нар давхиж ороод бүх бараа бүтээгдэхүүнүүд рүү явж орох ийм аюул байгаа юм. Энэ дээр ямар ойлголт байна аа гэсэн ийм хэдэн асуулт байна.

Зүгээр хууль санаачлагчаас бол өчигдөр асуусан. Тэгээд ажлын хэсэг байгуулъя, ярилцъя, олон талаас нь ингээд хараад явъя гэж байгаа юм. Тэгэхдээ би зүгээр энэ хуулин дээр нэг айхтар болгоомжилж байгаа зүйл бол маш тодорхой үг үсэгтэй хууль баймаар байгаа юм. Маш тодорхой, уншаад хүн ойлгодог. Цаана нь жишээ нь одоо та өрсөлдөөний зохицуулах хорооны дарга гэж байгаа хүн энэ үг үсгийг тайлбарладаг баймааргүй байгаа байхгүй юу. Хэрэглэгч тэр аж ахуйн нэгжийг эрхэлж байгаа хүмүүс нь энэ хуулийг уншаад хоёргүй утгаар ойлгодог ийм хууль баймаар байхгүй юу. Тэгэхгүй бол… (асуултын минут дуусав)

Д.Дэмбэрэл: - За хариултыг тэр эд нар ч одоо санаачлаагүй юм л даа. Энэ санаачилсан гишүүд. Одоо энэ Г.Занданшатар, С.Бямбацогт, Д.Ганхуяг. Санаачлаагүй гишүүд чинь одоо. За та нар бэлтгэж байгаад хариулах ёстой. Г.Занданшатар. Тэр тодорхой заалтууд дээр зүгээр бэрхшээл учирч байна уу, үгүй юу. Энэ яаж хэрэгжүүлэх юм бэ, яаж ойлгогдох юм бэ гэдэг юман дээр нэмэлт хийж болно. За Г.Занданшатар.

Г.Занданшатар: - Эдийн засгийн байнгын хороон дээр Л.Гантөмөр гишүүний саналуудыг бас асуултуудын үед төсөл санаачлагчийн зүгээс тодорхой хариулт өгсөн. Энэ хэлэлцэх явцад саналыг хүлээж аваад, давамгай байдалтай аж ахуйн нэгжүүд, зүй ёсны монополь байдалтай аж ахуйн нэгжүүдийн тодорхойлолтыг нарийсгах, энэ 10, 11 дүгээр зүйлүүдэд байгаа аж ахуй эрхлэгч гээд нийт бизнес эрхлэгч рүү хандчих гээд байгаа заалтуудыг бас тодорхой болгож өгөх нь  давамгай байдалтай аж ахуйн нэгжүүдийг хяналтад авах. Өрсөлдөөнд харш үйл ажиллагаа, зүй бусаар өрсөлдөх асуудлуудыг илүү тодорхой болгох замаар энэ бизнесийн хэвийн үйл ажиллагаанд саад болоод л, дарамт учруулаад байдаг тийм хэлбэрийн байгууллага биш, ердөө л өрсөлдөөнийг харин дэмждэг, шударга өрсөлдөөнийг дэмждэг, үгсэн хуйвалдах болон бусад хууль бус арга замаар зах зээлийн шударга өрсөлдөөн, зах зээлийн эрэлт нийлүүлэлтэд сөргөөр нөлөөлдөг байгаа үйл ажиллагааг л таслан зогсоодог ийм л хууль болгох тал дээр нь бас тэр саналуудыг аваад явъя гэдэг дээр саналаа хэлсэн, нийтэд нь дэмжиж байгаа. Зүгээр энэ дотор ерөнхийдөө бол хуучин хуулиас илүү сайжирч байгаа юм нь энэ хариуцлагын асуудал. 

Одоо энэ тараагдсан материалаар 250 мянган төгрөгийн л торгууль ноогдуулах эрхтэй байгаа юм л даа. Тэгээд шударга бусаар хуйвалдаад нефтийн ассоциаци үнээ нэмэгдүүлчихсэн байна гэсэн дүгнэлт гаргасан мөртлөө 250 мянган төгрөгөөс дээш торгох эрх байхгүй. Тэгээд 250 мянган төгрөг гэдэг бол энэ хэдэн саяар нь ашиг олж байгаа, үнээ шударга бусаар тогтоож байгаа нөхцөлд бол өчүүхэн мөнгө байгаа байхгүй юу. Ямар ч хууль үйлчлэхгүй байх нөхцөл бүрдэж байгаа юм. Ийм учраас энэ дээр гарсан зөрчил дутагдлаас нь шалтгаалаад хуучин хуульд 30 мянган төгрөгийн ч торгууль бий, ийм байгаа учраас хариуцлагын асуудлыг бол тэр хууль бусаар орсон орлогыг нь хураах, тэгээд илүү ялгавартай бас тогтоохгүй бол зөвхөн дангинатал нэг жижиг зөрчил гаргасан бол ганцхан хэмжээнд байж болохгүй юмаа. 

Түрүүн Д.Ганхуяг гишүүн бас хэлсэн. Хамтын удирдлагын шийдвэр гаргаж байя. Ганцхан тэр даргын шийдвэрээр бол тэр хүнд ялгавартай хандаад байх зүйл биш хамтын удирдлагын шийдвэрээр дээр нь тодорхой яамдын төлөөллүүд тэр шударга өрсөлдөөнийг зохицуулах зөвлөлд ордог ийм байдлаар бол хэлэлцэж шийдвэрлэж байж дүгнэлт гардаг. Тэр нь бас тодорхой хэмжээгээр шүүхээр болон бусад байгууллагуудад хандаж захиргааны хэргийн шүүхээр хандаж асуудлаа шийдвэрлүүлэх эрх нь бизнес эрхлэгчдэд бас нээлттэй л байгаад байна шүү дээ. Ийм байдлаар бол зохицуулагдаж байгаагаараа энэ хууль бас дэвшилттэй болсон гэдгийг хэлмээр байна.

Түрүүн бас олон гишүүд асуусан. Гүйцэтгэх засаглалын эрх мэдлийнхээ хажууд байх нь зүйтэй. Тэр Франц, Турк гэсэн хоёр улсаас бусад улсад бол Хууль зүйн яамныхаа дэргэд болон шууд Ерөнхий сайдын харьяаны ийм агентлагууд байгаа. Одоогийн бүтцээр бол тэргүүн шадар сайдын харьяалалд байгаа ийм агентлаг үйл ажиллагаа явуулж байгаа шүү дээ. Тийм учраас энэ харьяаллын асуудлыг ч гэсэн та бүхний ярьж байгааг үндэслээд заавал Их Хурлын дэргэд бол байх шаардлагагүй ээ гэж бид нар үзэж байгаа юм. Энэ хорооны хэлбэрээр байх шаардлагагүй гэж үзэж байгаа. 

Ер нь өрсөлдөөнд саад болох байгууллага биш өрсөлдөөнийг дэмждэг байгууллагыг л байгуулах гэж байгаа талаасаа хамтарч энэ Засгийн газрын ажлын хэсэг хамтарч ажиллая гэж байна. Эдийн засгийн байнгын хорооны ажлын хэсэг дээр ингээд нэгдээд бүлэг бүлгийн ажлын хэсгүүд нэгдээд нэлээн тийм чамбай хууль гаргачих бололцоотой л гэж бодож байгаа юм.

Д.Дэмбэрэл: - С.Бямбацогт. Та нар тэр асуусан асуултад. Энэ энэ заалтуудыг чинь яаж ойлгож байгаа юм бэ гэж асуусан шүү дээ. Бямбацогт, дараа нь Д.Ганхуяг гишүүн.

Г.Занданшатар: - Тийм. Бусдыг нь ингээд нэмээд нэмээд л хариулчих нь шүү дээ.

С.Бямбацогт: - За асуултад хариулъя. Гантөмөр гишүүн үнэхээр бас аягүй зөв асуултууд асууж байна. Их талархаж байна. Энэ хууль их тодорхой үг үсэгтэй хэн ч хаанаас нь ч уншсан тийм хоёрдмол санаагүй байх ёстой гэдэг энэ үнэхээр чухал асуудал байгаа юмаа. Тэгэхээр энэ дээр бол бид нар аль болох тэр бараа үйлчилгээний үнийг үндэслэлгүйгээр нэмэх гэдэг юм уу, эсвэл өөрийнх нь өртгөөс доогуур бараа борлуулах гэдэг заалтуудыг бас тодорхой тайлбарлаж, яг ийм тохиолдолд хэлнээ гэдгийг бас тодорхой оруулах нь зөв байх аа. 

Ер нь бол хуулийн тодорхойлолтод бас бараа бүтээгдэхүүн гэж юу юм бэ, зах зээл гэж юу юм бэ гэдэг бас тодорхойлолтуудыг тодорхой ноёлох үйл ажиллагаа гэж юуг хэлэх юм бэ гэдгийг зааж өгсөн байгаа. Тэгээд нэмэлт байдлаар бас саяны тэр таны хэн ч өөрийнхөө үзэмжээр нэг болохоор болмоор ч юм шиг, нэг болохоор болохгүй ч юм шиг байдлаар тайлбарлах асуудлыг бид бас нэг мөр болгож, нэг бодлого бодоход тооны, тоо бодоход хариу нэг л гардаг. Тэрэнтэй адилхан доктор хүн бодсон ч, энгийн ард иргэд нь бодсон ч нэг тооны хариу гарахаар тийм байдлаар бас хуулийг ойлгомжтой болгох нь зөв байх аа. 

Хуулийн үйлчлэх хүрээний хувьд ерөөсөө хууль хэзээнээс яаж үйлчилж эхлэх юм бэ гэхээр хэзээ, хаана тийм давамгай байдлаар буруугаар ашиглаж, ашиглах тийм үйлдэл болоод эс үйлдэл гарч эхэлнэ. Тэр цагаас хууль үйлчилж эхлэх юм. Хууль. Тэгэхээр аль болох шударга бус өрсөлдөөний, шударга бус өрсөлдөөнөөр хэрэглэгчдийн эрх ашгийг хохироох, үнээ үндэслэлгүйгээр нэмэх, хэт их ашиг хөөх гэдэг үйлдлүүдийг байхгүй болгох юм бол тэрний дор яахав шударга өрсөлдөөн бий болж эхэлнэ. Шударга өрсөлдөөн бий болж эхэлнэ гэдэг чинь эргээд хэрэглэгчдэд хямд үнэтэй, чанартай бүтээгдэхүүн үйлчлэх боломжууд бүрдэж эхэлнэ. Ийм нөхцөл бүрдэхийн үед хуулийн үйлчлэлийг ингэж зааж өгсөн байгаа. Тэнд одоо жишээ хэлэх юм бол энд бас юу гэдэг юм бэ, нутгийн өөрөө удирдах ёсны байгууллагууд тодорхой шийдвэр, журам гаргаж, аль нэгэн аж ахуйн нэгж давамгай байдлыг бий болгох, түрүүн тэр Шинэбаяр гишүүн асууж байсан бас. Зуны бензин гээд, өвлийн дизелийн түлш гээд зуны түлш зардаг гээд. Түүнтэй адилханаар бас хэрэглэгчдийг төөрөгдүүлэх замаар зар сурталчилгаа явуулах, үнэхээр чанаргүй бүтээгдэхүүнээ чанартай бүтээгдэхүүн гэж сурталчилдаг иймэрхүү байдлаар одоо хэрэглэгчдийг төөрөгдүүлэх байдлаар ашиг олж байгаа бол, орлого олж байгаа яаж шийтгэх юм бэ гэх мэтчилэнгийн одоо асуудлыг нэлээн сайн тусгаж өгсөн байгаа.

Ер нь хэлэлцүүлгийн явцад саяны ярьсан зүйлүүдийг нэлээд анхаарч, бас дэлгэрүүлж хуульд тусгаж өгөх нь зөв болов уу.

Д.Дэмбэрэл: - Баярлалаа. Д.Ганхуяг гишүүн.

Д.Ганхуяг: - Л.Гантөмөр гишүүний тухайд бол үнэхээр энэ хуулийг чанартай болгох тал дээр ингээд үнэтэй санал хэлээд байгаа юмаа. Тэрийг дэмжиж байгаа юмаа. Тэгээд би зүгээр хоёр гурван зүйлийг тодруулаад хэлчихье гэж бодсон юм. 7 дугаар зүйл бол давамгай байдалтай болон зүй ёсны монополь байдалтай аж ахуйн нэгжид үйлчлэх ийм заалт байгаа. 7 дугаар зүйл бол. Тэгээд 7.1.4-т, 7.1.6-гаар ярилаа. Зүй ёсны монополь, аж ахуйн нэгжийг бол хийсэн. Борлуулж байгаа үйлдвэр, үйлчилгээ нь тэр 3-ны 1-тэй ч хамааралгүй бараг 50 хувь, 100 хувь, заавал нийгмийн дундаж зардлаас хэтрэхгүй байна гэдэг энэ заалттайгаа уялдаж байгаа юм. Тийм учраас өөрөөр хэлбэл одоо Монгол Улсад явуулж байгаа эрчим хүч, цахилгаан энэ тэрийн энэ аж ахуйн нэгж чинь тусгай зөвшөөрөлтэй байгаа шүү дээ. Тийм учраас үндэслэлгүйгээр огцом нэмж болохгүй ээ гээд. Тэрийг нь дор нь тооцоод гаргах ийм боломжтой юм байгаа юм. 

Нөгөө талаас 7.1.6 дээр бараа бүтээгдэхүүн борлуулахдаа иж бүрдэлд ороогүй бараа гээд. Л.Гантөмөр гишүүн сая тэр монополь давамгай байдалтай аж ахуйн нэгжийн тухайд бол хэлсэн. Энэ бол өөрөөр хэлбэл өргөн хэрэглээний хамгийн их зах зээл дээр, хамгийн их борлуулалт хийдэг ийм нөлөө бүхий аж ахуйн нэгж. Бусдыгаа орж ирэх, шинээр гарч ирэх гэж байгаа байгууллагыг цохиж унагаахын тулд гээд л гэв гэнэт огцом хямдрал үүсээд ч юм уу, эсвэл борлуулахгүй байх ч юм уу иймэрхүү юмнуудыг ингэж оруулж өгсөн юмаа. Энэ бол шууд монополь давамгай байдалтай аж ахуйн нэгжтэйгээ холбоотой асуудал. Гэхдээ энийг бас тодорхой болгох тал дээр анхааръя гэж ингэж хэлэх байна. 

11 дүгээр зүйлд өрсөлдөөнд харш гэрээ хэлцэл, 12 дугаар зүйл өрсөлдөөнд харш үйл ажиллагаа гэдэг дээр, 12.1.5, 12.1.1 дээр хэлсэн. Энэ дээр зүгээр бараа бүтээгдэхүүний борлуулалтад борлуулсан үнийн дүнгийн 20 хувиас хэмжээний хонжвор урамшуулал олгох гээд. Зүгээр энийг бас бодож үзэх ёстой заалт. Ер нь бол хугацаа дуусах гэж байгаа бүтээгдэхүүнийг ерөөсөө юу гэдэг юм бэ маш их хэмжээгээр бууруулаад иргэдэд шахчихдаг, эсвэл жижиг юм мэддэггүй аж ахуйн нэгжид шахчихдаг янз янзын юмнууд байдаг. Тэгээд энийг бол бас хэлэлцүүлгийн явцад редакци энэ тэрийг нь тодруулж үзье гэж ингэж хэлэх байна. 

Нийтийн ашиг сонирхолд харшлах худалдааны арга  гээд энд олон зүйлийг хэлж болно, бас тодруулж хэлнэ. Сая С.Бямбацогт гишүүн бас хэлж байсан. Нийтийн угтаа 5 хэлбэлзэлтэй байхад л зах зээл дээр өөрөөр хэлбэл бараг 10 хэлбэлзэлтэй болоод л явчихдаг. Тэгээд зөндөө л юмнууд байгаа. Тэгээд хэлэлцүүлгийн явцад энийг маш ойлгомжтой, тодруулж сайн болгоё гэж ингэж хэлэх байна.

Д.Дэмбэрэл: - Баярлалаа. Л.Гантөмөр гишүүн нэмээд асуучихъя, тодруулчихъя.

Л.Гантөмөр: - Би бол энэ хууль гарах ёстой хуулиа гэдэг утгаараа эсэргүүцэж чадахгүй байгаа юм. Ямар ч байсан гаргана гэж, гарах байх аа гэж бодож байгаа. Хамгийн гол нь хоёргүй утгаар ойлгогдоосой гэж би хүсээд байгаа байхгүй юу даа. Жишээлбэл одоо бараа бүтээгдэхүүн борлуулахдаа иж бүрдэлд ороогүй бараа дагалдуулах гэж байгаа юм. Одоо компьютер зарж байгаа хүн хоёр компьютер авах юм бол нэг зургийн аппарат үнэгүй бэлэглэнэ гэж байгаа байхгүй юу. Тэр чинь хүнд юмаа зарах гээд байна шүү дээ. Тэгсэн чинь одоо энэ хууль гарангуут тэнд сууж байгаа дарга бол хэлэх нь байна шүү дээ. Хөөе нөхөөр чи компьютер зарах гэж байгаа бол флаш дагалдуулна шүү, өөр юм байхгүй шүү гэж. Энэ маягаар бизнес эрхлэх үйл ажиллагаа руу шууд халдах гээд байна аа.

 Тэгээд та бүхэн бол Д.Ганхуяг гишүүн энийг нэг утгаар тайлбарлаж байгаа юм. С.Бямбацогт гишүүн бол дахиад тэр дээр нэмээд дахиад өөр санаа ч оруулаад ирнэ. Би юу гэж, юуг асуух гээд байна вэ гэхээр хууль хэрэгжүүлэгч нар чинь та нарын бид нарын гаргасан хуулийг яг бид нар шигээр ойлгож…(асуултын минут дуусав)

Д.Дэмбэрэл: - За цаг дуусчихлаа. Ц.Нямдорж.

Ц.Нямдорж: - Энэ дэмжих боломжгүй гэсэн саналыг өгөхдөө сая л иймэрхүү юмнуудыг харсан хэрэг л дээ. Энэ өөрөө их осолтой хууль юм байгаа юм. Буруу гаргачих юм бол хууль ёсоор дарамталдаг, албан ёсны төрийн байгууллагатай болоод. Тэгээд тэр нь зах зээлийг сайжруулах биш улам дордуулах алхмууд хийгээд нураагаад хаячих аюул харагдаад байгаа юм. Тэгээд бүх нийтийг хамарсан шинжтэй ийм юм л цаад талд нь харагдаад байгаа юм л даа. Жишээ нь ганцхан асуулт асууж байна лээ сая тэр. Нийтэд харш аргаар борлуулсан гэдгийг яаж ойлгох юм бэ гэж. Хэн ч тайлбарлаж чадахгүй юм. Ийм ийм арга хэрэглэхийг харш гэж үзнэ, ийм арга хэрэглэхийг хориглоно гээд заачих юм бол ойлгомжтой шүү дээ тиймээ. Гэх мэтийн юмнууд байгаа учраас л энийг дэмжиж чадахгүй л үнэхээр бодол гүйцэхгүй байгаа юм.

Энэ санаачилсан гишүүдэд бас их түвэгтэй гэдгийг би хүний ёсоор ойлгоод байгаа юм л даа. Одоо надаар ороод ирж байгаа зарим юмыг өөр дээрээ надад хамааралгүй мөртлөө зарим юмыг өөрөө оролдох гээд, бас энийг төрийн эрх ашиг байна, цаад талд нь хууль ном гэж юм байна гээд л оролдохлоор заримыг нь мэргэжил үнэхээр хүрэхгүй юм байна шүү дээ. Өнгөрсөн жилүүдэд яригдаад байсан нөгөө ипотекийн хууль тэгээд хөрөнгөөр баталгаажих үнэт цаасны тухай хууль гээд хоёр хуулийг сүүлд нь бүр арга ядаад яамдаар татаж авчраад холбогдох хүмүүсийг нь оролцуулаад нэг юм боловсруулаад одоо та бүхний гар дээр тавина. Энэ шударга бус өрсөлдөөний хуулийг их зөв гаргахгүй бол энэ өөрөө их буруу хайч болоод явчих аюул байгаа учраас энэ С.Бямбацогт гишүүн та бүгд Д.Ганхуяг гишүүн та нар ер нь ямар утгаар нь сайжруулчихаж болно гэж Г.Занданшатар гишүүн та бүхэн яриад байна. Энийг их тодорхой болгомоор байгаа юм.

Надад маш тодорхой горимын маягийн санал байна. Гишүүд, санаачилсан гишүүдэд. Та бүхэн тэр хэлэлцэхээр болчих юм бол тэр Засгийн газар дээр байгуулагдсан ажлын хэсгээ аваад одоо энэ өргөн мэдүүлсэн төсөл дээр яг ийм ийм заалтыг нь ингэж ингэж өөрчилье гэсэн саналаа бичгийн хэлбэрт оруулж, одоо өргөн барьсан хуулиндаа суулгаад, суулгасан төслөө нэг их яарч хэлэлцэж хэрэггүй байх гэж бодож байна. Нэг сарын хугацаанд, яг суулгасан төслөө нэг мэргэжлийн хүмүүс, тэрний дотор одоо хэрвээ болно гэж үзэх юм бол надад өгөөд тэгээд бид нэг эцсийн ийм юм гарах юм байна гэдэг хавтай дээр юмаа нэг авч үзээд, тэгээд болчих юм бол цаашаа байнгын хороо руугаа явуулаад ингээд ингээд хамтраад ажиллах л арга чарга л харагдаад байна л даа.

Одоо энд жишээ нь Монголд би жишээ нь юу гэж ойлгоод байна вэ гэхээр Монголд бол энэ шударга бус өрсөлдөөн гэдэг юмыг хавтгайруулж хаа сайгүй хэрэглээд байх нь зохистой биш. Бууз хуушуур хийж байгаа түвшинд энэнтэй оролдож яах юм бэ тиймээ. Энэ бензинийг яах юм бэ. Энэ ноолуурын үнэ унагадгийг яах юм бэ, махыг яах юм бэ, гурилыг яах юм бэ, цахилгаан барааны худалдаанд монополийн чиглэлээр орох шударга бус өрсөлдөөний журмаар нүдээр харах хэрэг байна уу, үгүй юу гэдэг асуудал гарч ирж байгаа байхгүй юу. Жишээ нь, сая Л.Гантөмөр гишүүн их эгзэгтэй юм асууж байгаа юм. Нэг заалттай холбогдуулаад. Өөр комплект дагуулж болохгүй гэсэн ийм заалт байна аа. Сая төгөлдөр хуур зарахдаа гитар дагуулж өгчихөж. Мөн биз. Тэгэхээр яалт ч үгүй төгөлдөр хуурийн комплекс нь гитар биш байгаа биз. Гэтэл төгөлдөр хуураа зарахын тулд гитар дагуулаад өгчихөж байгаа байхгүй юу. Энэ хуулийн заалтаар бол тэр төгөлдөр хуур зарсан дэлгүүр комплект биш юу нь өөр гитар дагуулж өгсөн байна гээд торгох нь байна л даа. Ийм ийм юмнуудаа их л сайн ярьж л, ёстой нэг уншаад л яг ингэж ойлгох юм байна, ингэж хэрэглэх юм байна гэдгийг хүн ч ойлгодог, компани ч ойлгодог, албаныхан ч ойлгодог. Шууд барьж аваад хэрэглэдэг ийм юм болох тал дээр л ажиллая гэдэг санааг л дагуулж хэлэх гээд байна. Энэнээс бол энэ их осолтой хууль байгаа юм. 

Ер нь бол Д.Ганхуяг гишүүн дахиад нэг анхаарахыг хүсэж байна. Би бол ямар зарчим барьдаг хүн бэ гэхээр муу хууль гаргаж будлиан хутгахын оронд зүгээр хаясан нь дээр гэдэг зарчим барьдаг хүн шүү дээ. Муу хууль гаргаад будлиан хутгаад хаячих юм бол бүр хуульгүйгээсээ долоон дор юм болдог. Эрх мэдэлтэй хуулиар дарамталж, айлган сүрдүүлж, капитал бий болгодог, хэсэг бий болгодог ийм аюул цаад талд нь дагадаг л асуудал шүү дээ. Энэ  дулааны үнэ гэдэг юман дээрээ яах юм бэ. Цахилгааны үнэ дээр яах юм бэ. Одоо жишээ нь манайд энэ гишүүд анхаарч байгаа байх гэж бодож байна. Их сонин ситуаци  үүсчихээд байгаа юм. Одоо манай энэ үйлчилж байгаа эрчим хүчний хуулийг байна шүү дээ эрчим хүчний салбар хувьчилна гэдэг тооцоогоор хийсэн хууль. Тэгээд хуулиа баталж хаяад, америкийн төсөл баахан ажиллаж байсан чинь хувьчлал байхгүй болсон. Одоо нөгөө эрчим хүчний зохицуулах зөвлөл гэдэг юм гарчихсан.  

Зүй нь тэр хууль бол олон хэвшлийн аж ахуйтай эрчим хүчний салбарт үйлчлэх хувийн хувьсгалын юмнуудыг зохицуулж байдаг нэг ийм зориулалттай хууль гаргаж хаячихаад тэр хуулийг хэрэгжүүлэх байгууллага гаргаад хаячихсан чинь эрчим хүчний салбар нь ч тэр чигтээ улсын хэвээрээ үлдсэн. Ийм ийм юмнууд хүртэл болоод байгаа байхгүй юу. Тэгэхээр заалт болгон дээр нь ажлын хэсгийн санаачилсан гишүүд тэгээд энэ ажлын хэсэгт орж байнгын хорооны чиглэлээр ажиллах хүмүүс ажиллаад л нэг яс юм гаргамаар байгаа юм.

Эсвэл одоо Д.Ганхуяг гишүүн зүгээр та бүхэнд юу бодогдож байна. Монголд үнэхээр үнэ хөдөлгөхөд нөлөөлөөд байдаг тав, зургаан төрлийн бүтээгдэхүүн байдаг юм уу, юу байдаг юм бэ тэрийг сугалж аваад тэрэндээ хяналт тавих тогтолцоо байх юм уу, ийм хавтгай тогтолцоо байх юм уу гэдэг асуудал байгаа юм. Тиймээ. 

Одоо сая Иргэдийн төлөөлөгчдийн хуралд эрх өгөх тухай асуудал ярьж байна аа. Тэгж ерөөсөө болохгүй. Тэгэх юм бол энэ Монгол 327 хууль тогтоох байгууллагатай газар болж хувирна. Үнэ зохицуулдаг газартай газар болж хувирна гэх мэтийн юмнууд байгаа юм. 

Д.Дэмбэрэл: - За ойлголоо. Д.Ганхуяг.

Д.Ганхуяг: - Ц.Нямдорж сайдын саналыг яг ойлгож байгаа. Би сая нөгөө хуучин хууль одоогийн хууль хоёроо харьцуулаад харсан чинь саяны Л.Гантөмөр гишүүний асуугаад байгаа заалт хуучин хуулинд хоёулаа байна л даа. Тэгээд үнэхээр тийм асуудал байгаа. Энэ дээр Иргэдийн төлөөлөгчдийн хурал гэсэн, одоо яг мөрдөгдөж байгаа хуулинд энэ хоёр заалт хоёулаа байна. Тийм учраас яс хууль болгоё, болгох өөртөө итгэл чин хүсэл эрмэлзэл байна. Тэгээд энэ хуулийн нэг онцлог нь бол зүй ёсны монополь давамгай байдалтай аж ахуйн нэгжийг нь тусад нь зааглаад өгсөн байгаа шүү дээ. Тийм. Тэгээд саяных бол яг үнэхээрийн бас нэг хэтэрхий одоо жудаггүй юм хийгээд байх иймэрхүү юмнуудыг уг нь үлдээсэн юм. Тэгээд ингэж л хэлэх байна. Таны саналыг дэмжиж байна.

Д.Дэмбэрэл: - За зүйтэй. Э.Бат-Үүл гишүүн асуултаа тавья.

Э.Бат-Үүл: - Би Д.Ганхуягаас асуух гэсэн юм. Энэ шударга бус өрсөлдөөн, ер нь өрсөлдөөнийг шударга бус болгож байгаа явдалд төрийн байгууллагууд албан хаагчид оролцдог тухай яриа бас явдаг л даа. Өөрөөр хэлбэл гаалийн байгууллага, цагдаагийн байгууллага нь тухайн бараа бүтээгдэхүүн нийлүүлж буй хүнтэй хуйвалдаад тэр нь бол гаалийн илүү хөнгөлөлттэй нөхцөлөөр орж ирдэг татварын. Улсын Их Хурлаас бол тогтоосон татвараар бусад нь орж ирэхээрээ өрсөлдөх чадваргүй болчихдог. Тэгээд яадаг вэ гэхээр нөгөө үнэтэй болчихдог бараа нь. Иймэрхүү зүйл яригддаг л юм, байнга яригдаад байдаг. Энийг судалж үзсэн үү, одоо тийм төрийн байгууллага өөрөө өрсөлдөөний шударга байдалд хэр нөлөөлж байна вэ гэдгийг, энэ дээр, энийг судалж үзсэн үү. Энэ бол дандаа аж ахуйн харилцаан дээр яриад байна л даа.

Хоёрдахь нь, Улсын Их Хурлаас гарсан янз бүрийн хууль тогтоомж, шийдвэрүүд нь энэ шударга өрсөлдөөнд ер нь хэр нөлөөлж байсан бэ. Өрсөлдөөн шударга болох явдалд хэр нөлөөлж байсан бэ, энийг судалж үзсэн зүйл байна уу. 

Гуравдугаарт нь, яахав тэр бараа бүтээгдэхүүнийг 3-ны 1 хувиас дээш бол давамгай аж ахуйн нэгж гээд давамгай байдалтай аж ахуйн нэгж гэхээрээ яах аргагүй одоо шударга өрсөлдөөнийг газрыг хяналтанд ороод хязгаарлалтанд орчихдог. Яахав энийг энэ хязгаарыг болиулъя гэж байх шиг байна л даа. Тэр нь зөв байх. Би зүгээр энэнтэй холбогдуулаад Ганхуяг гишүүнээс юу асуух гээд байгаа юм бэ гэхээр яг үнэндээ Монголд аж үйлдвэрийг хөгжүүлэх стратеги бол аягүй бүрхэг байгаа юмаа. 

Ер нь бид үйлдвэржих бодлого маань нэлээн тийм амжилтад хүрэхгүй байдалтай байгаад байгаа юм. Тэр нь яагаад вэ гэхээр манайд бол үйлдвэр бүтээгдэхүүн хийхдээ мянгаар тоологдохоор ярьдаг. Одоо 10 мянга, 50 мянга, 100 мянга ч гэдэг юм уу. Хажууд байгаа хөрш маань үйлдвэр бүтээгдэхүүн үйлдвэрлэхдээ 10 сая, 20 сая гээд яриад явчихдаг. Тэгээд яагаад ч энэ хоёр өрсөлдөж чадахгүй байгаа байхгүй юу. Яагаад вэ гэхээр нөгөө Хятад бол нэгжид ноогдох бүтээгдэхүүний өртөг нь хэзээ ямагт бага байхгүй юу даа. Хэзээ ямагт. Бид бол бүр яагаад ч тэд нараас хямд бүтээгдэхүүн үйлдвэрлэж чадахгүй болчихоод байхгүй юу. Яагаад вэ гэвэл бүтээгдэж байгаа нийт хэмжээ бага учраас. Тэгээд яадаг вэ гэхээр Засгийн газар одоо энэ тэргүүн шадар сайд, шадар сайд байсан бол хэлмээр байгаа юм. 

Энэ бас л Их Хурал дээр удаа дараа яриад байгаа шүү дээ. Хятадуудтай яриач ээ та нар. Тэр Монголын талд худалдааны тааламжтай нөхцөл үүсгэхийг яриач ээ. Монголд үйлдвэрлэсэн бүтээгдэхүүн Хятадад бол аль болох хориг саадгүйгээр гарах, хятадын зах зээлийг нээж өгөх чиглэлээр яриач. Тэгэх юм бол өөр хэрэг. Тэгвэл бид Хятадын зах зээлтэй хамтруулаад ярих юм бол бид маш их хэмжээний тоогоор үйлдвэрлэх тийм үйлдвэрүүдийг байгуулж болж байгаа юм. Тэгэх юм бол өрсөлдөж болж байгаа байхгүй юу одоо нэгж бүтээгдэхүүнийхээ өртгөөр өрсөлдөх боломжтой болоод байгаа юм. 

Тэгэхгүй бол одоо зөвхөн газар тариалан дээр яагаад бид нар одоо ингээд би тэрийг мэдэх юм. Хятадын талтай өрсөлдөж чаддаг уу гэхээр хятадын тал бол төмсийг бол хэдэн сая тонноор ярьдаг. Тэгэхэд бид нар бол 100 мянган тонн, төдөн мянган тонн гэж ярьдаг байхгүй юу. Сая манай нэгжийн өөрийн өртөг бол яагаад ч бардаггүй ерөөсөө. Аягүй хүнд байдаг байхгүй юу. Тэгээд энийг Засгийн газар хятадуудтай юм ярихдаа, хятадын талтай, Засгийн газар хоорондын комисс байна, эдийн засгийн хамтын ажиллагааны гэрээ байна. Зэ тэгээд Хятадын тал манай талаас бас гуйж байгаа юм их байна. Энийг ярьж өгсөн зүйл байдаг болов уу Ганхуяг. Тэгэхгүй бол бид нар дотроо үйлдвэрлэгчиддээ аягүй хүнд нөхцөлүүд тулгаад, 3-ны 1-ээр угаасаа өрсөлдөөнд баларч байхад нь бид нар хүнд дарамтаар л дараад байгаа юм шиг санагдаад байгаа юм. Манайд жишээ нь ариун гээд одоо сайхан цаас бий шүү дээ, ариун цэврийн цаас. Тэр бол хятадын зах зээл дээр чөлөөтэй гарах тийм стандартын шаардлага хангасан цаас. Гаргах л ёстой байхгүй юу. Яг үнэнээ  хэлэхэд манай гурилын үйлдвэрийн бүтээгдэхүүн (асуултын минут дуусав)

Д.Дэмбэрэл: - За болж байна уу. Д.Ганхуяг гишүүн хариулъя.

(16:55-17:55 Д.Энэбиш)


Д.Ганхуяг: - Э.Бат-Үүл гишүүний асуултад хариулъя. Төрийн ажилчин, албан хаагч, төрийн байгууллагын зүгээс өрсөлдөөнд хөндлөнгөөс оролцож, шударга бусаар харьцах тал байна уу гэж байна. Энэ үнэхээр анхаарал татсан асуудал байсан. Э.Бат-Үүл гишүүн маань өөрөө мэдэж байгаа. Энэ нийгэм хэтэрхий улс төржчихсөн. Жишээлбэл, орон нутгийн засаг, захиргааны байгууллагууд зарим аж ахуйн нэгжийг дэмждэг, заримыг нь дарамталдаг ийм зүйлүүд байсан юм билээ. Үүнийг нөхдүүд мэдэж байгаа байх. Төрийн байгууллагын зүгээс, төрийн түшээ, аливаа хүн бол аж ахуйн нэгжийг ялгаварлаж болохгүй юм. Хэрвээ ялгаварласан тохиолдолд хөдөлмөрийн хөлсний хэмжээ, одоо бол 30-60 мянга байгаа. Тэрийг нэмэгдүүлж арга хэмжээ авах энэ заалтуудыг бас оруулж  өгсөн байгаа гэж хэлэх байна.


Хоёрдугаар заалтын тухайд “УИХ-аас гарсан шийдвэр өрсөлдөөнд” гээд. Энэ дээр бид бүхэн өөрсдөө бодох л ёстой асуудал. Сүүлийн 5, 6 жил бид бүхэн хамт байж байна. Жишээлбэл, ноолуурын нэг тогтоол байдаг. Тэр бол эхлээд сонгуулийн өмнө гараад, буруу яваад, иргэд үнэтэй худалдаж авах нь гэж итгээд, сүүлдээ олимп болоод дууссан байдалтай. Өнөөдөр өсөхгүй байгаа шалтгаан нь бол урд хөрш маань түүхийгээр нь авч 4000 /дөрвөн мянга/ төгрөг төлдөг байсан бол одоо 20 гаруй 100 хувийн самнах үйлдвэрүүд байгуулчихсан. 50 хувийнх нь хаягдлыг хаяад, шууд самнасан ноолуур болгоод аваад явчихаж байна. Иймэрхүү юман дээр бас бодох ёстой юм гэж хэлэх байна.


Давамгай байдалтай аж ахуйн нэгж гэдэг дээр бол хамгийн гол нь энэ дээр бас нэг заалт орсон. Экспортын баримттай бүтээгдэхүүн. Энэ бол үнэхээр Монгол орны чухал асуудал болсон. Энэ дээр төр, засгийн зүгээс тусгай бодлогоор хэрэгжүүлнэ гэсэн ийм заалтуудыг оруулсан. Хамгийн гол нь дотоодынхоо жижиг зах зээл дээр борлогддог голдуу цагаан архи ч юмуу, эсвэл импортын юман дээр оруулж ирчихээд хэдэн төгрөгтэй хуйвалдаад үймээн нэмээд байх нь онцгүй юм гэдэг талаас нь авч үзсэн гэж хэлэх байна.


Дараа нь, яавал Монголынхоо байгалийн гаралтай болоод түүхий эдийг экспортод борлуулах вэ? Өмнөд хөрштэйгээ яаж өрсөлдөх вэ гээд үнэхээр энэ их анхаарал татсан асуудал. Хятад улс бол Дэлхийн худалдааны байгууллагад элссэн гол шийдвэр нь /та мэдэж байгаа/ Хятадын бүтээгдэхүүн зарагддаггүй дэлхийн зах зээл гэж байхгүй. Эсрэгээр нь дэлхийн хүн амын 1/4-ийг эзэлж байгаа, энэ зах зээлийг сонирхохгүй бизнес эрхлэх гэж байхгүй. Тийм учраас Дэлхийн худалдааны байгууллагад элссэн байгаа. 


Өглөө Э.Бат-Үүл гишүүн маань ярьж байсан. Энэ хөгжилтэй орнууд Хятад улс Дэлхийн худалдааны байгууллагад элссэн учраас яг тэр гэрээ, хэлэлцээрийн хүрээнд харилцаж, худалдааны нөхцөлөө асар их сайжруулж байна гэж. Тэр нь эдийн засгийн түншлэлийн хэлэлцээр, чөлөөт худалдааны хэлэлцээр гээд. Одоо надад  Хятад улсад албан бус авсан мэдээллээр Монголын уул, уурхайн бүтээгдэхүүн жишээлбэл, хагас боловсруулсан бүтээгдэхүүн Хятадаар дамжиж гарахад нэмэлт тээврийн зардал тооцно ч гэдэг юмуу, иймэрхүү байдалтайгаар Засгийн газрынх нь шийдвэр гарчихсан байдаг юм билээ. Жишээлбэл, Дэлхийн худалдааны байгууллагад элссэн орон нь ингэж болохгүй юм гээд. Тийм учраас Дэлхийн худалдааны байгууллагын гэрээ, хэлэлцээрийн хүрээнд өмнөд хөрштэйгээ худалдааны нөхцөлийг сайжруулах асуудал бол нэн чухал асуудал болжээ гэж хэлэх байна.


Хоёрдугаарт, сайн технологи, сайн тоног төхөөрөмжөөр үйлдвэрлэгдсэн, дээр нь брэнд гэж нэрлэгдсэн бүтээгдэхүүн дэлхийн зах зээл дээр үнэтэй зарагдаж байна. Бид үнэхээр урд хөрштэйгээ их үйлдвэрлэлээр өрсөлдөх боломжгүй юм. Хамгийн сайн, барууны технологи, Германы ч юмуу, Английн ч юмуу, мал аж ахуйн гаралтай бүтээгдэхүүнийг боловсруулахад Америкийн ч юмуу, Японы технологиор сайн бүтээгдэхүүн үйлдвэрлэе гээд борлуулахдаа тэдний үндсэн, тэнцсэн корпорациудын маркетингийн сүлжээнд орж борлуулбал сайн явах юм. Энийг олон улсын худалдааны гэрээ, хэлэлцээр, энэ бүх зүйлээр зохицуулах ёстой. Энэ чиглэлд бид бүхэн хамтарч ажиллах ёстой байх гэж бодож байна.


Д.Дэмбэрэл: - Д.Дамба-Очир гишүүн асуултаа тавья.


Д.Дамба-Очир: - Үгсэн хуйвалдах, зохистой үнэ гэж ярьж байна. Тэрийг юу гэж ойлгох вэ? Үгсэн хуйвалдах гэдэг дээр жишээлбэл, манай Эрдэнэт цэвэр үгсэн хуйвалддаг. Уулын баяжуулах үйлдвэрийн цалин тавигдахад З үйлдвэрийн үнэ нь өсчихөөд дараа нь буцаад буудаг юм. Зохистой үнэ гэдгийг өнөөдрийн үнэ гэж ойлгоод, өссөнийг нь хураагаад авах уу? Юу гэж ойлгох вэ?. Энийг хууль дээр нь сайн үзэж гаргах хэрэгтэй.


Хоёрдугаарт, УИХ өөр дээрээ хороо байгуулна гэдгийг би дэмжихгүй байгаа. Бид өөрсдөө шүүмжлүүлээд, одоо хэдэн нефтийн компаниудыг энд нь авчраад үнэ чинь тэгсэн байна гэж дарамталж байх гэдэг нь зохимж муутай юм гэж би ойлгодог. Гэхдээ эрчим хүчний зохицуулах зөвлөл гэдэг шиг даргыг нь Засгийн газраас тавьчихвал нөгөөдүүл нь бүгдээрээ Засгийн газрын удирдлага дор тэр чигээрээ байх нь бас зохимж муутай юм. Тийм учраас “удирдлага”,  “хамтын шийдвэр гаргах” гэдгийг яаж ойлгож, аятайхан авч явах боломжтой байдаг талаар асуух гэсэн юм. 

Ер нь Монополийн эсрэг хууль гэдгийг хэлэлцэх нь зүйтэй гэж хэлмээр байна. 11 дүгээр зүйлийг би ойлгохдоо, энэ Монополийн хуулийг ойлгохдоо давамгай байдалтай аж ахуйн нэгжүүдэд зориулагдсан хууль байх юмуу, эсвэл аж ахуйн нэгж бүрт зориулагдсан хууль байх юмуу? Аж ахуйн нэгж бүрт зориулагдсан хууль байвал энэ төрийн хэдэн нөхдүүд нь рекетлээд эхэлбэл гэдгийг сайн ойлгохгүй бол. Жишээлбэл, Улаанбаатарт байгаа зах зээл, сум дээр байгаа зах зээл хоёр чинь өөр шүү дээ. Сум дээр  байгаа сүүний жижигхэн үйлдвэр баригдвал тэр дээр нь өрсөлдөх гээд дахиад нэг үйлдвэр барина гэсэн ойлголт байвал хэцүү л дээ. Тэгэхээр энийг яаж ойлгож, хүлээж авах вэ гэдгийг бодмоор байгаа юм.

Сүүлд нь хэлэхэд, “торгон, шийтгэх” гэдэг нь зөв юм шиг мөртлөө “хууль бусаар олсон орлогыг хураах” гэж байгаад дээр нь нийт орлогынх нь 5-10 хувийг хураах  гэдгийг давхардуулахгүйгээр тус, тусдаа байх ёстой юу гэдгийг сайн бодож хийхгүй бол хоёр заалт, аль, аль заалтаар нь торгон шийтгэх болчих вий дээ гэсэн санаа зовох зүйл байна.

Э.Бат-Үүл гишүүний яриад байгаа Дэлхийн худалдааны байгууллагын гэрээ, хэлэлцээрийг их зөв ойлгодог мэргэжилтнүүд байж байгаад, их зөв тайлбарлаж бидэнд өгвөл Хятадын наашаа байгаа, монопольдоод байгаа, давамгайлаад байгаа юмыг цэгцлэх, зохицуулах боломж байдаг юм шиг байна билээ. Энийг эргэж харж үзмээр юм шиг санагдаад байгаа юм.


Д.Ганхуяг: - Зах зээл гээд тодорхойлчихсон байгаа. Бүс нутгийн байршлаар гээд. Тэнд бас тодорхой нарийн зааж өгөх шаардлагатай юм. Үгсэн хуйвалдах гэдэг бол ерөөсөө бидний гэрээгээр хэдэн аж ахуйн нэгжийн үйлдвэрлэж байгаа ч юмуу, эсвэл худалдаж байгаа бараа, бүтээгдэхүүн байдаг. Тэднээс л авахгүй бол өөр хэнээс авах юм гэж яриад, үнээ нэмчихдэг гэдэг энэ асуудлыг л “үгсэн хуйвалдах буюу картел” гээд байгаа юм.

УИХ, Засгийн газрын харьяа байх дээр би бас нэлээн олон удаа саналаа хэлсэн. Энэ бол гүйцэтгэх засаглалын харьяа байх нь зөв. Үйл ажиллагаа нь ил тод, хамтын удирдлагын шийдвэр гаргах шаардлагатай гэсэн ийм асуудал байгаа. 

УИХ дээр компаниудынхаа захирлыг авчирдаг гэдэг асуудал дээр өөр өнцгөөр нэлээн явдаг. Д.Балдан-Очир гишүүн бид хэд ярьж байсан. Жишээлбэл, хямрал болоод Америкийн Конгресс дээр дэлхийн хэмжээний 3 машин үйлдвэрлэх компанийхаа захирлыг авчраад ийм дэмжлэг үзүүллээ, та бүхэн ажилчдаа халж чадахгүй байх гэдэг ч юмуу. Ийм нотолгоотой, баталгаатай байдлаар уг нь нотолгоотой, баталгаатай асуудлыг, тэр тусмаа улс төрийн хариуцлага тооцох үүднээс УИХ дээр аливаа асуудлыг авч хэлэлцэх боломжтой. Энэ асуудлыг л бас УИХ-ын хууль дээр явж байгаа гэж хэлэх байна.

Дараагийн асуудал нь торгон шийтгэх асуудлын тухайд бол нэгдүгээрт, манай Захиргааны хариуцлагын тухай хуулиар бол олсон орлогыг нь хураах гэдэг асуудал нь нэмэлт шийтгэл гэдэг заалтаар явдаг юм билээ. Манай хуульчид мэдэж байгаа байх. Торгох гэдэг нь заавал урд талдаа байдаг. Ийм зохицуулалттай явж байгаа гэдгийг хэлмээр байна.

Д.Дэмбэрэл: - Д.Дамба-Очир тодруулъя.

Д.Дамба-Очир: - 11.1 дээр “аж ахуйн нэгж эрхлэгчид” гэдэг дээр давамгайлсан аж ахуйн нэгж гэсэн өгүүлбэр оруулбал ямар вэ гэж асуусан. Тэр дээр хариу өгөөч, Д.Ганхуяг гишүүн ээ.

Д.Ганхуяг: - Түрүүн хэлсэн. 11, 12 бол нийт аж ахуйн нэгжид хамаарах юм. Гэхдээ бараа, үйлчилгээний үнийг хэлэлцэн тогтоох гэдэг нь батлагдвал гэдэг асуудал байгаа. Жишээлбэл, зах зээлийг нутаг дэвсгэр, үйлдвэр, үйлчилгээ, борлуулах барааны талаар хэрэгжихээр хуваарилах ч гэдэг юмуу, бараа, бүтээгдэхүүний үйлдвэрлэл нийлүүлэлт, ачилт, тээвэрлэлтийг хязгаарлаг ч гэдэг юмуу, уралдаан шалгаруулалт, дуудлага худалдаа болон тендерт бараа бүтээгдэхүүн болон бусад нөхцөлийг урьдчилан тохиролцох ч гэдэг юмуу, энэ чинь өөрөөр хэлбэл, ямар ч аж ахуйн нэгжид хориотой л асуудал шүү дээ. Яг тийм юмыг нь. Энэ хэсгийг бүгдээрээ хэлэлцүүлгийн явцад нарийвчлан үзье гэж хэлэх байна.

Д.Дэмбэрэл: - Гишүүд хууль санаачлагчийн илтгэлээс асуулт асууж, хариулт авлаа. Байнгын хорооны санал, дүгнэлтийг сонсъё. Д.Батбаяр гишүүнийг индэрт урьж байна.

Д.Батбаяр: - УИХ-ын дарга, эрхэм гишүүд ээ,

УИХ-ын гишүүн Д.Ганхуяг, Р.Амаржаргал, Д.Арвин, Баярсайхан, Д.Балдан-Очир, С.Бямбацогт, Г.Занданшатар, Д.Тэрбишдагва, Ч.Улаан нараас Өрсөлдөөний тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийг санаачлан 2009 оны 03 дугаар сарын 19-ний өдөр УИХ-д өргөн мэдүүлснийг Эдийн засгийн байнгын хороо 2009 оны 04 дүгээр сарын 29-ний өдрийн хуралдаанаар хэлэлцээд, дараахь санал, дүгнэлтийг УИХ-ын нэгдсэн хуралдаанд оруулж байна.

Одоо хүчин төгөлдөр үйлчилж байгаа Шударга бус өрсөлдөөнийг хориглох тухай хуулийг “Өрсөлдөөний тухай хууль” болгон өөрчлөн найруулж, өрсөлдөөний асуудал эрхэлсэн байгууллага нь УИХ-аас байгуулагддаг зохион байгуулалттай байхаар, мөн өрсөлдөөний асуудал эрхэлсэн байгууллагын эрхлэх асуудлын хүрээнд Хэрэглэгчийн эрхийг хамгаалах тухай хууль,  Зар, сурталчилгааны тухай хуулиудын хэрэгжилтэд төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд заасан тендер шалгаруулалтын үйл ажиллагаанд хяналт тавих асуудлыг хамааруулан хуульчилсан байна.

Өрсөлдөөний тухай хуулийн төслийг тус Байнгын хорооны хуралдаанд оролцсон гишүүдийн олонхийн саналаар УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ. Харин уг хуулийн төслүүдийг хэлэлцэх эсэх тухай асуудлыг хэлэлцэх явцад төсөвт тусгагдсан монополь байдлын ангилал, тодорхойлолт, тэдгээрийг хамрах хүрээ, зааг ялгааг тодорхой болгох, өрсөлдөөнд харш үйл ажиллагааг аж ахуйн нэгжүүдийн хувьд ялгаатай байдлаар авч үзэх, хууль зөрчигчдөд хүлээлгэх хариуцлагыг улам тодорхой болгох, өрсөлдөөний асуудал эрхэлсэн байгууллагын тогтолцоог гүйцэтгэх засаглалд байх зарчим баримтлах, уг хуулийн төслийг ерөнхий бус, процессын хууль байхаар өөрчлөх зэрэг саналуудыг гишүүд тэмдэглэн хэлж байв.

УИХ-ын эрхэм гишүүд ээ,

Өрсөлдөөний тухай хуулийн төсөл болон түүнтэй уялдуулан бусад холбогдох хуулиудад нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлыг гаргасан Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 



Анхаарал тавьсанд баярлалаа.

Д.Дэмбэрэл: - Баярлалаа. Байнгын хорооны санал, дүгнэлтээс асуух асуулттай гишүүн байна уу?

-Алга байна.

Үг хэлэх, саналтай гишүүн байна уу?

Х.Наранхүү: - Журамтай, санал хэлэх үедээ үеэ хүлээгээд байдаг улсууд хохирох гээд байгаа учраас ганц удаа ч гэсэн хэлье.

Энэ Өрсөлдөөний хууль гэдэг чинь үйлдвэрлэгчид олон болчихоод, зах зээл нь үнэхээр ганц нэг, тав, арав биш, олон зуугаар нь яригддаг ийм нөхцөлд л гаргадаг хууль байх. Барууны орнууд тэгж байж л энэ хуулиа бүр шахалтад орж байж, бодит байдал дээр энэ хуулиа гаргасан байх. Манай нөхцөлд ийм ерөнхий хууль байснаас түрүүчийн зарим нөхдүүдийн ярьснаар төрөлжсөн, тодорхой чиглэл бүрийг эхэлж нарийн зохицуулж, шат шатаар аажмаар явах нь зүйтэй болов уу гэсэн энэ талын саналыг л би зүйтэй юм болов уу гэж бодож байна.

Тэгэхгүй бол үнэн хэрэг дээр үйлдвэрлэлээ бий болгож ядаж байгаа нөхцөлд импорттой өрсөлдөж чадаж байгаа нөхцөлд Өрсөлдөөний хууль гээд үнэн хэрэг дээрээ нэмэр болохоос бараг дараатай ийм зохицуулалт гарч ирж магадгүй. Тэрний магадлал их өндөр байгаа юм шиг байна. Ийм учраас эхний ээлжинд, нэгдүгээр асуудал бол дотоодын үйлдвэрлэгчдийг яаж гадаадын импорт, худалдааны зүй бус өрсөлдөөнөөс хамгаалах вэ? Энийг яаж зохицуулах вэ? Энэ бол нэгдүгээр хүрээ.

Хоёрдугаарт, бэлэн болчихсон нарийн зохицуулалт шаардагдаад байгаа ердийн монополь гэж яриад байна. Манай нөхцөлд олон байгаа. Цахилгаан, ус, төмөр зам, тээвэр ч гэдэг юмуу, Иргэний агаарын тээвэр гэх мэтчилэн.

Гуравдугаарт, бас ч гэж харьцангуй олон үйлдвэрлэгчтэй болоод, зах зээл нь бүрэлдэж эхэлсэн хэд хэдэн чиглэлүүд байна. Жишээлбэл, архи, ундаа, пиво, мах, барилга, тээврийн зах зээл гэх мэтчилэн. Ийм бэлэн болчихсон зах зээлийн зохицуулалт, өрсөлдөөнийг эхэлж зохицуулаад аажмаар цаашаа явна уу гэхээс, бүхэлд нь барууны орнуудын хуулиудыг ерөнхийд нь хуулсхийгээд тавьдаг тийм хууль гаргах цаг нь болоогүй юм болов уу гэсэн ийм бодолтой байна.

Д.Дэмбэрэл: - Баярлалаа. Гишүүд үгээ хэллээ. Тодорхой саналууд хэллээ. Байнгын хороо энэ хуулийг дэмжье гэсэн санал оруулсан байна. Өргөтгөсөн ажлын хэсэг байгуулаад, энэ дээр нэлээн сайн ажиллаж, анхны хэлэлцүүлэгт бэлтгэе. Байнгын хорооны саналаар санал хураалт явуулъя.

Өрсөлдөөний тухай хуулийн төслийг хэлэлцье гэсэн саналыг Байнгын хороо оруулсан байна. Энэ хуулийн төслийг хэлэлцье гэсэн санал хураалт явуулж  байна.

Санал хураалтад 43 гишүүн оролцож, 39 гишүүн зөвшөөрч, 90.7 хувийн саналаар хэлэлцэх нь зүйтэй гэж үзсэн байна.

Нэгэнт хэлэлцэх нь зүйтэй гэж үзсэн учраас Эдийн засгийн байнгын хороонд анхны хэлэлцүүлэгт бэлтгүүлэхээр шилжүүлж байна.

Хоёр редакци сонсъё.

Барилгын тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу?  Алга байна.

Ойн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна.

Маргааш үлдэж байгаа асуудлыг хэлэлцье. Өнөөдрийн чуулганы хуралдаан өндөрлөлөө. Маргааш хуралдаан 10 цагаас.(17:55-18:10 Б.Батгэрэл)


Хуралдаан 18 цаг 10 минутад өндөрлөв.

